
	Brollach


Sular foilsíodh straitéis na Comhairle Ealaíon Comhpháirtíocht ar son na nEalaíon in 2005, tionóladh raon leathan cruinnithe le cleachtóirí agus le páirtithe leasmhara éagsúla laistigh d'earnáil an cheoil i gcoitinne. Ar cheann de na téamaí a tháinig chun cinn ó roinnt de na cruinnithe sin bhí an bhearna a bhain le pleanáil beartais agus i ngníomhaíochtaí ó lá go lá idir an Chomhairle Ealaíon agus páirtithe leasmhara eile in earnáil na gceolfhoirne, go príomha in RTÉ ach freisin i measc daoine eile lena n‑áirítear compántais cheoldrámaíochta, an Ceoláras Náisiúnta, agus údaráis áitiúla. 

Tugadh le fios in aiseolas a fuarthas ó earnáil an cheoil go raibh freagracht maidir le hearnáil na gceolfhoirne tugtha ar láimh a bheag nó a mhór ag an gComhairle Ealaíon do RTÉ, agus mar gheall air sin gur beag scóip a bhí ag an gcomhairle aon tionchar a bheith aici ar an soláthar náisiúnta sa réimse seo, rud a bhíonn de ghnáth mar bhunchloch ag tacaíocht an stáit do sholáthar ceoil i gcuid mhaith tíortha.

Mar fhreagra air sin gheall an Chomhairle Ealaíon i gComhpháirtíocht ar son na nEalaíon "riachtanais na gceolfhoirne náisiúnta a fhiosrú agus freagraí cuí a fhorbairt".
 Is mar gheall ar an ngealltanas sin a coimisiúnaíodh an tuarascáil reatha.

	Buíochas


Ba mhaith leis an údar buíochas a ghabháil le raon leathan daoine a rannchuidigh leis an taighde seo trí fhreastal ar chruinnithe 1:1 agus ar chruinnithe grúpaí fócais, ar agallaimh ar an teileafón agus trí aighneachtaí scríofa. I measc na ndaoine a rannchuidigh bhí ionadaithe as ceolfhoirne Éireannacha agus idirnáisiúnta agus as compántais cheoldrámaíochta agus bhailé, ionaid, féilte, tionscnóirí agus eagraíochtaí acmhainní agus craolacháin (in Éirinn agus go hidirnáisiúnta), ionadaithe oideachas ceoil (foireann agus mic léinn), bainisteoirí agus stiúrthóirí ceolfhoirne oideachas tríú leibhéal, ceolfhoirne óige, ceolfhoirne amaitéaracha agus ceolfhoirne eile, ceoltóirí ceolfhoirne (lánaimseartha, saorcheoltóirí agus coinnithe), stiúrthóirí, aonréadaithe agus cumadóirí.

Gabhaim buíochas faoi leith le foireann Ghrúpaí Oirfide RTÉ a rannchuidigh go dearfach agus go hoscailte leis an tuarascáil seo, agus leis an bhfoireann feidhmiúcháin agus le comhairleoirí na Comhairle Ealaíon a chaith am suntasach leis an taighde agus a chuir iarracht mhór isteach.

Tá liosta iomlán de na daoine a rannchuidigh leis an taighde seo in Aguisín 6.2 ag deireadh na tuarascála. Bhí tionchar thar cuimse ag an méid ama agus ionchuir a thug na daoine seo d'ábhar na tuarascála seo.

	Réamhrá


I gcuid mhaith tíortha san iarthar, is dlúthchuid den chultúr iad ceolfhoirne; gné thábhachtach den chaoi a bhfeiceann an tsochaí í féin, a stair agus a haitheantas.

Téann ceolfhoirne i gcion go mór ar an tsochaí go léir, agus iad in ann réimse leathan eisprisean ealaíonta a chuimsiú ina gcuid saothar.

Is minic le ceolfhoirne gairmiúla os cionn céad ceolchoirm a chur ar stáitse gach bliain, déanann siad clársceidealú ar na céadta saothar aonair ceoil a théann siar thar cheithre chéad bliain de chumadóireacht, a théann i gcion ar lucht éisteachta beo ina mbíonn na céadta mílte agus iad ag craoladh do na milliúin lucht éisteachta. 

Ó cheolfhoirne ina mbíonn idir 10 agus 12 seinnteoirí go dtí grúpaí ensemble iomlána siansacha iomlán a mbíonn idir 90 agus 100 taibheoir iontu, bíonn roinnt ceolfhoirne ag speisialú i réimsí repertoire faoi leith, ach bíonn síneadh fairsing ealaíne ag a bhformhór, agus iad in ann athrú láithreach ó sheánra amháin faoi leith go ceann eile.

Chomh maith lena bpróifíl ceolchoirme féin, tugann ceolfhoirne faoi raon oibre eile lena n‑áirítear taibhiú ceoldrámaíochta agus bailé, ag seinm ceol tionlacain do chóir, ag seinm d’amharclannaíocht cheoil agus ag imeachtaí siamsaíochta agus neart imeachtaí eile.

Tá róil éagsúla ag ceolfhoirne sa tsochaí anois le hais mar a bhíodh fadó – cuirtear oideachas agus an fhoghlaim chun cinn leo, téann siad i ngleic le lucht éisteachta nua ar bhealaí nuálacha agus uaireanta bíonn baint acu le cuspóirí sóisialta, cultúrtha agus polaitiúla níos leithne a fhorbairt. 

Tá siombalachas éifeachtach ag baint le ceolfhoirne agus feictear iad go minic mar rud a rannchuidíonn le haibíocht chultúrtha na sochaí, mar chomhartha luachmhar de chobhsaíocht gheilleagrach agus mar shócmhainn shibhialta nó náisiúnta a chuidíonn chun áit inmhianaithe a dhéanamh dá sochaí le cónaí, le hoibriú agus le hinfheistiú inti. 

Níl Éire cosúil le go leor tíortha eile áfach, sa mhéid is nach bhfuil traidisiún láidir ceolfhoirne sa tír. Tá an soláthar de cheolfhoirne gairmiúla atá sa tír íseal go leor, go háirithe lasmuigh de Bhaile Átha Cliath, agus níl cáil mhór ar fhormhór na gceolfhoirne Éireannacha sa bhaile ná thar lear. Ní leor beartas oideachas ceoil an stáit in Éirinn, beartas a bhraitheann go láidir ar theagasc príobháideach ceoil a n‑íocfaidh duine táille air chun leas a bhaint as. Is daoine a bhíonn in acmhainn táillí príobháideacha a íoc a bhíonn in ann a bheith rannpháirteach in oiliúint cheoil agus i gceolfhoirne óige den chuid is mó anseo. Tá na deiseanna forbartha gairmiúla scaipthe i gcás ceoltóirí agus stiúrthóirí as Éirinn. Mar gheall ar chomh teoranta agus atá an chomhsmaointeoireacht atá laistigh de réimse na ceolfhoirne tá bac ar fhorbairt na hearnála agus bac dá réir ar chruthaitheacht, ar uaillmhian agus ar spreagadh sa réimse.

Tabharfar léargas cuimsitheach sa tuarascáil seo ar ghníomhaíocht ceolfhoirne in Éirinn. Tabharfar sracfhéachaint freisin ar na páirtithe leasmhara agus ar na heagraíochtaí acmhainne a choinníonn an ghníomhaíocht sin ag imeacht. Cuirtear taighde i láthair freisin sa tuarascáil ar ghníomhaíocht ceolfhoirne i suíomhanna idirnáisiúnta lena n‑áirítear Albain, an Fhionlainn, an Iorua, an Danmhairg, an Íoslainn, SAM agus an Astráil. Ní próifílí cuimsitheacha iad na próifílí seo, ach tugann siad samplaí den chur chuige a ghlactar maidir leis na gnéithe difriúla de ghníomhaíocht ceolfhoirne i gcomhthéacsanna difriúla. Tugtar anailís sa tuarascáil ar an soláthar reatha in Éirinn agus tugtar sraith moltaí dá réir.

Táthar ag súil go spreagfaidh an tuarascáil seo páirtithe leasmhara bogadh i dtreo freagairt chomhaontaithe chun earnáil na gceolfhoirne a fhorbairt ar bhealaí straitéiseacha.

	Modheolaíocht na Tuarascála


Choimisiúnaigh an Chomhairle Ealaíon an tuarascáil seo go mall in 2007, agus cuireadh tús leis an obair uirthi in 2008. Rinneadh athbhreithniú ar an bplean taighde i nDeireadh Fómhair 2008 agus arís i mBealtaine 2009. Cuireadh an tuarascáil i gcrích in Aibreán 2010. Tá an plean deireadh comhaontaithe taighde tugtha in Aguisín 6.4.

Áiríodh sa mhodheolaíocht na réimsí seo a leanas:

· Taighde deisce ar sholáthar reatha ceolfhoirne in Éirinn lena n‑áirítear anailís ar dhoiciméid pholasaí reatha agus litríocht fhoilsithe

· Freastal ar an gComhdháil Cheolfhoirne Nordach in Tampere na Fionlainne i Meán Fómhair 2008 lenar áiríodh agallaimh 1:1 le páirtithe leasmhara agus ceolfhoirne Nordacha

· Taighde idirnáisiúnta ar cheolfhoirne in Albain, san Fhionlainn, san Iorua, sa Danmhairg, san Íoslainn, i SAM, agus san Astráil

· Cruinnithe, agallaimh ar an nguthán agus aighneachtaí ríomhphoist ina raibh na rannpháirtithe seo a leanas páirteach:

· Ionadaithe ón gComhairle Ealaíon

· Páirtithe leasmhara eile lenar áiríodh údaráis áitiúla, an Ceoláras Náisiúnta, institiúidí oideachais

· Páirtithe leasmhara agus ceolfhoirne idirnáisiúnta

· Eagraíochtaí acmhainne

· Foireann feidhmiúcháin ceolfhoirne gairmiúla agus ealaíontóirí comhlacha

· Ionaid agus Tionscnóirí

· Compántais cheoldrámaíochta agus bhailé

· Stiúrthóirí, aonréadaithe, cumadóirí, ceoltóirí ceolfhoirne

· Ionadaithe ceolfhoirne oideachas tríú leibhéal, óige, amaitéaracha agus ceolfhoirne eile

· Scríbhneoireacht tuarascála – sintéis ar gach gné thuas i dtuarascáil amháin

	Cuid 1 – Achoimre Feidhmiúcháin


1.1 Forbhreathnú ar Earnáil na hÉireann

Ó na 1940í, is é RTÉ a stiúir domhan na ceolfhoirne in Éirinn, agus bhí dhá cheolfhoireann acu riamh; Ceolfhoireann Shiansach Náisiúnta RTÉ a bhfuil 89 ball inti agus Ceolfhoireann Choirme RTÉ a bhfuil 45 ball inti. Bunaíodh an dá cheolfhoireann i 1948 agus tá siad lonnaithe i mBaile Átha Cliath. Bíonn ceolfhoireann RTÉ ag seinm don phobal go rialta, sa Cheoláras Náisiúnta i mBaile Átha Cliath go príomha agus téann siad ar camchuairt ó am go ham chuig ionaid réigiúnacha. Craoltar iad ar raidió RTÉ, agus tugann siad faoi obair oideachasúil agus faoi thionscadail eile. Níl aon cheolfhoireann lánaimseartha ghairmiúil eile i bPoblacht na hÉireann.

Trí ghníomhaíochtaí a gceolfhoirne, níl sárú leis an méid a chuir RTÉ le saol an cheoil; trína idirghníomhaíocht le seinnteoirí, cumadóirí, aonréadaithe, stiúrthóirí agus lucht éisteachta chomh maith lena chomhoibriú le cuid mhór eagraíochtaí eile i saol an cheoil. Sheinn sé réimse leathan de repertoire siansach, choimisiúnaigh sé saothar nua agus chuir sé cuid mhór ócáidí éadroma agus móréilimh i láthair.
Seachas an chomhpháirtíocht in 2007 ar thaifeadtaí CD de shaothar ceolfhoirne le cumadóirí Éireannacha, is ar éigean go raibh nasc ar bith ann idir saothar cheolfhoirne RTÉ agus saothar na Comhairle Ealaíon. As siocair gur bunaíodh ceolfhoirne RTÉ roimh an gComhairle Ealaíon, d’fhéadfaí go raibh an Chomhairle den tuairim go raibh freastal iomchuí ar earnáil na gceolfhoirne agus gur roghnaigh sí tús áite a thabhairt do réimsí agus d’fhoirmeacha ealaíne eile. 

Tháinig an chéad mhórionchur ón gComhairle Ealaíon i lár na 1990í nuair a mhaoinigh sí athfhorbairt Cheolfhoireann Aireagail na hÉireann óna bheith tionscadal‑bhunaithe go ensemble coinnithe de théadairí, lonnaithe i Luimneach. Níorbh fhada gur éirigh leis an gceolfhoireann seo ardchaighdeán taibhsithe a bhaint amach agus thug sí faoi chuid mhór obair thábhachtach idir an dá linn. Go háirithe tá a ceanncheathrú féin agus saoráid cleachtaidh tógtha aici ar thailte Ollscoil Luimnigh. Leanann an Chomhairle Ealaíon de thacaíocht a thabhairt di, ach tá sí ar lorg maoiniú suntasach eile ionas go mbeidh sí in ann a méid agus réimse agus líon a cuid gníomhaíochtaí a fhairsingiú.

Is minic freisin a chuireann an Chomhairle Ealaíon maoiniú ar fáil do chliaint cheolfhoirne eile; Ceolfhoireann Bharócach na hÉireann, Cumann Ceolfhoirne na nÓg in Éirinn agus Ceolfhoireann Náisiúnta Óige na hÉireann (cuireann an Roinn Oideachais agus Scileanna maoiniú ar fáil don cheann deiridh freisin). Chuir an Chomhairle Ealaíon deontais níos lú a bhain le tionscadail ar fáil do cheolfhoirne eile freisin lena n‑áirítear Camerata Ireland, Ceolfhoireann Uladh agus Ceolfhoireann Naomh Síle. Ina theannta sin, d’éirigh le ceolfhoirne na hÉireann maoiniú a fháil ó Chultúr Éireann le dul i mbun seinnte thar sáile.

Chomh maith le ceolchoirmeacha ceolfhoirne, bíonn ceolfhoirne ag seinm le haghaidh réimse tionscnóirí eile lena n‑áirítear compántais cheoldrámaíochta, cumainn chórúla, léiriúcháin amharclannaíocht cheoil, scannáin agus ócáidí tráchtála. I láthair na huaire úsáideann compántais bhailé in Éirinn ceol taifeadta in áit ceolfhoireann bheo.

I measc na n‑ionad éagsúil a mbaineann ceolfhoirne in Éirinn úsáid astu, níl ach ceann amháin acu maoinithe go poiblí mar cheoláras tiomnaithe – an Ceoláras Náisiúnta i mBaile Átha Cliath. In áiteanna eile sa tír tá an chuid is mó de na hionaid mí‑oiriúnach agus tá toilleadh méadaithe ag teastáil ó thionscnóirí ceolchoirmeacha. Is annamh a bhíonn baint ag ceolfhoirne le féilte ealaíon in Éirinn. Ní chuireann údaráis áitiúla maoiniú ar fáil do cheolfhoirne ar an dóigh atá coitianta in áiteanna eile san Eoraip, in ainneoin go bhfuil baint ag cuid acu leis an earnáil, agus iad ag idirghníomhú uaireanta leis na ceolfhoirne gairmiúla agus ag tacú go minic le ceolfhoirne óige agus amaitéaracha atá lonnaithe go háitiúil.

Ní chuireann stát na hÉireann teagasc ceoil uirlise ar fáil i scoileanna. Bíonn an chuid is mó den teagasc príobháideach, agus caithfear táillí a íoc ar an gcuid is mó de. Is beag scoil a bhfuil ceolfhoirne acu, cé go bhfuil fás mór ar líon na gceolfhoirne óige lasmuigh den scoil. Sna blianta atá amach romhainn, bainfidh seirbhísí oideachas ceoil atá lonnaithe go háitiúil leas as tabhartas ollmhór daonchairdiúil ó U2 agus ó The Ireland Funds. I láthair na huaire déanann líon beag institiúidí agus clár a fhaigheann maoiniú ón stát soláthar ar theagasc ceoil. Tá ceolchoirme mic léinn de shaghsanna éagsúla ag bunús na n‑ollscoileanna agus institiúidí tríú leibhéal eile. Cuirtear oiliúint ghairmiúil ar sheinnteoirí atá ag teacht chun cinn i gcontúirt, áfach, mar gheall ar easpa mais chriticiúil agus bloghadh seirbhísí. Ní ann d’oiliúint d’ardchaighdeán le haghaidh stiúrthóirí.

Ní fios go baileach na figiúir chuí le haghaidh lucht éisteachta a bhíonn i láthair ag ceolchoirmeacha ceolfhoirne. Ní dhéantar na figiúir seo a bhailiú go lárnach mar a dhéantar i gcuid mhór tíortha eile. Meastar go bhfuil an lucht éisteachta cobhsaí go maith, ach tá soláthar náisiúnta chomh tearc sin gur dócha go bhfuil ócáidí ceolfhoirne ag aimsiú céatadán i bhfad níos ísle den phobal ná i gcuid mhór tíortha eile. Tá fáil ag lucht éisteachta fud fad na hÉireann ar cheolchoirmeacha craolta, chomh maith le taifeadtaí CD. Bíonn iomrá iontach íseal, áfach, ag baint le taifeadtaí tráchtála agus bhí moill go dtí seo ar cheolfhoirne na hÉireann margaíocht a dhéanamh orthu féin trí na meáin atá ag teacht chun cinn.

1.2 Samplaí Idirnáisiúnta
Léiríonn an tuarascáil seo próifíl ar chleachtas ceolfhoirne i seacht dtír éagsúla; Albain, an Fhionlainn, an Iorua, an Danmhairg, an Íoslainn, SAM agus san Astráil. Tá daonra den chineál céanna ag roinnt de na tíortha seo – tá daonra idir 4.6 agus 5.5 milliún in Albain, sa Fhionlainn, san Iorua agus sa Danmhairg; tá daonra 4.2 milliún in Éirinn. Cé nach féidir tagarmharcáil bheacht a dhéanamh idir tír amháin agus tír eile, tá roinnt gnéithe suntasach.

· Tá leibhéal soláthar ceolfhoirne níos airde go suntasach in Albain agus sna tíortha Nordacha eile ná mar atá in Éirinn. Go hiondúil bíonn ceolfhoireann chónaithe i ngach mórchathair nó bíonn mórcheolfhoireann ar camchuairt go minic. San Fhionlainn tacaíonn 12 bhaile / chathair a bhfuil daonra níos lú ná 100,000 iontu le ceolfhoirne lánaimseartha.

· Gné rialta d’obair rialta cuid mhór ceolfhoirne is ea camchuairteanna náisiúnta agus réigiúnacha; amharctar air mar réamhriachtanas le haghaidh maoiniú poiblí. Déanann Ceolfhoireann Náisiúnta Ríoga na hAlban, mar shampla, camchuairteanna de beagnach gach ceolchoirm ar ionaid áirithe in Albain. Sa Danmhairg, tá Ceolfhoireann Shiansach na hIútlainne Theas ina bhfuil 62 ball lonnaithe i mbaile atá chomh mór leis an Uaimh, ach bíonn sí ag seinm go rialta i 14 ionad eile, agus trasna na teorann sa Ghearmáin freisin. Cuidítear le camchuairteanna náisiúnta agus réigiúnacha as siocair go bhfuil ionaid d’ardchaighdeán agus iad eagraithe go gairmiúil ann.

· Comhlachtaí lánaimseartha is iad bunús na gceolfhoirne atá maoinithe go poiblí. Tuairiscítear ar mhodhanna eile oibriúcháin sa tuarascáil seo; ceolfhoirne coinnithe ina bhfostaítear seinnteoirí ar feadh líon seasta seachtainí gach bliain; ceolfhoirne bunaithe ar sheirbhís, ina bhfostaítear seinnteoirí ar bhonn seisiúin i ndiaidh seisiúin; ceolfhoirne hibrideacha ina mbíonn cuid de na seinnteoirí ar chonarthaí lánaimseartha agus cuid acu fostaithe ar bhonn seirbhíse; agus ceolfhoirne a bhíonn ag feidhmiú as malgamú grúpaí ensemble níos lú ó am go ham.

· Is eagraíochtaí neamhspleácha bunús na gceolfhoirne (lánaimseartha agus páirtaimseartha) agus tá a struchtúir rialaithe féin acu. Maireann cuid acu laistigh de stáisiúin raidió; tá difear eatarthu seo maidir le méid agus próifíl ealaíonta. Is ceolfhoirne lánaimseartha “loig” iad na ceolfhoirne sa tríú catagóir a sheinneann do cheoldrámaí agus do bhailé, agus a fheidhmíonn laistigh de chompántas ceoldrámaíochta / bailé de ghnáth. San Astráil, chuaigh sé cheolfhoireann a bhíodh mar chuid fhoirmiúil den ABC (corparáid chraoltóireachta an stáit) faoi phróiseas chun “corparáid” a dhéanamh díobh, agus rinneadh eagraíochtaí neamhspleácha díobh.

· Tá rannóga Oideachais agus For‑Rochtana mar chuid shuntasach de chroí‑obair ceolfhoirne idirnáisiúnta. Tá trí mhórchatagóir i gceist le tionscadail: Tionscadail shoiscéalacha chun eispéireas na ceolfhoirne a thabhairt chuig lucht éisteachta nua agus chuig pobail nua, tionscadail Lucht éisteachta chun caighdeán an eispéiris don lucht éisteachta atá ann faoi láthair a fheabhsú, agus tionscadail Oideachais chun scileanna a chothú i scoileanna, sa phobal agus ar leibhéal forbartha gairmiúla. Díríonn ceolfhoirne a bhfuil bonn níos ísle de mhaoiniú poiblí acu níos mó airde ar thionscadail oideachais agus for‑rochtana mar bhealach chun naisc níos láidre a chruthú le haicme fhorleathan den tsochaí.

· Bíonn difear mór idir an leibhéal maoinithe phoiblí do cheolfhoirne ó thír go tír. Tá leibhéal ard tacaíochta ag na tíortha Nordacha, agus is minic gurb ionann fóirdheontas poiblí agus idir 80% agus 90% de láimhdeachas ceolfhoirne. Tugann rialtas láir na hIorua breis agus €60 milliún sa bhliain d’earnáil na gceolfhoirne. In ainneoin na géarchéime geilleagraí, mhéadaigh rialtas na hÍoslainne a thacaíocht do Cheolfhoireann Shiansach na hÍoslainne in 2009 agus in 2010. Tugann Comhairle Ealaíon na hAstráile 30% dá buiséad d’earnáil na gceolfhoirne (€50 milliún). I SAM is gné i bhfad níos lú de shaol na ceolfhoirne é maoiniú poiblí. Tuilleann ceolfhoirne de chuid SAM 4%, ar an meán, dá n‑ioncam ó fhoinsí poiblí, cé go mbaineann siad leas as timpeallacht a chuireann luach ar dhaonchairdeas aonair agus a éascaíonn a leithéid. Tá an Albain agus an Astráil idir an maoiniú poiblí beag agus mór seo, agus is minic gurb ionann maoiniú poiblí agus 50% den láimhdeachas.

· I gcuid mhór tíortha a ndearnadh suirbhé orthu, faigheann líon mór ceolfhoirne maoiniú ó rialtas láir agus ó rialtais réigiúnacha / áitiúla. Go hiondúil déanann an rialtas láir maoiniú ar cheolfhoirne “náisiúnta” atá lonnaithe i bpríomhchathracha (go díreach trí na comhairlí ealaíon nó trí eagraíochtaí craoltóireachta), agus is minic a fheidhmíonn ceolfhoirne atá lonnaithe go réigiúnach le meascán de thacaíocht láir agus de thacaíocht réigiúnach / áitiúil. I gcásanna áirithe tacóidh údarás áitiúil na príomhchathrach le ceolfhoireann eile i dteannta leis an bhforas náisiúnta. 

· Tá naisc láidre seanbhunaithe ag ceolfhoirne le hearnáil an oideachais, go háirithe i réimse na gceoltóirí agus stiúrthóirí atá ag teacht chun cinn.

· Bíonn difear ann ó thír go tír sa lucht éisteachta le haghaidh ceolchoirmeacha beo. I SAM, tá an lucht éisteachta ag dul in aois agus ag dul i laghad. Sna tíortha Nordacha coinnítear leibhéil arda de rannpháirtíocht lucht éisteachta ó bhliain go bliain. Déanann beagnach 20% de phobal na Fionlainne freastal ar cheolchoirm amháin ceolfhoirne gach bliain. 

· Tá taifeadtaí CD de cheol ceolfhoirne ag dul i léig (mar is amhlaidh le seánraí eile), ach tá céatadán níos airde ag taifeadtaí clasaiceacha den mhargadh íoslódála ná mar a bhí acu in aois an CD. Cruthaíonn sé seo deiseanna nua do cheolfhoirne. D’úsáid ceolfhoirne áirithe teicneolaíocht an Ghréasáin chun clostaifeadtaí agus fístaifeadtaí dá saothar a thabhairt chuig lucht éisteachta níos forleithne.

1.3 Conclúidí agus Moltaí
Léiríonn an tábla seo a leanas príomhthorthaí an taighde seo agus soláthraíonn sé moltaí chun an earnáil a fhorbairt a rachaidh faoi bhreith na Comhairle Ealaíon agus gníomhaireachtaí agus páirtithe leasmhara eile.

	Conclúidí
	Moltaí

	Soláthar Ceolfhoirne: Níl dóthain acmhainní ag Éirinn maidir le líon agus réimse na gceolfhoirne gairmiúla atá ag freastal ar an tír. Is amhlaidh an scéal lasmuigh de Bhaile Átha Cliath go háirithe.
	Féachaint le hearnáil na gceolfhoirne gairmiúla a fhorbairt, go háirithe ina cuid gníomhaíochtaí lasmuigh de Bhaile Átha Cliath. Oibriú chun réimse níos leithne de ghníomhaíocht ceolfhoirne a sholáthar ar fud na tíre.

	Oideachas agus For‑Rochtain: Murab ionann agus cuid mhór ceolfhoirne idirnáisiúnta a bhfuil a bpróifíl le fáil sa tuarascáil seo, níor ghlac ceolfhoirne na hÉireann páirt i dtionscadail oideachais, pobail agus for‑rochtana ar an leibhéal a d’fhéadfaidís.
	Ceolfhoirne a spreagadh agus a éascú chun caidreamh níos bríche agus níos iltoisí a ghlacadh le réimse níos leithne lucht éisteachta trí obair oideachais agus for‑rochtana.

	Taifeadtaí agus na Meáin Nua: Tá iomrá íseal ag ceolfhoirne na hÉireann maidir leis an gceol taifeadta, agus níor úsáid siad teicneolaíochtaí nua agus athraitheacha ar an Idirlíon ar bhealach dinimiciúil go fóill.


	Forbairt iomrá mhéadaithe le haghaidh cheolfhoirne na hÉireann a chur chun cinn trí thaifeadtaí tráchtála, closíoslódáil, craoltóireacht, deiseanna craolta ghréasáin agus podchraoltaí, sruthú gréasáin, láithreáin físeán ar líne, líonrú sóisialta agus fóraim eile ghréasán‑bhunaithe.

	An tOideachas: Is annamh teagasc ceoil a bheith ar fáil i scoileanna; cuirtear an chuid is mó de ar fáil ar bhonn táille. Tá oiliúint tríú leibhéal ilroinnte agus níl mais chriticiúil aici.
	Oibriú i dtreo saoráidí oideachais agus oiliúna den scoth a fhorbairt in Éirinn laistigh den chóras scoile agus ar leibhéil ardoideachais agus oiliúna araon.



	Stiúrthóirí: Níl oiliúint ardleibhéil ghairmiúil ar fáil do stiúrthóirí in Éirinn.
	Tús áite a thabhairt d’fhorbairt deiseanna oiliúna agus meantóireachta le haghaidh stiúrthóirí gairmiúla ceolfhoirne atá ag teacht chun cinn. Tacú freisin le hoiliúint stiúrthóirí ceolfhoirne scoile, óige agus amaitéaracha.

	Cumadóireacht agus Repertoire: Tá rochtain theoranta ag cumadóirí seanbhunaithe agus cumadóirí atá ag teacht chun cinn ar cheolfhoirne. In ainneoin cuid mhór coimisiúin cheolfhoirne, níor forbraíodh repertoire faoi leith de chumadóireacht Éireann le haghaidh na ceolfhoirne.
	Tacú le forbairt repertoire ceolfhoirne na hÉireann trí thionscnaimh do chumadóirí, coimisiúin, agus dreasachtaí le haghaidh taibhithe leanúnacha agus tionscadail taifeadta.



	Páirtithe Leasmhara: Níl naisc fhoirmiúla ar bith ann idir mórpháirtithe leasmhara in earnáil na gceolfhoirne in Éirinn.
	Oibriú le páirtithe leasmhara agus le comhpháirtithe eile chun leas a bhaint as acmhainní atá ann cheana, chun sineirgí a chruthú agus chun éifeacht na n‑idirghabhálacha beartais a uasmhéadú

	Mórcheisteanna Timpeallachta: D’fhéadfadh go mbeadh tionchar mór ag sláine fhadtéarmach cheolfhoirne RTÉ, ag athfhorbairt an Cheolárais Náisiúnta agus ag forbairt chumas na n‑údarás áitiúil ar an earnáil.
	Ról ceannaireachta a ghlacadh maidir le mórthosca timpeallachta a théann i gcion ar earnáil na gceolfhoirne


	Cuid 2 – Comhthéacs na hÉireann


Léirítear sa mhír seo comhthéacs reatha na hÉireann le haghaidh cleachtas ceolfhoirne lena n‑áirítear teacht chun cinn an bheartais phoiblí, measúnacht ar bheartais reatha agus imscrúdú ar réimse páirtithe leasmhara san earnáil phoiblí a mhúnlaíonn cleachtas reatha.

Soláthraíonn sé próifíl ar ghníomhaíocht reatha lena n‑áirítear earnáil na gceolfhoirne gairmiúla, compántais cheoldrámaíochta agus bhailé, earnáil na gcór, obair thráchtála chomh maith le ceolfhoirne óige, mac léinn agus amaitéaracha.

Déantar suirbhé sa mhír seo freisin ar ionaid agus ar thionscnóirí a éascaíonn gníomhaíocht cheolfhoirne, patrúin lucht éisteachta, taifeadadh agus craoltóireacht agus tugtar próifíl ann freisin ar an oideachas agus an oiliúint reatha sa réimse seo atá ar fáil sa in Éirinn.

	2.1 Teacht Chun Cinn na Tacaíochta Poiblí le haghaidh Ceolfhoirne in Éirinn – Amlíne


Léirítear sa tábla seo a leanas príomhfhorbairtí i stair na tacaíochta poiblí le haghaidh cleachtas ceolfhoirne in Éirinn. Tosaíonn sé ó bhunú an chraoltóra stáit i 1926. Roimh an dáta seo mhair ceolfhoirne ar bhonn príobháideach nó amaitéarach agus mar thionlacan le haghaidh taibhithe ceoldrámaíochta agus ceolsiamsaí. 

Fíor 1: Amlíne na tacaíochta poiblí le haghaidh cleachtas ceolfhoirne in Éirinn
	1926
	Bunaítear 2RN – seirbhís craoltóireachta stáit (RTÉ anois). Fostaíocht líon beag téadairí le haghaidh craoltaí raidió.

	1930í
	Téann ceoltóirí Raidió Éireann le Buíon an Airm agus cuireann siad ceolchoirmeacha i láthair faoi choimirce Chumann Fiolarmónach Bhaile Átha Cliath.

	1936
	Pléann an rialtas moltaí le haghaidh Ceoláras Náisiúnta agus Ceolfhoireann Shiansach Náisiúnta, ach ní chuirtear i gcrích iad.

	1940í
	Fostaíonn Raidió Éireann ceolfhoireann 26 ball, a bhíonn ag cleachtadh ar maidin agus a chraolann ar feadh uair an chloig gach tráthnóna Luan go hAoine ón stiúideo sa GPO i mBaile Átha Cliath.

	1940í
	Cuireann leagan méadaithe de cheolfhoireann Raidió Éireann séasúr ceolchoirme i láthair in Amharclann Caipeatóil Bhaile Átha Cliath (toilleadh 2,300). Méadaítear an cheolfhoireann go 40 seinnteoir agus tugtar conarthaí státseirbhíseach dóibh.

	1948
	I ndiaidh éisteachtaí sa Bhruiséil, in Zurich, in Bern, sa Róimh, i bPáras agus i Liospóin, bunaíonn Raidió Éireann ceolfhoireann shiansach ina bhfuil 60 ball agus ceolfhoireann éadrom ina bhfuil 22 ball.

	1950í
	Stiúrann Aloys Fleischmann feachtas nár éirigh leis ceann de cheolfhoirne Raidió Éireann a lonnú i gCorcaigh. Cónaitheacht ceathairéid théadaigh bunaithe i 1959. I bhfeidhm ó shin agus ceathairéid éagsúla bainteach leis.

	1951
	Bunú na Comhairle Ealaíon. Deontais tugtha sna 1950í do cheolfhoirne ar cuairt ar nós Cheolfhoireann Shiansach Londan agus Cheolfhoireann Fhiolarmónach Vín i gCorcaigh agus i mBaile Átha Cliath. Tacaíocht tugtha do Cheol Chumann na nÓg chun ceolchoirmeacha ceolfhoirne a sholáthar do leanaí scoile le Ceolfhoireann Shiansach Raidió Éireann. Maoiniú le haghaidh ceolfhoirne amaitéaracha agus óige. Tacaíocht le haghaidh cór agus compántais cheoldrámaíochta ag fostú ceolfhoirne.

	1960í – 1970í
	Bunaíonn Ceolfhoireann Shiansach RTÉ patrún oibre a bhaineann le ceolchoirmeacha craolta saor in aisce ag Halla Naomh Proinsias Xavier, Baile Átha Cliath (ar an Máirt agus ar an Aoine) agus sraith síntiúis Geimhridh agus Earraigh ag Amharclann an Gaiety, Baile Átha Cliath. Chuaigh roinnt ceolchoirmeacha síntiúis ar camchuairt in áiteanna eile in Éirinn.

	1960í – 1980í
	Maoiniú ón gComhairle Ealaíon le haghaidh cheolchoirmeacha Cheolfhoireann Uladh sa Phoblacht. Cuireadh deireadh leo i lár na 1980í agus chuaigh iomrá na ceolfhoirne i léig sa Phoblacht.

	1962
	Tosaíonn Ceolfhoireann Shiansach RTÉ comhpháirtíocht le Féile Cheoldrámaíochta Loch Garman a mhaireann go dtí an bhliain 2000.

	1965
	Maoiniú ón gComhairle Ealaíon le haghaidh leagan luath de Cheolfhoireann Aireagail na hÉireann.

	1970í – 1980í
	Maoiniú ón gComhairle Ealaíon le haghaidh ceolfhoirne amaitéaracha. Cuireadh deireadh leis i lár na 1980í.

	1971
	Tús le caidreamh maoinithe idir an Chomhairle Ealaíon agus Ceolfhoireann Nua Aireagail na hÉireann (“Nua” bainte ón ainm ina dhiaidh sin).

	1979
	Luaitear i dtuarascáil bhliantúil na Comhairle Ealaíona: “The provision of orchestras in Ireland is inadequate both to the needs of the audience and to the ends of talented musicians seeking employment”. An deontas do Cheolfhoireann Nua Aireagail na hÉireann méadaithe go suntasach ionas gurbh fhéidir an cheolfhoireann agus clár imeachtaí don bhliain ar fad a bhainistiú ar bhonn lánaimseartha. Níos mó camchuairteanna ó Cheolfhoireann Uladh. Bhí an dá cheolfhoireann, áfach, lasmuigh go fóill den deich n‑eagraíocht is mó maoiniú.

	1980í
	Saothar ceolfhoirne coimisiúnaithe ag an gComhairle Ealaíona den chéad uair.

	1981
	Oscailt an Cheolárais Náisiúnta. Bunaíonn Ceolfhoireann Shiansach RTÉ cónaitheacht. Déantar líon na gceolchoirmeacha i sraith síntiúis a dhúbailt, agus déantar eisceacht de cheolchoirmeacha saor in aisce.

	1985
	Tugtar deontas aonuaire na Comhairle Ealaíon do Cheolfhoireann Náisiúnta na hÓige.

	1990
	Tugtar an chéad deontas ón gComhairle Ealaíon do ensemble ré‑uirlise – Ceolfhoireann Bharócach na hÉireann.

	1993
	Osclaítear Ceoláras na hOllscoile, Luimneach – an chéad cheoláras a tógadh le sainchuspóir in Éirinn.

	1995
	Tacaíonn an Chomhairle Ealaíon le hathbhunú Cheolfhoireann Aireagail na hÉireann ó ensemble ad‑hoc go ensemble téadach coinnithe lonnaithe i Luimneach. Méadú 350% ar an maoiniú.

	1995
	Tosaíonn an Chomhairle Ealaíon ag tacú le Cumann Ceolfhoirne na nÓg in Éirinn

	1990í – 2000í
	Cuireann infheistíocht na Comhairle Ealaíon in Oifigí Ealaíon Údaráis Áitiúla le foinse nua de thacaíocht áitiúil, go háirithe le haghaidh ceolfhoirne amaitéaracha, pobail agus óige.

	1997
	Tá Ceolfhoireann Náisiúnta Óige na hÉireann ina cliant de chuid na Comhairle Ealaíon.

	1998
	Cuirtear tús le caidreamh maoinithe idir Christchurch Baroque (Ceolfhoireann Bharócach na hÉireann ina dhiaidh sin) agus an Chomhairle Ealaíon.

	2002
	Osclaítear The Helix i mBaile Átha Cliath leis an éisteacht is fearr le haghaidh ceolchoirmeacha ceolfhoirne sa tír. Ní thagann moltaí le haghaidh cónaitheachta do Cheolfhoireann Choirme RTÉ chun críche.

	2005
	Cuireann an Chomhairle Ealaíon maoiniú ar fáil do Cheolfhoireann Naomh Síle le haghaidh shraith an tsamhraidh, agus maoiniú tionscadail ina dhiaidh sin in 2008, 2009, 2010 le haghaidh thionscadal Bach.

	2006
	Cuirtear tús le caidreamh maoinithe idir Camerata Ireland agus an Chomhairle Ealaíon.

	2007
	Creat‑chomhaontú idir an Chomhairle Ealaíon agus RTÉ bunaithe maidir le tacaíocht chun taifeadtaí CD de cheol ceolfhoirne na hÉireann a chur amach.

	2007
	Bíonn dhá cheolfhoireann páirteach i dTurgnamh na Camchuairte a reáchtálann an Chomhairle Ealaíon – London Irish Camerata agus Ceolfhoireann Uladh.

	2008
	Cuirtear tacaíocht ar fáil ó Scéim Ensembles na nÓg nua de chuid na Comhairle Ealaíon le haghaidh roinnt ceolfhoirne óige.


2.1.3 Léirbhreithniú ar an Litríocht ar an Ábhar
Sa mhír seo, déantar léirbhreithniú ar an litríocht a bhaineann leis an soláthar ceolfhoirne in Éirinn. Ní raibh an réimse seo faoi réir mórán litríocht shonrach fhoilsithe roimhe seo – seachas foilseachán amháin tábhachtach – The Piano Report (feic thíos). Tá oideachas ceoil, a bhaineann le gach soláthar ceoil, mar fhócas de chuid mhór tuarascálacha. Caitear súil freisin ar phleananna de chuid na Comhairle Ealaíon, ar chláir rialtais agus ar fhoilseacháin eile rialtais chomh maith le pleananna ealaíon de chuid údarás áitiúil.

Dreams and Responsibilities (1990)
Foilsithe ag an gComhairle Ealaíon, rianaítear sa doiciméad seo forbairt luath na n‑ealaíon in Éirinn agus léirítear róil agus freagrachtaí RTÉ agus na Comhairle Ealaíon ann.

The Piano Report (1996)
Is toradh ar an gcéad aireacht ealaíon riamh in Éirinn é seo, tuarascáil ó ghrúpa athbhreithnithe a cuireadh faoi bhráid an Aire Ealaíona, Cultúir agus Gaeltachta in Eanáir 1996 ar Sholáthar agus Socruithe Institiúide Anois le haghaidh Ceolfhoirne agus Ensemble (PIANO). Ba é seo an chéad imscrúdú mionsonraithe ar sholáthar ceolfhoirne in Éirinn.

Rinneadh an tuarascáil a choimisiúnú i gcomhthéacs meanma íseal agus pleanáil theoranta chun tosaigh i measc ghrúpaí oirfide RTÉ. Chuir an tAcht Craolacháin, 1990 teorainn le hioncam fógraíochta RTÉ, agus chuir sé seo le díscaoileadh Chóir Aireagail RTÉ. Cé gur baineadh an teorainn fógraíochta i 1993, bhí éiginnteacht ann faoi thodhchaí na gceolfhoirne ar feadh tamaill ina dhiaidh sin.

In The Piano Report rinneadh imscrúdú ar cheisteanna clárúcháin (lenar áiríodh beartais choimisiúnaithe agus cheoil chomhaimseartha), acmhainní, an gá le ceolfhoireann a bheadh bunaithe go réigiúnach, ról RTÉ agus na Comhairle Ealaíon i soláthar ócáidí ceolfhoirne lasmuigh de Bhaile Átha Cliath, líonra ionad ar fáil go náisiúnta, taifeadadh CD agus tionlacan ceolfhoirne do bhailé agus do cheoldrámaíocht.

Príomh‑mholadh de chuid na tuarascála seo ba ea gur chóir go rialódh bord neamhspleách stiúrthóirí an Cheolfhoireann Shiansach Náisiúnta (NSO) le hainmniúcháin chuig an mbord ag teacht ón rialtas, ó RTÉ, ó bhaill Cheolfhoireann Shiansach Náisiúnta RTÉ, ón gComhairle Ealaíon, ón gCeoláras Náisiúnta, ó Chumann Cumadóirí na hÉireann agus ó earnáil an oideachais. Leanfadh RTÉ de mhaoiniú a chur ar fáil don cheolfhoireann ó tháillí ceadúnais.

Moladh in PIANO go bhfanfadh RTÉCO le RTÉ faoi struchtúr nua bainistíochta agus go ndéanfadh an Chomhairle Ealaíon cuid de na coimisiúin cheolfhoirne agus na taifeadtaí CD a mhaoiniú chomh maith le fóirdheontas a chur ar fáil do ghrúpaí ensemble (aireagail) réigiúnacha i nGaillimh agus i Sligeach. Moladh in PIANO freisin go bhfostófaí sain‑Oifigeach Ceoil Chlasaicigh sa Chomhairle Ealaíon agus go mbeadh tuilleadh saineolais cheoil ar an gcomhairle féin.

Níor glacadh le príomh‑mholadh na tuarascála maidir le stádas NSO as siocair gur mheas RTÉ go raibh sé róchostasach agus nach raibh sé chomh seasmhach céanna, agus níor cuireadh an moladh i bhfeidhm riamh. De bharr na tuarascála seo, neartaíodh stádas ceolfhoirne in RTÉ áfach. Sa tréimhse ó foilsíodh an tuarascáil, rinneadh obair na Ceolfhoirne Siansaí Náisiúnta (Ceolfhoireann Shiansach Náisiúnta RTÉ anois) a chomhdhlúthú agus meastar go ginearálta go bhfuil sí níos sábháilte agus dírithe, le pleanáil ealaíonta níos láidre agus taibhiú atá de chaighdeán níos airde. 

Tuarascálacha faoi Oideachas Ceoil
1. The Place of the Arts in Irish Education
Rinneadh cur síos ar réim na n‑ealaíon ar gach leibhéal oideachais in Éirinn in The Place of The Arts in Irish Education (1979). Moladh ann go mbeadh “Bord Oiliúna Ceoil” ann a bheadh ina ardscoil cheoil “fhíorúil” gan áitreabh, agus ceolfhoireann oiliúna i gcomhair ealaíontóirí gairmiúla a bheadh ag teacht chun cinn. 

2. Deaf Ears 
Cuireadh an tuarascáil Deaf Ears i dtoll a chéile i gcomhair Bhliain Cheoil na hEorpa (1985). Dhamhnaigh sé droch‑chaighdeán an oideachais cheoil in Éirinn i gcomparáid le réimse tíortha eile san Eoraip.

3. Report of the Joint Committee on Education and Science on Music in Education
Moladh sa tuarascáil seo in 2000 curaclam nua ceoil don bhunscoil, lenar áiríodh tacaíochtaí breise agus sainmhúinteoirí, agus go leagfaí béim níos mó ar thaibhiú ceoil ar leibhéal iar‑bhunscoile agus acmhainní dó sin.

4. A National System of Local Music Education Services; Report of a Feasibility Study
Ba thogra straitéiseacha é seo a d’fhoilsigh Music Network le haghaidh córas nua comhpháirtíochtaí a bheadh bunaithe go háitiúil agus a chuirfeadh teagasc uirlise agus gutha ar fáil, chomh maith le tacaíocht sa rang, le cúnamh ó raon páirtithe leasmhara áitiúla faoi stiúir comhairle náisiúnta oideachas ceoil.

5. Pointí Ailíniúcháin
Foilseachán é seo a d’eisigh coiste speisialta de chuid na Roinne Ealaíon, Spóirt agus Turasóireachta in 2008 i gcomhar leis an Roinn Oideachais agus Eolaíochta. Bhí a lán de na tuairimí a bhí i dtuarascáil Music Network thuas ann ach go raibh bonn ealaíon níos leithne faoi. Mhol sé go mbeadh comhoibriú leanúnach ar siúl idir an dá roinn rialtais.

Beartais & Foilseacháin an Rialtais
Bhí pleananna maidir le bunú “Dublin Centre for Performing Arts, incorporating a Conservatoire” sa Chlár don Rialtas 1997. Lena chois sin gealladh faoi cheannteideal an cheoil go dtabharfaí faoi “campaign to attract performing artists to live in Ireland”.

Moladh i gClár don Rialtas na bliana 2002 go mbunófaí Acadamh na hÉireann le haghaidh na nEalaíon Taibhiúcháin agus gealladh freisin go ndéanfaí “bailchríoch a chur ar fhorbairt straitéiseach fhadtéarmach an Cheolárais Náisiúnta”. 

Tugadh gealladh sa Chlár don Rialtas 2007‑2012 go gcríochnófaí forbairt an Cheolárais Náisiúnta. Tugadh spreagadh sa doiciméad freisin do comhpháirtíochtaí idir údaráis áitiúla, an rialtas láir, grúpaí pobail agus an Chomhairle Ealaíon. 

D’fhoilsigh an Roinn Ealaíon, Spóirt agus Turasóireachta an Arts and Culture Plan 2008. Ar cheann de na príomhchuspóirí sa doiciméad seo tá fáil atá ag an lucht féachana agus éisteachta ar na healaíona a mhéadú, léiriúcháin ealaíne a chur ar camchuairteanna agus breis ealaíon a bheith san oideachas. 

Foilseacháin na Comhairle Ealaíon
Tá cuntas soiléir le fáil i dtuarascálacha bliantúla na Comhairle Ealaíon ar bheartas agus ar chleachtas na Comhairle thar na blianta maidir le soláthar ceolfhoirne in Éirinn. Feic mír 2.1.2 chun cur síos iomlán ar an stair seo a fháil. Tá cuntas ar fhoilseacháin shonracha eile le fáil thíos:

Pleananna agus Straitéisí do na hEalaíona
D’fheidhmigh an Chomhairle Ealaíon go dtí seo faoi cheithre phlean nó straitéis i leith na n‑ealaíon:

· An Plean Ealaíon 1995‑1997 (ar cuireadh síneadh leis go 1999)

· An Plean Ealaíon 1999‑2001

· An Plean Ealaíon 2001‑2006 (ar chuir an Comhairle Ealaíon deireadh leis i Mí an Mhárta 2004).

· Comhpháirtíocht ar son na nEalaíon (2005)

I measc na dtéamaí coitianta atá sna pleananna agus sna straitéisí sin tá cumasú ealaíontóirí, forbairt lucht féachana agus éisteachta, bunú comhpháirtíochtaí agus forbairt cumais san earnáil. 

Beartas i leith Camchuairteanna
In 2009 d’fhoilsigh an Chomhairle Ealaíon Beartas i leith Camchuairteanna 2010‑2015. D’eascair an beartas nua ó thionscadal taighde gníomhaíochta in 2007, Turgnamh na Camchuairte. Is é cuspóir an bheartais ná a chinntiú go gcuirfear taibhithe gairmiúla ar fáil in ionaid ar fud na tíre. Leagtar béim ann ar lucht féachana agus éisteachta a chruthú agus ar ról na comhpháirtithe go léir chuige sin.

Pleananna Ealaíon na nÚdarás Áitiúil
Iarradh ar an 34 údarás áitiúil in Éirinn a bpleananna i leith na n‑ealaíon a sholáthar mar chuid den taighde seo. Ní raibh pleananna reatha ag cuid de na húdaráis agus níor chuir cuid eile acu aon phlean ar fáil. Rinneadh suirbhé ar 24 plean san iomlán ó na húdaráis seo a leanas: Ceatharlach, an Cabhán, Cathair Chorcaí, Cathair Bhaile Átha Cliath, Dún Laoghaire agus Ráth an Dúin, Fine Gall, Contae na Gaillimhe, Ciarraí, Cill Dara, Cill Chainnigh, Laois, Liatroim, an Lú, Maigh Eo, an Mhí, Tiobraid Árann Thuaidh, Uíbh Fháilí, Ros Comáin, Sligeach, Átha Cliath Theas, Contae Phort Láirge, an Iarmhí, Loch Garman agus Cill Mhantáin. 

Díríonn cuid mhór de go leor de phleananna ealaíon na n‑údarás áitiúil ar rannpháirtíocht sna healaíona – agus bhí a lán acu ag díriú ar réimsí áirithe, tionscnaimh i leith ealaíona na n‑óg agus ealaíon san oideachas, tacaíocht a thabhairt d’eagraíochtaí ealaíon áitiúla mar aon le deiseanna forbartha gairmiúla a chruthú do chleachtóirí ealaíon ina limistéir. Lena chois sin tá cláir choimisiúnaithe ‘Céatadán ar son na hEalaíne’ ar siúl ag formhór na n‑údarás áitiúil lena n‑áirítear ceol uaireanta.

	2.2 Páirtithe Leasmhara Reatha


Feictear sa mhír seo torthaí suirbhé ar pháirtithe leasmhara reatha in earnáil na gceolfhoirne, mar aon le cur síos ar a seasamh ó thaobh beartais de agus ar a gcuid oibre chun tacú le ceolfhoirne aonair. Tá próifíl iomlán de na ceolfhoirne éagsúla atá gníomhach in Éirinn sa mhír ina dhiaidh seo (2.3).

2.2.1 RTÉ
Fostaíonn an craoltóir stáit Raidió Teilifís Éireann, arb í an fhís atá acu “muinín mhuintir na hÉireann a chothú mar fhoinse eolais agus inspioráide a léiríonn agus a shaibhríonn a saol”,
 dhá cheolfhoireann lánaimseartha; an Cheolfhoireann Shiansach Náisiúnta a bhfuil 89 ball inti agus Ceolfhoireann Choirme RTÉ a bhfuil 45 ball inti. Tá próifílí iomlán na gceolfhoirne le fáil i mír 2.3. Tá faisnéis chúlra sa mhír seo faoi ról reatha RTÉ agus faoina struchtúr corparáideach.

Leagtar amach san Acht Craolacháin 2009 sainchúram an stáisiúin, agus is é sin an chéad acht craolachán a luann grúpaí oirfide RTÉ go sonrach. Tá na ceolfhoirne le coinneáil d’fhonn cur le seirbhís phoiblí craolacháin shaor in aisce, agus tá siad le bheith ar fáil, chomh fada agus is praiticiúil le réasún, don phobal uile ar oileán na hÉireann.

Is é an tAire Cumarsáide, Fuinnimh agus Acmhainní Nádúrtha a cheapann bord RTÉ go díreach. Seisear atá ar an bhfoireann feidhmiúcháin agus is iad a dhéanann maoirsiú ó lá go lá ar reáchtáil na heagraíochta. 

Tá ceolfhoirne RTÉ (chomh maith le Ceathairéad Vanbrugh RTÉ, Cór Fiolarmónach RTÉ agus Cór na nÓg RTÉ) ina gcuid de na Grúpaí Oirfide, atá ar cheann de shé Rannán Chomhtháite Gnó RTÉ. Tuairiscíonn Stiúrthóir Feidhmiúcháin Ghrúpaí Oirfide RTÉ don Stiúrthóir Bainistíochta Raidió. Is díol suntais é an chaoi a bhfuil na grúpaí oirfide ar cheann den sé Rannán Chomhtháite Gnó ach nach bhfuil ionadaí díreach acu ar phríomhfhoireann feidhmiúcháin an stáisiúin, cé go mbíodh ionadaí acu ar an bhfoireann sin san am atá thart.

Faigheann RTÉ a ioncam ó tháillí ceadúnais teilifíse, ó fhógraíocht agus ó fhoinsí eile. Tugadh 7.7% den ioncam iomlán a fuair RTÉ ó cheadúnais in 2008 (beagnach €15.5 milliún) do Rannán Comhtháite Gnó na nGrúpaí Oirfide. Is ionann sin agus beagán os cionn €11 ó gach ceadúnas teilifíse. Léiríonn an tábla seo a leanas an leibhéal maoinithe ó tháillí ceadúnais a fuair Rannán Comhtháite Gnó na nGrúpaí Oirfide ó 2005 go 2008:

Fíor 2: Tiomantas airgeadais RTÉ do na Grúpaí Oirfide ó Tháille Ceadúnais RTÉ
	Bliain
	€

	2005
	13,210,000

	2006
	14,230,000

	2007
	15,105,000

	2008
	15,468,000


Cuimsíonn na figiúirí thuas na cúig ghrúpa oirfide (lena n‑áirítear dhá chór agus ceathairéad téadach). Níl figiúirí cruinne maidir le ceolfhoirne RTÉ ar a gceann agus ar a gceann ar fáil. Grúpaí deonacha iad an dá chór, áfach, agus ní bheadh ach céatadán beag de na costais fhoriomlána i gceist leis an gceathairéad téadach. Ar an ábhar sin is iad an dá cheolfhoireann a fuair formhór mór an airgid thuas. 

Leagtar amach sa Chairt um Chraolachán Seirbhíse Poiblí (2004) a d’eisigh an Rialtas a bhfuiltear ag súil leis go ginearálta agus ar bhealaí áirithe ó RTÉ. D’eascair an chairt agus na tiomantais sin ó chaibidlíocht mhionsonraithe a bhí ar siúl idir RTÉ agus an Roinn Cumarsáide, Fuinnimh agus Acmhainní Nádúrtha. Ar na tiomantais shonracha a bhain le ceolfhoirne RTÉ (in 2008) bhí 68 ceolchoirm le Ceolfhoireann Shiansach Náisiúnta RTÉ agus 80 ceolchoirm le Ceolfhoireann Choirme RTÉ. Lena chois sin leagadh dualgas ar Ghrúpaí Oirfide páirt a ghlacadh i 84 taibhiú a bhain le cúrsaí oideachais mar aon le ceardlanna a reáchtáil, cainteanna a thabhairt agus páirt a ghlacadh ar chláir theilifíse agus raidió agus taifid a dhéanamh. Rinneadh mar a gealladh an bhliain sin. Ba bheag athrú a bhí ar na tiomantais in 2009. Ní raibh sonraí sna tiomantais faoi na cineálacha clár a bhí le cur i gcrích ná treoirlínte faoi na háiteanna ar fud na tíre ina mbeadh na ceolchoirmeacha agus na gníomhaíochtaí eile. 

Lena chois sin foilsíonn RTÉ plean forfheidhmithe níos mionsonraithe ina dtugtar breac‑chuntas ar an gcaoi a gcuirfidh na rannóga éagsúla an chairt i bhfeidhm agus ar an chaoi a gcomhlíonfaidh siad a dtiomantais don lucht éisteachta agus éisteachta. Foilsíodh an plean reatha in 2006
, bíodh is go ndearnadh athbhreithniú air in 2009 i bhfianaise an laghdú a bhí ag teacht ar chúrsaí airgeadais na heagraíochta.

Cuimsíonn an plean straitéiseach do Ghrúpaí Oirfide RTÉ gealltanais maidir le caighdeán na stiúrthóirí agus n‑aonréadaithe fostaithe a choinneáil, ardán a sholáthar do dhaoine tallannacha atá ag teacht chun cinn, coimisiúnú agus léiriú a dhéanamh ar shaothair nua le cumadóirí Éireannacha agus cumadóirí eachtrannacha, gan aon athrú a dhéanamh ar an méid a dhéanann Grúpaí Oirfide RTÉ ar mhaithe le foilsitheoireacht agus sceideal teilifíse agus raidió agus cuspóirí eile a bhaint amach. Ba den riachtanas é nach raibh doiciméad na bliana 2009 chomh huaillmhianach le doiciméad na bliana 2006. Cuireadh deireadh leis an tiomantas maidir le scrúdú a dhéanamh ó thaobh ealaíne agus airgid de le féachaint an bhfeadfaí rud éigin a chur in áit coirmeacha RTÉ, RTÉ Proms, (a bhíodh á reáchtáil in Farmleigh); athraíodh an tiomantas maidir le dul i mbun idirbheartaíochta chun sciar níos mó de sceidil Teilifíse agus Raidió a fháil do Ghrúpaí Oirfide RTÉ agus beartaíodh cloí leis an leagan amach reatha; athraíodh an tiomantas chun an t‑aschur oideachais / pobail / réigiúnach a fheabhsú agus beartaíodh cothromaíocht oiriúnach a bhaint amach maidir le haschur na réigiún éagsúil ina áit – cé nach dtugtar aon sainmhíniú ar céard is “cothromaíocht oiriúnach” ann. Tá roinnt gealltanais nua i bplean straitéiseach na bliana 2009 áfach. Ceann acu siúd is ea “Identify restrictive practices within the IBD with a view to their negotiated elimination.”

2.2.2 An Roinn Turasóireachta, Cultúir agus Spóirt
Is ar an Roinn Turasóireachta, Cultúir agus Spóirt atá freagracht fhoriomlán maidir le ceapadh beartais náisiúnta i réimse na n‑ealaíon. Oibríonn sí i gcomhar le réimse eagraíochtaí a dtugann sí maoiniú dóibh agus cinntíonn sí sa chaoi sin go mbíonn na healaíona ar fáil do phobal na hÉireann. Ó thaobh ceolfhoirne de, áfach, is tríd an Roinn Cumarsáide, Fuinnimh agus Acmhainní Nádúrtha is mó a dtéann an Rialtas i gcion orthu leis an maoiniú a chuirtear ar fáil do Ghrúpaí Oirfide RTÉ. Ba é an tréimhse rialtais ó 1993 go 1997 an t‑aon uair riamh a bhí an Roinn chéanna freagrach as cúrsaí ealaíon agus cúrsaí craoltóireachta.

Thug an Roinn Turasóireachta, Cultúir agus Spóirt €166 milliún in 2010 do na hEalaíona, Cultúr agus Scannán. Baineann an tacaíocht airgeadais sin le hearnáil na gceolfhoirne ar roinnt bealaí. Leithdháileadh €69.15 ar an gComhairle Ealaíon, an ghníomhaireacht stáit i gcomhair fhorbairt na n‑ealaíon. Cuireann an Chomhairle Ealaíon maoiniú ar fáil do roinnt cliant in earnáil na gceolfhoirne, agus téann sí i mbun tionscnamh, tionscadal agus taighde a bhfuil baint acu le ceolfhoirne. Cuireann an Roinn Turasóireachta, Cultúir agus Spóirt maoiniú ar fáil do Chultúr Éireann freisin, an ghníomhaireacht chun ealaíona na hÉireann a chur chun cinn thar lear agus chuir siadsan deontais ar fáil do roinnt ceolfhoirne.

Cuireann an Roinn Turasóireachta, Cultúir agus Spóirt maoiniú ar fáil go díreach d’Fhorais Chultúrtha Náisiúnta. Seachas an Chomhairle Ealaíon is é an Ceoláras Náisiúnta an foras cultúrtha náisiúnta eile a bhfuil baint aige le hearnáil na gceolfhoirne. Is é an Ceoláras Náisiúnta baile na Ceolfhoirne Siansaí Náisiúnta agus is ionad é inar sheinn gach mór‑cheolfhoireann go rialta nó ó am go chéile.

Chuir an Roinn Turasóireachta, Cultúir agus Spóirt roinnt scéimeanna móra caipitiúla i bhfeidhm lena n‑áirítear ACCESS (An Scéim Tacaíochta um Fheabhsú Ealaíon agus Cultúir) agus ACCESS II atá araon ag feidhmiú ó 2001 i leith. Is iomaí lárionad agus ionad ealaíon a tógadh nó a athchóiríodh ar fud na tíre trí bhíthin na scéimeanna sin agus bhain ceolfhoirne leas as cuid acu uaireanta. Níor bhain an scéim, áfach, le forbairt na bpríomhionad ceolfhoirne sna cathracha móra. 

2.2.3 An Chomhairle Ealaíon
Is í an Chomhairle Ealaíon an ghníomhaireacht náisiúnta atá freagrach as na healaíona in Éirinn a mhaoiniú, a fhorbairt agus a chur chun cinn. Eagraíocht neamhspleách í faoi choimirce na Roinne Turasóireachta, Cultúir agus Spóirt. Is é ról na Comhairle Ealaíon spéis an phobail sna healaíona a spreagadh; eolas agus léirthuiscint i leith na n‑ealaíon, agus cleachtadh na n‑ealaíon a chur chun cinn; cabhrú le caighdeáin sna healaíona a fheabhsú; agus comhairle i dtaobh na n‑ealaíon a chur ar an Aire agus ar comhlachtaí eile rialtais. Chomh maith le raon tacaíochtaí airgeadais a chur ar fáil d'ealaíontóirí agus d'eagraíochtaí ealaíon, tá ról ag an gComhairle chomh maidir le comhairle a chur an rialtais, tabhairt faoi thaighde, soláthar eolais agus tabhairt faoi thionscadail i gcomhar le daoine nó dreamanna eile.

Cuireann an Chomhairle Ealaíon a cuid gníomhaíochtaí i bhfeidhm faoi réir straitéisí agus beartais fhoilsithe mar atá leagtha amach i mír 2.1.3 thuas. Is trína cláir mhaoinithe a chuireann an Chomhairle a cuid beartas i bhfeidhm den chuid is mó. Tá léiriú le fáil sa tábla seo a leanas ar an tacaíocht a thug an Chomhairle Ealaíon do chliaint in earnáil na gceolfhoirne ó 2005 go 2010. Ní chuireann sé san áireamh an maoiniú a tugadh do thionscnóirí ceoil, d’ionaid ná d’fhéilte a chabhraíonn freisin chun bonn taca a chur faoi imeachtaí ceolfhoirne mar chuid de shraith gníomhaíochtaí níos leithne. 

Chomh maith leis an maoiniú atá leagtha amach sa tábla seo, chuir an Scéim Chaipitiúil Ceoil 2008 agus 2009 tacaíocht ar fáil do roinnt ceolfhoirne óige chun uirlisí ceoil a cheannach. Orthu siúd bhí Ceolfhoireann Óige an Laois Academy of Music, Ceolfhoireann Óige Scoil Cheoil Shligigh, Ceolfhoireann Ógra Lir (lár na tíre) agus Ceolfhoireann Shinsearach agus Ceolfhoireann Shóisearach Bhaile Átha an Rí. Bhí idir €3,238 agus €12,564 i gceist leis na deontais sin.

Fíor 3: Tacaíocht Airgeadais na Comhairle Ealaíon do chliaint cheolfhoirne 2005‑2009 (lena n‑áirítear ioncam, tionscadail, turgnamh na camchuairte, tacaíocht d’fhéilte beaga agus tacaíocht chaipitil)
	
	2005

€
	2006

€
	2007

€
	2008

€
	2009

€
	2010

€

	Camerata Ireland
	0
	25,000
	75,000
	75,000
	60,000
	30,000

	Ceolfhoireann Bharócach na hÉireann
	170,000
	235,000
	263,000
	271,942
	255,000
	190,000

	Ceolfhoireann Aireagail na hÉireann
	852,000
	945,000
	1,130,000
	1,188,420
	1,188,420
	1,060,300

	London Irish Camerata
	0
	0
	29,360
	37,000
	0
	0

	Ceolfhoireann Náisiúnta Óige na hÉireann
	57,000
	70,000
	60,000
	75,000
	150,000
	72,000

	Ceolfhoireann Naomh Síle
	0
	6,000
	0
	4,000
	4,500
	4,000

	Ceolfhoireann Uladh
	0
	0
	29,028
	0
	0
	0

	Cumann Ceolfhoirne na nÓg in Éirinn
	96,450
	137,000
	141,000
	141,000
	135,000
	110,000

	Iomlán
	1,175,450
	1,418,000
	1,727,388
	1,792,362
	1,792,920
	1,466,400


Le cois an róil mhaoinithe atá ag an gComhairle Ealaíon tugann sí comhairle don rialtas freisin faoi shaincheisteanna a bhaineann leis na healaíona. Is é an maoiniú poiblí a thugtar do Ghrúpaí Oirfide RTÉ (breis agus €15 mhilliún in 2008), áfach, an tacaíocht phoiblí airgeadais is mó a thugtar d’aon eagraíocht ealaíon in Éirinn. Níl aon ról ag an gComhairle Ealaíon faoi láthair, áfach, maidir le comhairle a chur ar an rialtas faoi sin.

Déanann an Chomhairle Ealaíon taighde agus cuireann sí faisnéis ar fáil freisin. Is í an tuarascáil seo an chéad saothar taighde a rinne an Chomhairle faoi earnáil na gceolfhoirne.

Ar deireadh, téann an Chomhairle Ealaíon i mbun comhpháirtíochtaí díreacha le heagraíochtaí eile agus cuireann sí tionscnaimh i gcrích leo. Tá baint dhíreach ag sampla amháin den obair sin le hearnáil na gceolfhoirne. Tá an Chomhairle Ealaíon ina comhpháirtí le RTÉ i gcreat‑chomhaontú chun taifeadtaí de cheol ceolfhoirne le cumadóirí Éireannacha a fhoilsiú faoi lipéad RTÉ Lyric FM. 

2.2.4 Cultúr Éireann
Is é Cultúr Éireann príomhghníomhaireacht an stáit chun ealaíona na hÉireann a chur chun cinn thar lear. Tugann sé tacaíocht d’ealaíontóirí agus d’eagraíochtaí ealaíon na hÉireann a gcuid oibre a chur i láthair ag féilte, ag ionaid agus ag taispeántais mhóra idirnáisiúnta. Reáchtálann sé scéim ráithiúil maoinithe trínar féidir le heagraíochtaí iarratas a dhéanamh ar thacaíocht le taisteal thar lear, bíonn imeachtaí sárthaispeántas ar siúl aige ar ardáin mhóra ealaíon an domhain agus lena chois sin tá scéim “See Here” aige a chuireann ar chumas ealaíontóirí na hÉireann cuireadh a thabhairt do theagmhálacha idirnáisiúnta féachaint ar shaothar in Éireann. 

Sa tréimhse cúig bliana idir 2005 agus 2009, gheall Cultúr Éireann os cionn €900,000 do réimse leathan ceolfhoirne. Chuidigh sé sin leis na ceolfhoirne ceol a sheinm ag féilte agus ag ócáidí idirnáisiúnta. Tá sonraí faoin tacaíocht sin sa tábla thíos.

Ba iad an dá dhream a fuair an sciar ba mhó den mhaoiniú Camerata Ireland (a fuair €315,000 nó 35% den iomlán) agus Ceolfhoireann Aireagail na hÉireann (a fuair €218,000 nó 24% den iomlán). Ina theannta sin, thacaigh Cultúr Éireann le ceolfhoirne óige, le ceolfhoirne scoileanna ceoil agus le ceolfhoirne amaitéaracha. Lena chois sin is trí Chultúr Éireann a chuireann rialtas na hÉireann tacaíocht ar fáil do Cheolfhoireann Óige an Aontais Eorpaigh. Ní bhfuair ceolfhoirne RTÉ maoiniú riamh ó Chultúr Éireann.

Fíor 4: Tacaíocht Chultúr Éireann do Cheolfhoirne 2005‑2009
	Tacaíocht Chultúr Éireann do Cheolfhoirne 2005‑2009


	Aibreán‑05
	Ceolfhoireann Aireagail an Aontais Eorpaigh
	2,000

	Meitheamh‑05
	Camerata Ireland
	15,000

	Meán Fómhair‑05
	Ceolfhoireann Trasteorann na hÉireann
	82,000

	
	Ceolfhoireann Óige an Aontais Eorpaigh
	27,360

	Eanáir‑06
	Camerata Ireland
	20,000

	
	Ceolfhoireann Óige Bhaile Átha Cliath
	15,000

	
	Ceolfhoireann Téaduirlisí Cheol‑Scoil Chorcaí
	6,000

	Aibreán‑06
	Ceolfhoireann Aireagail na hÉireann
	60,000

	
	Ceolfhoireann Náisiúnta na hÓige
	25,000

	
	Ceolfhoireann Óige an Aontais Eorpaigh
	20,000

	Meán Fómhair‑06
	Acadamh Ríoga Ceoil na hÉireann
	15,000

	
	Camerata Ireland
	15,000

	Nollaig‑06
	Acadamh Ríoga Ceoil na hÉireann
	5,000

	
	Camerata Ireland
	30,000

	
	Camerata Ireland
	15,000

	Márta‑07
	Ceolfhoireann Óige an Aontais Eorpaigh
	25,000

	
	Ceolfhoireann Óige Chorcaí
	5,000

	Meitheamh‑07
	Ceolfhoireann Aireagail na hÉireann
	34,000

	Meán Fómhair‑07
	Ceolfhoireann Aireagail na hÉireann
	85,000

	
	Camerata Ireland
	120,000

	Márta‑08
	Sinfonia Loch Garman
	2,000

	
	Ceolfhoireann Shiansach Chorcaí
	4,000

	
	Camerata Ireland
	20,000

	
	Ceolfhoireann Náisiúnta na hÓige
	20,000

	
	Ceolfhoireann Fhiolarmónach Bhaile Átha Cliath
	20,000

	
	Ceolfhoireann Óige an Aontais Eorpaigh
	20,000

	Meitheamh‑08
	Acadamh Ríoga Ceoil na hÉireann
	35,000

	
	Ceolfhoireann Aireagail na hÉireann
	10,000

	
	Camerata Ireland
	40,000

	Meán Fómhair‑08
	Acadamh Ríoga Ceoil na hÉireann
	10,000

	Nollaig‑08
	Camerata Ireland
	10,000

	Márta‑09
	Ceolfhoireann Óige an Aontais Eorpaigh
	20,000

	Meitheamh‑09
	Ceolfhoireann Trasteorann na hÉireann
	20,000

	Meán Fómhair‑09
	Ceolfhoireann Aireagail na hÉireann
	17,000

	
	Camerata Ireland
	30,000

	Nollaig‑09
	Ceolfhoireann Aireagail na hÉireann
	12,000

	
	Iomlán
	911,360


2.2.5 An Ceoláras Náisiúnta
I bhfad sular osclaíodh doirse an fhoirgnimh reatha bhí sé tugtha le fios go mion minic go raibh Ceoláras Náisiúnta ag teastáil i mBaile Átha Cliath. Luadh an plean den chéad uair sna 1930í nuair a ceapadh plean chun foirgneamh an Rotunda a fhorbairt i gCearnóg Parnell. D’aithin an Chomhairle Ealaíon sna 1950í freisin go raibh sé riachtanach go mbeadh ceoláras náisiúnta i mBaile Átha Cliath. Tarraing ball den rialtas anuas an plean arís i 1964 nuair a moladh go dtógfaí Halla Ceolchoirme John F Kennedy ag Tor an Bhacaigh i mBaile Átha Cliath.

Cuireadh plean os comhair an rialtais i 1974 go mbainfí leas as Halla Mór an Choláiste Ollscoile, Baile Átha Cliath i bPort an Iarla mar Cheoláras. Glacadh leis an bplean faoi dheireadh agus osclaíodh an Ceoláras Náisiúnta i 1981. Tá suíocháin do 1,200 sa halla mór mar aon le spás san fhorhalla; seomra John Field a thugtar ar an bhforhalla áit ar féidir ceolchoirmeacha a chur ar siúl nuair nach mbíonn an halla mór in úsáid.

Tá an Ceoláras Náisiúnta ar cheann d’Fhorais Cultúrtha Náisiúnta na hÉireann agus cuireann an Roinn Turasóireachta, Cultúir agus Spóirt cúnamh deontais ar fáil dó go díreach. Is sa Cheoláras atá Ceolfhoireann Shiansach Náisiúnta RTÉ bunaithe. Is ann a bhíonn siad ag cleachtadh agus ag craoladh agus ag taifeadadh. Má bhíonn taibhithe acu i mBaile Átha Cliath is ansin a bhíonn siad ag seinm. Oibríonn lucht riaracháin na Ceolfhoirne ansin freisin agus tá leabharlann acu chomh maith. 

Chomh maith le hóstáil a dhéanamh ar go leor de cheolfhoirne eile na hÉireann a bhfuil cur síos orthu sa tuarascáil seo, reáchtáiltear Sraith Ceolfhoirne Idirnáisiúnta ag an gCeoláras nuair a thugann thart ar shé cheolfhoireann shiansacha de na cinn is mó le rá ar domhan ceolchoirmeacha ann. Is í an tsraith seo beagnach an t‑aon ionad inar féidir le daoine mór‑cheolfhoirne idirnáisiúnta a chloisteáil sa phoblacht.

Chomh maith le ceolchoirmeacha ceolfhoirne, bíonn ceolfhoirne ag seinm go rialta sa Cheoláras mar chuid de cheoldrámaí, d’amharclannaíocht cheoil, mar thionlacan d'ealaíontóirí ina lán seánraí nó i léiriúcháin imeachtaí tráchtála. Mar shampla den réimse imeachtaí a bhíonn ar siúl sa Cheoláras léiríonn an tábla thíos imeachtaí na bliana 2009 a raibh ceolfhoirne páirteach iontu:

Fíor 5: Imeachtaí sa Cheoláras Náisiúnta in 2009 a raibh ceolfhoirne páirteach iontu
	Cur síos
	Líon na
dTaibhithe

	Ceolfhoireann Shiansach Náisiúnta RTÉ (á cur i láthair ag Grúpaí Oirfide RTÉ)
	56

	Ceolfhoireann Choirme RTÉ (á cur i láthair ag Grúpaí Oirfide RTÉ)
	40

	Amharclannaíocht Cheoil (Festival Productions, Rathmines and Rathgar Musical Society, Glasnevin Musical Society)
	22

	Léiriúcháin de chuid an Cheolárais Náisiúnta féin (The Snowman Movie, Ceolchoirm Cairde, srl.)
	20

	Raymond Gubbay (Mozart by Candlelight, The Glory of Christmas, srl.)
	18

	Ceolfhoireann Shiansach Náisiúnta RTÉ / Music in the Classrooms de chuid The Irish Times
	14

	Cumainn Chórúla (Our Lady’s Choral Society, Culwick Choral Society, Lassus Scholars, Goethe Institut Choir, Dún Laoghaire Choral Society)
	10

	Léiriúcháin Cheoldrámaí (Lyric Opera Productions, Ellen Kent Opera and Ballet International)
	10

	Tionscnóirí Neamhspleácha (Pat Egan, Jim Molloy, Music Machine, Robert Nolan, Dyversity, Chapter Productions)
	9



	Sraith Ceolfhoirne Idirnáisiúnta an Cheolárais Náisiúnta
	7

	Ceolfhoireann Aireagail na hÉireann
	4

	Ceolfhoireann Uladh
	3

	Ceolfhoireann Shiansach Acadamh Ríoga Ceoil na hÉireann
	3

	Ceolfhoireann Naomh Síle
	2

	Comórtas Idirnáisiúnta Pianó AXA i mBaile Átha Cliath
	2

	Ceolfhoireann Náisiúnta na hÓige
	2

	Cumann Ceolfhoirne na nÓg in Éirinn
	2

	Camerata Ireland
	1

	Ceolfhoireann Hibernian
	1

	Ceolfhoireann Shiansach an Choláiste Ollscoile, Baile Átha Cliath
	1

	Ceolfhoireann Óige Bhaile Átha Cliath
	1

	Iomlán
	228


Tá clár uaillmhianach forbartha á bheartú ag an gCeoláras Náisiúnta faoi láthair chun an t‑ionad a mhéadú sa chaoi is go mbeidh trí spás de mhéideanna éagsúla ann a mbeifear in ann a úsáid go neamhspleách nó le chéile. Tá cur chuige na comhpháirtíochta príobháidí poiblí glacadh ag an gCeoláras Náisiúnta le tacaíocht na Roinne Ealaíon, Spóirt agus Turasóireachta agus measfar go gcuirfear tús leis an athfhorbairt in 2010.

Tá sé i gceist halla nua 2,050 suíochán a chur ar fáil mar gheall ar an bhforbairt seo, an halla atá ann faoi láthair a choinneáil ach athruithe a dhéanamh air sa chaoi is go mbeidh 1,000 suíochán ann agus fáil níos fearr ag daoine air, agus spás níos lú ina mbeidh 400 suíochán a fhorbairt le haghaidh réimse leathan cuspóirí eile. 

2.2.6 Údaráis Áitiúla
Is iomaí cineál cur chuige atá ag Údaráis Áitiúla ar fud na hÉireann i leith ceolfhoirne. Óstálann cuid acu scéimeanna cónaitheacha le haghaidh ceolfhoirne gairmiúla nó oibríonn siad i gcomhar leo ar nós Fhéile Bharócach Bhaile Átha Fhirdhia (Comhairle Chontae Lú agus Ceolfhoireann Bharócach na hÉireann). Tugann roinnt údaráis áitiúla tacaíocht do cheolfhoirne óige agus do cheolfhoirne amaitéaracha trí dheontais a sholáthar dóibh nó mar chuid de chlár lárnach gníomhaíochtaí na n‑údarás áitiúil sin (faoi mar atá i gcás Cheolfhoireann Óige Ros Comáin agus Ceolfhoireann Gateway i Loch Garman). Tá údaráis áitiúla eile ann nach mbíonn baint ar bith acu le ceolfhoirne. Níl forléargas críochnaitheach le fáil faoi thionscnaimh agus idirghabhálacha na n‑údarás áitiúil i leith earnáil na gceolfhoirne, ach mar sin féin léiríonn an tábla seo a leanas an bhaint atá ag roinnt údaráis áitiúla le ceolfhoirne.

Fíor 6: Samplaí atá ar eolas faoin mbaint atá ag údaráis áitiúla le ceolfhoirne
	Údarás Áitiúil
	Sonraí


	Ceatharlach 
	Deontas do Cheolfhoireann Óige Cheatharlach

	An Clár 
	Cónaitheacht do Cheolfhoireann Shiansach Náisiúnta RTÉ (2007)

	Contae Chorcaí 
	Cónaitheacht do Cheolfhoireann Shiansach Náisiúnta RTÉ (2004)

	Dún na nGall 
	Cónaitheacht do Cheolfhoireann Shiansach Náisiúnta RTÉ (2003 & 2008)

	Cathair na Gaillimhe 
	Deontas do Cheolfhoireann Óige na Gaillimhe

	Cill Dara 
	Deontas do Cheolfhoireann Chontae Chill Dara

	Cill Chainnigh 
	Cónaitheacht do Camerata Ireland in 2007

	Laois 
	Reáchtáil Scoil Cheoil Laoise lena n‑áirítear ceolfhoireann óige. Deontas do Cheolfhoireann Ógra Lir Cónaitheacht do Cheolfhoireann Shiansach Náisiúnta RTÉ (2006)

	Cathair Luimnigh
	Maoiniú bliantúil do Cheolfhoireann Aireagail na hÉireann mar aon le ranníocaíocht le cabhrú le costais chaipitiúla saoráid nua cleachtaidh

	Contae Luimnigh
	Maoiniú bliantúil do Cheolfhoireann Aireagail na hÉireann mar aon le ranníocaíocht le cabhrú le costais chaipitiúla saoráid nua cleachtaidh

	Lú 
	Féile Bharócach bhliantúil Bhaile Átha Fhirdhia i gcomhar le Ceolfhoireann Bharócach na hÉireann

	Maigh Eo 
	Deontas do Cheolfhoireann Óige Mhaigh Eo agus Cónaitheacht do Cheolfhoireann Shiansach Náisiúnta RTÉ (2005)

	Tiobraid Árann Thuaidh 
	Deontas do Cheolfhoireann na Mílaoise i dTiobraid Árann

	Uíbh Fhailí 
	Deontas do Cheolfhoireann Ógra Lir

	Ros Comáin 
	Comhpháirtíocht le Coiste Gairmoideachais Ros Comáin maidir le forbairt agus feidhmiú Ceolfhoireann Óige Ros Comáin

	Sligeach 
	Deontais d’Acadamh Ceoil Shligigh

	An Iarmhí 
	Deontas do Cheolfhoireann Ógra Lir

	Loch Garman
	Forbairt Cheolfhoireann Gateway le go bhféadfaidh baill den phobal páirt a ghlacadh inti. Tugadh deontais do Sinfonia Loch Garman agus do Cheolfhoireann Óige Loch Garman, fostaíodh Ceolfhoireann Aireagail na hÉireann mar chuid de choimisiúin ealaíne poiblí; The Whisper of Ghosts le Elaine Agnew (2004) agus Harbouring le Ian Wilson (2008). Coimisiúnaíodh Osmosis le Linda Buckley i gcomhair Cheolfhoireann Gateway (2007)

	Cill Mhantáin 
	Baineadh leas as Céatadán ar son na hEalaíne chun coimisiúnú a dhéanamh ar Piano Concerto le Cheryl Frances‑Hoad (2009) do Cheolfhoireann na gCloch Liath. Tionscadal athshamhlaithe Cheolfhoireann Óige Dhún Luáin 2010.


2.2.7 Earnáil an Oideachais
Bunscoileanna agus Scoileanna Iar‑bhunscoile
Cé gur tugadh isteach curaclam feabhsaithe ceoil sna bunscoileanna in 2005 níl aon fhoráil sna beartais náisiúnta oideachais faoi mhúineadh uirlisí ceoil ná faoi thaibhiú ceolfhoirne i mbunscoileanna. Cibé teagasc a thugtar chun uirlisí ceoil a sheinm tugtar go príobháideach é de ghnáth (agus táillí á n‑íoc chuige) nó tugann múinteoirí an‑díograiseacha é i ndiaidh uaireanta scoile. Níl sainoiliúint ceoil ag formhór na múinteoirí bunscoile.

Ábhar roghnach is ea an ceol i gcomhair scrúduithe an stáit ar an leibhéal iar‑bhunscoile. Níl sé á chur ar fáil ach i 60% de na scoileanna agus roghnaíonn níos lú ná 10% de dhaltaí na tíre é mar ábhar Ardteistiméireachta. Is féidir taibhiú a bheith mar chuid de na scrúduithe stáit ach ní chuirtear teagasc ar fáil chuige sin.

Is iad na bunscoileanna agus na scoileanna iar‑bhunscoile féin a dhéanann an cinneadh an mbeidh ceolfhoireann scoile acu nó nach mbeidh. Cuireadh deireadh in 2009 leis na deontais bheaga a chuireadh an Roinn Oideachais agus Eolaíochta ar fáil i gcomhair ceolfhoirne scoile. Caithfear acmhainní le haghaidh ceolfhoirne a fháil ó na táillí caipitíochta a íoctar le scoileanna bunaithe ar líon na ndaltaí ar rolla na scoile. Ní mór na híocaíochtaí sin a úsáid i gcomhair réimse leathan rudaí atá ag teastáil chun na scoileanna a reáchtáil agus ar an ábhar sin bíonn na cláir cheoil san iomaíocht le rudaí atá lánriachtanach chun na scoileanna a reáchtáil agus le cláir roghnacha eile. Ní féidir a bheith ag súil go n‑íocfaidh na deontais caipitíochta as na costais a bhaineann le clár cuimsitheach ceoil.

Is féidir le scoileanna i limistéir atá sainithe mar limistéir faoi mhíbhuntáiste leas a bhaint as tionscnaimh straitéiseacha DEIS (Comhionannas Deiseanna a Sholáthar i Scoileanna) nó as an gClár Críochnaithe Scoile (a ceapadh chun daltaí a choinneáil ar scoil). Is féidir maoiniú ó na foinsí sin a úsáid le tacú le cláir cheoil agus le ceolfhoirne má mheastar go gcabhraíonn siad le baint amach aidhmeanna na scéimeanna.

Oiliúint agus Oideachas Ceoil ar an Tríú Leibhéal
Is i dtrí institiúid tríú leibhéal go príomha a chuirtear oiliúint ghairmiúil maidir le huirlisí ceolfhoirne ar fáil in Éirinn: Ardscoil an Cheoil agus na Drámaíochta in Institiúid Teicneolaíochta Bhaile Átha Cliath (DIT), Acadamh Ríoga Ceoil na hÉireann (RIAM), agus Ceol‑Scoil Chorcaí de chuid Institiúid Teicneolaíochta Chorcaí. Lena chois sin tá cúrsa iarchéime i dtaibhiú téaduirlisí á thairiscint ag Dámh Chruinne Éireann Rince agus Ceol in Ollscoil Luimnigh. Tá cur síos i mír 2.8 ar an oiliúint cheolfhoirne atá ar fáil in Éirinn faoi láthair.

Tairgeann institiúidí eile tríú leibhéal cúrsaí céime sa cheol ach is cúrsaí acadúla iad go príomha nó tá siad dírithe ar chumadóireacht. Bíonn modúil taibhithe ag cuid acu. Tá cúrsaí ceoil ar fáil ag Coláiste na Tríonóide, Baile Átha Cliath; Coláiste na hOllscoile, Baile Átha Cliath; Ollscoil na hÉireann, Má Nuad; Coláiste na hOllscoile, Corcaigh; Ollscoil Luimnigh; Institiúid Teicneolaíochta Phort Láirge; Institiúid Teicneolaíochta Dhún Dealgan; chomh maith le roinnt Institiúidí Oideachais, mar shampla Coláiste Phádraig, Droim Conrach agus Coláiste Mhuire Gan Smál, Luimneach.

Tá ceolfhoirne i gcuid de na hinstitiúidí tríú leibhéal sin ach is beag nasc foirmiúil atá acu le ranna ceoil sna coláistí sin agus reáchtáiltear iad mar aonáin neamhspleácha nó mar chumainn a reáchtálann mic léinn.

Teagasc Ceoil atá á Mhaoiniú ag an Stát Lasmuigh de na Scoileanna
Cé go bhfuil sé riachtanach na scileanna a bhaineann le taibhiú ceolfhoirne a fhorbairt ón am a bhíonn duine óg níl aon chlár foirmiúil struchtúrtha atá maoinithe ag an stát ann maidir le teagasc ceoil in Éirinn. Baineann roinnt eagraíochtaí leas as maoiniú stáit trí na naisc éagsúla atá acu leis an Roinn Oideachais agus Scileanna áfach:

· Na trí eagraíocht oiliúna a luadh thuas: Tairgeann Ceol‑Scoil Chorcaí de chuid Institiúid Teicneolaíochta Chorcaí, Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath agus Acadamh Ríoga Ceoil na hÉireann cláir pháirtaimseartha do mhic léinn ar an gcéad agus ar an dara leibhéal, agus do mhic léinn fásta.

· Cuireann Institiúid Teicneolaíochta Phort Láirge oiliúint uirlise ar fáil do mhic léinn de gach aois chomh maith leo siúd atá ag gabháil de chúrsaí céime.

· Tá dá scoil mhóra cheoil á reáchtáil ó na 1950í agus ó 1961 i leith thrí bhíthin Coistí Gairmoideachais: Ceol‑Scoil Chontae Chorcaí agus Scoil Cheoil Luimnigh. Tá scoil cheoil á reáchtáil ag Coiste Gairmoideachais Chill Mhantáin i mBré.

· Cuireadh tús le dhá threoirthionscadal a raibh baint ag Coistí Gairmoideachais leo de thoradh na tuarascála a d’eisigh Music Network in 2003 faoi oideachas ceoil
 – i gcathair Bhaile Átha Cliath agus i nDún na nGall. Tá siad sin á maoiniú ar bonn píolótach ó 2005 i leith.

· In 2009 chuir an banna rac‑cheoil U2 tabhartas daonchairdiúil €5 mhilliún ar fáil agus chuir The Ireland Funds €2 mhilliún eile ar fáil sa chaoi is go bhfuiltear ullamh chun staidéar féidearthachta Music Network maidir le hoideachas ceoil a chur i bhfeidhm i roinnt limistéar nua i rith na tréimhse 2010‑2015. Tá an Roinn Oideachais agus Eolaíochta tiomanta do phríomhshruthú agus do mhaoiniú na gclár sin nuair a bheidh an t‑airgead sin caite. 

2.2.8 Eagraíochtaí Acmhainne
Tá dhá eagraíocht acmhainne a fhaigheann maoiniú ón gComhairle Ealaíon gníomhach i réimse an cheoil cheolfhoirne – An tIonad Ceoil Chomhaimseartha i mBaile Átha Cliath agus Cumann Ceolfhoirne na nÓg in Éirinn atá i gCorcaigh. Níl Éire cosúil le tíortha níos mó mar an Ríocht Aontaithe agus SAM sa mhéid is nach bhfuil cumann ceolfhoirne aici a bhfuil eagraíochtaí gairmiúla iontu mar aon le meascán de chineálacha eile ceolfhoirne.

An tIonad Ceoil Chomhaimseartha
Is é an tIonad Ceoil Chomhaimseartha príomheagraíocht acmhainne na hÉireann do cheol nua. Tá cartlann uathúil ann ina bhfuil scóir phriontáilte de shaothar le cumadóirí Éireannacha san fhichiú haois agus san aonú haois is fiche. Mar aon leis sin tá cartlann mhór fuaime ann, ina bhfuil gach taifead atá ar fáil de saothair cumadóirí Éireannacha lena n‑áirítear taifeadtaí le Ceolfhoirne RTÉ a théann siar chomh fada le bunú an dá cheolfhoireann. Lena chois sin tá cláir ó cheolchoirmeacha, nótaí agus ábhar bainteach eile á gcoinneáil san Ionad.

Cumann Ceolfhoirne na nÓg in Éirinn
Bunaíodh Cumann Ceolfhoirne na nÓg in Éireann i 1994. Tá os cionn 70 ceolfhoireann ina mbaill de anois agus iad ag déanamh ionadaíochta ar bhreis agus 5,000 ceoltóir óg ar fud na hÉireann. Ar na ceolfhoirne sin tá ceolfhoirne bunscoile agus ceolfhoirne iar‑bhunscoile, ceolfhoirne neamhspleácha óige agus ceolfhoirne a bhaineann le hinstitiúidí tríú leibhéal. Tá an Chomhairle Ealaíon ag maoiniú an Chumainn ó 1995 i leith. 

Déanann an Cumann iarracht comhoibriú a chur chun cinn idir ceolfhoirne in earnáil na hóige, tugann sé comhairle agus cuireann sé faisnéis ar fáil, cuireann sé oiliúint chun cinn, cuireann sé saoráidí mar leabharlann agus banc uirlisí ar fáil, socraíonn sé go mbeidh lacáiste le fáil ar phréimheanna árachais, agus cuireann sé deiseanna ardcháilíochta taibhithe ar fáil dá bhaill ag a fhéile aon lae do cheolfhoirne óige sa Cheoláras Náisiúnta i mBaile Átha Cliath. Cuireann sé faisnéis luachmhar ar fáil do na ceolfhoirne sin atá ina mbaill. Tá suíomh maith Gréasáin aige a nuashonraítear go rialta le nuacht, faisnéis agus scéalta faoi dheiseanna atá ar fáil.

Chomh maith le sin bíonn an Cumann gníomhach ag riaradh Ensemble Gaothuirlisí Óige na hÉireann agus Chúrsa Ceol Aireagail ConCorda gach samhradh. Le cabhair na ndeontas caipitiúil de bhreis agus €100,000 a fuair an Cumann ón gComhairle Ealaíon idir 1998 agus 2004 d’éirigh leis banc 140 uirlis a chur i dtoll a chéile, lena n‑áirítear foireann iomlán cnaguirlisí agus cásanna eitilte i gcomhair uirlisí móra. 

Tá an Cumann ag iarraidh clár nua oiliúna stiúrthóireachta a fhorbairt agus tá sé ag iarraidh clár maoinithe inmheánach a fhorbairt freisin a bhféadfadh ceolfhoirne óige leas a bhaint as dá mba mhian leo tionscadail thábhachtacha ó thaobh straitéise de a fhorbairt, mar shampla, tionscadail chomhoibrithe, nó ceolfhoirne réigiúnacha, nó tionscnaimh oiliúna le haghaidh seinnteoirí agus stiúrthóirí.

	2.3 Cleachtas Reatha Ceolfhoirne na hÉireann


Tá cur síos gearr sa mhír seo ar sholáthar reatha ceolfhoirne i bPoblacht na hÉireann. Tá dhá cheolfhoireann lánaimseartha ann (Ceolfhoireann Shiansach Náisiúnta RTÉ agus Ceolfhoireann Choirme RTÉ), ceolfhoireann aireagail pháirtaimseartha choinnithe (Ceolfhoireann Aireagail na hÉireann) chomh maith le ceolfhoirne ina bhfuil saorsheinnteoirí a bhíonn ag seinm i gcomhthéacsanna éagsúla. Tá cur síos ann freisin faoin gcaoi a n‑úsáidtear ceolfhoirne i gcomhair ceoldrámaíochta, bailé, imeachtaí córúla, amharclannaíocht cheoil, siamsaíochta agus léiriúcháin tráchtála. Tá cur síos ann ar cheolfhoirne in oideachas, ar cheolfhoirne óige agus ar cheolfhoirne amaitéaracha.

2.3.1 Ceolfhoireann Shiansach Náisiúnta RTÉ
Tá 89 ball sa Cheolfhoireann Shiansach Náisiúnta agus is í sin an grúpa oirfide is mó atá ag RTÉ. Ceolfhoireann lánaimseartha is ea í atá bunaithe sa Cheoláras Náisiúnta i mBaile Átha Cliath. Seinneann sí ag sraith Ceolchoirmeacha Shiansacha gach oíche Aoine ó Mheán Fómhair go Bealtaine a chraoltar ar RTÉ Lyric FM. Is ó repertoire ceolfhoirne príomhshrutha an naoú haois déag agus san fhichiúú haois a thógann Ceolfhoireann Shiansach Náisiúnta RTÉ formhór a clár. Coimisiúnaíonn an cheolfhoireann saothair nua le cumadóirí na hÉireann go rialta. Is iondúil go mbíonn trí nó ceithre shaothar i gceist gach séasúr. Téann an cheolfhoireann ar chamchuairteanna réigiúnacha agus bíonn sí ag seinm i gCorcaigh, Luimneach, Gaillimh agus i bPort Láirge. Le tamall de bhlianta anuas théadh an cheolfhoireann ar camchuairt go rialta dhá uair in aghaidh na bliana, ach laghdaíodh é sin go camchuairt bhliantúil amháin in 2009.

Is iomaí taifead atá déanta ag Ceolfhoireann Shiansach Náisiúnta RTÉ, a eisíodh faoi lipéid cheoil Naxos / Marco Polo agus RTÉ Lyric FM. Rinneadh socrú comhpháirtíochta cúig bliana in 2007 idir Grúpaí Oirfide RTÉ agus an Chomhairle Ealaíon chun suas le deich ndlúthdhiosca de shaothair chumadóirí Éireannacha atá beo a thaifeadadh agus a eisiúint. Eisíodh an chead dlúthdhiosca den tsraith sin in Eanáir na bliana 2008. Déanann an cheolfhoireann saothair a thaifead go sonrach lena gcraoladh ar an raidió ó am go chéile, cé go bhfuil laghdú tagtha le blianta beaga anuas ar obair den chineál sin mar ghné d’obair na ceolfhoirne. 

I measc ghníomhaíochtaí eile Cheolfhoireann Shiansach Náisiúnta RTÉ tá sraith ceolchoirmeacha samhraidh sa Cheoláras Náisiúnta (is minic a bhíonn an repertoire ceoil sin níos éadroime ná repertoire an phríomhshéasúir), ceolchoirmeacha lóin sa Cheoláras Náisiúnta i Meitheamh, Iúil agus Nollaig, ceolchoirmeacha Lá Caille, sraith de cheithre cheolchoirm Horizon ag am lóin in Eanáir agus Feabhra ina seinntear ceol comhaimseartha roghnaithe ag cumadóirí Éireannacha, chomh maith le 12‑14 cheolchoirm bhliantúil dírithe ar bhunscoileanna agus ar iar‑bhunscoileanna mar chuid den tsraith Music in the Classrooms. Comhoibríonn an cheolfhoireann freisin le tionscnóirí tríú páirtí, mar shampla Comórtas Idirnáisiúnta Pianó AXA i mBaile Átha Cliath agus Comórtas Amhránaíochta Idirnáisiúnta Veronica Dunne. Is iomaí bliain a sheinn an cheolfhoireann freisin le haghaidh léiriúcháin bhailé na Nollag sa Point Depot i mBaile Átha Cliath sula ndearnadh an O2 Arena de.

Tháinig deireadh leis an gcomhoibriú fadtéarmach a bhí ar siúl idir Ceolfhoireann Shiansach Náisiúnta RTÉ agus Féile Cheoldrámaíochta Loch Garman in 2000, agus níor sheinn an cheolfhoireann le haon chompántas ceoldrámaíochta ó shin, cé go raibh taibhithe ceoldrámaíochta san áireamh roinnt blianta mar chuid den tsraith shíntiúis. Nuair a tháinig deireadh leis an gcomhpháirtíocht le Féile Cheoldrámaíochta Loch Garman bhain an cheolfhoireann leas as cuid den am agus de na hacmhainní a bhíodh á gcaitheamh ar an obair sin chun gnéithe eile dá cuid oibre a fhorbairt, gnéithe mar chúrsaí oideachais agus for‑rochtana agus iomrá na ceolfhoirne lasmuigh de Bhaile Átha Cliath.

Thug an cheolfhoireann aghaidh ar na réimsí sin trí thabhairt faoi shraith scéimeanna cónaitheacha seachtaine in áiteanna éagsúla ar fud na tíre. Ba éard a bhí i gceist leis na scéimeanna cónaitheacha sin ná go ndearnadh grúpaí níos lú den cheolfhoireann agus gur thug na grúpaí cuairt ar scoileanna agus ar phobail i limistéar faoi leith. I gcásanna áirithe rinne baill den cheolfhoireann meantóireacht ar cheolfhoirne agus ar ghrúpaí ensemble óige. Tugadh ceolchoirmeacha foirmiúla agus neamhfhoirmiúla, lena n‑áirítear cás inar roinneadh an cheolfhoireann ina dá ghrúpa agus gur sheinn siad mar dhá cheolfhoireann in áiteanna éagsúla ag an am céanna den chéad uair riamh. Bhí scéimeanna cónaitheacha acu i gCiarraí (2001), Dún na nGall (2003 & 2008), Contae Chorcaí (2004), Gaillimh / Maigh Eo (2005), Laois (2006) agus an Clár (2007). Bhí réimse comhpháirtithe áitiúla i gceist leis na scéimeanna cónaitheacha sin lena n‑áirítear údaráis áitiúla, ionaid, tionscnóirí, féilte, gníomhaireachtaí forbartha contae agus institiúidí oideachais. I gcásanna áirithe bhí suas le 5,000 duine i dteagmháil leis an gceolfhoireann trí na scéimeanna cónaitheacha i láithreacha éagsúla laistigh de sheachtain.

In ainneoin go bhfuil sí ag tabhairt faoi na scéimeanna cónaitheacha sin agus faoi imeachtaí for‑rochtana eile mar chainteanna roimh cheolchoirmeacha, ní raibh foireann tiomnaithe oideachais agus for‑rochtana riamh ag Ceolfhoireann Shiansach Náisiúnta RTÉ agus ní raibh clár cuimsitheach for‑rochtana á chur i bhfeidhm aici, cé gur ceapadh sain‑Chomhairleoir Cruthaitheach le bheith ag obair sa réimse seo in 2010, a léiríonn go mbeadh iomaire nua á threabhadh ag an gceolfhoireann. 

Ghlac Ceolfhoireann Shiansach Náisiúnta RTÉ páirt in éineacht le Grúpaí Oirfide eile RTÉ agus le raon taibheoirí agus grúpaí ensemble eile sa Living Music Festival le RTÉ a bhí ar siúl sé huaire idir 2002 agus 2008. Féilte trí lá a bhíodh iontu, ina ndírítí go diongbháilte ar shaothair le cuid de na cumadóirí idirnáisiúnta is mó le rá, agus ina seinntí roinnt saothair nua le cumadóirí Éireannacha freisin. Seinneadh saothair le cumadóirí mar Luciano Berio, Pierre Boulez, Steve Reich, John Adams agus Arvo Pärt ag na féilte. Níor reáchtáladh an fhéile in 2009 ná in 2010 de bharr srianta airgeadais agus ní fios go baileach céard atá i ndán di amach anseo.

Ní raibh ach stiúrthóir Éireannach amháin ag an gceolfhoireann ó bunaíodh í i 1948. Ba é sin Colman Pearce a bhí i gceannas ó 1981 go 1983. Ach d’fhostaigh na ceolfhoirne stiúrthóirí cúnta Éireannacha ar feadh 2 théarma trí bliana le déanaí. Ba mhór an fhorbairt gairme é sin don bheirt acu, David Brophy agus Gavin Maloney, agus tá naisc láidre forbartha acu le ceolfhoirne RTÉ. Tá David Brophy anois ina phríomhstiúrthóir ar Cheolfhoireann Choirme RTÉ, agus bíonn Gavin Maloney ina aoi‑stiúrthóir rialta ar Cheolfhoireann Shiansach Náisiúnta RTÉ. Níl aon phost sa cheolfhoireann do stiúrthóir cúnta faoi láthair ach cruthaíodh post nua mar Ealaíontóir Cónaithe agus is é an pianódóir Finghin Collins a chéad ceapadh don phost sin. Agus é sa phost nua seo seinnfidh Collins Coinséartónna Pianó Mozart go léir in éineacht leis an gceolfhoireann in áiteanna éagsúla ar fud na tíre sna blianta atá romhainn agus tabharfaidh sé aghaidh ar roinnt tionscadal eile freisin.

Tá scéim meantóireachta taoibh le taobh á reáchtáil ag Ceolfhoireann Shiansach Náisiúnta RTÉ le haghaidh mic léinn in Acadamh Ríoga Ceoil na hÉireann i mBaile Átha Cliath, áit a mbíonn cuid de cheoltóirí na ceolfhoirne ag teagasc nuair a bhíonn an t‑am acu chuige. Bíonn na mic léinn in éineacht leis an gceolfhoireann i gcomhair cleachtaí agus i gcásanna áirithe le haghaidh taibhithe agus sa chaoi sin faigheann siad taithí luachmhar ghairmiúil.

Tá an cheolfhoireann tar éis dul ar roinnt camchuairteanna thar lear ach ní dhearnadh é sin ar bhonn rialta. Chuaigh an cheolfhoireann ar camchuairt go dtí an tSín, an Ríocht Aontaithe agus an Ghearmáin le scór bliain anuas. Tá pleananna ar na bacáin faoi láthair maidir le dul ar chamchuairt náisiúnta go dtí an Ríocht Aontaithe agus dul ar chamchuairt eile chun na Gearmáine agus na hOstaire in éineacht le James Galway in 2013.

Faigheann Ceolfhoireann Shiansach Náisiúnta RTÉ 88% dá cuid maoinithe ón leithdháileadh le haghaidh Ghrúpaí Oirfide RTÉ agus tagann sé sin ón ioncam ó tháillí ceadúnais. Faigheann sí an 12% eile dá hioncam ón díoloifig agus ón méid a íoctar léi nuair a fhostaítear an cheolfhoireann agus ó chomhoibriú le dreamanna eile ó am go chéile. Rinne an Banc Angla‑Éireannach urraíocht ar an tsraith síntiúis a bhí ag an gceolfhoireann sa Cheoláras Náisiúnta sa tréimhse 2004‑2009. Níl scéim cairde ná pátrún ag ceachtar de dhá cheolfhoireann RTÉ agus is an‑bheag go deo an t‑ioncam a fhaightear ó dhaonchairde aonair. Is beag urraíocht chorparáideach a fhaigheann siad. Níl naisc láidre leanúnacha ag ceachtar ceolfhoireann le húdaráis áitiúla, bíodh is gur cuireadh roinnt tionscadail aonair i gcrích i gcomhar le hoifigí áitiúla ealaíon. 

Níl fáil phoiblí ar fhigiúirí mionsonraithe maidir le hioncam agus caiteachas Cheolfhoireann Shiansach Náisiúnta RTÉ ná Cheolfhoireann Choirme RTÉ (a dtugtar cuntas próifíle uirthi i mír 2.3.2 thíos). Léiríonn figiúirí iomlána i gcomhair Ghrúpaí Oirfide RTÉ (lena n‑áirítear an dá cheolfhoireann, an dá chór agus an ceathairéad téadach) an fhaisnéis seo a leanas faoi ioncam in 2008:

Fíor 7: Ioncam Ghrúpaí Oirfide RTÉ in 2008
	Sonraí
	Ioncam €
	Céatadán

	Táille Ceadúnais
	15,468,000
	84.5

	Ioncam ó Imeachtaí
	2,039,000
	11.0

	Ioncam ó Shaoráidí
	434,000
	2.5

	Ioncam ó Urraíocht
	274,000
	1.5

	Marsantú
	64,000
	0.5

	Ioncam ó Fhógraíocht
	11,000
	0

	Iomlán
	18,290,000
	100


Cé go léiríonn an tábla seo fóirdheontas 84.5% ón táille ceadúnais, bíonn athrú ar na suimeanna iarbhír a fhaigheann na grúpaí éagsúla. Faigheann Ceolfhoireann Shiansach Náisiúnta RTÉ 88% dá hioncam ón táille ceadúnais ach ní fhaigheann Ceolfhoireann Choirme RTÉ ach 72% dá hioncam ó na táillí, ó tá an Cheolfhoireann sin in ann sciar níos mó a thuilleamh i gcomparáid lena méid agus lena costais féin ná mar a thuilleann an Cheolfhoireann Shiansach Náisiúnta.

2.3.2 Ceolfhoireann Choirme RTÉ
45 ball atá i gCeolfhoireann Choirme RTÉ agus tá sí cosúil le Ceolfhoireann Shiansach RTÉ sa mhéid is go bhfuil sí ar cheann de ghrúpaí oirfide RTÉ agus iad lonnaithe i mBaile Átha Cliath. Is sa Cheoláras Náisiúnta a bhíonn formhór mór ceolchoirmeacha na ceolfhoirne ach níl siad cosúil leis an gCeolfhoireann Shiansach sa mhéid is nach ann a bhfuil siad bunaithe. Bíonn formhór a gcleachtaí acu i Stiúideo 1 i Lárionad Raidió RTÉ i nDomhnach Broc. Moladh go mbeadh cónaitheacht ag an gceolfhoireann in The Helix nuair a osclaíodh é in 2002 ach níor tharla aon rud dá bharr, agus bíodh is gur sheinn an cheolfhoireann san ionad sin ní úsáideann sí é go rialta.

Bíonn clár gníomhaíochtaí éagsúla ag Ceolfhoireann Choirme RTÉ. Bíonn repertoire measctha ceoil sna ceolchoirmeacha, agus is minic a bhíonn an cheolfhoireann ag comhoibriú le taibheoirí ó thraidisiún an cheoil chlasaicigh, an cheoil mhóréilimh, agus na gceolta traidisiúnta agus domhanda agus bíonn cláir shiamsaíochta ann chomh maith. Le blianta beaga anuas chuir an cheolfhoireann leaganacha athchóirithe d’fhuaimrianta scannán i láthair lena n‑áirítear cnuasach clasaiceach MGM, a rinneadh uaireanta i dtaibhithe ilmheáin inar taispeánadh scannáin. Cinntíonn éagsúlacht na hoibre a bhíonn ar siúl ag Ceolfhoireann Choirme RTÉ go n‑éiríonn léi ceol beo ceolfhoirne a chur i láthair do lucht éisteachta nua atá an‑éagsúil agus é sin a dhéanamh ar bhealaí difriúla.

Bhí dhá shéasúr ceoldrámaíochta ag Ceolfhoireann Choirme RTÉ i gcomhar le Ceoldráma Éireann in aghaidh na bliana. Bíonn idir 15 agus 18 dtaibhiú i gceist nuair a sheinneann an cheolfhoireann ag ceithre cheoldráma difriúla in Amharclann an Gaiety i mBaile Átha Cliath. Tá roinnt fuaimrianta scannán taifeadta ag Ceolfhoireann Choirme RTÉ agus tá taifeadtaí déanta lena n‑eisiúint faoi lipéid Naxos / Marco Polo agus RTÉ faoi mar a dhéanann Ceolfhoireann Shiansach Náisiúnta RTÉ. Is iomaí ionad ar fud na hÉireann ar sheinn Ceolfhoireann Choirme RTÉ ann i gcomhthéacsanna éagsúla a léiríonn a réimse leathan clársceidealaithe. Is féidir le Ceolfhoireann Choirme RTÉ a bheith níos solúbtha ná Ceolfhoireann Shiansach Náisiúnta RTÉ toisc go bhfuil sí níos lú. Glacann sí páirt i gceolchoirmeacha scoile, déanann sí craolta raidió agus teilifíse agus bíonn sí ag comhoibriú le tríú páirtithe. 

Tá imeachtaí uile Cheolfhoireann Choirme RTÉ in 2009 le feiceáil sa tábla seo a leanas. Tá sé á chur ar fáil chun go dtuigfear an réimse gníomhaíochta agus an repertoire ceoil a bhí idir lámha ag an gceolfhoireann.

Fíor 8: Imeachtaí Cheolfhoireann Choirme RTÉ in 2009
	An cineál imeachta
	Líon
	Ionaid
	Tionscnóir / Comhpháirtí

	Ceolchoirmeacha féinspreagtha (m.sh. Russell Watson, Eurovision Extravaganza, Blake, Hitchcock Encounter, Bugs Bunny on Broadway, Haley Westernra, srl.)
	34
	An Ceoláras Náisiúnta
	Grúpaí Oirfide RTÉ

	Ceolchoirmeacha Lóin an tSamhraidh
	5
	An Ceoláras Náisiúnta
	Grúpaí Oirfide RTÉ

	Ceolchoirmeacha féinspreagtha in ionaid eile (m.sh. Maura O’Connell, Joy to the World, Rogers and Hammerstein at the Movies)
	10
	The Helix, Ceoláras Ollscoil Luimnigh, Áras Ceoldrámaíochta Loch Garman, Ulster Hall, Ionaid Réigiúnacha
	Grúpaí Oirfide RTÉ

	Comhoibrithe Córúla (m.sh. le Our Lady’s Choral Society, The Fleischman Choir, UCD Scholars)
	12
	An Ceoláras Náisiúnta, Halla Chathair Chorcaí, Leisureland Galway & ionaid eile
	Cóir

	Comhoibrithe Eile (Féile Ealaíon Chill Chainnigh, Imeacht de chuid Chairde an Cheolárais Náisiúnta)
	2
	Ardeaglais Naomh Cainneach & an Ceoláras Náisiúnta
	Féile Ealaíon Chill Chainnigh & an Ceoláras Náisiúnta

	Taibhithe Ceoldrámaíochta
	16
	Amharclann an Gaiety i mBaile Átha Cliath
	Ceoldráma Éireann

	Music in the Classrooms le The Irish Times
	22
	Baile Átha Cliath, Corcaigh, Luimneach, Gaillimh, Caisleán an Bharraigh, Cill Airne
	Music in the Classrooms le The Irish Times

	Taifeadtaí Stiúideo (Ceardlann Scannán, Altan, Liam O'Connor, Sunday Miscellany)
	4
	Stiúideonna RTÉ
	Eagraíocht um Chearta Ceoil na hÉireann (IMRO), Raidió & Teilifís RTÉ


2.3.3 Ceolfhoireann Aireagail na hÉireann
Cuireadh tús le Ceolfhoireann Aireagail na hÉireann i dtús na 1970í mar ghrúpa ad hoc saorsheinnteoirí – a tháinig as ceolfhoirne RTÉ go príomha. Ar feadh mórán blianta d’fheidhmigh an cheolfhoireann ó imeacht go himeacht le riarachán páirtaimseartha. Chomhoibrigh sí amanna le mórealaíontóirí idirnáisiúnta agus chuaigh sí ar camchuairt thar lear mar aon le ceolchoirmeacha a sheinm in Éirinn.

I 1995, agus tacaíocht mhéadaithe á fáil aici ón gComhairle Ealaíon, rinneadh an cheolfhoireann a athchruthú mar ensemble coinnithe 13 bhall ina raibh téaduirlisí amháin agus beirt bhall foirne riaracháin lánaimseartha. Rinneadh í a athlonnú go dtí Ollscoil Luimnigh, áit ar bunaíodh a cónaitheacht leanúnach. Ó 1995 i leith, tá méadú tagtha ar bhallraíocht na ceolfhoirne ó 13 go 19 dtéadaire agus ceapadh ceathrar seinnteoirí gaothuirlise sa cheolfhoireann chomh maith – agus táthar ag súil go méadófar an líon seo sna blianta amach romhainn. Déantar ceoltóirí Cheolfhoireann Aireagail na hÉireann a choinneáil ar chonradh páirtaimseartha ar feadh líon socraithe laethanta i ndeich mí den bhliain (téaduirlisí) nó sé mhí den bhliain (gaothuirlisí). Cinntíonn an socrú seo go gcoinnítear an bhallraíocht, cé nach gcuireann sé poist lánaimseartha ar fáil do na seinnteoirí. Ó 1995 i leith, bhí tiomantas láidir i gCeolfhoireann Aireagail na hÉireann óna seinnteoirí, agus bhí athrúchán na gceoltóirí íseal.

De ghnáth taibhíonn Ceolfhoireann Aireagail na hÉireann séasúr d’ocht gclár, ceann amháin sa mhí (ach amháin Eanáir) idir Meán Fómhair agus Bealtaine. Le blianta beaga anuas taibhíodh gach clár i mBaile Átha Cliath, i gCorcaigh agus i Luimneach (cé nach bhfuil sé beartaithe go seinnfear gach clár i gCorcaigh in 2010). Chuaigh Ceolfhoireann Aireagail na hÉireann ar camchuairt chuig ionaid réigiúnacha níos lú chomh maith, cé go raibh an méid uaireanta a ndeachthas ar camchuairt den sórt sin éagsúil thar na blianta.

Ó 1995 i leith, d’fheidhmigh Ceolfhoireann Aireagail na hÉireann faoi thriúr treoraithe ealaíonta éagsúla. An veidhleadóir Fionnuala Hunt (1995 go 2002), an speisialtóir barócach Nicholas McGegan (2003‑2005) agus an veidhleadóir Anthony Marwood (2006 go 2011). D’oibrigh an cheolfhoireann le raon leathan aoi‑aonréadaithe agus aoi‑stiúrthóirí chomh maith, i roinnt cásanna bhí daoine idirnáisiúnta mór le rá i gceist amhail Maxim Vengerov, Nigel Kennedy, James Galway agus Emma Kirkby. Ní raibh mórán aoi‑ealaíontóirí Éireannacha fostaithe ag an gceolfhoireann roinnt blianta.

Ó 1995 i leith, áiríodh ar repertoire Cheolfhoireann Aireagail na hÉireann príomhshaothair repertoire ceolfhoireann téaduirlisí lena n‑áirítear saothair bharócacha agus chomhaimseartha, cé gur coimeádadh meascán leathan sa cheolfhoireann agus ní dhearnadh iarracht í a chur i láthair mar shain‑ensemble i réimse sonrach amháin. Rinne sí a lán cumadóirí Éireannacha a choimisiúnú agus rinne sí a lán saothair nua a sheinm go minic. Seinneann an cheolfhoireann ceol aireagail chomh maith (ceathairéid, ochtréid, srl.) i bhfoirmiú ceolfhoireann téaduirlisí. Bhí a lán de chlársceidealú Cheolfhoireann Aireagail na hÉireann treoraithe ag imeachtaí, arna stiúradh ag scileanna nó suimeanna a stiúrthóirí ealaíonta nó a haoi‑stiúrthóirí. Chuirfeadh an uaillmhian reatha maidir le fairsingiú a gaothuirlisí agus prásuirlisí ar chumas Cheolfhoireann Aireagail na hÉireann raon repertoire i bhfad níos leithne a léiriú.

Bhí a féile shamhraidh mar phríomhchuid d’fhéilire Cheolfhoireann Aireagail na hÉireann. Thosaigh sí seo i 1996 mar Fhéile Cheoil Chill Dalua. Tugadh an fhéile sin go dtí Luimneach in 2004 (agus bhí ceolchoirmeacha ar siúl in Ard‑Eaglais Mhuire agus i gCeoláras na hOllscoile) agus rinneadh í a athainmniú mar Fhéile Cheoil Idirnáisiúnta na Sionainne, a léiríonn an uaillmhian imeachtaí a chur ar stáitse ar fud Iarthar na hÉireann feadh chonair na Sionainne. In 2009 tugadh an fhéile óna príomhionad go dtí an t‑iar‑Mhainistir Phroinsiasach i lár na cathrach i Luimneach, agus athraíodh an t‑ainm arís go Féile Cheoil Idirnáisiúnta MBNA Luimnigh. In 2010 laghdófar an fhéile agus beidh sí ar siúl i mí na Bealtaine, seachas i mí Iúil, an tráth a mbíonn sí ar siúl de ghnáth.

Chuaigh Ceolfhoireann Aireagail na hÉireann ar a lán camchuairteanna ardphróifíle thar lear lena n‑áirítear camchuairteanna go dtí SAM, an Ríocht Aontaithe, Mór‑roinn na hEorpa, an Astráil, an Chóiré agus an tSín. In 2008 chuaigh sí ar camchuairt i SAM mar aon le seinm in Wigmore Hall i Londain. In 2009 chuir an cheolfhoireann ceolchoirm amháin i láthair i Nua‑Eabhrac. Tabharfaidh sí cuairt ar an tSín agus ar an Ríocht Aontaithe le linn 2010.

Tá próifíl measartha íseal ag an gceolfhoireann maidir le taifeadtaí, agus níl ach dornán CDanna ar fáil aici faoi roinnt lipéid cheoil. Níl conradh taifeadta reatha aici faoi lipéad tráchtála, agus tá imscrúdú déanta aici ar an bhféidearthacht a lipéad ceoil féin a sheoladh. Go dtí seo níor bhain an cheolfhoireann úsáid shuntasach as féidearthachtaí éisteachta, sruthaithe nó íoslódála ar líne. Níl láithreacht láidir aici sna meáin shóisialta. Craolann sí corruair, áfach, ar Lyric FM RTÉ.

Thóg Ceolfhoireann Aireagail na hÉireann ionad tiomanta le gairid ar thailte Ollscoil Luimnigh. Chosain an tionscadal sin €3 mhilliún agus fuarthas maoiniú 50% ón Roinn Turasóireachta, Cultúir agus Spóirt ina leith. Íocadh an chuid eile de ó thabhartais ó Ollscoil Luimnigh, ó Chomhairlí Cathrach agus Contae Luimnigh agus ó thabhartais phríobháideacha. Cuireadh an foirgneamh seo i gcrích ar ardsonraíocht. Cuimsítear príomhionad cleachtaidh ann, agus is féidir é a úsáid mar shaoráid taifeadta, stiúideonna cleachtaidh níos lú agus cóiríocht oifige. Tá sé feistithe le pianó Steinway Múnla D (méid iomlán), dhá phianó ingearacha, cruitchlár agus tiompáin chomh maith le stáitsiú iloibritheach, sainchathaoireacha, seastáin cheoil agus sciatha fuaimíochta. I measc na mbuntáistí don cheolfhoireann i ngeall ar an tsaoráid seo a bheith acu tá méadú ar intadhaille láithreacht na ceolfhoirne, an caidreamh le hOllscoil Luimnigh agus le Cathair Luimnigh a neartú, bonneagar fisiciúil atá feabhsaithe go mór, éifeachtúlacht i mbainistíocht agus sna próisis chleachtaidh agus ionad le haghaidh imeachtaí oideachais agus for‑rochtana, mar aon leis an bhféidearthacht do shruthú ioncaim ón tsaoráid a ligean ar cíos.

Taibhíonn Ceolfhoireann Aireagail na hÉireann i gCeoláras na hOllscoile, Luimneach agus i Halla na Cathrach nó i Halla Curtis i gCorcaigh (i gcomhpháirt le Cumann Ceolfhoirneach Chorcaí). Le blianta beaga anuas, bhí caidreamh neamhshásúil ag an gceolfhoireann leis an gCeoláras Náisiúnta i mBaile Átha Cliath, agus níor bhunaigh sí bonn láidir lucht éisteachta san ionad sin. Bíonn deacrachtaí ag Ceolfhoireann Aireagail na hÉireann dátaí oiriúnacha a fháil sa Cheoláras Náisiúnta, agus tá frustrachas uirthi nach féidir léi rochtain a fháil ar thaifid na bpátrún a chuireann imeachtaí de chuid Cheolfhoireann Aireagail na hÉireann in áirithe san ionad sin. Ó lár 2009 i leith d’aistrigh an cheolfhoireann a ceolchoirmeacha i mBaile Átha Cliath go dtí an ceoláras athchóirithe i gCumann Ríoga Bhaile Átha Cliath (RDS). Tá an chuma air go raibh sé seo ina fhorbairt dheimhneach don cheolfhoireann, ach tógfaidh sé roinnt ama le measúnú iomlán a dhéanamh ar éifeachtaí an aistrithe seo.

D’fheidhmigh Ceolfhoireann Aireagail na hÉireann raon tionscadail oideachais agus for‑rochtana arna stiúradh i dtréimhsí éagsúla ag foireann lánaimseartha agus ag foireann ar conradh. Bhí an bhéim ó 2009 i leith ar roinnt príomhthionscadal:

· Comhoibriú le hAthghiniúint Luimnigh chun deiseanna ceoil a chur ar fáil do scoláirí scoileanna atá faoi mhíbhuntáiste. Tionscadal ceoil is ea Sing Out Galvone do scoláirí ó rang 4godtírang 6. Sroicheann sé seo buaic le taibhithe amhrán arna gcumadh ag na scoláirí le Ceolfhoireann Aireagail na hÉireann. Tá an tionscadal sin á shíneadh go dtí scoileanna eile sa limistéar athghiniúna. In Southill, feidhmíonn an cheolfhoireann Sing Out with Strings – clár teagasc uirlise ina ndírítear ar dhaltaí scoile sa cheantar. Le himeacht ama tiocfaidh ceolfhoireann óige as seo do Southill. 

· Is campa bliantúil ceoil cúig lá é Music Factory do leanaí a reáchtálann ceoltóirí agus comhlaigh Cheolfhoireann Aireagail na hÉireann. Sroicheann sé seo buaic i dtaibhithe i bhféile shamhraidh na ceolfhoirne. 

· Comhoibriú leis an Scoil Samhraidh ag Dámh Chruinne Éireann Rince agus Ceol in Ollscoil Luimnigh. Teagascann príomhsheinnteoirí na ceolfhoirne ar an MA sa chlár téaduirlisí clasaiceacha agus stiúrann siad uirlisí éagsúla de cheolfhoireann aireagail na mac léinn. Is féidir le mic léinn iarchéime leas a bhaint as scéim taoibh le taobh Cheolfhoireann Aireagail na hÉireann, agus taithí luachmhar ghairmiúil a fháil. In earnáil an tríú leibhéal chomh maith, tugann baill na ceolfhoirne máistir‑ranganna agus tionscadail mheantóireachta ag Ceol‑Scoil Chorcaí mar chuid dá gclár gníomhaíochtaí i gCorcaigh.

· Teagascann baill na ceolfhoirne ag líon cúrsaí ceoil samhraidh ar fud na tíre chomh maith ina ndírítear ar théadairí ardleibhéil atá ar an iar‑bhunscoile. Tairgeann baill de chuid Cheolfhoireann Aireagail na hÉireann ranganna réamhuirlise agus téaduirlise do dhaltaí níos óige chomh maith ag ionad Cheolfhoireann Aireagail na hÉireann ar champas Ollscoil Luimnigh. 

Níl rannpháirtíocht i gclár oideachais agus for‑rochtana ina cuid lárnach de chonarthaí sheinnteoirí Cheolfhoireann Aireagail na hÉireann. Tá rannpháirtíocht sa réimse deonach agus tá an íocaíocht ar leithligh ón bpríomhghníomhaíocht.

Déanann foireann feidhmiúcháin de 5.5 ball (2009) ag méadú go dtí 6.5 (2010) gníomhaíochtaí na ceolfhoirne a chomhordú. Bhí bord an‑láidir stiúrthóirí ag Ceolfhoireann Aireagail na hÉireann freisin, ina raibh daoine mór le rá le blianta beaga anuas amhail iar‑Uachtarán na hÉireann, Máire Mhic Róibín, iar‑Uachtarán Ollscoil Luimnigh, Ed Walsh, iar‑Phríomhfheidhmeannach Bhainc‑Aontas Éireann, Michael Buckly agus an fear gnó agus iarpholaiteoir, Declan Ganley.

Is í Ceolfhoireann Aireagail na hÉireann an tríú cliant is mó de chuid na Comhairle Ealaíon agus tá os cionn €1 mhilliún i maoiniú bliantúil á fháil aici. Is ionann maoiniú poiblí na ceolfhoirne agus idir 60% agus 70% den ioncam bliantúil. Tá caidreamh láidir ag Ceolfhoireann Aireagail na hÉireann le Cultúr Éireann, a mhaoinigh camchuairteanna idirnáisiúnta. Faigheann sí suimeanna níos lú maoinithe ó údaráis áitiúla Luimnigh chomh maith. Níl caidreamh leanúnach aici le húdaráis áitiúla eile, agus níl maoiniú poiblí faighte aici ó fhoinsí i dTuaisceart Éireann. Tá figiúirí maidir le hioncam le blianta beaga anuas léirithe sa tábla seo a leanas:

Fíor 9: Ioncam Cheolfhoireann Aireagail na hÉireann 2008‑2009
	Ioncam Cheolfhoireann Aireagail na hÉireann 2008‑2009

	
	2008
	2009

	Ioncam Ealaíne
	415,152 (18.5%)
	203,373 (11%)

	Urraíocht / Tacaíocht Chomhchineáil
	483,792 (21.5%)
	372,272 (19%)

	Maoiniú Poiblí
	1,343,420 (60%)
	1,337,420 (70%)

	Ioncam Iomlán
	2,242,364
	1,913,065


Is é sprioc Cheolfhoireann Aireagail na hÉireann oibriú go rialta le comhlacht ar conradh de 36 ceoltóir lena n‑áireofar 2 fhliúit, 2 óbó, 2 chlairnéid, 2 bhasún, 2 chorn, 2 throimpéad, 1 tiompán, 13 veidhlín, 4 vióla, 4 dhordveidhil agus 2 olldord. Is é an uaillmhian na seinnteoirí seo a bheith fostaithe ar conradh ar feadh 180 lá in aghaidh na bliana. D’fhonn é seo a bhaint amach féachann sí le leibhéal maoinithe phoiblí de thart ar €2.5 milliún a fháil.

2.3.4 Ceolfhoirne Gairmiúla Eile
Níl aon chomhlacht eile i bPoblacht na hÉireann seachas na trí cheolfhoireann dá dtugadh próifíl thuas, Ceolfhoireann Shiansach Náisiúnta RTÉ, Ceolfhoireann Choirme RTÉ agus Ceolfhoireann Aireagail na hÉireann, a thairgeann conarthaí leanúnacha (lánaimseartha nó páirtaimseartha) do sheinnteoirí. Sa mhír seo, déantar suirbhé ar cheolfhoirne eile. Is ceolfhoirne páirtaimseartha iad den chuid is mó, ach áirítear orthu freisin Ceolfhoireann Uladh, ceolfhoireann lánaimseartha atá bunaithe i mBéal Feirste, a sheinneann i bPoblacht na hÉireann ar bhonn leanúnach. 

Ceolfhoireann Bharócach na hÉireann
Bunaithe i 1996 (faoin ainm Christ Church Baroque), is í Ceolfhoireann Bharócach na hÉireann (IBO) an t‑aon cheolfhoireann ré‑uirlise in Éirinn. Léiríonn Ceolfhoireann Bharócach na hÉireann a cláir ar bhonn séasúrach, agus tugtar a lán dá clár ar camchuairt chuig ionaid réigiúnacha. Déanann sí obair oideachais chomh maith i gcomhar le hArdscoil an Cheoil agus na Drámaíochta in Institiúid Teicneolaíochta Bhaile Átha Cliath, áit a bhfuil a hoifigí riaracháin ag an gceolfhoireann.

Ó 2004 i leith, i gcomhar le Comhairle Chontae Lú, d’fhorbair Ceolfhoireann Bharócach na hÉireann sainfhéile – Féile Bharócach Bhaile Átha Fhirdhia – a bhaineann le taibhithe a dhéanann an cheolfhoireann agus aoi‑ealaíontóirí agus aoi‑ghrúpaí ensemble. Cuimsítear ceardlanna agus imeachtaí oideachais san fhéile chomh maith a ceapadh chun ceol barócach a chur i láthair lucht éisteachta nua.

De réir a hainm, sainfheidhmíonn Ceolfhoireann Bharócach na hÉireann sa repertoire barócach amháin beagnach, cé go dtaibhíonn sí saothair chlasaiceacha corruair, agus chomhoibrigh sí leis an gcoimisiún ‘Céatadán ar son na hEalaíne’ do Chomhairle Chontae Lú. Déantar seoda cáiliúla an repertoire bharócaigh a chothromú le saothair nach bhfuil chomh haithnidiúil ina cláir.

Le linn a céad deich mbliana, bhí Ceolfhoireann Bharócach na hÉireann faoi stiúradh ealaíonta Mark Duley, a bhí ar cheann de bhunaitheoirí na ceolfhoirne. Ó 2006 i leith, d’oibrigh an cheolfhoireann leis an veidhleadóir Monica Huggett, a bhfuil moladh faighte aici go hidirnáisiúnta, mar Stiúrthóir Ealaíne. Bhí an obair a rinne Huggett leis an gceolfhoireann ar ardchaighdeán agus thug sí dinimiceas agus beogacht chuig an gceolfhoireann agus tá an‑mheas ag a lán daoine uirthi dá bharr. 

Ar cheann de luathmhisin na ceolfhoirne bhí scileanna agus cumais a fhorbairt i measc seinnteoirí Éireannacha i gceol barócach agus uirlisí barócacha. Chun na críche sin cheannaigh an cheolfhoireann raon ré‑uirlisí, agus tugadh a lán de na huirlisí ar iasacht do sheinnteoirí nach raibh ach ag tosú sa speisialtóireacht seo. Áirítear ar chnuasach reatha na ceolfhoirne 2 fhliúit, 1 óbó, 1 orgán aireagail, 1 chruitchlár, 3 veidhlín, 2 vióla, 2 dhordveidhil, 1 víolón agus 24 sainbhogha. 
D’fheidhmigh an cheolfhoireann, áfach, i bhfolúntas barócach in Éirinn, toisc nach raibh grúpaí ensemble ar bith eile a bhí ag úsáid ré‑uirlísí. Ní raibh baill de chuid Cheolfhoireann Bharócach na hÉireann ábalta gairmeacha a choinneáil sa luathcheol in Éirinn, agus dá bhrí sin bhraith an cheolfhoireann go mór i gcónaí ar sheinnteoirí as tíortha thar lear, roinnt seinnteoirí Éireannacha agus seinnteoirí eile de naisiúntachtaí éagsúla. 

Chomhoibrigh Ceolfhoireann Bharócach na hÉireann le roinnt eagraíochtaí eile, go sonrach Opera Theatre Company agus an cór Resurgam, lenar taibhíodh repertoire ceoldrámata agus córúil.

D’eisigh Ceolfhoireann Bharócach na hÉireann CD amháin faoi lipéad ceoil RTÉ Lyric FM, agus níor sheinn sí go hidirnáisiúnta ach uair amháin i SAM. Tugann an Chomhairle Ealaíon tacaíocht gach bliain do Ceolfhoireann Bharócach na hÉireann.

Camerata Ireland
Saor‑cheolfhoireann é Camerata Ireland a bhunaigh an pianódóir iomráiteach Barry Douglas i 1999 agus ba eisean a threoraigh an cheolfhoireann ina taibhithe go léir ó shin. Éiteas uile‑Éireann atá ag Camerata Ireland. Seinnteoirí Éireannacha atá lonnaithe ar fud na hÉireann agus na Ríochta Aontaithe atá ina mbaill de agus tá cuid acu fostaithe ag ceolfhoirne gairmiúla eile. Is iondúil go mbíonn idir 25 agus 27 duine ag seinm sa cheolfhoireann.

Bíonn roinnt príomhghníomhaíochtaí ar siúl ag Camerata Ireland.

· Féile máistir‑ranganna agus ceolchoirmeacha a thionóltar i Mí Lúnasa gach bliain i gClann Aodha Buí (gar do Bheannchar i dTuaisceart Éireann). Tá forbairt ghairmiúil ardleibhéil curtha ar fáil ag an bhféile seo do 85 ceoltóir óg go dtí seo.

· Cónaitheacht trí lá i Meán Fómhair gach bliain i dTeach Bhaile an Chaisleáin i gCill Dara. Bíonn ceolchoirmeacha agus imeachtaí oideachais ar siúl lena linn.

· Sraith idirnáisiúnta ceolchoirmeacha i mBaile Átha Cliath, i mBéal Feirste, i Londain, i bPáras agus i Maidrid.

Tapaíonn an cheolfhoireann deiseanna eile a thagann chun cinn in Éirinn agus thar lear freisin. Is iomaí camchuairt a ndeachaigh Camerata Ireland air, go SAM, go Deisceart Mheiriceá, go dtí an tSín agus chuig ionaid éagsúla san Eoraip.

Díríonn an cheolfhoireann ar dheiseanna taibhithe d’ardchaighdeán a thabhairt do cheoltóirí gairmiúla níos óige. Roghnaítear “Ceoltóir Óg na Bliana” gach bliain agus tugtar sparánacht don té sin agus déantar socruithe go mbeidh sé nó sí ag seinm leis an gceolfhoireann le linn roinnt ceolchoirmeacha. Ar na daoine a roghnaíodh don ghradam sin go dtí seo bhí an veidhleadóir Lynda O’Connor agus an pianódóir Michael McHale a bhfuil cáil bainte amach acu beirt mar cheoltóirí.

Tá iarracht déanta ag an gceolfhoireann le blianta beaga anuas an cháil atá uirthi bPoblacht na hÉireann a mhéadú agus tá maoiniú faighte aici ón gComhairle Ealaín ó 2006 i leith chun an aidhm sin a bhaint amach. Tugadh €60,000 don cheolfhoireann in 2009. Bhí sé sin dírithe den chuid is mó ar an gcónaitheacht i dTeach Bhaile an Chaisleáin i gCill Dara.

Bhí dhá cheolchoirm leis an gceolfhoireann ar siúl le linn na cónaitheachta in 2009 agus bhí imeachtaí aireagail ar siúl ar an tríú lá. Bhí réamhchleachtaí oscailte ag an gceolfhoireann agus thug ceoltóirí na ceolfhoirne roinnt máistir‑ranganna do cheoltóirí a bhí bunaithe sa cheantar áitiúil. Thacaigh Oifig na nOibreacha Poiblí leis an gcónaitheacht ghearr seo. Is iad a reáchtálann Teach Bhaile an Chaisleáin agus chuir siad an t‑ionad ar fáil saor in aisce. Ní áit suí ach do 140 duine sa bhálseomra ina mbíonn na ceolchoirmeacha ar siúl áfach, agus táthar ag smaoineamh ar marquee a úsáid le haghaidh imeachtaí amach anseo. Bhí naisc ag an gceolfhoireann le heagraíochtaí eile i gContae Chill Dara amhail Ceolfhoireann Chontae Chill Dara agus Ollscoil na hÉireann, Má Nuad, ach níl aon bhaint fhoirmiúil ag an gceolfhoireann le hOifig Ealaíon Chomhairle Contae Chill Dara. 

Ceol clasaiceach ón 18ú go dtí an 20ú haois is ea formhór repertoire na ceolfhoirne le haghaidh ceolchoirmeacha. Ceol ón ré chlasaiceach a bhíonn i gceist den chuid is mó agus dírítear ar choinséartónna pianó. Is é Barry Douglas stiúrthóir ealaíne Camerata Ireland. Treoraíonn sé na ceolchoirmeacha go léir agus níos minice bíonn sé ina aonréadaí leis an gceolfhoireann freisin. Tá na cúig choinséartó pianó le Beethoven taifeadta ag an gceolfhoireann le Barry Douglas agus iad eisithe faoi lipéad Satirino. Tá sé ráite ag an gceolfhoireann go bhfuil sé d’aidhm aici oibriú le haoi‑stiúrthóirí eile, ach níor tharla sé sin fós. Níor choimisiúnaigh Camerata Ireland aon saothar nua agus ní sheinneann siad repertoire atá ró‑nuálach de ghnáth. Eisceacht is ea an chaoi a bhfuil sé ar intinn acu díriú ar shaothair an chumadóra Pholannaigh Krzysztof Penderecki i mBaile an Chaisleáin i Meán Fómhar na bliana 2010.

Tá sé ráite ag Camerata Ireland go bhfuil siad tiomnaithe d’fhorbairt a n‑oibre oideachais agus for‑rochtana féin chun lucht éisteachta nua a chruthú don cheol. Tá roinnt tionscnamh déanta acu sa réimse seo cheana féin. Níl aon saineolas ag baill na ceolfhoirne ar obair oideachais ná for‑rochtana áfach.

Tá Camerata Ireland ag teacht i dtír den chuid is mó ar mhaoiniú tionscadal agus ar thabhartais chorparáideacha. Ní bhfuair an cheolfhoireann maoiniú ioncaim riamh ó Chomhairle Ealaín Thuaisceart Éireann, ach bhain sí leas as deontais tionscadal. Tá níos mó tacaíocht faighte ag Camerata Ireland ó Chultúr Éireann i gcomhair na dtaibhithe idirnáisiúnta ná aon cheolfhoireann eile. Bhí rath ar iarrachtaí na ceolfhoirne urraíocht chorparáideach a fháil chomh maith le roinnt daonchairdis ó dhaoine aonair. Tá súil aici oibriú i gcomhar le The Ireland Funds chun tacaíocht a fháil ó fhoinsí i SAM ach níor tharla sé sin go fóill. Bíonn cúrsaí airgid na ceolfhoirne thuas seal thíos seal agus níl mórán cinnte faoi. Tá sé an‑deacair pleanáil straitéiseach fhadtéarmach a dhéanamh dá bharr sin.

Toisc gur tuigeadh gur gá a struchtúr rialachais a fhorbairt, a misean agus a cuspóir a bheachtú agus na leibhéil tacaíochta a lorg a theastaíonn chun a huaillmhianta a bhaint amach, bhunaigh an cheolfhoireann grúpa comhairleach a chuir tuarascáil straitéiseach ar fáil in 2010. Moltar sa tuarascáil sin go mbeadh bord stiúrthóirí foriomlán ag an gceolfhoireann agus go mbeadh dhá fhochuideachta carthanachta ann, ceann i dTuaisceart Éireann agus ceann sa Phoblacht. Cuirtear roghanna ar fáil inti a d’fhéadfadh an bord a mheas maidir le struchtúr an choiste feidhmiúcháin agus le stiúrthóir ealaíne na heagraíochta. Tá beirt bhall foireann feidhmiúcháin ag an gceolfhoireann faoi láthair, mar aon le Príomhoifigeach Feidhmiúcháin agus Bainisteoir Ceolfhoirne. Go fadtéarmach, is mian leis an gceolfhoireann socrú a dhéanamh amach anseo leis an dá Chomhairle Ealaíon, thuaidh agus theas, chun maoiniú leanúnach a fháil.

Chomh maith le deiseanna taibhithe den scoth a sholáthar d’ealaíontóirí Éireannacha, is é misean Camerata Ireland ceoltóirí Éireannacha atá scaipthe ar fud na cruinne a thabhairt le chéile agus leas a bhaint as a mbuanna mar ambasadóirí cultúrtha don tír. Cuireann Camerata Ireland fostaíocht ar fáil d’ealaíontóirí Éireannacha agus bíonn céatadán ard de cheoltóirí Éireannacha i measc a bhaill na ceolfhoirne, rud nach fíor faoi cheolfhoirne mar Cheolfhoireann Shiansach Náisiúnta RTÉ agus Cheolfhoireann Uladh a n‑íoctar tuarastal leo. D’fhostaigh an cheolfhoireann 134 ceoltóir sa chéad 10 mbliana a raibh sí ar an bhfód agus b’Éireannaigh breis agus 100 duine acusan. Ceoltóirí idirnáisiúnta lonnaithe in Éirinn nó a bhfuil baint acu le hÉirinn ab ea na daoine eile.

Ceolfhoireann Uladh
Ba í Comhairle Ealaíon Thuaisceart Éireann a bhunaigh Ceolfhoireann Uladh, atá bunaithe i mBéal Feirste, i 1966. Rinneadh athstruchtúrú uirthi i 1981 nuair a nascadh le Ceolfhoireann BBC Thuaisceart Éireann í. Tá 63 ceoltóir lánaimseartha fostaithe ag an gceolfhoireann anois agus tá 17 ar an bhfoireann feidhmiúcháin. Tugann Comhairle Ealaíon Thuaisceart Éireann agus an BBC araon maoiniú fós don cheolfhoireann.

Seinneann Ceolfhoireann Uladh ag ceolchoirmeacha seachtainiúla i rith a séasúir bhliantúil. Bíonn siad sin ar siúl san Ulster Hall de ghnáth (an áit a bhfuil an cheolfhoireann bunaithe) agus ina bhfuil suíocháin do 1,000 duine. Bíonn cuid de na ceolchoirmeacha ar siúl sa Waterfront Hall i mBéal Feirste áit a bhfuil suíocháin do 2,250 duine. Craoltar na ceolchoirmeacha ar BBC Thuaisceart Éireann agus ar BBC Radio 3. Cuireann an cheolfhoireann 15 nó 16 cheolchoirm réigiúnacha ar siúl i dTuaisceart Éireann gach bliain agus reáchtáiltear iad sin go hiondúil i gcomhar le hionaid agus le tionscnóirí áitiúla. Bíonn tinreamh 74% ar an meán ag ceolchoirmeacha na ceolfhoirne i dTuaisceart Éireann.

Seinntear réimse leathan den phríomh‑repertoire siansach ag ceolchoirmeacha Cheolfhoireann Uladh. Léirítear tiomantas do cheol nua acu freisin agus seinntear roinnt ceolchoirmeacha níos éadroime agus imeachtaí teaghlaigh agus pobail freisin. Tá catalóg taifeadtaí iomráiteach ag an gceolfhoireann agus breis agus 70 CDanna eisithe acu. Is iomaí uair a ndeachaigh siad ar camchuairt thar lear.

Sheinn Ceolfhoireann Uladh go minic i bPoblacht na hÉireann. Bhíodh maoiniú díreach á fháil aici ón gComhairle Ealaíon i mBaile Átha Cliath sna 1970í agus sna 1980í. Chuir an cheolfhoireann trí nó ceithre cheolfhoireann i láthair in aghaidh na bliana sa Cheoláras Náisiúnta i mBaile Átha Cliath sa tréimhse ó 2007 go 2009. Fuair an cheolfhoireann maoiniú ón gComhairle Ealaíon in 2007 i gcomhair trí cheolchoirm a bhí ar siúl sa Phoblacht mar chuid de Thurgnamh na Camchuairte
 i mBaile na Lorgan, i Leitir Ceanainn agus i nDún Dealgan. Mheas lucht na ceolfhoirne gur éirigh go han‑mhaith leis an gcamchuairt agus mealladh lucht éisteachta a bhí réasúnta maith chuici, go mór mór i Leitir Ceanainn. Sheinn Ceolfhoireann Uladh roinnt uaireanta freisin ag Féile Ealaíon Chill Chainnigh. Bhí ceolchoirm ag an gceolfhoireann i gCorcaigh mar chuid den World Harp Congress in 2005, agus chomhoibrigh sí le Cór Guinness i mBaile Átha Cliath nuair a sheinn siad in éindí a chéile in Eaglais an Linbh Naofa sa Halla Bán i mBaile Átha Cliath.

Tá clár an‑fhorbartha oideachais agus for‑rochtana ag Ceolfhoireann Uladh atá á reáchtáil ag beirt tiomnaithe den fhoireann agus tacaíonn an Cumadóir Comhlach, Brian Irvine, go tréan leo. Tá siad seo a leanas i measc cuid de na cineálacha imeachtaí a chuirtear ar fáil faoi chlár oideachais na ceolfhoirne:

· Taibhithe agus ceardlanna scoile

· Ceardlanna faoi ghléasanna leictreacha agus fuaimiúla

· Seisiúin mheantóireachta i gcomhair ceolfhoirne agus bannaí scoile agus daltaí aonair

· Ceardlanna ina ndéanann daoine a n‑uirlisí féin

· Cláir i gcomhair naíscoileanna

· Réamhchleachtaí oscailte

· Teagasc ceoil

· Ceolchoirmeacha teaghlaigh agus imeachtaí na Nollag

· Ceol nuachumtha a coimisiúnaíodh ó Brian Irvine le haghaidh grúpaí pobail le tionlacan ó Cheolfhoireann Uladh

· Imeachtaí ina n‑iarrtar ar cheoltóirí amaitéaracha teacht agus a bheith ag seinm le baill na ceolfhoirne

· Máistir‑ranganna le haonréadaithe móra idirnáisiúnta agus cainteanna roimh cheolchoirmeacha

· Lacáistí do mhic léinn ar thicéid do cheolchoirmeacha

· Cabhrú le grúpaí faoi mhíchumas agus faoi mhíbhuntáiste freastal ar cheolchoirmeacha

I gcás cuid de na cláir oideachais íocann na rannpháirtithe as cuid den chostas. Meallann imeachtaí eile urraíocht agus deontais ó fhondúireachtaí áirithe. Maidir le baill na ceolfhoirne a ghlacann páirt i gcláir oideachais is lasmuigh d’uaireanta a gconarthaí a dhéanann siad é sin agus íoctar táillí breise leo as an obair sin. Measann an cheolfhoireann nár mhaith an rud é go mbeadh an obair seo mar chuid dá gconarthaí lárnacha, mar go dtuigtear ad go mbeadh cuid de na seinnteoirí níos oiriúnaí don réimse seo oibre ná a chéile. 

Is iomaí foinse maoinithe atá ag Ceolfhoireann Uladh. Tá buiséad €4.4 milliún san iomlán aici agus faigheann sí beagnach 50% den mhéid sin óna príomhthaca, Comhairle Ealaíon Thuaisceart Éireann. Is ionann an deontas seo de £2 mhilliún Stg (€2.2 milliún) agus beagnach 20% de bhuiséad na Comhairle féin agus mar sin is léir gurb í Ceolfhoireann Uladh an cliant is mó atá ag an gComhairle. 

Tagann an maoiniú eile a fhaigheann Ceolfhoireann Uladh ó BBC Thuaisceart Éireann (€850,000), ó Chomhairle Cathrach Bhéal Feirste (€160,000), ó urraíocht chorparáideach, ó dhaonchairde aonair agus ó ioncam ealaíne a thuilleann an cheolfhoireann. Tá 400 deontóir aonair ag an gceolfhoireann a gheallann idir £100 agus £5,000 Stg a íoc in aghaidh na bliana. Tá socruithe urraíochta aici le 16 bhronntóir chorparáideacha agus tuilleann sí ioncam ó 9 thionscnóir atá bunaithe ar fud an réigiúin a chuireann ceolchoirmeacha na ceolfhoirne i láthair lasmuigh de Bhéal Feirste. Tá 7 n‑iontaobhas agus fondúireacht ann freisin a thacaíonn le gnéithe éagsúla d’obair na ceolfhoirne. Is ionann an tacaíocht phoiblí iomlán a fhaigheann Ceolfhoireann Uladh agus idir 70% agus 75% d’ioncam bliantúil na heagraíochta.

Ceolfhoireann Naomh Síle
Tá Ceolfhoireann Naomh Síle bunaithe i mBaile Átha Cliath agus bunaíodh í i 1995 thart faoin am ar cuireadh leagan amach nua ar Cheolfhoireann Aireagail na hÉireann agus a ndearnadh ensemble níos lú di nach seinneann ach téaduirlisí. Lean Ceolfhoireann Naomh Síle uirthi ag freastal ar an réimse sin den repertoire ónar theastaigh ceolfhoireann aireagail níos mó le seinnteoirí gaothuirlisí, agus forbraíodh spéis faoi leith i gcantáidí J.S. Bach. Tá an 200 cantáid ina gcuid de thionscadal uaillmhianach 10 mbliana don tréimhse 2001‑2010.

Cuireann an cheolfhoireann sraith ceoil an fhómhair i láthair ag an gCeoláras Náisiúnta, ag a mbíonn béim ealaíonta faoi leith ó phríomh‑repertoire ceolfhoirne aireagail. D’oibrigh an cheolfhoireann le roinnt cór agus le tionscnóirí tráchtála freisin. 

Ní bhfuair Ceolfhoireann Naomh Síle maoiniú bliantúil ón gComhairle Ealaíon ach fuair sí tacaíocht trí dheontais i gcomhair roinnt imeachtaí agus féilte beaga agus tionscadal. 

Is ceoltóirí reatha agus iarcheoltóirí ó Cheolfhoireann Shiansach Náisiúnta RTÉ chomh maith le saorealaíontóirí iad seinnteoirí Cheolfhoireann Naomh Síle.

Ceolfhoireann Fhiolarmónach Bhaile Átha Cliath
Is mar bhranda seachas mar cheolfhoireann a mhaireann Ceolfhoireann Fhiolarmónach Bhaile Átha Cliath go príomha. Ba é an stiúrthóir Éireannach Derek Gleeson a smaoinigh ar an gceolfhoireann a bhunú agus a d’eagraigh an chéad cheolchoirm le ceolfhoireann saorcheoltóirí faoin ainm sin ag Féile Ealaíon Chill Chainnigh na bliana 1997. Thaifead an cheolfhoireann roinnt CDanna de shaothair le Don Ray agus le Patrick Cassidy ó shin, ach is fíorannamh a bhíonn sí ag seinm ag ceolchoirmeacha in Éirinn.

Tugann an Cheolfhoireann le tuiscint gur athionchollú í de cheolfhoireann a raibh an t‑ainm sin uirthi san 19ú haois agus go luath sa 20ú haois, bíodh is nach bhfuil aon nasc díreach idir an dá eagraíocht. 

Chuaigh Ceolfhoireann Fhiolarmónach Bhaile Átha Cliath ar camchuairt i SAM inar seinneadh 49 ceolchoirm in 2009; tháinig formhór mór na gceoltóirí san ensemble ón mBulgáir agus iad sásta oibriú le haghaidh táillí níos ísle ná na táillí a mbeadh ceoltóirí Éireannacha sásta glacadh leo. Bhí roinnt ealaíontóirí Éireannacha, idir thraidisiúnta agus chlasaiceach, ina n‑aonréadaithe ar an gcamchuairt sin in éineacht leis an gceolfhoireann. Seinneadh ceol le 15 chumadóir Éireannacha ar an gcamchuairt freisin. Ba iad Derek Gleeson agus Colman Pearce a stiúir na ceolchoirmeacha. Ba iad Columbia Artists Management Inc. i Nua‑Eabhrac mhaoinigh an chamchuairt seo go príomha. Fuair sí tacaíocht freisin ó Fhiontraíocht Éireann agus ó Tourism Ireland. Fuarthas tacaíocht freisin ó Chultúr Éireann ar mian leo tacú le haonréadaithe Éireannacha i SAM.

Tá sé beartaithe ag Ceolfhoireann Fhiolarmónach Bhaile Átha Cliath leanúint ar aghaidh i ndiaidh a camchuairte i SAM agus dul ar cuairt chun na Síne in 2010, ach níl aon nideog rialta aici fós i mBaile Átha Cliath ná in aon áit eile in Éirinn. 

London Irish Camerata
Is ceolfhoireann bheag le téaduirlisí amháin é London Irish Camerata ina bhfuil mic léinn ardleibhéil Éireannacha agus céimithe nua as coláistí ceoil i Londain. Thiocfadh a lán de na seinnteoirí óga sin ó Cheol‑Scoil Chorcaí nó ó institiúidí oiliúna tríú leibhéal Bhaile Átha Cliath roimhe seo. D’fhéach an cheolfhoireann le deiseanna taibhithe d’ardchaighdeán a chur ar fáil do na healaíontóirí sin in Éirinn ionas go mbeidís ábalta a ngairmeacha a athdhíriú i dtreo a dtíre dúchais.

Fuair an cheolfhoireann dhá dheontas ón gComhairle Ealaíon, agus chuaigh sí ar camchuairt dhá uair leis sin. Ba chuid de Thurgnamh na Camchuairte in 2007 an chéad deontas, agus bhí an dara deontas mar thoradh ar dhámhachtain tionscadail in 2008. Níor éirigh le hiarratas tionscadail a rinneadh in 2009 ina dhiaidh sin. Áiríodh taibhithe ar an gcéad chamchuairt i Loch Garman, i bPort Láirge, i gCill Chainnigh agus i mBaile Átha Cliath agus ba í Nicola Sweenet, ball de chuid Cheolfhoireann Aireagail na hÉireann a bhí i mbun stiúradh. Tugadh cuairt ar Shligeach, ar Ghaillimh, ar Bhaile Átha Cliath agus ar Dhún Dealgan ar an dara camchuairt. Ba í Katherine Hunka, treoraí Cheolfhoireann Aireagail na hÉireann, a stiúir í seo. 

Tháinig méadú suntasach ar chumas agus ar aitheantas na ceolfhoirne idir an dá chamchuairt. Bhí lucht éisteachta measartha beag ag an gcéad chamchuairt, ach d’éirigh níos fearr leis an dara ceann ón taobh sin. Ghlac tionscnóirí ceolchoirmeacha páirt ghníomhach sa dara camchuairt chomh maith amhail Con Brio i Sligeach agus tacaíocht Music for Galway. 

Bhain clársceidealú uaillmhianach leis an repertoire i gcomhair na gcamchuairteanna sin lena n‑áirítear saothair chomhaimseartha mar aon le saothair chlasaiceacha. 

Ceolfhoireann Scannán na hÉireann
Bunaithe i 1988, oibríonn an saor‑cheolfhoireann seo go rialta le raon leathan ealaíontóirí agus grúpaí ensemble ó sheánraí ceoil éagsúla. Chuir sí taifeadtaí ar fáil le haghaidh scannán, ach tá a gníomhaíochtaí i bhfad níos leithne ná sin. Thaifead an cheolfhoireann albaim le Daniel O’Donnell, Celtic Woman, The Priests, Jonathan Ansell, Hayley Westenra, Liam Lawton agus a lán eile. Thaifead sí seónna teilifíse agus rinne sí léiriú beo i gceolchoirmeacha le healaíontóirí amhail Andrea Bocelli agus The American Tenors. I measc na scannán le déanaí bhí The Pelican Blood (2009), Faintheart (2008) agus Garden of Eden (2008).

Le haghaidh a lán de na tionscadail sin, baineann an cheolfhoireann úsáid as raon ceoltóirí Éireannacha, lena n‑áirítear baill de chuid cheolfhoirne RTÉ go minic mar aon le saorsheinnteoirí.

Ó 2006 i leith, chuir Ceolfhoireann Scannán na hÉireann an cheolfhoireann ar fáil i gcomhair Fhéile Cheoldrámaíochta Loch Garman. Cuimsítear saorsheinnteoirí sa cheolfhoireann seo go heisiach, Éireannaigh den chuid is mó ach tá ceoltóirí inti as an Ríocht Aontaithe freisin. 

Ceolfhoirne Taistil
Chomh maith leis na ceolfhoirne atá lonnaithe in Éirinn, bíonn fáil ag lucht éisteachta sa Phoblacht (i mBaile Átha Cliath den chuid is mó) ar raon ceolfhoirne taistil. Is é an príomhbhealach do cheolfhoirne chun dul ar camchuairt go hÉirinn ná trí Shraith Cheolfhoirne Idirnáisiúnta an Cheolárais Náisiúnta. Áiríodh taibhithe le linn shéasúr 2007‑8 ó Cheolfhoireann Fhiolarmónach Vín, Ceolfhoireann Fhiolarmónach Bheirlín, Leipzig Gewandhaus, Ceolfhoireann Hallé, agus Ceolfhoireann Shiansach Londan i measc ceolfhoirne eile. 

Ar feadh roinnt blianta i ndiaidh a oscailte in 2002, rinneadh sraith ceolchoirmeacha ceolfhoirne idirnáisiúnta a léiriú in The Helix – coimpléasc trí ionad ar thailte Ollscoil Chathair Bhaile Átha Cliath – ach ní bhíonn an tsraith seo ar siúl níos mó. Ní minic a tharlaíonn léiriúcháin le ceolfhoirne idirnáisiúnta in ionaid eile, agus i gcomhthéacsanna eile. 

2.3.5 Ceolfhoirne in Earnáil na gCór
Taibhíonn a lán cór in Éirinn repertoire óna dteastaíonn ceolfhoireann. Tá naisc bunaithe ag roinnt de na ceolfhoirne ar ar tugadh cuntas thuas le cóir éagsúla. Taibhíonn Ceolfhoireann Shiansach Náisiúnta RTÉ ceol córúil go heisiach beagnach le Cór Fiolarmónach RTÉ i suas le sé cheolchoirm in aghaidh na bliana i mBaile Átha Cliath. Taibhíonn Ceolfhoireann Choirme RTÉ go rialta le cóir amhail Our Lady’s Choral Society agus le hAmhránaithe Barócacha na Gaillimhe. Comhoibríonn an cheolfhoireann le cóir eile chomh maith nuair a fhaigheann sí an deis. Comhoibríonn Ceolfhoireann Aireagail na hÉireann agus Ceolfhoireann Bharócach na hÉireann araon leis an gCór Aireagail Náisiúnta, agus oibríonn Ceolfhoireann Bharócach na hÉireann go rialta le Resurgam chomh maith. Bhí Ceolfhoireann Uladh fostaithe roinnt uaireanta ag Cór Guinness, cumann córúil mór atá bunaithe i mBaile Átha Cliath. 

Lasmuigh de na cásanna sin, taibhíonn roinnt cóir eile le ceolfhoirne ar bhonn rialta. D’fhéadfadh roinnt samhlacha a bheith i gceist leis an gcomhoibriú sin. Go minic, fostaíonn cóir amaitéaracha saor‑cheolfhoireann ghairmiúil nó fostaitheoir ceolfhoirneach d’imeacht faoi leith. Oibríonn roinnt cóir amaitéaracha le ceolfhoirne amaitéaracha agus oibríonn roinnt cóir mic léinn le ceolfhoirne mic léinn. Ar an iomlán oibríonn idir 40 agus 50 cór in Éirinn le ceolfhoirne ar bhonn rialta, cuid acu i gceolchoirm amháin nó níos mó in aghaidh na bliana agus cuid eile acu ar bhonn níos ócáidí ná sin. 

Bhí comhpháirtíocht ag príomh‑imeacht chórúil bhliantúil na hÉireann, Córfhéile Idirnáisiúnta Chorcaí, le ceolfhoirne RTÉ le mórán blianta, ach ó 1993 i leith ní raibh ceolfhoireann ghairmiúil ag seinm ag an bhféile.

2.3.6 Ceolfhoirne sa Cheoldrámaíocht
Go dtí 2010 bhí trí phríomhchompántas ceoldrámaíochta arna maoiniú ag an gComhairle Ealaíon: Ceoldráma Éireann, Féile Cheoldrámaíochta Loch Garman agus Opera Theatre Company. D’fheidhmigh roinnt compántais eile le blianta beaga anuas chomh maith. Tá compántas nua, Compántas Náisiúnta Ceoldrámaíochta Éireann, beartaithe le haghaidh 2011, a chuirfear in ionad fheidhmeanna Cheoldráma Éireann agus Opera Theatre Company. Ní heol na sonraí iomlána maidir leis an bhforbairt sin agus an tuarascáil seo á scríobh agus níltear cinnte faoin gcaoi a rachaidh sí i bhfeidhm ar an soláthar ceolfhoirneach le haghaidh ceoldrámaíochta. Tugtar breac‑chuntas sa tábla seo a leanas maidir le soláthar ceoldrámaíochta gairmiúla (a raibh baint ag ceolfhoireann leis) in Éirinn suas go dtí 2010. Tugtar breac‑chuntas ann ar stádas na gcompántas i lár 2010, ach d’fhéadfadh sé go n‑athródh an fhaisnéis.

Fíor 10: Breac‑chuntas ar sholáthar ceoldrámaíochta gairmiúla in Éirinn
	Compántas
	Gnáthghníomhaíocht
	Ceolfhoireann
	Maoiniú
	Stádas

	Compántas Náisiúnta Ceoldrámaíochta Éireann
	Ní heol
	Ní heol
	An Roinn Cultúir, Turasóireachta & Spóirt
	Beartaithe tús a chur le hoibríochtaí in 2011

	Ceoldráma Éireann
	16‑18 dtaibhiú de 4 cheoldráma in Amharclann an Gaiety, Baile Átha Cliath.
	Ceolfhoireann Choirme RTÉ
	An Chomhairle Ealaíon
	Tuartha go scoirfear d’oibríochtaí in 2010

	Opera Theatre Company
	2‑4 léiriúchán camchuairte in aghaidh na bliana
	Ensemble aireagail de ghnáth. Rinneadh comhoibriú le Ceolfhoireann Choirme RTÉ, le Ceolfhoireann Bharócach na hÉireann agus le sain‑cheolfhoirne ón Ríocht Aontaithe.
	An Chomhairle Ealaíon agus Comhairle Ealaíon Thuaisceart Éireann
	Tuartha go scoirfear d’oibríochtaí in 2010

	Féile Cheoldrámaíochta Loch Garman
	3 léiriúchán de réir uainíochta le linn fhéile Dheireadh Fómhair
	Saor‑cheolfhoireann Éireannach arna soláthar ag Ceolfhoireann Scannán na hÉireann
	An Chomhairle Ealaíon
	Oibríochtaí Leanúnacha

	Féile Idirnáisiúnta Ceoldrámaíochta Anna Livia i mBaile Átha Cliath
	Féile 2 cheoldráma in Amharclann an Gaiety, Baile Átha Cliath 4 huaire ó 2000‑2007
	Saor‑cheolfhoireann Éireannach
	An Roinn Oideachais & Eolaíochta & comhlachtaí eile stáit
	Níl sí gníomhach a thuilleadh

	Opera 2005
	2‑3 léiriúchán in haghaidh na bliana in Cork Opera House
	Saor‑cheolfhoireann Éireannach
	An Chomhairle Ealaíon (2006‑8)
	Níl sé gníomhach a thuilleadh

	Lyric Opera Productions
	3 léiriúchán in aghaidh na bliana sa Cheoláras Náisiúnta, Baile Átha Cliath
	Saor‑cheolfhoireann Éireannach
	Dada Deontas ón gComhairle Ealaíon (2007‑8)
	Oibríochtaí Leanúnacha

	Ellen Kent Opera and Ballet International
	2 chamchuairt de suas le 4 cheoldráma in aghaidh na bliana ó chompántais ó oirthear na hEorpa
	Ceolfhoireann ar camchuairt le léiriúchán
	Dada
	Scoir sí de dhul ar camchuairteanna in 2009


2.3.7 Bailé
Ta Éire neamhghnách i gcomhthéacs Eorpach toisc nach bhfuil compántais dhúchasacha bhailé ar bith inti a thaibhíonn le ceolfhoireann bheo. Léiríonn dhá phríomhchompántas bailé, Ballet Ireland agus Cork City Ballet léiriúchán mór bliantúil amháin agus taibhítear gach léiriúchán ar camchuairt le tionlacan ceol taifeadta a athsheinntear thar chóras fógartha poiblí. 

Bhí ar lucht féachana a bhí ag iarraidh bailé ar mhórscála lena n‑áirítear tionlacan ceolfhoirneach beo a fheiceáil brath ar chuairteanna ócáideacha ó chompántais tráchtála eachtracha ar camchuairt. Le linn na 1990í agus tús na 2000í, rinne compántais tráchtála bhailé ón Rúis léiriúcháin rialta ag The Point Depot (ar a dtugtar an O2 Arena anois) i mBaile Átha Cliath, arna dtionlacan ag Ceolfhoireann Shiansach Náisiúnta RTÉ. Cuireadh léiriúcháin ag Amharclann na Canálach Móire i mBaile Átha Cliath, a osclaíodh i Márta 2010 in ionad na gníomhaíochta sin, le léiriúchán leis an Russian State Ballet agus Ceolfhoireann Choirme RTÉ de Swan Lake. Bhí an t‑éileamh ó lucht féachana ar na léiriúcháin tráchtála sin an‑ard. 

Ballet Ireland
Bunaíodh Ballet Ireland i 1998 agus tá patrún de léiriúchán amháin nó dhó in aghaidh na bliana bunaithe aige a thugtar ar camchuairt i gcomhair líon mór taibhithe (os cionn 40 corruair) chuig ionaid ar fud na hÉireann agus ar fud na Ríochta Aontaithe. Le blianta beaga anuas léirigh an compántas léiriúcháin ó repertoire clasaiceach bailé lena n‑áirítear The Nutcracker, Swan Lake agus Cinderella mar aon le roinnt saothair eile atá níos nuálaí. 

Léiríodh an chuid is mó de na taibhithe i mBaile Átha Cliath sa Cheoláras Náisiúnta, agus in Amharclann an Gaiety. I measc na n‑ionad eile níos mó bhí Ceoláras na hOllscoile, Luimneach, Áras Ceoldrámaíochta Loch Garman, agus an Amharclann Ríoga i gCaisleán an Bharraigh. B’ionaid mheánmhéide nó bheaga iad formhór na n‑ionad, áfach.

Cork City Ballet
Cé gur chomhoibrigh compántas bailé a bhíodh i gCorcaigh (Cork Ballet Company) le príomh‑cheolfhoireann amaitéarach Chorcaí (Ceolfhoireann Shiansach Chorcaí), úsáideann Cork City Ballet (a bunaíodh i 1991), amhail Ballet Ireland, ceol réamhthaifeadta. Léiríonn an compántas seo príomhléiriúchán amháin in aghaidh na bliana le damhsóirí gairmiúla agus mic léinn ardleibhéil, chomh maith le tionscadail eile ar scála níos lú. Le blianta beaga anuas, chuir an compántas léiriúcháin iomlána de mhórbhailéanna ar stáitse amhail The Nutcracker, Sleeping Beauty, Giselle agus Swan Lake agus bhí léiriúcháin a díoladh amach in Cork Opera House aige. Roinnt blianta tugtar an léiriúchán ar camchuairt go Baile Átha Cliath (The Helix), Luimneach (Ceoláras na hOllscoile), Gaillimh (Amharclann Halla na Cathrach) agus Trá Lí (Amharclann Shiamsa Tíre). 

2.3.8 Amharclannaíocht Cheoil
Cumainn cheoil amaitéaracha a chuireann formhór na dtaibhithe amharclannaíocht cheoil ar stáitse in Éirinn. Measann Association of Irish Musical Societies – an bratghrúpa náisiúnta do cheolchumainn – go gcuirtear thart ar 120 léiriúchán éagsúil ar stáitse gach bliain. Bíonn tionlacan ceolfhoirneach i gceist le beagnach gach seó, le ensemble gairmiúil de ghnáth a bhféadfadh idir 5 agus 20 seinnteoir a bheith ann. Toisc go gcuirtear gach seó i láthair cúpla uair, is cosúil go mbeidh ranníocaíocht fhoriomlán gar do €1 mhilliún á cur leis an ngeilleagar ceolfhoirneach.

Cuireann líon beag compántais ghairmiúla léiriúcháin ar stáitse chomh maith ina mbíonn ceolfhoirne gairmiúla i gceist. Bíonn siad sin ar siúl den chuid is mó i mBaile Átha Cliath sa Cheoláras Náisiúnta, in Amharclann an Gaiety agus in ionaid eile. Cruthóidh oscailt Amharclann na Canálach Móire i mBaile Átha Cliath in 2010 deiseanna nua suntasacha do léiriúcháin amharclannaíocht cheoil lena bhfuil tionlacan ceolfhoirneach. Tá an chosúlacht ann, áfach, gur seónna ar camchuairt ón Ríocht Aontaithe a bheidh i mbunús na léiriúchán ag an ionad nua, arna léiriú ag mórthionscnóirí idirnáisiúnta. Níl a fhios go fóill an bhfostóidh na compántais sin ceoltóirí agus ceolfhoirne Éireannacha. 

2.3.9 Gníomhaíocht Cheolfhoirneach Eile
Úsáidtear ceolfhoirne le haghaidh raon imeachtaí eile chomh maith lena n‑áirítear tacú le ceoltóirí iomráiteacha, tionscnaimh oideachais, soláthar siamsaíochta corparáidí, léiriúcháin ag ócáidí féiltiúla, ceolchoirmeacha na Nollag agus imeachtaí ceolfhoirneacha tráchtála. 

Sainaithníodh 15 fhostaitheoir ceolfhoirne neamhspleácha gairmiúla le linn an taighde seo, cé go bhféadfadh i bhfad níos mó ná sin a bheith ann. Fostaíonn fostaitheoirí ceoltóirí aonair d’fhonn ceolfhoirne a chur le chéile le haghaidh líon sainiúil cleachtaí agus léiriúchán. Feidhmíonn a lán fostaitheoirí neamhspleácha gan struchtúir bhunaithe compántais. Bíonn cuid acu bainteach sa réimse seo anois agus arís, agus mar sin bíonn an réimse neamhchinnte i gcónaí agus ní féidir léargas iomlán chinntitheach a thabhairt.

Feidhmíonn roinnt fostaitheoirí faoi ainmneacha aitheanta amhail Ceolfhoireann Fhiolarmónach na hÉireann, Irish Sinfonia nó Cork Pops Orchestra, ach glacann a lán acu ainmneacha ad‑hoc. I measc na bhfostaitheoirí bíonn stiúrthóirí, treoraithe ceolfhoirne agus gníomhaithe neamhspleácha, a bhíonn ag eagrú imeachtaí atá á gcur chun cinn acu féin uaireanta; i gcásanna eile cuireann siad seirbhísí ar fáil do chliaint tríú páirtí.

Feidhmíonn fostaitheoirí in earnálacha na gcór, na ceoldrámaíochta, an bhailé agus na tráchtála, ach feidhmíonn ceolfhoirne RTÉ arna maoiniú ag an stát sa réimse sin den mhargadh chomh maith, a fhéachann leis an ioncam a thuilleann siad a uasmhéadú trí chomhpháirtíochtaí a dhéanamh i roinnt de na réimsí sin. 

2.3.10 Ceolfhoirneacha laistigh d’Earnáil an Oideachais Tríú Leibhéal
Tá roinnt samhlacha ceolfhoirne in institiúidí tríú leibhéal éagsúla in Éirinn. 

Tá ceolfhoirne mic léinn de leibhéil éagsúla sna trí phríomh‑ardscoil cheoil, Ceol‑Scoil Chorcaí de chuid Institiúid Teicneolaíochta Chorcaí, Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath agus Acadamh Ríoga Ceoil na hÉireann, agus tá mic léinn tríú leibhéal bainteach sna cinn is sinsearaí mar chuid dá gcúrsaí céime.

Go huathúil, i gCorcaigh, seinneann foireann agus mic léinn iarchéime ó Cheol‑Scoil Chorcaí in Institiúid Teicneolaíochta Chorcaí go rialta le ceolfhoireann neamhspleách – Ceolfhoireann Aireagail Chorcaí, a fheidhmíonn le go leor seinnteoirí gairmiúla, ach i gcumas deonach. 

Tá ceolfhoirne ag formhór na n‑institiúidí tríú leibhéal eile ina bhfuil mic léinn cheoil mar aon le seinnteoirí ó réimsí eile den choláiste; tá a lán acu siúd ina mic léinn ar chúrsaí nach mbaineann le ceol agus ina mbaill foirne. I roinnt cásanna, d’fhéadfadh seinnteoirí nach bhfuil baint ar bith acu leis an ollscoil páirt a ghlacadh i gceolfhoireann na hollscoile chomh maith.

I gcoláistí amhail Institiúid Teicneolaíochta Phort Láirge, Ollscoil na hÉireann, Má Nuad, agus Coláiste na hOllscoile, Baile Átha Cliath, féadfaidh mic léinn cheoil creidmheasanna cúrsa a thuilleamh trí pháirt a ghlacadh i gceolfhoirne coláiste. I gcásanna eile amhail Coláiste na Tríonóide, Baile Átha Cliath, agus Ollscoil na hÉireann, Gaillimh, feidhmítear na ceolfhoirne mar chumainn do mhic léinn gan caidreamh ar bith acu le rannóga acadúla (níl rannóg ceoil ar bith in Ollscoil na hÉireann, Gaillimh ar aon nós). Is ceolfhoireann phobail í Ceolfhoireann Ollscoil Luimnigh ag a bhfuil naisc leis an ollscoil, a bhaineann le seinnteoirí ó mhórán foinsí sa chathair.

2.3.11 Ceolfhoireann Náisiúnta Óige na hÉireann
Bunaíodh Ceolfhoireann Náisiúnta Óige na hÉireann i 1970 agus chuir sí taithí ardchaighdeáin ceolfhoirne ar fáil do cheoltóirí na hÉireann a bhí ag teacht chun cinn glúin i ndiaidh glúine. Bíonn dá cheolfhoireann á reáchtáil ag Ceolfhoireann Náisiúnta Óige na hÉireann de ghnáth, ceann acu do sheinnteoirí faoi bhun 18 mbliana d’aois agus ceann eile do sheinnteoirí os a chionn sin. Tagann Ceolfhoireann Náisiúnta Óige na hÉireann le chéile faoi dhó in aghaidh na bliana le haghaidh cúrsaí cónaitheacha agus seinneann siad go rialta ar fud na hÉireann. Chuaigh na ceolfhoirne ar camchuairt thar lear go minic freisin. Thuill Ceolfhoireann Náisiúnta Óige na hÉireann clú idirnáisiúnta di féin in 2002 nuair a léiríodh taibhiú iomlán den Ring Cycle le Wagner den chéad uair riamh in Éirinn ó 1913 i leith. Tá oiliúint ghairmiúil cheolfhoirne faighte ag beagnach gach ceoltóir ceolfhoirne Éireannach trí bhallraíocht sa cheolfhoireann seo, ach tá níos mó seinnteoirí neamhghairmiúla ann fós a bhfuil grá acu don cheol agus léirthuiscint acu air toisc baint a bheith acu leis an gceolfhoireann. Bheadh sé deacair an iomarca béime a leagadh ar thionchar na heagraíochta seo ar cheoltóireacht ceolfhoirne in Éirinn.

D’fhostaigh an Cheolfhoireann Náisiúnta Óige réimse stiúrthóirí idirnáisiúnta don cheolfhoireann shinsearach, ag mealladh stiúrthóirí mór le rá mar Matthias Bamert, Takuo Yuasa agus Masson Diegodon. Tá an stiúrthóir Éireannach Gearóid Grant ina stiúrthóir ar an gceolfhoireann shóisearach ó bunaíodh í i 1980. Spreagtar beartas ealaíne na heagraíochta trí obair an Bhainisteora Ghinearálta i gcomhairle le fochoiste de chuid an bhoird.

Tá maoiniú á fháil ag an gceolfhoireann ón rialtas tríd an Roinn Oideachais agus Eolaíochta (agus na ranna a bhí ann roimpi), ó bunaíodh í beagnach. Ní dhearnadh aon athrú ar an €127,000 a bhí á thabhairt mar mhaoiniú ó 2002 go 2008 ach laghdaíodh é faoi 10% go €114,000 in 2009. Go déanach sna 1970í chuir Toyota Ireland tús le ceann de na caidrimh urraíochta ab fhaide sna healaíona in Éirinn, nuair a thug sé maoiniú bliantúil don cheolfhoireann ar feadh beagnach tríocha bliain, leis an méid ba mhó, €85,000, á thabhairt in 2008. Thug an Chomhairle Ealaíon maoiniú measartha beag don cheolfhoireann i 1997 den chéad uair, agus mhéadaigh an maoiniú ó shin. In ainneoin sin, bhí an maoiniú a thug siad in 2009 (€75,000) níos lú fós ná an méid a thug an Roinn Oideachais agus Eolaíochta agus Toyota. Sa bhliain 2009, thug an Chomhairle Ealaíon maoiniú éigeandála aonuaire de €75,000 di (mar aon leis an tacaíocht ioncaim den mhéid céanna a thug siad an bhliain sin) toisc gur chuir Toyota deireadh go tobann leis an urraíocht fhadtéarmach á bhíodh á tabhairt acu agus sa chaoi sin chinntigh sí go bhféadfadh an cheolfhoireann a bheith inmharthana. Fuarthas urraíocht nua chorparáideach ó CJ Fallon in 2009 don cheolfhoireann, ach ní raibh i leibhéal na hurraíochta sin ach ionann le leath na tacaíochta a bhíodh á fáil aici tríd an gcomhpháirtíocht le Toyota (€35,000). Seoladh scéim cairde le déanaí agus tá rath ag teacht uirthi. 

In ainneoin na tacaíochta airgeadais ó na foinsí sin, níl dóthain maoinithe ag an eagraíocht maidir leis na cláir atá á gcur ar fáil aici, agus dá bharr sin tá ar bhaill na ceolfhoirne táillí a íoc chun páirt a ghlacadh i ngach gníomhaíocht. Is ionann na táillí sin agus 50% d’ioncam foriomlán na heagraíochta. Féadfaidh na táillí ballraíochta a bheith idir €350 agus €500 in aghaidh an chúrsa, agus iad le híoc faoi dhó sa bhliain. Cuirtear go suntasach leo i gcás camchuairteanna thar lear. 

Bhí Ceolfhoireann Náisiúnta Óige na hÉireann réamhghníomhach ag iarraidh tacaíocht a fháil ó údaráis áitiúla chun íoc as táillí na seinnteoirí. Bhí rath éigin ar chuid de na hiarrachtaí sin. D’íoc Comhairle Contae an Chláir na táillí ar son cheoltóirí an Chláir. Bhí fonn ar chontaetha eile mar Mhuineachán agus Loch Garman íoc ach ní bhfuair aon seinnteoir ó na contaetha sin áiteanna sa cheolfhoireann ag an am. Tagann 66% de sheinnteoirí Cheolfhoireann Náisiúnta Óige na hÉireann ó chathair Bhaile Átha Cliath agus ó chathair Chorcaí agus níl sé ar chumas na n‑údarás áitiúil sin táillí a íoc i gcomhair an oiread sin seinnteoirí. 

Bliain ríthábhachtach ab ea 2007 do Cheolfhoireann Náisiúnta Óige na hÉireann. D’éirigh an bainisteoir ginearálta as tar éis deich mbliana de sheirbhís dheonach agus bhí deacrachtaí ann maidir le comharba íoctha a cheapadh. Ní raibh aon bhuiséad ag an gceolfhoireann chuige sin, agus san idirthréimhse, ó tharla nár léirigh an duine de na seinnteoirí spéis sa phost, mhol bord na heagraíochta go gcomhcheanglófaí an cheolfhoireann shinsearach leis an gceolfhoireann shóisearach agus go mbeidís faoi stiúir Ghearóid Grant (ball de bhrí oifige den bhord). Rinne an pobal a leithéid sin d’agóid gur cheap an eagraíocht bainisteoir ginearálta nua, tugadh faoi athbhreithniú straitéiseach agus athbhunaíodh an dá cheolfhoireann ann arís.

Rinneadh a lán moltaí in athbhreithniú straitéiseach na bliana 2007 faoi chomhdhéanamh bhord Cheolfhoireann Náisiúnta Óige na hÉireann ag súil go mbeadh nósanna imeachta trédhearcacha ann agus chun próiseas a sholáthar chun an eagraíocht a athnuachan. Moladh san athbhreithniú freisin go ndéanfaí iarrachtaí níos déine chun airgead a thiomsú ó fhoinsí a bhí ann cheana agus ó fhoinsí nua; leagadh béim freisin ar an chaoi gur ghá maoiniú breise a fháil chun na táillí a bhí á n‑íoc ag seinnteoirí na ceolfhoirne a laghdú toisc gur chuir na táillí sin an‑bhac ar dhaoine óga páirt a ghlacadh sa cheolfhoireann. Moladh a lán feabhsúcháin oibriúcháin freisin. Cuireadh a lán de mholtaí an athbhreithnithe i bhfeidhm bíodh is go bhfuil roinnt mórdhúshlán le sárú fós. Tá maoiniú na ceolfhoirne ró‑íseal agus d’fhéadfadh sí a bheith neamh‑inbhuanaithe ar an leibhéal tacaíochta reatha. Caithfidh an cheolfhoireann táillí arda ballraíochta a ghearradh ar cheoltóirí fós agus bíonn sé deacair uirthi baill atá os cionn 18 mbliana d’aois a choinneáil cé go bhfuil an‑éileamh ann ó dhaoine níos óige. 

Ba é conclúid athbhreithniú straitéiseach na bliana 2007 ná gur sócmhainn fhíorluachmhar í Ceolfhoireann Náisiúnta Óige na hÉireann ó thaobh cheol na hÉireann de agus go dtugann sí tairbhe uathúil nach féidir a comhshamhail a sholáthar do dhaoine óga ag céim ríthábhachtach dá bhforbairt cheoil.

2.3.12 Ceolfhoireann Óige an Aontais Eorpaigh
Bunaíodh an cheolfhoireann seo i 1978 agus tá sí ar cheann de na grúpaí ensemble óige is mó le rá ar domhan. Bhí sí faoi cheannas Claudio Abbado, Bernard Haitink agus Vladimir Ashkenazy. Tá 140 seinnteoir sa cheolfhoireann. Tagann siad ó gach ceann de 27 ballstát an Aontais Eorpaigh agus roghnaítear iad ó thart faoi 4,000 iarratasóir a chuireann isteach ar an bhallraíocht gach bliain. 

Téann an cheolfhoireann ar dhá chamchuairt mhóra gach bliain agus sheinn sí ar fud an domhain ag mórfhéilte mar Fhéile Salzburg, Fhéile Dhún Éideann agus na BBC Proms. Téann os cionn 90% de bhaill na ceolfhoirne ar aghaidh le bheith ina gceoltóirí gairmiúla agus is minic a bhíonn siad ag seinm le cuid de na ceolfhoirne is mó le rá. Bhí cúigear ceoltóirí ó Éirinn ina mbaill den cheolfhoireann sin sa tréimhse 2009/10. 

Faigheann an cheolfhoireann maoiniú ó chistí cultúrtha an Aontais Eorpaigh, mar aon le ranníocaíochtaí ó gach ceann de 27 rialtas náisiúnta an AE. Cuireann Éire thart faoi €20,000 ar fáil in aghaidh na bliana trí Chultúr Éireann. 
2.3.13 Ceolfhoirne Óige Eile
Cineálacha Éagsúla Ceolfhoirne Óige
Tá ceolfhoirne óige eile in Éirinn agus cineálacha éagsúla leagan amach orthu. Léiríonn an tábla seo a leanas na príomhchineálacha atá ann:

Fíor 11: Cineálacha Ceolfhoirne Óige in Éirinn
	Cineál
	Sampla
	Nótaí

	Eagraíochtaí Náisiúnta / Réigiúnacha
	· Ceolfhoireann Náisiúnta Óige na hÉireann

· Ensemble Gaothuirlisí Óige na hÉireann

· Ceolfhoireann Óige Lár na Tíre
	Ensemble Gaothuirlisí Óige na hÉireann arna riaradh ag Cumann Ceolfhoirne na nÓg in Éirinn. Is beag ceolfhoireann réigiúnach atá in Éirinn.

	Ceolfhoirne Sóisearacha Ardscoileanna Ceoil / Coláistí
	· Ceol‑Scoil Chorcaí de chuid Institiúid Teicneolaíochta Chorcaí

· Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath

· Acadamh Ríoga Ceoil na hÉireann

· Institiúid Teicneolaíochta Phort Láirge
	Ní amháin go bhfuil ceolfhoirne sinsearacha ag na heagraíochtaí sin ach tá ceolfhoirne sóisearacha agus grúpaí ensemble acu a fhreastalaíonn ar mhic léinn pháirtaimseartha ar an gcéad is ar an dara leibhéal chomh maith le mic léinn lánaimseartha céime ar an 3ú leibhéal.

	Scoileanna Ceoil Coistí Gairmoideachais agus comhpháirtíochtaí Coistí Gairmoideachais.
	· Ceol‑Scoil Chontae Chorcaí

· Scoil Cheoil Chathair Luimnigh

· Comhpháirtíochtaí oideachas ceoil Chathair Bhaile Átha Cliath agus Dhún na nGall

· Comhoibriú le húdaráis áitiúla i Laois agus Ros Comáin
	Tá trí chineál ceolfhoirne óige sa Choiste Gairmoideachais; mar chuid de scoil cheoil an Choiste Gairmoideachais, mar chuid de chomhpháirtíocht oideachas ceoil (faoi mar atá i dtuarascáil Music Network), nó trí chomhoibriú le húdaráis áitiúla.

	Ceolfhoirne ó scoileanna príobháideacha ceoil
	· Ceolfhoireann Óige Chill Chainnigh

· Ceolfhoireann Óige Scoil Cheoil Chiarraí

· Ceolfhoireann Óige Cheatharlach
	Scoileanna ceoil nach bhfaigheann aon tacaíocht ón stát ach a bhfuil ceolfhoirne acu dá scoláirí.

	Ceolfhoirne Óige Neamhspleácha
	· Ceolfhoireann Óige Bhaile Átha Cliath

· Ceolfhoireann Óige Chorcaí
	I measc cuid de na ceolfhoirne óige is mó, iad bunaithe go dlíthiúil, eagraíochtaí seachbhrabúsacha. Iad bunaithe ag tuismitheoirí go minic.

	Ceolfhoirne Scoile
	· Iad le fáil i líon beag bunscoileanna agus iar‑bhunscoileanna
	Iad á reáchtáil go minic de bharr díograis múinteoirí nó príomhoidí faoi leith. Iad le fáil níos minice i scoileanna ina n‑íoctar táillí.


Gníomhaíochtaí Ceolfhoirne Óige
De ghnáth tionólann ceolfhoirne óige gach seachtain nó gach mí, agus bíonn réamhchleachtaí breise acu roimh cheolchoirmeacha agus imeachtaí speisialta. Bíonn a gcleachtaí ag ceolfhoirne scoile lasmuigh d’uaireanta scoile de ghnáth. Bíonn réamhchleachtaí le sain‑teagascóirí ag roinnt ceolfhoirne i gcomhair uirlisí éagsúla den cheolfhoireann. Is minic a bhíonn malartuithe idirnáisiúnta ar siúl ag ceolfhoirne óige. Seinneann cuid de na ceolfhoirne óige níos mó in ionaid mar an Ceoláras Náisiúnta agus Halla na Cathrach i gCorcaí. Bíonn taibhithe ag a bhformhór acu ina bpobail féin.

Repertoire agus Beartais Ealaíne
Bíonn roghanna ceoil do thaibhithe ag brath ar scil agus ar spéis stiúrthóirí na gceolfhoirne go minic. Is fearr le cuid acu ceol móréilimh nó cóirithe níos fusa ar shaothair a bhfuil eolas maith ag daoine orthu, tapaíonn stiúrthóirí eile an deis chun repertoire nach bhfuil eolas chomh maith sin ag daoine air a chur os comhair na seinnteoirí. Níl ach líon beag ceolfhoirne óige a sheinneann saothair nua agus is ar éigean a chuireann aon cheann acu isteach ar an dámhachtain choimisiúin ón gComhairle Ealaíon. Níor ghlac aon cheolfhoireann óige páirt i gCoimisiúin ‘Céatadán ar son na hEalaíne’. 

Rialachas & Maoiniú
Is iomaí struchtúr rialachais atá ag ceolfhoirne óige. Cuid d'institiúidí oideachais nó de sheirbhísí ceoil údarás áitiúil cuid acu agus bainistítear iad go gairmiúil. Is iad na scoileanna féin a reáchtálann na ceolfhoirne sin de ghnáth atá laistigh d’earnáil an oideachais fhoirmiúil. Is minic a bhíonn coiste tuismitheoirí ag ceolfhoirne óige neamhspleácha. 

Is iondúil gur de réir a struchtúr rialachais a mhaoinítear ceolfhoirne. Maidir le ceolfhoirne atá laistigh d’ardscoileanna ceoil nó faoi Choiste Gairmoideachais nó ina gcuid de chláir cheoil údarás áitiúil faigheann siad maoiniú ó na foinsí sin, ach i gcásanna áirithe íocann na rannpháirtithe chun páirt a ghlacadh sna ceolfhoirne. Féadfaidh ceolfhoirne scoile leas a bhaint as maoiniú caipitíochta na scoileanna ach chuige sin ní mór dóibh dul san iomaíocht le cláir eile scoile agus is minic a bhíonn an‑difríocht sa leibhéal maoinithe. Is féidir le scoileanna ina n‑íoctar táillí cistí a thiomsú trí tháille a ghearradh ar mhic léinn chun páirt a ghlacadh i gcláir cheoil. Is iondúil go maoinítear ceolfhoirne óige neamhspleácha le táillí na seinnteoirí, le hioncam a fhaigheann siad ó cheolchoirmeacha, agus i gcásanna áirithe le deontais bheaga ó údaráis áitiúil agus ó fhoinsí daonchairdiúla eile. Fuair roinnt ceolfhoirne óige tacaíocht ó Chultúr Éireann le dul ar chamchuairteanna thar lear. D'éirigh le ceann de na ceolfhoirne sin, Ceolfhoireann Trasteorann na hÉireann i nDún Dealgan, airgead a thiomsú go rathúil ó fhoinsí poiblí agus príobháideacha araon lena n‑áirítear Tourism Ireland, an Northern Ireland Bureau in Washington DC, The Ireland Funds agus urraitheoirí corparáideacha.

2.3.12 Ceolfhoirne Amaitéaracha
Tá roinnt ceolfhoirne amaitéaracha in Éirinn nach bhfuil aon eagraíocht ionadaíochta acu faoi láthair. Bíonn patrúin leagtha síos ag ceolfhoirne amaitéaracha de ghnáth maidir le réamhchleachtaí agus taibhithe. Is minic a thagann siad le chéile uair sa tseachtain agus go mbíonn trí chlár taibhléirithe acu in aghaidh na bliana. Cuireann roinnt ceolfhoirne amaitéaracha roghanna eachtraíochta repertoire os comhair an phobail, cé nach seinneann a bhformhór acu ceol comhaimseartha agus gur annamh a choimisiúnaíonn siad ceol nua.

Tá beartas nua ag Ceolfhoireann Shiansach Chorcaí le blianta beaga anuas trína bhfostaítear aonréadaithe móra idirnáisiúnta le hoibriú leis an gceolfhoireann. Ina measc siúd bhí na veidhleadóirí Nigel Kennedy agus Tasmin Little agus an seinnteoir dordveidhle Julian Lloyd Webber. 

Ní ghlacann ceolfhoirne amaitéaracha páirt in imeachtaí líonraithe, agus níl aon fhóram acu chun smaointe a mhalartú le chéile, chun acmhainní a roinnt eatarthu féin nó chun foghlaim ó obair a chéile. Leagann na ceolfhoirne uile a gcuid oibre amach go neamhspleách. I mBaile Átha Cliath, áit a bhfuil roinnt ceolfhoirne amaitéaracha éagsúla, féadann na ceolchoirmeacha agus an repertoire teacht salach ar a chéile go minic. 

Coistí deonacha ar a bhfuil baill na ceolfhoirne a reáchtálann ceolfhoirne amaitéaracha de ghnáth. Is annamh a bhíonn aon struchtúr gairmiúil acu seachas stiúrthóir gairmiúil a fhostú. Measann na coistí gurb é an phríomhaidhm atá acu ná an cheolfhoireann a reáchtáil agus ní bhacann siad de ghnáth le cláir forbartha. Is beag teagmháil a bhíonn ag ceolfhoirne de ghnáth le comhlachtaí maoinithe, le heagraíochtaí acmhainne, le gníomhaireachtaí stáit ná le húdaráis áitiúla. 

Eisceacht amháin ab ea an comhoibriú idir Sinfonia Loch Garman agus Rannóg Ealaíon Chomhairle Chontae Loch Garman in 2003 maidir le bunú ceolfhoirne nua pobail – Ceolfhoireann Gateway – tionscnamh a leagadh amach le go bhféadfadh seinnteoirí fásta nach raibh aon taithí acu roimhe sin, nó fíorbheagán taithí acu, páirt a ghlacadh i gceolfhoireann. 

	2.4 Ionaid


Is é an Ceoláras Náisiúnta i mBaile Átha Cliath príomhionad na hÉireann i gcomhair ceolchoirmeacha ceolfhoirne agus is é an t‑aon ionad stát‑chistithe é atá tiomanta go hiomlán don cheol. Tá cur síos iomlán ar an gCeoláras Náisiúnta le fáil i mír 2.2.5 thuas. Tá cur síos thíos ar ionaid eile do cheolchoirmeacha ceolfhoirne.

Cumann Ríoga Bhaile Átha Cliath (RDS)
Tá dóthain suíochán 1,000 duine i gceoláras Chumann Ríoga Bhaile Átha Cliath i nDroichead na Dothra, ag brath ar an leagan amach a chuirtear ar na suíocháin ar féidir iad a chur amach is a tharraingt ar ais. Is iomaí leas a baineadh as an halla seo i gcomhair ceolfhoirne lena n‑airítear ceolchoirmeacha le Ceolfhoireann Choirme RTÉ. Cé go mbíodh éisteacht thirim mhíthaitneamhach san ionad tá sé níos fearr anois ó rinneadh obair feabhsaithe fuaimíochta air, agus tá sé in úsáid faoi láthair ag Ceolfhoireann Aireagail na hÉireann mar a bpríomhionad i mBaile Átha Cliath.

Mahony Hall, The Helix
An halla is mó i gcoimpléasc trí ionad a tógadh ar thailte Ollscoil Chathair Bhaile Átha Cliath ar an taobh ó thuaidh den chathair, meastar go bhfuil an éisteacht is fearr as aon ionad sa tír sa halla ceolchoirme seo in bhfuil áit suite do 1,260 duine. In ainneoin fhuaimíocht bhreá an fhoirgnimh, feictear go bhfuil fadhb leis an suíomh ina bhfuil sé agus theip air bonn lucht éisteachta láidir a thógáil agus a choinneáil le haghaidh imeachtaí ceolfhoirneacha. Bíonn sé in úsáid ó am go ham ag Ceolfhoireann Choirme RTÉ agus ag Ceolfhoireann Náisiúnta Óige na hÉireann agus bhí ceolfhoirne eile ar siúl ann ó thráth go chéile.

Gailearaí Náisiúnta na hÉireann
Is é Seomra Shaw i nGailearaí Náisiúnta na hÉireann, Cearnóg Mhuirfean an t‑ionad ab fhearr i mBaile Átha Cliath le haghaidh Cheolfhoireann Barócach na hÉireann. Tá áit suite sa seomra seo do thart ar 400 duine, agus tá an t‑aisfhuaimniú roinnt beag róláidir ann. Ní bhíonn an seomra ar fáil i gcomhair ceolchoirmeacha ach ag amanna faoi leith a oireann d’uaireanta oscailte an ghailearaí agus do chúrsaí eile slándála. Dúnfar é i gcomhair athchóiriú in 2010.

Halla na Cathrach, Corcaigh
Tá áit suite do 1,000 duine i Halla na Cathrach agus is é seo an t‑ionad a bhíonn in úsáid le haghaidh imeachtaí clasaiceacha níos mó a bhíonn ar siúl sa chathair. Úsáideann Ceolfhoireann Shiansach Náisiúnta RTÉ é chomh maith le grúpaí eile. Is le Comhairle Cathrach Chorcaí an halla agus is í atá ina bhun go díreach. Níl aon chóras riaracháin, ná saoráid díoloifige tiomnaithe ann, ná go deimhin aon bhialann ná beár. Tá limistéar cothrom ann don lucht éisteachta ar an mbunurlár, agus línte amhairc nach bhfuil thar mholadh beirte. Ó thaobh fuaimíochta de, tá go leor den halla go maith, ach tá roinnt mhaith suíochán faoin mbalcóin íseal a bhfuil fadhb acu le cúrsaí fuaimíochta. 

Halla Curtis, Ceol‑Scoil Chorcaí
Tá áit suite do suas le 388 duine sa halla seo atá measartha ó thaobh méide de agus braitheann an áit suite sin ar leagan amach an stáitse agus ar na limistéir don lucht éisteachta. Tá sé lonnaithe laistigh de Cheol‑Scoil Chorcaí nua (a osclaíodh in 2007), foirgneamh a bhfuil cáil air de bharr a chuid ailtireachta. Tá raon socruithe difriúla fuaimíochta san ionad seo is féidir a úsáid i gcomhair imeachtaí difriúla. Tá limistéar an stáitse réasúnta srianta, cé go bhfuil dhá phianó mór Steinway agus orgán breá san ionad. Is i Halla Curtis is mó a bhíonn a gcuid léirithe ag Ceolfhoireann Aireagail na hÉireann i gCorcaigh.

Ceoláras na hOllscoile, Luimneach
Osclaíodh é i 1993, agus bhí an ceoláras saincheaptha seo ar an gcéad cheann dá chuid i bPoblacht na hÉireann. Tá áit suite ann do 1,037 duine agus bíonn Ceolfhoireann Aireagail na hÉireann ag seinm ann chomh maith le Ceolfhoireann Shiansach Náisiúnta RTÉ nuair a bhíonn siad ar camchuairt go Luimneach. Tá an halla suite ar champas Ollscoil Luimnigh. Tá éisteacht dheas nádúrtha sa halla agus línte amhairc den scoth. 

Leisureland, Gaillimh
Tá an tIonad Imeachtaí ag Leisureland i mBóthar na Trá díreach lasmuigh de Chathair na Gaillimhe; bíonn ceolchoirmeacha ceolfhoirneacha níos mó ann, cosúil le ceolchoirm le Ceolfhoireann Shiansach Náisiúnta RTÉ. Tá áit suite do 1,000 duine sa halla seo de ghnáth, ach mar gheall ar an leagan amach a úsáideann Ceolfhoireann Shiansach Náisiúnta RTÉ, laghdaínn sé sin go dtí 560. Is cuid de shaoráid linn snámha agus caitheamh aimsire é an t‑ionad. Níl drochéisteacht sa halla, cé nach áit an‑tarraingteach é le haghaidh ceolchoirmeacha, toisc go gcaitear dul isteach ann trí limistéar fáiltithe na linne snámha. Mar sin féin, in ainneoin go bhfuil laigí ag baint leis, is é ionad Leisureland an t‑aon ionad oiriúnach atá i nGaillimh le haghaidh imeachtaí móra. 

Halla Bailey Allen, OÉ Gaillimh
Seo ionad cultúrtha atá athchóirithe as an nua in OÉ, Gaillimh, a d'fhéadfadh a bheith áisiúil le haghaidh imeachtaí ceolfhoirne atá beag nó measartha cosúil le Ceolfhoireann Choirme RTÉ agus Ceolfhoireann Aireagail na hÉireann. Faoi láthair, áfach, meastar go bhfuil locht éigin ar an bhfuaimíocht agus caithfear obair athchóirithe a dhéanamh ionas go mbeidh an t‑ionad níos oiriúnaí. 

Good Shepherd Chapel, Institiúid Teicneolaíochta Phort Láirge
Ó athraíodh ón suíomh a bhíodh ag Ceolfhoireann Shiansach Náisiúnta RTÉ roimhe sin i Halla Spóirt Institiúid Teicneolaíochta Phort Láirge, is é an foirgneamh seo ina mbíodh séipéal tráth an t‑ionad ceolchoirme anois a bhíonn ag an gceolfhoireann i bPort Láirge. Tá sé beagáinín níos lú mar ionad ná an halla spóirt, agus roinnt lochtanna air ó thaobh na línte amhairc san áit, ach ó thaobh éisteachta de tá sé níos fearr. Tá áit suite ann do thart ar 500 duine. 

An Seomra Mór, Halla na Cathrach, Port Láirge
Is ionad den scoth é an Seomra Mór le haghaidh ceolchoirmeacha aireagail i bPort Láirge. Is seomra é a bhfuil leagan amach den scoth air agus ina bhfuil éisteacht theolaí ann le pianó mór Steinway atá 7.5 troigh a ceannaíodh le cabhair ó Scéim Ceannaigh Pianó na Comhairle Ealaíon. Is sa Seomra Mór atá Club Ceoil Phort Láirge lonnaithe, a dhéanann poiblíocht ar chlár ceadail aireagail ar feadh na bliana, ach freisin a chuimsíonn roinnt imeachtaí ceolfhoirne aireagail.

Áras Ceoldrámaíochta Loch Garman
Osclaíodh é seo in 2008, agus tá an t‑ionad suaitheanta seo ina bhfuil 769 suíochán deartha go príomha le haghaidh taibhithe ceoldrámaíochta leis an gceolfhoireann sa log díreach ar aghaidh an stáitse. Is féidir an t‑ionad a leagan amach ar roinnt bealaí áfach, agus bhí líon beag ceolchoirmeacha ceolfhoirne ar siúl ann go dtí seo. Níl an t‑áras ceoldrámaíochta ar an bpríomhchúrsa camchuairte d'aon cheann de cheolfhoirne gairmiúla na hÉireann, mar sin beidh le feiceáil cén rannchuidiú fadtéarmach a dhéanfaidh sé d’earnáil na gceolfhoirne mar ionad.

Eaglaisí / Ardeaglaisí
Taobh amuigh de na bpríomh‑ionaid a bhfuil cur síos orthu sa mhír seo, is iomaí eaglais agus ardeaglais a úsáidtear le haghaidh ceolchoirmeacha ceolfhoirne nó le haghaidh ceolchoirmeacha córúla lena mbíonn baint ag ceolfhoirne. I roinnt cásanna cosúil le hArdeaglais Naomh Cainneach i gCill Chainnigh nó Ardeaglais Chríost i bPort Láirge, úsáidtear na hionaid sin go rialta i gcomhair ceolchoirmeacha, i gcásanna eile úsáidtear iad ó am go ham nó ar bhonn aonuaire. Bíonn tairbhe le baint as eaglaisí agus as ardeaglaisí mar ionaid ó thaobh éisteachta de, ach tá laigí ag baint leo freisin ó thaobh compoird agus saoráidí de. Ní fheidhmítear iad mar ionaid ealaíon agus is minic a mbíonn cumas srianta acu ó thaobh an stáitse, áit suite nó soilsithe don cheolfhoireann, agus is annamh a bhíonn seomraí feistis agus leithris iontu. Is minic a thagann ceolchoirmeacha salach ar shearmanais reiligiúnacha, agus gheobhaidh siad sin tús áit beagnach i gcónaí. 

Ionaid Ealaíon
Is beag buntáiste a thugann an líonra d’ionaid ealaíon ildisciplíneacha atá scaipthe ar fud na hÉireann, go leor acu a tógadh le 10 nó le 15 bliana anuas, d’earnáil na gceolfhoirne. Tógadh go leor de na hionaid mar amharclanna forstua nó mar spásanna dubhlainne, agus bíonn an fhuaimíocht iontu oiriúnach go hiondúil don chaint nó do cheol méadaithe seachas do thaibhithe fuaime. Bheadh go leor de na hionaid seo freisin róbheag chun freastal ar cheolfhoireann agus ní bheadh dóthain suíochán iontu le go mbeadh ceolchoirm ceolfhoirne inmharthana ó thaobh airgid de.

I gcás líon beag de na hionaid ildisciplíneacha thug siad poiblíocht do cheolchoirmeacha ceolfhoirne ag ionaid as láthair (eaglais go minic), ach is é an t‑ionad féin a bhí freagrach as margaíocht, as díol na dticéad agus as bainistíocht imeachta sa chás sin. Bhí Ionad Ealaíon Dhún Másc i bPort Laoise mar chomhpháirtí lárnach i gcónaitheacht 2006 Cheolfhoireann Shiansach Náisiúnta RTÉ i Laois. 

Saoráidí
Níl cuid mhaith de na hionaid a bhfuil cur síos orthu thuas ag feidhmiú go lánaimseartha mar cheolárais thiomnaithe. Níl saoráidí díoloifige ag a bhformhór agus níl oibríochtaí margaíochta forbartha acu ach an oiread. I gcuid mhaith cásanna ní mór foirne bainistíochta imeachtaí a fhostú go sonrach le haghaidh ceolchoirmeacha lena n‑áirítear foireann fáiltithe, foireann beáir agus freastalaithe eile. Níl pianó feiliúnach i gcuid mhaith ionad, agus is beag díobh a bhfuil ardaitheoirí céime, ardán ná seastáin ceoil iontu.

	2.5 Tionscnóirí agus Féilte


2.5.1 Tionscnóirí
Lasmuigh de Bhaile Átha Cliath, táirgeann eagraíochtaí tionscnaimh ceoil, a bhfaigheann a bhformhór maoiniú ón gComhairle Ealaíon, séasúir cheolchoirme ina mbíonn ceolchoirmeacha ceolfhoirne mar chuid de roinnt díobh. Tá naisc leanúnacha ag roinnt tionscnóirí le Ceolfhoireann Shiansach Náisiúnta RTÉ agus le Ceolfhoireann Aireagail na hÉireann, agus bíonn naisc ó am go ham ag roinnt eile díobh leo sin nó le ceolfhoirne eile.

Is iad seo a leanas na príomhthionscnóirí:

· Cumann Ceolfhoirneach Chorcaí a dhéanann poiblíocht ar cheolchoirmeacha Cheolfhoireann Shiansach Náisiúnta RTÉ i gcomhar le West Cork Music, agus a chuireann imeachtaí Cheolfhoireann Aireagail na hÉireann i láthair freisin

· Music for Galway a dhéanann poiblíocht ar cheolchoirmeacha Cheolfhoireann Shiansach Náisiúnta RTÉ

· Club Siansach Phort Láirge a dhéanann poiblíocht ar cheolchoirmeacha Cheolfhoireann Shiansach Náisiúnta RTÉ chomh maith le himeachtaí lena mbíonn baint ag ceolfhoirne óige, amaitéaracha, mic léinn agus ceolfhoirne ar cuairt

Is comhlachtaí deonacha iad na tionscnóirí sin ar fad a fhaigheann maoiniú ón gComhairle Ealaíon, agus tá foireann riaracháin pháirtaimseartha ag roinnt díobh, ach oibríonn daoine eile dóibh ar bhonn deonach go hiomlán.

Thug tionscnóirí eile cosúil le Music in Kilkenny, Waterford Music Club, Con Brio (Sligeach) agus West Cork Music poiblíocht do cheolchoirmeacha ceolfhoirne le linn a gclár bliantúil imeachtaí lena n‑áirítear cur i láthair ó Cheolfhoireann Bharócach na hÉireann, Ceolfhoireann Aireagail na hÉireann, London Irish Camerata mar aon le ceolfhoirne amaitéaracha agus mic léinn.

2.5.2 Féilte
Níl aon fhéile cheoil ar scála mór againn anseo in Éirinn ina mbíonn taibhithe ó roinnt ceolfhoirne le chéile, cé go bhfuil roinnt féilte beaga ann. Uaireanta bíonn ceolchoirmeacha ceolfhoirne i gclár imeachtaí na bhféilte móra. 

Reáchtálann Ceolfhoireann Aireagail na hÉireann a féile féin, Féile Cheoil Idirnáisiúnta MBNA Luimnigh, agus bíonn Ceolfhoireann Bharócach na hÉireann i mbun Fhéile Bharócach Bhaile Átha Fhirdhia i gcomhar le Comhairle Chontae Lú. Sa dá fhéile seo bíonn taibhithe ón gceolfhoireann chónaitheach chomh maith le grúpaí ensemble níos lú, ach ní bhíonn ceolfhoirne mar aíonna acu. 

Bíonn ceolchoirmeacha ceolfhoirne rialta ag Féile Luathcheoil Oirthear Chorcaí, agus is í Ceolfhoireann Bharócach na hÉireann a thugann iad go minic. 

As na mórfhéilte ildisciplíneacha in Éirinn, faigheann ceolchoirmeacha ceolfhoirne an phoiblíocht is mó ag Féile Ealaíon Chill Chainnigh. I measc na bhféilte ildisciplíneacha eile a chuir ceolfhoirne i láthair le roinnt blianta anuas bhí Féile Ealaíon na Gaillimhe (Orchestra of the Age of Enlightenment), Féile Lársamhraidh Chorcaí (Ceolfhoireann Bharócach na hÉireann), Féile Ealaíon an Chlocháin (Ceolfhoireann Choirme RTÉ) agus Féile Ealaíon Earagail (Ceolfhoireann Náisiúnta Óige na hÉireann). I measc na bhféilte eile ag ar cuireadh ceolchoirmeacha ceolfhoirne i láthair bhí Féile Cheoldrámaíochta Loch Garman, Féile Cheoil Aireagail Iarthar Chorcaí, Féile Giotáir na hÉireann de chuid Waltons agus Pipeworks.

	2.6 An Lucht Éisteachta


Foilsíonn ceolfhoirne a fhaigheann maoiniú poiblí i roinnt tíortha eile figiúirí bliantúla maidir le lucht éisteachta agus déantar é sin trí eagraíocht lárnach (cosúil le cumann ceolfhoirne) nó trína gcuid tuarascálacha bliantúla. Níl na figiúirí sin ar fáil i gcás cheolfhoirne na hÉireann. Mar sin féin tá na pointí seo a leanas ar eolas

2.6.1 Lucht Éisteachta i mBaile Átha Cliath
· Tá fáil ag lucht éisteachta i mBaile Átha Cliath ar raon ceolchoirmeacha ceolfhoirne atá i bhfad níos éagsúla ná mar atá in aon áit eile sa tír

· Bhain Ceolfhoireann Shiansach Náisiúnta RTÉ freastal 82% ar an meán amach dá shéasúr 2008‑9 agus 78% do 2009‑10

· In 2009 bhí taibhiú ag Ceolfhoireann Shiansach Náisiúnta RTÉ os comhair lucht éisteachta beo de 71,487 agus b’ionann lucht éisteachta Ceolfhoireann Choirme RTÉ agus 87,950

· Bíonn freastal an Cheolárais Náisiúnta (i gcás gach imeachta, ní amháin imeachtaí ceolfhoirne) ag tarraingt ar 80% ar an meán 

· Bíonn na ticéid ar fad díolta de ghnáth le haghaidh Shraith Cheolfhoirneach an Cheolárais Náisiúnta, fiú amháin nuair a bhíonn praghas na dticéad sách ard

· Seachas i gcás mórphearsan mar Nigel Kennedy nó Maxim Vengarov, níor éirigh le Ceolfhoireann Aireagail na hÉireann lucht éisteachta láidir a chinntiú ag an gCeoláras Náisiúnta, ach bhí lucht leanúna níos láidre aici sna chéad cheolchoirmeacha a bhí ar siúl san RDS

· Bíonn thart ar 350 i láthair ag ceolchoirmeacha Cheolfhoireann Aireagail na hÉireann i Luimneach agus i gCorcaigh. Arís, nuair a bhíonn duine mór le rá i gceist, tagann méadú suntasach ar an bhfigiúr sin.

· Bhí líon na ndaoine a chuaigh chuig ceolchoirmeacha Cheolfhoireann Uladh sa Cheoláras Náisiúnta le blianta anuas sách íseal, cé gur thosaigh siad ag mealladh lucht éisteachta níos mó

· I gcás cheolchoirmeacha Cheolfhoireann Shiansach Náisiúnta RTÉ i gCorcaigh bheadh an lucht éisteachta idir 600 agus 700 ar an meán cé gur thit an figiúr sin go dtí 280 tráth agus gur mhéadaigh sé go dtí 880 uair eile. Éiríonn le ceolchoirmeacha Cheolfhoireann Shiansach Náisiúnta RTÉ thart ar 400 lucht leanúna a mhealladh de ghnáth, bíonn thart ar 425 ar an meán i nGaillimh agus 350 ar an meán i bPort Láirge
· Roimhe seo, ba mhinic go mbíodh lucht éisteachta láidir ag ceolfhoirne idirnáisiúnta ar cuairt a thugadh Cumann Ceoil Luimnigh chuig Ceoláras na hOllscoile, ba mhinic leis an teach a bheith lán ar an oíche (suas le 1,000 duine)

· Meallann ceolchoirmeacha ceolfhoirne i mBaile Átha Cliath agus in áiteanna eile lucht éisteachta níos mó ná ceadail aireagail níos lú nó ceadail aonréadacha.

· Tá an rogha cláir agus an t‑ealaíontóir aonréadach ríthábhachtach ó thaobh lucht éisteachta láidir a tharraingt. Spreagann repertoire lucht éisteachta Cheolfhoireann Shiansach Náisiúnta RTÉ go mór mar shampla. Spreagfaidh saothar a bhfuil clú air agus saothar a bhfuil aithne air lucht éisteachta le teacht, ní bheidh an oiread daoine i láthair ag saothar casta nó comhaimseartha. Maíonn tionscnóirí lasmuigh de Bhaile Átha Cliath go méadaítear na tosca seo tuilleadh i gcás nach mbíonn ach ceolchoirm nó dhó ar fáil in aghaidh na bliana.

	2.7 Taifeadadh agus Craoladh


2.7.1 Taifeadadh
Rinne dhá cheolfhoireann RTÉ go leor taifeadtaí le lipéad Naxos / Marco Polo, an chuid is mó díobh le linn na 1990í nuair a bhí tionscal na ndlúthdhioscaí in ard a réime. Rinne Ceolfhoireann Shiansach Náisiúnta RTÉ taifeadadh ar os cionn 70 dlúthdhiosca lena n‑áirítear repertoire cáiliúil cosúil le Rachmaninov, Richard Strauss agus Bruckner chomh maith le saothar uathúil le daoine nach bhfuil chomh haitheanta sin. Rinneadh roinnt dlúthdhioscaí de shaothar ceolfhoirne le cumadóirí Éireannacha cosúil le Gerard Victory, John Kinsella agus Raymond Deane a thaifeadadh do lipéad Marco Polo. I measc eisiúintí Naxos / Marco Polo freisin bhí taifeadtaí ceoldrámaíochta ó Féile Cheoldrámaíochta Loch Garman a rinneadh le Ceolfhoireann Shiansach Náisiúnta RTÉ. Rinne Ceolfhoireann Choirme RTÉ taifeadadh freisin ar 17 ndlúthdhiosca do Naxos / Marco Polo sa tréimhse sin.

Cé nach ndéantar go leor de na dlúthdhioscaí seo le Naxos / Marco Polo níos mó, tá cuid mhaith díobh fós ar fáil ar suíomhanna Idirlín cosúil le Amazon chomh maith le suíomhanna íoslódála agus sruthaithe fuaime cosúil le iTunes agus emusic. 

In 2005 mar thoradh ar threoir‑chomhaontú idir Grúpaí Oirfide RTÉ agus an Chomhairle Ealaíon tharla comhoibriú eatarthu ar eisiúint taifeadadh dlúthdhiosca de cheoldráma Gerald Barry The Bitter Tears of Petra von Kant. Mar gheall air sin cuireadh creat‑chomhaontú fuaime i gcrích idir an dá eagraíocht in 2007 mar a dhéanfaidh Grúpaí Oirfide RTÉ taifeadadh ar shraith dlúthdhioscaí de shaothar le cumadóirí Éireannacha. Gheofar cúnamh airgeadais ón gComhairle Ealaíon dó seo. Táthar ag súil go gcuimseofar deich n‑eisiúint dlúthdhiosca thar chúig bliana sa chomhaontú seo. Eiseofar na dlúthdhioscaí faoi Lipéad RTÉ Lyric FM. Go dtí seo, eisíodh dlúthdhioscaí de shaothar Raymond Deane, Sheóirse Bodley agus Deirdre Gribben. 

D'eisigh RTÉ Lyric FM dlúthdhioscaí eile de cheol ceolfhoirne le roinnt blianta anuas; ceann le Ceolfhoireann Bharócach na hÉireann (ceol mhuintir Bach), ceann eile le Ceolfhoireann Choirme RTÉ (saothar leis an gcumadóir Éireannach Ciarán Farrell) chomh maith le taifeadadh ceoldráma amháin; Falstaff de chuid Balfe lena raibh baint ag Ceolfhoireann Choirme RTÉ. 

Ní dhearna Ceolfhoireann Aireagail na hÉireann ach dornán taifeadtaí. Níl dhá dhlúthdhiosca a taifeadadh don lipéad Black Box, ceann de shaothar cumadóirí Éireannacha agus an dara ceann de shaothar Tchaikovsky ar fáil go forleathan níos mó. Eisíodh dlúthdhiosca de chóirithe fonn traidisiúnta na hÉireann le John O'Connor ar an bpianó in 2010. Tá taifeadtaí eile ó chruth níos luaithe na ceolfhoirne mar Cheolfhoireann Aireagail Nua na hÉireann ar fáil go fóill, ina measc Coinséartónna Pianó John Field ina n‑iomláine le John O'Connor (taifeadta do Claddagh Records) agus taifeadtaí leis an bhfliúiteadóir James Galway.

Thaifeadadh Camerata Ireland Coinséartónna Pianó Beethoven ina n‑iomláine le Barry Douglas mar phianódóir / stiúrthóir, a eisíodh faoi Lipéad Satirino idir 2005 agus 2008. 

2.7.2 Craolachán
Is é RTÉ Lyric FM an príomh‑mheán craolacháin le haghaidh ceolfhoirne in Éirinn. Craolann an stáisiún gach ceann de cheolchoirmeacha shraith síntiúis Cheolfhoireann Shiansach Náisiúnta RTÉ sa Cheoláras Náisiúnta chomh maith le himeachtaí eile de chuid Cheolfhoireann Shiansach Náisiúnta RTÉ (ceolchoirmeacha lóin srl.). Craoltar formhór na gceolchoirmeacha beo, a chothaíonn mothú rannpháirtíochta níos láidir le lucht éisteachta. Shroicheann na craolacháin lucht éisteachta láithreach idir 20,000 agus 25,000 duine. Tá siad seo ar cheann de na príomhbhealaí trína gcomhlíonann Ceolfhoireann Siansacha Náisiúnta RTÉ a sainchúram náisiúnta. Trí rannpháirtíocht in Aontas Craolacháin na hEorpa, glactar ceolchoirmeacha Cheolfhoireann Shiansach Náisiúnta RTÉ i suas le 20 stáisiún raidió Eorpach a athchraolann iad, agus tríd sin shroichtear lucht éisteachta féideartha de 8‑10 milliún éisteoir.

Tá caidreamh dhá threo ag RTÉ Lyric FM agus Grúpaí Oirfide RTÉ. Pléitear ceisteanna eagarthóireachta idir an dá pháirtí, agus corruair gineann Lyric FM tionscadail lena dteastaíonn rannpháirtíocht na gceolfhoirne, amhail tionscadail craolacháin agus taifeadtaí CD faoi leith. Níl taifeadadh repertoire sa stiúideo le haghaidh craolachán raidió go sonrach ina ghné shuntasach d’obair na gceolfhoirne mar a bhíodh sé roimhe seo níos mó.

Craoltar ceolchoirmeacha le ceolfhoirne Éireannacha eile ar an stáisiún chomh maith ó am go chéile. Rinneadh Ceolfhoireann Aireagail na hÉireann, Ceolfhoireann Bharócach na hÉireann, Camerata Ireland, agus Ceolfhoireann Náisiúnta Óige na hÉireann a thaifeadadh, ach ní bhíonn na hacmhainní a theastaíonn chun taifeadadh ag ionaid lasmuigh den Cheoláras Náisiúnta ar fáil i gcónaí.

Déantar roinnt de chláir Cheolfhoireann Choirme RTÉ lena mbaineann ceol siamsaíochta nó ealaíontóirí ceol pobail a chraoladh ar RTÉ Radio 1. Trí ghnéchláir ócáideacha ar roinnt seónna raidió lae lena n‑áirítear The Mooney Show, sroicheann an cheolfhoireann lucht éisteachta níos mó de os cionn 250,000. Bhíodh Ceolfhoireann Shiansach Náisiúnta RTÉ ar shliotán thráthnóna Aoine ar RTÉ Radio 1 i rith na mblianta roimh fhorbairt stáisiúin raidió do cheol clasaiceach ag RTÉ, ach is annamh a bhíonn sí ar an stáisiún seo anois. 

Idir 2005 agus 2008, chraol Teilifís RTÉ sraith clár faisnéise ceithre pháirt The Symphony Sessions a bhain le taifeadtaí Cheolfhoireann Shiansach Náisiúnta RTÉ i dtimpeallachtaí stiúideo. Léirítear Ceolfhoireann Choirme RTÉ i gcraolacháin amhail an comhoibriú in 2009 le Altan, ceolchoirm Oíche Nollag agus ar The Late Late Show corruair. Ar an iomlán, áfach, níl próifíl láidir ag ceolfhoirne RTÉ ar Theilifís RTÉ.

2.7.3 Meáin Nua
Bhí ceolfhoirne Éireannacha leasc chun tosú de leas a bhaint as na deiseanna a chuireann na meáin nua ar fáil. Ní thairgtear an fhéidearthacht chun taifeadtaí na gceolfhoirne a cheannach ar fhormhór shuíomhanna Gréasáin na gceolfhoirne Éireannacha. Tá roinnt taifeadtaí de chuid na gceolfhoirne Éireannacha ar fáil mar íoslódálacha trí iTunes, emusic agus suíomhanna eile, agus mar CDanna fisiceacha ó Amazon agus ó mhiondíoltóirí eile ar líne.

Is beag sampla éisteachta de na ceolfhoirne atá ar fáil le sruthú ar líne. Níl láithreacht láidir ag an gcuid is mó de na ceolfhoirne ar YouTube, cé gur chláraigh Ceolfhoireann Fhiolarmónach Bhaile Átha Cliath os cionn 2 mhilliún amas, go príomha dá léiriú den New World Symphony le Dvořák. 

Baineann Ceolfhoireann Náisiúnta na hÓige an úsáid is éifeachtaí as Facebook, agus tá líon suntasach cairde aici. Tá ceolfhoirne RTÉ, Ceolfhoireann Aireagail na hÉireann, agus Ceolfhoireann Bharócach na hÉireann ar Facebook chomh maith, gach ceann acu ag baint úsáide níos mó nó níos lú as an acmhainn. Ní bhaineann Camerata Ireland úsáid as Facebook. 

Úsáideann Grúpaí Oirfide RTÉ Twitter go rialta, agus tá roinnt bheag bíogaíola déanta ag Camerata Ireland. Tá cuntas Twitter ag Ceolfhoireann Aireagail na hÉireann, ach níl bíogaíl ar bith déanta aici fós. Níl podchraoltaí ceolfhoirne gairmiúla ar bith ann, chun ábhar éisteachta ar na taibhithe a sholáthar ná chun críocha margaíochta.

	2.8 Oiliúint agus Foirmiú Gairmiúil


2.8.1 Oiliúint le haghaidh Ceoltóirí Ceolfhoirneacha
Cuirtear oiliúint ghairmiúil le haghaidh ceoltóirí ceolfhoirneacha ar fáil go príomha ag trí institiúid tríú leibhéal in Éirinn; Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath (DIT), Acadamh Ríoga Ceoil na hÉireann (RIAM), agus Ceol‑Scoil Chorcaí de chuid Institiúid Teicneolaíochta Chorcaí. Déanann líon mór mic léinn fhochéime agus iarchéime Éireannacha staidéar go hidirnáisiúnta, in ardscoileanna ceoil sa Ríocht Aontaithe go minic, ach níos faide ar shiúl chomh maith. 

Tá cúlra agus fabhrú comhchosúil ag na trí institiúid oiliúna go léir, ag tosú mar scoileanna cathrach ceoil, a d’fhreastail ar mhic léinn aois scoile den chuid is mó. Le himeacht ama, cuireadh cúrsaí tríú leibhéal ar fáil i ngach ceann de na hinstitiúidí agus de réir a chéile aistríodh an bhéim iontu go dtí oiliúint tríú leibhéal agus forbairt ghairmiúil. 

Ní féidir oiliúint ghairmiúil ceoltóirí ceolfhoirneacha, áfach, a thosú ar an tríú leibhéal. Mura dtosaíonn mic léinn teagasc uirlise ar an mbunleibhéal nó ar an meánleibhéal, is éadóigh go mbainfidh siad caighdeán gairmiúil taibhithe amach. Dá bharr sin, spreagadh gach ceann de na trí institiúid chun tiomantas láidir do theagasc ceoil ag céim níos túisce a choimeád. Eascraíonn cás aisteach as sin toisc go bhfuil sainchúram ag soláthraithe oideachas tríú leibhéal laistigh de dhéimeagrafaic bunscoile agus iar‑bhunscoile chomh maith.

Ceol‑Scoil Chorcaí de chuid Institiúid Teicneolaíochta Chorcaí
Tá Ceol‑Scoil Chorcaí de chuid Institiúid Teicneolaíochta Chorcaí ar an scoil cheoil is sine agus is mó in Éirinn, ina bhfuil 120 ball foirne fostaithe faoi láthair, ar fud raon leathan speisialtóireachtaí faoi choimirce Institiúid Teicneolaíochta Chorcaí. Faoi láthair tairgtear oiliúint maidir le taibhiú aonréadach, ceol aireagail agus seinm cheolfhoirneach inti mar aon le hoiliúint múinteoirí, teiripe cheoil, ceol pobail, teicneolaíocht an cheoil agus a lán sainréimsí eile. Aithnítear Ceol‑Scoir Chorcaí de chuid Institiúid Teicneolaíochta Chorcaí go sonrach mar ionad barr feabhais le haghaidh seinm téaduirlisí, cúinse a nasctar le láithreacht Cheathairéad Téadach RTÉ sa chathair ar feadh breis agus daichead bliain.

Thug Ceol‑Scoil Chorcaí faoina hionad, Cé na hAontachta, a atógáil mar thoradh ar chomhpháirtíocht phoiblí phríobháideach. Tá foirgneamh úrscothach ann anois atá feistithe go dtí caighdeán an‑ard, agus a osclaíodh in 2007. Cuimsítear spás taibhithe de mheánmhéid, Halla Curtis, san fhoirgneamh nua.

Is í Ceolfhoireann Shiansach Ceol‑Scoil Chorcaí an príomh‑ensemble sa scoil a chuireann oiliúint ar fáil do mhic léinn tríú leibhéal. Feidhmíonn grúpaí ensemble eile leis, lena n‑áirítear bannaí agus grúpaí ensemble gaothuirlisí, ceolfhoirne níos sóisearaí agus grúpaí eile chomh maith.

Tá caidreamh cónaitheachta ag Ceol‑Scoil Chorcaí le Ceolfhoireann Aireagail na hÉireann. Stiúrann treoraí Cheolfhoireann Aireagail na hÉireann, Katherine Hunka, Ceolfhoireann Óige Aireagail na hÉireann, ina gcuimsítear scoláirí ardleibhéil ag Scoil Cheoil Chorcaí. Níl naisc fhoirmiúla ar bith ag an scoil le ceolfhoirne RTÉ, cé gur thug go leor de bhaill Cheolfhoireann Shiansach Náisiúnta RTÉ máistir‑ranganna sa scoil.

Tá Ceolfhoireann Aireagail Chorcaí forbartha ag comhaltaí foirne ó Cheol‑Scoil Chorcaí as a ndeoin féin, agus iad feasach nach ann do cheolfhoireann ghairmiúil i gCorcaigh mar mheán dá dtaibhiú féin. Ullmhaíonn siad dhá chlár in aghaidh na bliana de ghnáth. Is comhlacht deonach í an cheolfhoireann, ach tá caighdeán gairmiúil ag formhór na mball. Chomh maith le foireann ó Cheol‑Scoil Chorcaí, seinneann mic léinn ardleibhéil agus ceoltóirí bunaithe i gCorcaigh sa ghrúpa seo. Bhí líon mór foirne ó Cheol‑Scoil Chorcaí agus mic léinn iarchéime i gceolfhoirne gairmiúla ad‑hoc eile i gCorcaigh (lena n‑áirítear an cheolfhoireann do Cheoldrámaíocht 2005 roimhe seo).

Acadamh Ríoga Ceoil na hÉireann
Lonnaithe i Rae an Iarthair, Baile Átha Cliath, feidhmíonn Acadamh Ríoga Ceoil na hÉireann (RIAM), atá cosúil le Ceol‑Scoil Chorcaí, raon de chláir fochéime agus iarchéime lena n‑áirítear céim sa taibhiú atá ceaptha chun oiliúint a chur ar sheinnteoirí gairmiúla. Déantar céimeanna Acadamh Ríoga Ceoil na hÉireann a bhailíochtú in Ollscoil Chathair Bhaile Átha Cliath

Bíonn thart ar 40 mac léinn in Acadamh Ríoga Ceoil na hÉireann de ghnáth ag déanamh staidéir ar uirlisí ceolfhoirneacha ag tráth amháin ar bith; bíonn taibhiú á dhéanamh ag leath acu mar phríomhstaidéar agus sainfheidhmiú á dhéanamh ag an leath eile i réimsí eile. Seinneann mic léinn tríú leibhéal i gCeolfhoireann Shiansach Acadamh Ríoga Ceoil na hÉireann ach seinneann mic léinn dara leibhéal sa cheolfhoireann seo chomh maith. Is grúpa téaduirlisí amháin é Ceolfhoireann Aireagail Acadamh Ríoga Ceoil na hÉireann ina bhfuil roinnt téadairí ar an leibhéal is airde. Feidhmíonn ceolfhoirne agus grúpaí ensemble gaothuirlise eile ar leibhéal níos sóisearaí.

Is baill lánaimseartha de Cheolfhoireann Shiansach Náisiúnta RTÉ iad a lán den fhoireann teagaisc sa rannóg cheolfhoirneach in Acadamh Ríoga Ceoil na hÉireann, a theagascann ar bhonn páirtaimseartha nuair a bhíonn an t‑am acu chuige. Is féidir le mic léinn Acadamh Ríoga Ceoil na hÉireann leas a bhaint as scéim “Taoibh le Taobh” Cheolfhoireann Shiansach Náisiúnta RTÉ, agus fíorthaithí ghairmiúil a fháil trí shuí isteach ar chleachtaí Cheolfhoireann Shiansach Náisiúnta RTÉ agus meantóireacht a fháil ó sheinnteoirí gairmiúla i gcomhthéacs beo. 

Institiúid Teicneolaíochta Bhaile Átha Cliath
Feidhmíonn Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath as dhá phríomhionad faoi láthair, i Rae Chatham agus i mBóthar Ráth Maonais, Baile Átha Cliath. Tá Institiúid Teicneolaíochta Bhaile Átha Cliath le breis agus 20 suíomh coláiste éagsúil a chónascadh (lena n‑áirítear Ardscoil an Cheoil agus na Drámaíochta) i gcampas lárnach amháin sa Ghráinseach Ghormáin, Baile Átha Cliath 7. 

Tairgeann Institiúid Teicneolaíochta Bhaile Átha Cliath a lán de na cúrsaí céanna is a thairgeann Acadamh Ríoga Ceoil na hÉireann faoi láthair, le céimeanna taibhithe agus cúrsaí tríú leibhéal eile mar aon le staidéar iarchéime. De ghnáth cláraítear idir 30 agus 40 mac léinn in Institiúid Teicneolaíochta Bhaile Átha Cliath in aghaidh na bliana ar chúrsaí tríú leibhéal éagsúla. D’fhéadfadh suas le leath acu siúd uirlisí ceolfhoirneacha a sheinm, cuid acu mar phríomhstaidéar agus cuid eile acu mar fho‑mhodúil i gcúrsaí eile. Áirítear mic léinn dara leibhéal agus tríú leibhéal araon ar Cheolfhoireann Shiansach Institiúid Teicneolaíochta Bhaile Átha Cliath. Feidhmíonn ceolfhoirne agus grúpaí ensemble eile ar leibhéal níos sóisearaí.

Tá roinnt caidreamh ag Institiúid Teicneolaíochta Bhaile Átha Cliath le ceolfhoirne agus le grúpaí ensemble gairmiúla. Tugann Ceathairéad Vanbrugh RTÉ léachtaí i gceol aireagail san ardscoil cheoil. Tá Ceolfhoireann Bharócach na hÉireann i gcónaitheacht agus comhoibríonn an ardscoil cheoil scéim taoibh le taobh le Ceolfhoireann Choirme RTÉ. Tá príomhstiúrthóir Cheolfhoireann Choirme RTÉ, David Brophy, ina bhall foirne ag Institiúid Teicneolaíochta Bhaile Átha Cliath chomh maith.

Ollscoil Luimnigh
Tairgtear cúrsa múinte bliana máistreachta i nDámh Chruinne Éireann Rince agus Ceol ag Ollscoil Luimnigh i dtaibhiú téaduirlisí clasaiceacha ina ndírítear ar theicníc, ar repertoire agus ar stíl agus ar sheinm ensemble. Tugann dámh idirnáisiúnta iomráiteach an cúrsa seo. Déanann Ceolfhoireann Aireagail na hÉireann, atá i gcónaitheacht sa champas céanna, meantóireacht do cheolfhoirne téaduirlisí an Acadaimh, Academos.

Meallann an MA i dTaibhiú Téaduirlisí Clasaiceacha ag Ollscoil Luimnigh líon suntasach mic léinn ó thíortha thar lear. 

2.8.2 Oiliúint Eile
Ealaíontóirí Aonréadacha
Tugann roinnt ceoltóirí, lena n‑áirítear amhránaithe, pianódóirí agus seinnteoirí nó uirlisí ceolfhoirneacha, faoi ghairmeacha mar ealaíontóirí aonréadacha, nó téann siad i mbun gairmeacha a bhaineann le réimse gníomhaíochtaí lena n‑áirítear obair mar aonréadaithe le ceolfhoireann. Sna trí phríomhinstitiúid ar a dtugadh cuntas thuas (Ceol‑Scoil Chorcaí, Acadamh Ríoga Ceoil na hÉireann agus Ardscoil an Cheoil agus na Drámaíochta in Institiúid Teicneolaíochta Bhaile Átha Cliath) soláthraítear oiliúint d’aonréadaithe, cé go ndéanfadh a lán mac léinn a staidéir a chur i gcrích thar lear trí chúrsaí iarchéime, máistir‑ranganna ardleibhéil agus teagasc aonair. 

Stiúradh
Déanann gach mac léinn tríú leibhéal ag Acadamh Ríoga Ceoil na hÉireann modúl stiúrtha, féadfaidh cuid acu tuilleadh staidéir air sin a roghnú. Tairgeann Ceol‑Scoil Chorcaí oiliúint stiúrtha dá mic léinn chomh maith. Níl ceann ar bith de na cúrsaí sin, áfach, ceaptha le stiúrthóirí gairmiúla a oiliúint go hiomlán. Níl cúrsa oiliúna ar bith ar fáil in Éirinn maidir le stiúradh, agus níl bealach soiléir le gairm bheatha a fhorbairt ar bith ann do stiúrthóirí atá ag teacht chun cinn. 

Cumadóirí
Áirítear cumadóireacht cheolfhoirneach ar chúrsaí cumadóireachta de ghnáth mar ghné thábhachtach d’fhoras bunscile na mac léinn. Tairgtear cumadóireacht mar mhodúl nó mar phríomhréimse speisialtachta i bhformhór na ranna ceoil tríú leibhéal in Éirinn. Tairgtear céimeanna iarchéime i gcumadóireacht ina lán acu freisin. Le cois na gcoláistí thuasliostaithe, áirítear ar na ranna eile sin Coláiste na Tríonóide, Baile Átha Cliath; an Coláiste Ollscoile, Baile Átha Cliath; Ollscoil na hÉireann, Má Nuad; an Coláiste Ollscoile, Corcaigh; Institiúid Teicneolaíochta Phort Láirge; Institiúid Teicneolaíochta Dhún Dealgan; Coláiste Phádraig, Dún Chonrach; Coláiste Mhuire gan Smál, Luimneach.

Tabharfaidh an chuid is mó de na mic léinn ar mian leo sainfheidhmiú i gcumadóireachta mar ghairm bheatha faoi chúrsaí eile thar lear chomh maith, lena n‑áirítear oiliúint iarchéime agus oiliúint mháistir‑ranga. 

	Cuid 3 – Próifílí Idirnáisiúnta


Déantar cuntas sa mhír seo ar chleachtas ceolfhoirneach i seacht dtír éagsúla; Albain, an Fhionlainn, an Iorua, an Danmhairg, an Íoslainn, SAM agus an Astráil. Roghnaíodh na tíortha sin d’fhonn peirspictíochtaí éagsúla a thairiscint don timpeallacht cheolfhoirneach. Tá tíortha móra agus beaga ina measc, ina bhfuil cineálacha éagsúla cur chuige ar mhaoiniú ealaíon agus traidisiúin stairiúla éagsúla.

Ní thugtar iarracht sa mhír seo cumhdach cuimsitheach a thabhairt maidir leis an saol ceolfhoirneach sna seacht dtír ar a dtugtar cuntas, ná ní dhéanann na tíortha sin ionadaíocht maidir le suirbhé cuimsitheach ar an saol ceolfhoirneach idirnáisiúnta go léir. Mar sin féin, cuirtear gnéithe den chleachtas ceolfhoirneach i láthair chun foghlaim a chur ar fáil agus chun roinnt peirspictíochtaí a chur ar fáil maidir leis an saol ceolfhoirneach in Éirinn.

Déantar achoimre ar na príomhthorthaí maidir leis an saol ceolfhoirneach i ngach tír ag deireadh gach míre.

	3.1 Albain


3.1.1 Forbhreathnú
Tír í Albain a bhfuil daonra níos mó inti ná mar atá in Éirinn (5.1 milliún i gcomparáid le 4.2 milliún i bPoblacht na hÉireann) agus tá a limistéar geografach thart ar 10% níos mó ná mar atá sa phoblacht. Tá formhór mór de mhuintir na hAlban, áfach, ina gcónaí i gcrios lárnach i ndeisceart na tíre ina bhfuil Glaschú agus Dún Éideann agus go leor bailte agus cathracha eile i gcúlchríocha an dá ionad mhóra sin.

Déanann Comhairle Ealaíon na hAlban freastal ar na hEalaíona in Albain, cé go dtugann Feidhmeannas na hAlban maoiniú díreach do na cúig “Chompántas Náisiúnta” is mó anois. Is iad seo a leanas na compántais náisiúnta sin: Ceolfhoireann Cheoldrámaíocht na hAlban, Ceolfhoireann Náisiúnta Ríoga na hAlban, Amharclann Náisiúnta na hAlban, Bailé na hAlban agus Ceolfhoireann Aireagail na hAlban (SCO). Ceolfhoirne lánaimseartha iad dhá cheann de na cúig cinn sin agus tá ceolfhoirne dá gcuid féin ag dhá cheann eile. Ceann lánaimseartha atá ag Ceoldrámaíocht na hAlban agus ceann páirtaimseartha atá ag Bailé na hAlban. Lena chois sin reáchtálann an BBC Ceolfhoireann Shiansach na hAlban BBC atá bunaithe i nGlaschú.

Tá léiriú sa tábla seo ar réimse an tsoláthair ceolfhoirne gairmiúla atá ar fáil in Albain.

Fíor 12: Soláthar Ceolfhoirne in Albain
	Soláthar Ceolfhoirne in Albain

	Ceolfhoireann
	Seinnteoirí
	Stádas
	Bunáit

	Ceolfhoireann Náisiúnta Ríoga na hAlban
	89
	Lánaimseartha
	Glaschú

	Ceolfhoireann Shiansach na hAlban BBC
	76
	Lánaimseartha
	Glaschú

	Ceolfhoireann Aireagail na hAlban
	37
	Coinnithe
	Dún Éideann

	Ceolfhoireann Cheoldrámaíocht na hAlban
	53
	Lánaimseartha
	Glaschú

	Ceolfhoireann Bhailé na hAlban
	70
	Páirtaimseartha
	Glaschú

	Ensemble na hAlban
	12
	Páirtaimseartha
	Glaschú


Bíonn séasúr ceolchoirmeacha ag gach ceolfhoireann díobh a thaibhíonn siad do lucht éisteachta ar fud na tíre. Is í Ceolfhoireann Náisiúnta Ríoga na hAlban (RSNO) an cheolfhoireann is mó in Albain. Seinneann an cheolfhoireann sa Royal Concert Hall i nGlaschú a bhfuil spás ann do 2,500 duine agus san Usher Hall i nDún Éadain a bhfuil spás ann do 2,900 duine. Tá rath uirthi mar cheolfhoireann le fada an lá agus tá bonn maith suibscríbhinní aici. Roghnaíonn an cheolfhoireann repertoire ó na príomhshaothair cheolfhoirne agus tá sí an‑tiomanta do shaothair mhórscála rómánsacha agus iar‑rómánsacha. Reáchtálann an RSNO cór mór amaitéarach freisin agus cór leanaí.

Ceolfhoireann chraoltóireachta ab ea Ceolfhoireann Shiansach na hAlban BBC (BBC SSO) ar dtús ach tá sainchúram i bhfad níos mó aici anois, lena n‑airítear sraith ceolchoirmeacha i hallaí cathrach Ghlaschú a bhfuil spás ann do 930 duine agus bíonn an cheolfhoireann ar na meáin go léir, raidió, teilifís, BBC iPlayer agus ar a lán de na líonraí sóisialta agus suíomhanna Gréasáin eile. Téann an BBC SSO ar camchuairt ar fud na hAlban go bailte agus cathracha éagsúla sna réigiúin agus seinneann sí in áiteanna eile freisin. Uaireanta bíonn an iomaire céanna á threabhadh aici féin agus an RSNO ó thaobh roghnú ceoil de agus uaireanta bíonn an dá eagraíocht san iomaíocht le chéile, ach tá an BBC SSO níos solúbtha ó thaobh roghnú clár de ag seinm an‑chuid ceol comhaimseartha mar aon le repertoire a bhfuil aithne níos lú ag daoine air.

Tá 37 seinnteoir ar Cheolfhoireann Aireagail na hAlban. Bíonn 24 acu ag seinm téaduirlisí, ochtar ag seinm gaothuirlisí adhmaid, ceathrar ag seinm uirlisí práis agus seinneann duine amháin tiompáin. Is í an cheolchoirm seo an t‑aon cheolfhoireann ghairmiúil atá bunaithe i nDún Éideann. Bíonn an cheolfhoireann ag seinm sa Queen’s Hall i nDún Éideann a bhfuil áit do 850 duine ann agus sna hallaí cathrach i nGlaschú le linn a séasúir cheolchoirme. Cuirtear réimse leathan repertoire i láthair lena n‑áirítear saothair chórúla a chuirtear i láthair in éineacht le 60 ball Chór Cheolfhoireann Aireagail na hAlban. Ní haon ionadh go ndíríonn an cheolfhoireann ar shaothair a bhfuil ceolfhoireann níos lú ag teastáil dóibh, an repertoire clasaiceach agus luath‑rómánsach go háirithe, chomh maith le saothair chomhaimseartha. 

Ensemble níos lú ina seinntear téaduirlisí amháin is ea Ensemble na hAlban a thagann le chéile ar bhonn tionscadail. Is iondúil go gcuireann an cheolfhoireann ceithre nó cúig chlár i láthair in aghaidh na bliana agus seinntear gach ceann acu siúd i sé ionad ar fud na tíre. Roghnaíonn siad cláir cheoil gan scáth gan eagla agus ní bhíonn aon drogall orthu seánraí éagsúla ceoil a mheascadh le chéile.

Cé go mbíonn ceoldrámaí ar siúl ag an RSNO, an BBC SSO agus an SCO ag Féile Idirnáisiúnta Dhún Éideann, ní bhíonn ceoldrámaíocht ar siúl ag aon cheann de na ceolfhoirne sin de ghnáth le linn a séasúir bhliantúil. Coinníonn Ceoldrámaíocht na hAlban a cheolfhoireann lánaimseartha féin agus 53 seinnteoir inti. Seinneann an cheolfhoireann seo le haghaidh léiriúcháin cheoldrámaí phríomhscála an chompántais (ceithre cinn in aghaidh na bliana faoi láthair a léirítear iad i suas le ceithre ionad), chomh maith le haghaidh turais mheánscála (a thugann cuairt ar suas le 11 ionad). Seinneann an cheolfhoireann freisin ag Féile Idirnáisiúnta Dhún Éideann agus comhoibríonn sí le réimse tionscnóirí tríú páirtí. Bíonn réimse leathan obair oideachais ar siúl aici agus tá naisc bunaithe ag an gceolfhoireann le hAcadamh Ríoga na hAlban don Cheol agus don Drámaíocht agus lena chois sin is iad féin an cheolfhoireann chónaithe ag Ollscoil Ghlaschú.

Fostaíonn Bailé na hAlban saor‑cheolfhoireann pháirtaimseartha de réir mar a theastaíonn i gcomhair a léiriúchán. D’fhéadfadh suas le 70 seinnteoir a bheith i gceist chuige sin ach is minic a bhíonn dream níos lú ag teastáil agus le blianta beaga anuas bhí idir 60 agus 65 ceoltóir ar an meán ag seinm. Uaireanta braitheann méid na ceolfhoirne a théann ar camchuairt ar an spás atá ann dóibh i log na hamharclainne. Fostaíonn Bailé na hAlban ceoltóirí ar feadh idir 15 agus 20 seachtain in aghaidh na bliana agus bíonn siad fostaithe de ghnáth i gcomhair trí shéasúr camchuairte faoi leith.

3.1.2 Camchuairteanna sa Tréimhse 2009‑2010
Léiríonn an tábla seo a leanas an patrún camchuairteanna a bhíonn ag na ceithre phríomh‑cheolfhoireann in Albain, ach níl ceolfhoireann Cheoldrámaíocht na hAlban ná ceolfhoireann Bhailé na hAlban san áireamh ann bíodh is go dtéann siadsan ar camchuairt go leanúnach le taibhithe ceoldrámaíochta agus bailé.

Fíor 13: Camchuairteanna na gCeolfhoirne Albanacha sa Tréimhse 2009‑2010
	Camchuairteanna na gCeolfhoirne Albanacha sa Tréimhse 2009‑2010

	Ceolfhoireann
	Glaschú
	Dún Éideann
	Obar Dheathain
	Inbhear Nis
	Peairt
	Dún Dé
	Eile

	RSNO
	32
	22
	6
	1
	2
	5
	4

	BBC SSO
	29
	2
	6
	0
	1
	0
	2

	SCO
	23
	31
	3
	1
	2
	0
	13

	Ensemble na hAlban
	5
	4
	4
	4
	5
	4
	0


Baineann na taibhithe atá léirithe sa tábla seo leis na príomhshéasúir cheolchoirme a chuireann gach ceann de na ceolfhoirne i gcrích. Ní áirítear leo ceolchoirmeacha a chuirtear i láthair i gcomhar le tionscnóirí tríú páirtí, ná ag féilte ar nós Fhéile Idirnáisiúnta Dhún Éideann ná na camchuairteanna a dtéann siad orthu go háiteanna eile sa Ríocht Aontaithe nó thar lear. Bíonn clár uathúil i ngach cathair faoi leith ach is féidir an clár céanna a sheinm nuair a théann an cheolfhoireann ar camchuairt chuig cathracha éagsúla.

Tá líonra láidir na n‑ionad den scoth atá sa tír ar cheann de phríomhbhuntáistí na hAlban. Tá ceolárais mhaithe mhóra ar féidir le ó 2,500 go 3,000 duine freastal orthu i nGlaschú agus i nDún Éideann mar aon le hionaid mheánmhéide ar féidir le thart ar 1,000 duine freastal orthu. Tá na hionaid go léir go maith, go han‑mhaith nó ar fheabhas ó thaobh éisteachta de. Lasmuigh de na hionaid mhóra, tá ceolárais den scoth ag Obar Dheathain, ag Dún Dé agus ag Peairt. Meallann siad lucht éisteachta chucu sna cathracha sin agus oireann siad do na cláir cheoil d’ardchaighdeán a chuireann ceolfhoirne na hAlban ar fáil agus iad ar camchuairt. Nascann tionscnóir áitiúil amháin obair na gceolfhoirne go léir le chéile i bPeairt agus cuirtear i láthair iad mar an Perth Concert Series.

Níl sé deacair dul ar camchuairt idir Glaschú agus Dún Éideann toisc nach bhfuil an dá chathair sin ach 69 km ó chéile. Níl sé chomh héasca céanna na hionaid eile a bhaint amach. Tá Obar Dheathain 234 km slí ó Ghlaschú agus tá Inbhear Nis 280 km ó Ghlaschú. Tá Peairt agus Dún Dé níos gaire do Ghlaschú, 100 km agus 130 km uaidh faoi seach. Tá an dá cheolfhoireann is mó, an RSNO agus an BBC SSO, mar aon le Ensemble na hAlban bunaithe i nGlaschú agus is é an SCO amháin atá bunaithe i nDún Éideann. 

Tugann an RSNO 55% dá dtaibhithe lasmuigh dá n‑ionad baile. Tugann an BBC SSO 27.5% dá dtaibhithe, an SCO 57.5% dá dtaibhithe agus Ensemble na hAlban 81% dá dtaibhithe lasmuigh dá n‑ionaid bhaile.

Glacann gach ceann de na heagraíochtaí atá maoinithe ag an Stát leis gan argóint ar bith go bhfuil sé de dhualgas ar eagraíochtaí atá maoinithe ag an náisiún ceol a chur i láthair do lucht éisteachta ar fud na tíre. Fiú an BBC SSO, a bhfuil sainchúram craoltóireachta faoi leith aici, téann sí ar réimse leathan camchuairteanna chun taibhithe a chur i láthair.

3.1.3 Oideachas agus For‑rochtain
Tá rannóg forbartha Oideachais agus For‑rochtana ag gach ceann de phríomh‑cheolfhoirne na hAlban. Tá foirne gairmiúla acu dó seo agus is dlúthchuid de ghníomhaíochtaí na gceolfhoirne an obair a dhéanann siad. Meastar gur bealaí lánriachtanacha iad na rannóga Oideachais agus For‑rochtana chun na ceolfhoirne a leabú sna pobail agus mar bhealaí le spéis na ndaoine sna ceolfhoirne a mhéadú agus le cabhrú leo dul i ngleic leis an gceol agus mar bhealach chun an dearcadh atá ag an oiread daoine agus is féidir faoi luach na gceolfhoirne a fheabhsú.

I measc na dtionscnamh a cuireadh i gcrích sa réimse seo bhí lacáiste a thabhairt do leanaí agus do mhic léinn ar thicéid do cheolchoirmeacha nó ticéid saor in aisce a thabhairt dóibh, ceolchoirmeacha de cheol cluichí físe agus imeachtaí eile a ceapadh a thaitneodh le lucht éisteachta óg, forbairt ceolfhoirne amaitéaracha agus cór amaitéarach i gcomhair leis na príomh‑cheolfhoirne, ceolchoirmeacha scoile a bhí leagtha amach sa chaoi go dtaitneodh siad le daoine i réamhscoileanna, i mbunscoileanna agus in iar‑bhunscoileanna, cláir speisialta a ceapadh i gcomhair pobal eisiata, agus páirt a ghlacadh i gcóras oideachas ceoil na hAlban Sistema a seoladh le déanaí agus atá bunaithe ar chóras ceannródaíoch Veiniséala.

Cuireann ceolfhoirne tacaíochtaí ar fáil do scoileanna trí acmhainní a sholáthar do mhúinteoirí agus do speisialtóirí agus trí chuairteanna a thabhairt ar scoileanna, rud a dhéanann siad go minic agus ensembles níos lú i gceist. Tá naisc ag na ceolfhoirne le hinstitiúidí oideachais tríú leibhéal freisin, go háirithe le hAcadamh Ríoga na hAlban don Cheol agus don Drámaíocht, agus cuireann siad raon deiseanna meantóireachta ar fáil dóibh. I measc na ndeiseanna sin d’fhéadfadh sé a bheith i gceist go mbeadh seans ag seinnteoirí uirlisí, stiúrthóirí agus cumadóirí atá ag teacht chun cinn oibriú i gcomhar le ceolfhoirne.

Le cois na hoibre a dhéanann na rannóga Oideachais agus For‑rochtana déanann seinnteoirí cheolfhoirne na hAlban a lán oibre eile sa phobal níos leithne. Áirítear leis seo ceol uirlise a theagasc, oiliúint a sholáthar do cheolfhoirne agus do ghrúpaí ensemble óige, stiúradh ceolfhoirne amaitéaracha, bannaí agus grúpaí ensemble amaitéaracha, chomh maith le taibhiú i gcomhthéacsanna éagsúla.

3.1.4 Maoiniú
Is í an Roinn Ealaíon, Cultúir agus Spóirt de chuid Fheidhmeannas na hAlban a chuireann maoiniú ar fáil do Ceolfhoireann Náisiúnta Ríoga na hAlban agus do Cheolfhoireann Aireagail na hAlban. Tugadh Stg £4.27 milliún (€4.79 milliún) don RSNO agus Stg £2.14 milliún (€2.4 milliún) don SCO don bhliain airgeadais 2009‑10. Maoiníonn Comhairle Ealaíon na hAlban Ensemble na hAlban agus tugadh Stg £242,000 (€271,000) don cheolfhoireann sa bhliain airgeadais 2008‑9. 

Ós rud é go mbíonn níos lú ceolchoirmeacha ag an BBC SSO agus go mbíonn repertoire níos dúshlánaí acu bíonn an cheolfhoireann ag brath níos mó ar mhaoiniú an stáit ná mar a bhíonn cuid de na ceolfhoirne eile in Albain. Lena chois sin feidhmíonn sí mar chuid den BBC ag a bhfuil cosc ar urraíocht chorparáideach a fháil faoi láthair. Faigheann an cheolfhoireann ioncaim óna ceolchoirmeacha féin agus ó na táillí a fhaightear de bharr ceol a sheinm ag féilte in Albain agus níos faide i gcéin. Íoctar an cheolfhoireann freisin nuair a fhostaíonn tríú páirtithe tráchtála í ó am go céile. Tagann breis agus 80% dá hioncam ó fhóirdheontas an BBC dar luach Stg £5 mhilliún (€5.7 milliún) – maoiniú a fhaightear ó ioncam ceadúnais teilifíse. 

Feidhmíonn ceolfhoireann Cheoldrámaíocht na hAlban mar chuid den chompántas foriomlán. Tugtar Stg £1.4 milliún (€1.6 milliún) don cheolfhoireann mar bhuiséad bliantúil agus tagann sé sin ón deontas foriomlán ón rialtas dar luach Stg £8.46 milliún (€9.48 milliún) a fhaigheann an compántas ceoldrámaíochta agus ón ioncam a thuilleann an cheolfhoireann féin. Cuid de chompántas níos mó, freisin, is ea saor‑cheolfhoireann Bhailé na hAlban agus bhí buiséad Stg £486,000 (€550,000) ag an gceolfhoireann don bhliain 2009‑2010. Cuireadh é sin ar fáil ó bhuiséad foriomlán an chompántais a d’áirigh tacaíocht rialtais agus ioncam tuillte.

 Is dócha go dtabharfar thart ar Stg £700,000 (€784,000) do cheolfhoireann Bhailé na hAlban mar bhuiséad bliantúil. Is é Stg £13,538,000 (€15,328,000) neasluach iomlán na tacaíochta a thugann an rialtas do cheolfhoirne gach bliain. Tá tacaíocht an BBC san áireamh san fhigiúr sin ach ní áirítear leis tacaíocht ó údaráis áitiúla.

3.1.5 Rialachas
Bhí cúrsaí ceolfhoirne in Albain measartha cobhsaí le blianta beaga anuas. Bhí cumas ealaíne le sonrú sa chaoi ar fheidhmigh gach ceolfhoireann agus bhí córas fónta rialachais i bhfeidhm acu. Rinneadh moltaí le scór bliain anuas go nascfaí ceolfhoirne éagsúla le chéile agus go ndéanfaí cuíchóiriú orthu agus is dócha go leanfar ar aghaidh leis na díospóireachtaí san am atá le teacht. Rinneadh moladh in 2010 go n‑athrófaí na socruithe conartha a bhí ag ceolfhoireann Cheoldrámaíocht na hAlban, chun ceoltóirí a fhostú ar bhonn páirtaimseartha seachas ar bhonn lánaimseartha. Ní fios cén toradh a bheidh ar an moladh sin agus an tuarascáil seo á scríobh. Tá na ceolfhoirne eile go léir gníomhach ag cur a gclár féin i bhfeidhm go fuinniúil.

3.1.6 Príomhthorthaí – Albain

	3.2 An Fhionlainn


3.2.1 Forbhreathnú
Tá saol ceolfhoirneach na Fionlainne ar cheann de na cinn is saibhre ar domhan, tá tríocha ceolfhoireann gairmiúil sa tír, atá iontach ann féin, agus faightear tacaíocht ó dhaonra iomlán 5.3 milliún duine. Tá cosúlachtaí spéisiúla idir stair na Fionlainne agus stair na hÉireann. Chaith an dá thír formhór dá gcuid staire faoi cheannas comharsan a raibh an lámh in uachtair acu orthu agus smachtaíodh an dá thír ón taobh amuigh. Bhain an dá thír neamhspleáchas amach taobh istigh de chúpla bliain óna chéile (an Fhionlainn i 1917 agus Éire i 1921). Sa dá chás acu lean cogaí cathartha an neamhspleáchas sin, agus bhí tionchar na cogaíochta sin le brath ar feadh blianta fada ina dhiaidh sin. 

Ó thaobh an athraithe stairiúil a tháinig ar cheol clasaiceach, níor bhain an Fhionlainn tairbhe as na céadta bliain traidisiún a tógadh i gcúirteanna ríoga roinnt de na tíortha Nordacha a bhí taobh léi, agus bhí saol an cheoil san Fhionlainn nuair a bhain sí neamhspleáchas amach fréamhaithe i bpócaí cleachtais amaitéaraigh, go príomha sna mór‑ionaid daonra. Ar roinnt bealaí bhí scéal den chineál céanna in Éirinn ag an am, bhí ceolfhoirne amaitéaracha agus cumainn cheoil gníomhach i mBaile Átha Cliath, i gCorcaigh, i bPort Láirge agus i Sligeach ar a laghad ar bith sa chéad chuid den fhichiú haois. 

Tháinig an‑éagsúlacht ar an gcaoi ar thug beartas stáit freagairt ar na pócaí gníomhaíochta seo san Fhionlainn agus in Éirinn áfach. Cé go ndearna roinnt tráchtairí in Éirinn iarracht míniú a thabhairt ar an bhfaillí oifigiúil a rinneadh ar cheol clasaiceach mar fhreagairt i gcoinne seánra ceoil coilíneach nó "coigríche" mar a chonacthas é, bhí an Fhionlainn ar intinn eile ar fad maidir leis. Chonaic an rialtas láir agus údaráis chathrach go raibh forbairt bonneagar ceoil ghairmiúil ar cheann de na gnéithe lárnacha chun struchtúir iomlána bailte, cathracha agus an náisiúin a fhorbairt. Bhí mórtas náisiúnta agus cathrach ag baint le ceolfhoireann ghairmiúil a bheith ag ionad daonra mar dhlúthchuid dá shaol cultúrtha. Ar feadh tréimhse ar feadh na 1920í agus 1930í go háirithe ach a lean go dtí suas go dtí na 1960í agus 1970í, rinneadh gairmiúlú ar cheolfhoirne amaitéaracha, tógadh scoileanna ceoil agus cuireadh na chéad síolta le haghaidh saol ceoil a bheadh bríomhar.

Bhí toradh thar cuimse ag na beartais léargasacha sin. Sa lá atá inniu ann tá an Fhionlainn, cé nach bhfuil inti ach daonra beag, chun tosaigh i gcúrsaí ceoil chlasaicigh agus chomhaimseartha. Tá tóir ar a cuid ceolfhoirne ar fud an domhain mhóir, tá clú agus cáil ar a cuid ionstraimithe, tá líon ollmhór cumadóirí mór le rá aici, agus tá a cuid stiúrthóirí i bhfeighil cuid mhaith de na ceolfhoirne is mó le rá ar fud an domhain.

3.2.2 Ceolfhoirne Gairmiúla
As an tríocha ceolfhoireann ghairmiúil atá ina mbaill de Chumann Cheolfhoirne Siansacha na Fionlainne, is ceolfhoirne lánaimseartha naoi gcinn déag acu, idir ceolfhoireann bheag aireagail téaduirlisí ina mbíonn 12 seinnteoirí agus ceolfhoireann 111 ball do Cheoldrámaíocht Náisiúnta na Fionlainne. Is é an sampla deiridh sin an t‑aon cheolfhoireann atá tugtha go lánaimseartha don cheoldrámaíocht, ach áiríonn go leor ceolfhoirne eile ceoldrámaíocht chomh maith le léiriúcháin bailé ina sceideal bliantúil imeachtaí. I gcroílár cuid mhaith de ghníomhaíochtaí na gceolfhoirne bíonn séasúr bliantúil de cheolchoirmeacha seachtainiúla. Tugann ceolfhoirne a gcuid ama freisin do chraoltaí, d’obair oideachais agus for‑rochtana, do cheolchoirmeacha teaghlaigh agus do chomhoibriú le cóir chomh maith le himeachtaí siamsaíochta.

Tugtar achoimre sa tábla seo a leanas den raon ceolfhoirne san Fhionlainn, aicmithe i dtéarmaí líon na gceoltóirí atá fostaithe go lánaimseartha, chomh maith le bonn daonra an bhaile / na cathrach ar a bhfreastalaíonn siad. 

Fíor 14: Ceolfhoirne na Fionlainne
	Ceolfhoireann
	Méid
	Baile / Cathair
	Daonra

	Ceolfhoirne lánaimseartha

	Ceolfhoireann Ceoldrámaíochta Náisiúnta na Fionlainne
	111
	Heilsincí 
	1,009,000


	Ceolfhoireann Fhiolarmónach Heilsincí
	100
	Heilsincí 
	1,009,000

	Ceolfhoireann Shiansach Raidió na Fionlainne
	99
	Heilsincí 
	1,009,000

	Ceolfhoireann Fhiolarmónach Tampere
	97
	Tampere
	206,000

	Ceolfhoireann Fhiolarmónach Turku
	74
	Turku
	175,000

	Sinfonia Lahti
	67
	Lahti
	99,000

	Oulu Sinfonia
	61
	Oulu
	131,000

	Ceolfhoireann Shiansach Kuopio
	48
	Kuopio
	91,000

	Tapiola Sinfonietta
	41
	Espoo
	236,000

	Ceolfhoireann Shiansach Jyväskylä
	38
	Jyväskylä
	85,000

	Ceolfhoireann Cathrach Joensuu
	35
	Joensuu
	58,000

	Ceolfhoireann Cathrach Vaasa
	31
	Vaasa
	58,000

	Pori Sinfonietta
	31
	Pori
	76,000

	Kymi Sinfonietta
	30
	Kotka &

Kouvola
	66,000

31,000

	Ceolfhoireann Cathrach Lappeenranta
	21
	Lappeenranta
	59,000

	Ceolfhoireann Aireagail Ostrobothnian
	20
	Kokkola
	37,000

	Ceolfhoireann Aireagail na Laplainne
	16
	Rovaniemi
	58,000

	Ceolfhoireann Snagcheoil UMO
	16
	Heilsincí 
	1,009,000

	St Michel Strings
	12
	Mikkeli
	49,000

	Eagraíochtaí a fhostaíonn seinnteoirí lánaimseartha mar chuid de cheolfhoireann hibride mhór ghairmiúil / amaitéarach

	Ceolfhoireann Cathrach Lohja
	10
	Lohja
	37,000

	Ceolfhoireann Cathrach Seinäjoki
	10
	Seinäjoki
	37,000

	Ceolfhoireann Savonlinna
	4
	Savonlinna
	27,000

	Ceolfhoireann Cathrach Kemi
	4
	Kemi
	23,000

	Ceolfhoirne gairmiúla páirtaimseartha nó bunaithe ar thionscadal

	Ceolfhoireann Aireagail Avanti!
	1‑70
	Heilsincí 
	1,009,000

	Ceolfhoireann Hyvinkää
	43
	Hyvinkää
	44,000

	Ceolfhoireann Sixth Floor
	3‑70
	Heilsincí 
	1,009,000

	Ceolfhoireann Vantaa Pops
	65
	Vantaa
	191,000

	Ceolfhoireann Shiansach Vivo
	95
	Gan aon bhunáit sheasta
	

	Ceolfhoireann Bharócach Heilsincí
	3‑40
	Heilsincí 
	1,009,000

	Ceolfhoireann Cathrach Hämeenlinna
	15‑20
	Hämeenlinna
	48,000


Is féidir comparáid a dhéanamh ó thaobh méide de idir Heilsincí (daonra 1,009,000) agus Baile Átha Cliath (daonra 1,186,000 laistigh de cheithre limistéar údaráis áitiúil Bhaile Átha Cliath) agus is ann atá Ceolfhoireann Fhiolarmónach Heilsincí, Ceolfhoireann Shiansach Raidió na Fionlainne agus Ceolfhoireann Ceoldrámaíochta Náisiúnta na Fionlainne. Tá an Tapiola Sinfonietta suite laistigh de bhardas atá ina chuid de mhórcheantar Heilsincí. Mar sin tá os cionn 350 post ceolfhoirne coinnithe laistigh den phríomhchathair, agus ní áirítear leo sin Ceolfhoireann Snagcheoil Umo atá lánaimseartha agus roinnt eagraíochtaí páirtaimseartha nó bunaithe ar thionscadal cosúil le Ceolfhoireann Aireagail Avanti! (a thugann faoi go leor oibre sa réimse ceoil chomhaimseartha) chomh maith le Ceolfhoireann Bharócach Heilsincí agus Ceolfhoireann Sixth Floor, agus clú ar an dá cheolfhoireann sin as an obair atá déanta acu sa réimse luathcheoil. Tá sain‑ensemble cosúil le Avanti! suite in áit inmhaíte taobh istigh de ghort saibhir Heilsincí ina bhfuil ceoltóirí ceolfhoirne lánaimseartha, agus fáil acu ag an am céanna ar ealaíontóirí neamhspleácha agus ar ghairmithe atá ag teacht chun cinn ó Acadamh Sibelius i Heilsincí.

Lasmuigh den phríomhchathair tá ceithre cheolfhoireann mhóra eile (os cionn 60 ball). 180 km ó Heilsincí, in Tampere (daonra 206,000) tá Ceolfhoireann Fhiolarmónach Tampere ina bhfuil 97 seinnteoir. Tugann Turku, ina bhfuil daonra 175,000 (níos lú ná Corcaigh agus a cheantar máguaird, daonra 190,000) tacaíocht do Cheolfhoireann Fhiolarmónach Turku ina bhfuil 74 ball. Tacaíonn Lahti, atá thart ar 100 km ó Heilsincí, agus ar cóimhéid beagnach le Cathair Luimnigh, le ceolfhoireann ina bhfuil 67 ceoltóir, agus tacaítear in Oulu, 600 km ó Heilsincí, agus díreach 200 km ón gCiorcal Artach, le ceolfhoireann ina bhfuil 61 ceoltóir.

San Fhionlainn, i ngach cathair ina bhfuil os cionn 50,000 duine ina gcónaí, tá ceolfhoireann lánaimseartha de shaghas éigin acu. Tá ceolfhoirne níos lú i gcuid mhaith de na cathracha agus na bardais níos lú. Ní thagann aon laghdú ar chaighdeáin ealaíonta áfach mar gheall ar líon níos lú seinnteoirí. Pori (daonra 76,000), cathair atá ar cóimhéid le Gaillimh (daonra 72,000), tá ceolfhoireann ann ina bhfuil 31 seinnteoir agus a bhfuil an‑chlú uirthi, agus in Kokkola (37,000), atá ar cóimhéid le Droichead Átha (31,000) nó Dún Dealgan (32,000) tá Ceolfhoireann Aireagail Ostrobothnian a bhfuil cáil idirnáisiúnta uirthi.

Tá an chomhpháirtíocht beo bríomhar san Fhionlainn freisin. Tháinig dhá bhardas le chéile, Kotka (daonra 66,000) agus Kouvola (daonra 31,000), chun an Kymi Sinfonietta a óstáil. Ina theannta sin, tagann go leor de cheolfhoirne beaga na tíre le chéile le haghaidh tionscadal níos mó, a thugann deis dóibh repertoire níos mó a chur i láthair ó am go ham. 

D’fhorbair roinnt bailte beaga (ina bhfuil daonra faoi 50,000) lena n‑áirítear Lohja, Seinäjoki, Savonlinna agus Kemi, bealach suimiúil chun dul i ngleic leis na barainneachtaí scála a bhaineann le ceolfhoireann lánaimseartha a choinneáil inbhuanaithe. Sna cásanna sin tá grúpaí beaga ceoltóirí (4‑10 seinnteoirí) fostaithe go lánaimseartha ag na bailte. Seinneann na ceoltóirí i ngrúpaí aireagail ach iad freisin mar bhunús ag ceolfhoirne níos mó a thagann le chéile ar bhonn páirtaimseartha. Cuireann teagascóirí uirlise, mic léinn tríú‑leibhéal, saorsheinnteoirí agus seinnteoirí amaitéaracha le bunús na dtaibheoirí gairmiúla coinnithe.

3.2.3 Ionaid
Chomh maith le hinfheistiú in acmhainní daonna, rinne an Fhionlainn infheistiú suntasach freisin i mbonneagar tógtha le haghaidh taibhiú ceoil. Fuair roinnt de na príomh‑cheolfhoirne ceolárais shaincheaptha le déanaí anuas nó gheobhaidh siad iad go luath. Is ceoláras breá é Ionad Ceoil Kuopio, a cuireadh i gcrích i 1985 agus ina bhfuil Ceolfhoireann Shiansach Kuopio, ina bhfuil áit suite d’os cionn 1,000 duine. Is leis an gceolfhoireann an ceoláras agus is í atá ina bhun. Tá Sinfonia Lahti lonnaithe i Halla Sibelius na cathrach, athchóiriú álainn galánta a rinneadh le déanaí ar an bhfoirgneamh tionsclaíoch is sine sa chathair (a úsáideadh roimhe seo mar mhuileann sábhadóireachta, mar mhonarcha gloine agus mar cheardlann siúinéireachta) agus é anois ina cheoláras comhaimseartha breá ina bhfuil éisteacht úrscothach. Tá coimpléasc ceolárais breá in Tampere ina bhfuil trí phríomh‑halla taibhithe, a osclaíodh i 1990 agus is ann atá Ceolfhoireann Fhiolarmónach Tampere lonnaithe.

Bíonn caidreamh cónaitheachta leanúnach seasmhach ag formhór cheolfhoirne na Fionlainne lena bpríomh‑cheoláras.

Sa phríomhchathair, Heilsincí, tá pleananna ag dul ar aghaidh go maith chun coimpléasc ceolárais nua a thógáil, Ionad Ceoil Heilsincí, agus tá an foirgneamh á thógáil faoi láthair. Beidh Ceolfhoireann Fhiolarmónach Heilsincí agus Ceolfhoireann Shiansach Raidió na Fionlainne lonnaithe in Ionad Ceoil Heilsincí. Eatarthu, tairgfidh na ceolfhoirne trí nó ceithre cheolchoirm shiansacha gach seachtain agus roinnfidh siad spás cleachtaidh idir an príomh‑halla éisteachta agus an príomh‑stiúideo cleachtaidh. I gcomhar leis an dá phríomh‑cheolfhoireann, is é Acadamh Sibelius an tríú príomh‑chomhpháirtí sa tionscadal seo, agus beidh sé sin freisin lonnaithe san ionad. I dteannta an phríomh‑cheolárais, agus an halla cleachtaidh (a fheidhmíonn mar stiúideo taifeadta freisin), beidh ionad ceolchoirm aireagail sa choimpléasc freisin, stiúideo ceoldrámaíochta, amharclann dubhlainne agus seomra píborgáin. Beidh coimpléasc cuimsitheach cleachtaidh agus teagaisc, saoráidí oifige agus leabharlann Acadamh Sibelius. Táthar ag tógáil Ionaid Ceoil Heilsincí i gcroílár na cathrach, agus é deartha mar shaoráid cathrach a bheidh ar oscailt ón 7rn go dtí 11in gach lá. Meastar go gcosnóidh sé €140 milliún agus go gcuirfear i gcrích é in 2010.

3.2.4 Lucht Éisteachta
Sna blianta 2000‑2007 bhí an lucht éisteachta iomlán don 30 ceolfhoireann gairmiúil san Fhionlainn a ndearnadh suirbhé orthu laistigh den raon 900,000 go 1,000,000 duine in aghaidh na bliana, agus bhí an líon a d’fhreastail níos mó ná aon mhilliún ar dhá ócáid taobh istigh de na hocht mbliana sin. Léiríonn sé sin leibhéal láidir tacaíochta do na hinstitiúidí sin agus léirthuiscint sheasmhach agus leanúnach lucht éisteachta na Fionlainne ar an obair atá ar bun. 

Feidhmíonn go leor ceolfhoirne as an bhFionlainn sraith síntiúis bhliantúil. Éiríonn le Ceolfhoireann Shiansach Kuopio (bunaithe in Kuopio, daonra 90,000) thart ar 450 síntiúsóir a mhealladh gach bliain, rud a chinntíonn sula dtosaíonn an séasúr fiú amháin, go bhfuil leath na dticéad díolta do gach ceolchoirm roimh ré.

Ní bhíonn go leor de cheolfhoirne na Fionlainne áfach sásta suí ar a sáimhín só maidir leis an lucht éisteachta atá á mhealladh acu faoi láthair, agus bíonn siad ar a ndícheall i gcónaí ag iarraidh dul i gcion ar lucht éisteachta nua. Bíonn idir 80,000 agus 100,000 leanbh páirteach i gcláir oideachais agus for‑rochtana cheolfhoirne na Fionlainne go bliantúil. Feidhmíonn Ceolfhoireann Fhiolarmónach Tampere “Club d’Éisteoirí Óga” le haghaidh lucht éisteachta idir 13 agus 27 mbliana déag. Rinne Ceolfhoireann Fhiolarmónach Heilsincí ceiliúradh ar an mbliain 2000 le seoladh an chláir “leanaí baistí” a bhain clú idirnáisiúnta amach, nuair tairgeadh páirt i gclár do gach leanbh a rugadh i Heilsincí an bhliain sin chun caidreamh a chothú agus a choinneáil leo go mbeidh siad 7 mbliana d’aois. Bhí triúr as gach ceathrar leanaí a rugadh an bhliain sin páirteach (4,600 ar an iomlán). D’fhreastail siad ar cheolchoirmeacha débhliantúla agus ar imeachtaí a bhí leagtha amach go sonrach dá n‑aoisghrúpa agus táthar ag súil go gcoinneoidh líon mór díobh naisc láidre leis an eagraíocht de réir mar a bheidh siad ag éirí aníos. 

Éisteann go leor de mhuintir na Fionlainne le ceol ceolfhoirne trí chraoltaí raidió. Tá saindualgas áirithe ar Cheolfhoireann Shiansach Raidió na Fionlainne chuige sin. Cumhdaíonn a gclársceidealú réimse leathan ceoil, agus cuirtear béim faoi leith ar cheol comhaimseartha agus stairiúil na Fionlainne. Craoltar ceolchoirmeacha na ceolfhoirne ar Raidió a hAon na Fionlainne (8% den lucht éisteachta iomlán) dhá thráthnóna sa tseachtain, ceann beo agus ceolchoirm athchraolta. Cuirtear uaireanta breise d’ábhar craolta ar an sceideal chomh maith. Anuas ar Cheolfhoireann Shiansach Raidió na Fionlainne, craoltar ceolchoirmeacha le go leor ceolfhoirne eile freisin ar Raidió na Fionlainne.

Is sampla nuálach ar fad é an tionscnamh nua gréasán‑bhunaithe, Classic Live, d’fhorbairt lucht éisteachta ag eascairt ó Sinfonia Lahti i gcomhar le Ceolfhoireann Fhiolarmónach Náisiúnta na hUngáire. Leis an gcoincheap sin déantar sruthú físe ar thaibhithe beo den dá cheolfhoireann ar an ngréasán, atá ar fáil do shíntiúsóirí thar thréimhse ama ar €5 in aghaidh an lae nó €17 in aghaidh na míosa. Táthar i mbun forbartha ar an gcoincheap go fóill, ach samhlaítear go nglacfaidh líon suntasach de cheolfhoirne eile san Eoraip páirt sa chuibhreannas a chuirfidh sruthú físe ceolchoirmeacha ar fáil ar an ngréasán. I measc na gceolfhoirne eile a bhfuil sé i gceist acu a bheith rannpháirteach tá Ceolfhoireann Fhiolarmónach na Slóvaice, Ceolfhoireann Fhiolarmónach Ríoga Stócólm, Ceolfhoireann Fhiolarmónach Rotterdam agus Ceolfhoireann Fhiolarmónach na Bruiséile – Ceolfhoireann Fhlóndras. Cé gur beag forbairt atá déanta air fós, mheall an tionscnamh seo 2,800 síntiúsóir ó bhreis is 100 tír go dtí seo agus samhlaítear go dtiocfaidh fás thar cuimse ar an uimhir sin sna míonna agus sna blianta amach romhainn.

Féachann ceolfhoirne rannpháirteacha ar Classic Live mar dheis dóibh smacht a thógáil ar a bhfuil i ndán dóibh agus ar an gcaidreamh a bhíonn acu leis an lucht éisteachta. Sa timpeallacht chlasaiceach, is beag smacht a bhíonn ag ceolfhoirne ar an mbealach a léirítear iad ar an raidió nó ar an teilifís, sna meáin nó fiú mar a léiríonn cuideachtaí taifeadta iad. Tugann an tionscnamh seo deis do cheolfhoirne cumarsáid dhíreach a dhéanamh le lucht éisteachta. 

3.2.5 Maoiniú
Tá an Fhionlainn neamhghnách toisc gur ritheadh acht parlaiminte inti ina ndéileáiltear go díreach le maoiniú na gceolfhoirne i 1993, an t‑acht um amharclannaíocht agus ceolfhoirne. Leagtar creat amach san acht sin trína bhfaigheann ceolfhoirne maoiniú ón rialtas láir. Go ginearálta ríomhtar an tacaíocht sin ag 37% de bhille tuarastail bliantúil na gceoltóirí ceolfhoirneacha (arb ionann é sin agus thart ar 23% den chostas iomlán a bhaineann leis na heagraíochtaí a reáchtáil). Comhaontaíodh margadh maoiniúcháin trí bliana le gairid maidir nuair a d’aontaigh an rialtas láir a ranníocaíochtaí a mhéadú 20% in aghaidh na bliana in 2008, in 2009 agus in 2010. Cuireann údaráis cathrach agus bardais an chuid eile den mhaoiniú ar fáil do cheolfhoirne na Fionlainne (62% eile d’iomlán na mbuiséad bliantúil). Is féidir le hidirbheartaíocht leis na húdaráis cathrach agus bardais a bheith deacair agus ní bhíonn na torthaí chomh cinnte céanna. In 2007 b’ionann na figiúirí maoiniúcháin agus tacaíocht €12.7 milliún ón rialtas láir agus €34.3 milliún ó bhardais.

Chomh maith le tacaíocht stáit agus bardais a fháil tagann an phríomhfhoinse ioncaim eile do cheolfhoirne ó dhíolacháin ticéad agus ioncam tuillte eile, arb ionann é sin agus 14% de na buiséid san iomlán. Ní bhíonn i gceist le daonchairdeas corparáideach agus tabhartas aonair, cé go gcuireann siad sin le buiséid roinnt ceolfhoirne, ach codán an‑bheag de na costais fhoriomlána (1% nó níos lú den ioncam iomlán).

3.2.6 Oiliúint
Is é an infheistíocht a dhéanamh an Fhionlainn ina córas oideachais bunchloch na gníomhaíochta ceolfhoirní ar fad san Fhionlainn. Cé go meastar nach bhfuil ceol an churaclaim sa scoil róláidir, agus go raibh brú air le gairid, tá líonra láidir de 86 scoil cheoil sa tír, ina soláthraítear oiliúint uirlisí agus ghutha, taithí ensemble agus oideachas ar theoiric an cheoil. Faigheann scoileanna ceoil san Fhionlainn tacaíocht airgeadais ó bhardais, ach íocann na daltaí táillí i leith an teagaisc freisin. Soláthraíonn na scoileanna sin sruth mic léinn do na 12 ardscoil cheoil réigiúnacha, agus déanann na mic léinn is tréithí a staidéir ag Acadamh Sibelius i Heilsincí, a aithnítear mar cheann de na hinstitiúidí oiliúna ceoil is fearr ar domhan. 

Mar thoradh ar an gcur chuige eagnaí sin ar oideachas ceoil tá éileamh leanúnach ar ghníomhaíocht cheolfhoirneach, ardleibhéal tuisceana ar cheol, agus staid gníomhaíochta ceolfhoirní a bhaineann go mór le saol cuid mhór de mhuintir na Fionlainne. Is ceoltóirí Fionlannacha iad 93% de na ceoltóirí i gceolfhoirne Fionlannacha. Fostaíonn formhór cheolfhoirne na Fionlainne stiúrthóirí Fionlannacha.

3.2.7 Stiúrthóirí Fionlannacha go hIdirnáisiúnta
Ní amháin go bhfuil gairmeacha suntasacha ag stiúrthóirí Fionlannacha san Fhionlainn, ach tá comhpháirtíochtaí rathúla déanta ag a lán acu le ceolfhoirne go hidirnáisiúnta. Trína bpoist leis na ceolfhoirne sin (léirithe sa tábla thíos), féadann stiúrthóirí Fionlannach tacú lena lán gnéithe den cheol Fionlannach ar fud an domhain.

Fíor 15: Poist reatha nó le déanaí (ó 2000 i leith) Stiúrthóirí Fionlannacha le ceolfhoirne idirnáisiúnta
	Stiúrthóir
	Post
	Eagraíocht

	Mikki Franck
	Stiúrthóir Ealaíne
	Ceolfhoireann Náisiúnta na Beilge

	Ralf Gothóni
	Príomhstiúrthóir
	Ceolfhoirne Aireagail Shasana

	Pietari Inkinen
	Stiúrthóir Ceoil

Príomh‑aoi‑stiúrthóir
	Ceolfhoireann Shiansach na Nua‑Shéalainne

Ceolfhoireann Fhiolarmónach na Seapáine

	Hannu Lintu
	Stiúrthóir Ceoil

Príomh‑aoi‑stiúrthóir Ainmnithe
	Ceolfhoireann Shiansach Helsingborg

Ceolfhoireann Shiansach Náisiúnta RTÉ

	Sasha Mäkilä
	Stiúrthóir

Leas‑Stiúrthóir
	Ceolfhoireann Shiansach Leabharlann Náisiúnta na Rúise

Orchestre National de France

	Susanna Mälkki
	Stiúrthóir Ceoil

Stiúrthóir Ceoil
	Ceolfhoireann Shiansach Stavanger

Ensemble Intercontemporain

	Sakari Oramo
	Stiúrthóir Ceoil

Príomhstiúrthóir agus Comhairleoir Ealaíne
	Siansa Chathair Birmingham 

Ceolfhoireann Fhiolarmónach Ríoga Stócólm

	Esa‑Pekka Salonen
	Príomhstiúrthóir agus Comhairleoir Ealaíne

Stiúrthóir Laureate
	Ceolfhoireann Fhiolarmónach (Londain)

Ceolfhoireann Fhiolarmónach Los Angeles

	Jukka‑Pekka Saraste
	Stiúrthóir Ceoil

Príomhstiúrthóir

Stiúrthóir Ceoil
	Ceolfhoireann Shiansach Toronoto

Ceolfhoireann Shiansach BBC

Ceolfhoireann Fhiolarmónach Osló

	Osmo Vänskä
	Príomhstiúrthóir

Stiúrthóir Ceoil
	Ceolfhoireann Shiansach na hAlban BBC

Ceolfhoireann Minnesota


3.2.8 Príomhthorthaí – An Fhionlainn

	3.3 An Iorua


3.3.1 Réamhrá
Is tír shaibhir agus an‑neamhspleách ar fad í an Iorua, inar roghnaigh a saoránaigh dhá uair gan dul isteach san AE. Ní chuireann an mheanma neamhspleách seo, áfach, bac ar an Iorua ó chomhoibriú ar raon bealaí éagsúla le tíortha Nordacha maidir le cúrsaí cultúrtha. Tá bród uirthi a háit a bheith aici mar cheann de phríomhinfheisteoirí na hEorpa sna healaíona. Agus daonra 4.6 milliún inti, tá sí sách cosúil le Poblacht na hÉireann (daonra 4.46 milliún).

Ní ceolfhoirne amháin atá i gceist leis an saibhreas ceoil atá san Iorua. Is tír í seo ina bhfuil an ghníomhaireacht ceoil Rikskonsertene arna maoiniú ag an stát (bunaithe 1967), a chuireann os cionn 9,600 ceolchoirm chun cinn in aghaidh na bliana – is é sin os cionn 26 ceolchoirm gach lá. Soláthraíonn Rikskonsertene idir 80 agus 90% de na costais a theastaíonn chun ceolchoirmeacha a chur ar stáitse in ionaid réigiúnacha.

Spreagtha ag ioncam láidir de bharr na hola, thug rialtas na hIorua faoi cheann de na hárais cheoldrámaíochta is mórthaibhsí ar domhan a thógáil, i gcomórtas le Sydney amháin maidir lena suntasacht ailtireachta. Chosain an t‑áras ceoldrámaíochta €500 milliún agus cuireadh i gcrích in 2007 é.

3.3.2 Forbhreathnú
Cuimsítear ocht bpríomh‑cheolfhoireann ghairmiúla san Iorua (daonra 4.6m) agus ensemble gaothuirlise amháin a fhostaíonn 612 ceoltóir ar bhonn lánaimseartha agus faigheann siad fóirdheontas poiblí os cionn €60 milliún ón rialtas láir. Tá sonraí tugtha sa tábla thíos.

Tacaíocht airgeadais a fhaightear ón rialtas láir amháin atá léirithe sa tábla seo. Tugann údaráis bardais tacaíocht do go leor ceolfhoirne chomh maith. Is é an rialtas láir amháin a thugann maoiniú do Cheolfhoirne Fiolarmónacha Osló agus Bergen, ach ar an taobh eile faigheann Ceolfhoirne Siansacha Trondheim agus Stavanger 70% dá n‑ioncam bliantúil ón rialtas láir, 20% ó bhardais agus 10% ó ioncam a thuilleann siad. 
Tá sé deacair a bheith 100% beacht faoin bhfigiúr le haghaidh Cheolfhoireann Ceoldrámaíochta Náisiúnta na hIorua, toisc go gcuimsítear tacaíocht don cheolfhoireann seo sa deontas foriomlán ón rialtas do Cheoldrámaíocht na hIorua, a bheidh ionann le €54 milliún i gcomhair 2010. Mar an gcéanna, níl figiúirí ar fáil le haghaidh Cheolfhoireann Raidió na hIorua, a fheidhmíonn mar chuid d’eagraíocht níos mó. Tá meastacháin sa tábla maidir leis na figiúirí sin.

Fíor 16: Ceolfhoirne lánaimseartha arna dtacú ag Rialtas na hIorua:
	Ceolfhoireann
	Daonra na Cathrach
	Líon Ceoltóirí
	Deontas Ioncaim 2010 €

	Ceolfhoireann Fhiolarmónach Osló


	1,400,000
	107
	14,485,000

	Ceolfhoireann Fhiolarmónach Bergen
	252,000
	97
	12,694,000

	Ceolfhoireann Shiansach Trondheim
	260,000
	90
	8,015,000

	Ceolfhoireann Ceoldrámaíochta Náisiúnta na hIorua
	1,400,000
	76
	5,000,000


	Ceolfhoireann Shiansach Stavanger
	120,000
	75
	7,349,000

	Ceolfhoireann Shiansach Kristiansand
	80,000
	55
	4,704,000

	Ceolfhoireann Raidió na hIorua (Osló)
	1,400,000
	53
	5,000,000

	Ceolfhoireann Shiansach Artach na hIorua (Tromsø)
	65,000
	33
	4,463,000

	Ensemble Gaothuirlisí na hIorua (Halden)
	28,000
	26
	2,394,000

	Iomlán
	612
	64,104,000


Le cois na gceolfhoirne lánaimseartha thuasliostaithe, soláthraíonn rialtas na hIorua maoiniú bliantúil do roinnt ceolfhoirne agus grúpaí ensemble páirtaimseartha. Áirítear orthu sin Ceolfhoireann Aireagail na hIorua, Aonréadaithe Trondheim (cuid d’eagraíocht Cheolfhoireann Shiansach Trondheim) agus Ceolfhoireann Óige na hIorua. Tugtar tacaíocht chomh maith do dhá ensemble, a sheinneann ar mhéideanna solúbtha suas go dtí méid ceolfhoireann aireagail, Ensemble BIT20 agus Cikada / Oslo Sinfonietta ar bhonn páirtaimseartha. Tá sonraí ar fáil sa tábla thíos.

Fíor 17: Ceolfhoirne páirtaimseartha arna dtacú ag Rialtas na hIorua
	Ceolfhoireann / Ensemble
	Deontas Ioncaim 2010 €

	Ceolfhoireann Aireagail na hIorua
	852,000

	Ceolfhoireann Óige na hIorua
	393,000

	Aonréadaithe Trondheim
	329,000

	Ensemble BIT20
	313,000

	Cikada and Oslo Sinfonietta
	287,000

	Iomlán
	2,174,000


3.3.3. Ceolfhoirne
Is í Ceolfhoireann Fhiolarmónach Osló príomh‑cheolfhoireann na hIorua ina bhfuil 107 ball a sheinneann 68 ceolchoirm sa bhaile agus 22 ceolchoirm ar camchuairt gach bliain. Le blianta beaga anuas chuaigh sí ar camchuairt go dtí an Ríocht Aontaithe, an Eilvéis, an tSeapáin, an tSín, Téaváin, agus an Chóiré Theas. Thaifead sí an‑chuid i mórán lipéid cheoil. Thosaigh Ceolfhoireann Fhiolarmónach Osló mar chuid de Raidió na hIorua, agus rinneadh eagraíocht neamhspleách di arna maoiniú ag an rialtas láir i 1996.

Feidhmíonn 90 seinnteoir Cheolfhoireann Shiansach Trondheim ar raon conarthaí éagsúla. Ar feadh 8 seachtaine in aghaidh na bliana, léiríonn an cheolfhoireann ceolchoirmeacha leis an 90 ceoltóir ar fad. Ar feadh 15 seachtaine, deighltear an cheolfhoireann ina ceolfhoireann shiansach 74 duine agus ceolfhoireann aireagail 16 dhuine – Aonréadaithe Trondheim. Tá láithreacht idirnáisiúnta láidir di féin agus próifíl shuntasach trína taifeadtaí bunaithe ag an gceolfhoireann aireagail seo. Ar feadh an 23 seachtain eile oibríonn an cheolfhoireann le 84 ceoltóir, le seisear ceoltóirí nach bhfuil ar conradh le haghaidh na tréimhse sin. Ar an mbealach sin, is féidir leis an gceolfhoireann raon leathan saothar éagsúil a léiriú ag baint an leasa is iomláine agus is éifeachtaí as a hacmhainní. Bunaithe i gcathair ina bhfuil 260,000 duine, meallann Ceolfhoireann Shiansach Trondheim meántinreamh de 800 duine ag a ceolchoirmeacha seachtainiúla.

Tháinig Ceolfhoireann Shiansach Kristiansand, atá bunaithe in ionad daonra níos lú, chun cinn trí chónascadh grúpaí ensemble téaduirlisí agus banna mhíleata. Léiríonn sí séasúr bliantúil de 30 ceolchoirm, agus caitheann sí 10 seachtaine ag léiriú ceoldrámaíochta. Tá tús curtha ag an gceolfhoireann faoi láthair le ceoláras nua a thógáil.

Léirítear sampla le déanaí den chineál seo smaointeoireachta cruthaithí i dteacht le chéile dhá ensemble a bhí ann cheana in 2009, Ceolfhoireann Shiansach Tromsø agus Bodø Sinfonietta, neart ceoil de 33 seinnteoir san iomlán. Méadaíonn saorsheinnteoirí agus an banna míleata áitiúil líon na gceoltóirí sin a thugann an neart siansach iomlán don cheolfhoireann do 4‑5 thionscadal in aghaidh na bliana, nuair a sheinneann siad faoin teideal nua Ceolfhoireann Shiansach Artach na hIorua. Uaireanta eile, leanann na ceoltóirí dá gcuid saothair ina gcuid ensemble féin atá bunaithe i gcathracha thuaidh atá 560 km óna chéile. Ceapadh an seinnteoir trombóin iomráiteach Christian Lindberg mar Phríomhstiúrthóir agus Comhairleoir Ealaíne, beart a chinnteoidh aird idirnáisiúnta ar an bhfiontar núíosach seo.

Caitheann na ceolfhoirne in Bergen, Stavanger, Trondheim, Tromsø agus Kristiansand cuid dá n‑am ag seinm i gcomhair na ceoldrámaíochta. Déantar é seo i gcomhar le compántais cheoldrámaíochta pháirtaimseartha áitiúla. Sa phríomhchathair, coinníonn Ceoldrámaíocht Náisiúnta na hIorua a ceolfhoireann lánaimseartha féin, ag tabhairt seans ansin do Cheolfhoireann Fhiolarmónach Osló díriú ar an repertoire siansach.

Bunaithe i dtús 1734, is é Ensemble Gaothuirlisí na hIorua an cheolfhoireann is sine san Iorua, bunaithe in Halden, in oirdheisceart na hIorua taobh le teorainn na Sualainne. Tá sé neamhghnách go mbeadh tacaíocht ag ensemble gaothuirlisí ar bhonn lánaimseartha, ach cheap an grúpa seo repertoire leathan lena n‑áirítear ceol comhaimseartha, tionscadail ildisciplíneacha, saothair bharócacha, chlasaiceacha agus snagcheoil. Comhoibríonn an ensemble le go leor eagraíochtaí agus féilte éagsúla.

Seinneann Ceolfhoireann Raidió na hIorua repertoire an‑éagsúil ceoil i gceolchoirmeacha agus i seisiúin stiúideo craolacháin. Is ionann a haschur agus thart ar 70% ceol clasaiceach agus 30% siamsaíocht, popcheol, rac‑cheol agus snagcheol. Cé go bhféachann sí go gníomhach le deiseanna a thabhairt d’ealaíontóirí ón Iorua, tá a cur chuige ábhairín éagsúil ó cheolfhoirne raidió Nordacha eile, ag a bhfuil repertoire atá níos sainithe trí thiomantas do repertoire comhaimseartha agus nach bhfuil chomh aithnidiúil.

Tairgtear tacaíocht stáit do roinnt ceolfhoirne eile chomh maith a fheidhmíonn ar bhonn páirtaimseartha, saoroibre. Áirítear iad seo a leanas orthu sin:

· Ceolfhoireann Aireagail na hIorua: tá cuntas teiste idirnáisiúnta láidir ag an gceolfhoireann seo, ag dul ar camchuairt dhá uair sa bhliain le blianta beaga anuas agus ag comhoibriú ag an am céanna le mórealaíontóirí ceoil idirnáisiúnta.

· Ensemble BIT20: ensemble ceoil chomhaimseartha bunaithe in Bergen, a sheinneann raon saothar Ioruach agus idirnáisiúnta.

· Ceolfhoireann Bharócach na hIorua: an cheolfhoireann bharócach ghairmiúil Nordach is faide bunaithe. Ag úsáid ré‑uirlisí, sheinn an cheolfhoireann seo ag féilte ar fud na hEorpa agus rinne siad roinnt taifeadtaí a bhfuil moladh faighte acu ó na léirmheastóirí
· Ceolfhoireann Náisiúnta Óige na hIorua: ag cur deiseanna oiliúna tábhachtacha ar fáil do cheoltóirí gairmiúla atá ag teacht chun cinn, ag cuimsiú suas le 110 rannpháirtí gach bliain.
	


3.3.4 Gnéithe Eile de Shaol Ceolfhoirneach na hIorua
Tá roinnt fíricí ábhartha againn maidir leis an saol ceolfhoirneach san Iorua:

· Chuaigh tacaíocht rialtas na hIorua do na healaíona i méid gach bliain le déanaí agus tá an tacaíocht sin ag dul i méid níos tapúla ná aon tír Nordach eile.

· Ní chuirtear leibhéal mór urraíochta corparáidí ná daonchairdeas aonair san áireamh i gcultúr na hIorua. Faigheann formhór na gceolfhoirne suas le 90% dá mbuiséid bhliantúla ó mhaoiniú poiblí.

· Tá córais láidir oideachas ceoil san Iorua, agus ní mheasann ceolfhoirne na hIorua go bhfuil gá cláir oideachais láidre faoi leith a leagan síos thar na ceolchoirmeacha scoile a chuirtear ar stáitse cheana féin. 
· Níl ceolfhoirne na hIorua ag brath ar urraíocht ón bpobal agus tá leibhéal ard tacaíochta acu cheana féin le haghaidh taibhithe beo. Dá bhrí sin ní fheiceann ceolfhoirne go bhfuil gá le cláir for‑rochtana pobail, agus níl an réimse oibre seo chomh forbartha in aon chor is atá sé i dtíortha eile.

· Tháinig borradh faoi lucht éisteachta ceolfhoirne san Iorua sa tréimhse 2004‑2007, cé gur thit na figiúirí beagán in 2008. Tháinig méadú ar lucht éisteachta go háirithe leis an mbéim níos mó a cuireadh ar cheolchoirmeacha scoile, cé go bhfuil méadú tagtha freisin ar líon na ndaoine a íocann as dul chuig ceolchoirmeacha.

· Léirítear i staitisticí gur sheinn sé phríomh‑cheolfhoireann (Ceolfhoireann Fhiolarmónach Osló, Ceolfhoireann Fhiolarmónach Bergen, Ceolfhoireann Shiansach Trondheim, Ceolfhoireann Shiansach Kristiansand, Ceolfhoireann Tromsø agus Ensemble Gaothuirlisí na hIorua) 726 ceolchoirm le chéile do lucht éisteacht de bhreis agus 350,000 duine in 2008. Ina theannta sin thug siad 216 ceolchoirm do leanaí agus do dhaoine óga i lucht éisteachta ina raibh os cionn 81,000 ar an iomlán.

· Chuir na sé cheolfhoireann chéanna 227 ceolchoirm ceol aireagail ar stáitse do lucht éisteachta d’os cionn 20,000 duine.

· In 2008, ba cheol comhaimseartha a bhí i 24% de repertoire na gceolfhoirne. Nuair a mhionsonraítear é sin is ionann é agus 60:40 idir saothar idirnáisiúnta agus saothar na hIorua. Áiríodh leis 50 chéad taibhiú de shaothar nua.

3.3.5 Príomhthorthaí – An Iorua

	3.4 An Danmhairg


3.4.1 Forbhreathnú
Is tír Nordach eile í an Danmhairg (daonra 5,476,000) ina bhfuil soláthar maith ceolfhoirne le hocht bpríomh‑cheolfhoireann ag fostú os cionn 600 ceoltóir ar bhonn lánaimseartha.

Is í an cheolfhoireann is mó sa Danmhairg ná Ceolfhoireann Ríoga na Danmhairge, a sheinneann don Cheoldráma Ríoga i gceoláras suaitheanta nua Chóbanhávan (a osclaíodh in 2004) agus in Amharclann Ríoga na Danmhairge, áit a bhfuil traidisiún taibhithe a théann siar go dtí 1448 ag an gceolfhoireann.

Tacaíonn Raidió na Danmhairge le dhá cheolfhoireann – Ceolfhoireann Shiansach Náisiúnta na Danmhairge (99 ceoltóir) agus Ceolfhoireann Aireagail Náisiúnta na Danmhairge (42 ceoltóir), an dá cheann bunaithe i gCóbanhávan.

Tagraítear do na cúig cheolfhoireann eile ar fad mar cheolfhoirne réigiúnacha, agus idir 62 agus 74 seinnteoir iontu, bunaithe i réigiúin dhifriúla ar fud na tíre; ceann sa phríomhchathair agus na ceithre cinn eile in Odense, in Århus, in Aalborg agus san Iútlainn Theas. 

Fíor 18: Ceolfhoirne lánaimseartha sa Danmhairg
	Ceolfhoireann

	Seinnteoirí

	Cathair

	Daonra na Cathrach
	Réigiún


	Ceolfhoireann Ríoga na Danmhairge


	120


	Cóbanhávan


	1,168,000


	Hovedstaden



	Ceolfhoireann Shiansach Náisiúnta na Danmhairge 
	99


	Cóbanhávan


	1,168,000


	Hovedstaden



	Ceolfhoireann Fhiolarmónach Chóbanhávan
	74


	Cóbanhávan


	1,168,000


	Hovedstaden



	Ceolfhoireann Shiansach Odense
	73


	Odense


	159,000


	Deisceart na Danmhairge



	Ceolfhoireann Shiansach Aarhus 
	72


	Aarhus

 
	239,000


	Réigiún Láir na Danmhairge

	Ceolfhoireann Shiansach Aalborg
	65


	Aalborg


	122,000


	Réigiún Thuaisceart na Danmhairge

	Ceolfhoireann Shiansach na hIútlainne Theas
	62


	Sønderborg


	27,000


	An Iútlainn Theas



	Ceolfhoireann Aireagail Náisiúnta na Danmhairge
	42


	Cóbanhávan


	1,168,000


	Hovedstaden



	Iomlán na Seinnteoirí
	607
	
	
	


Chomh maith leis na ceolfhoirne sin, tacaíonn Comhairle Ealaíon na Danmhairge le cúig ensemble lánaimseartha atá bunaithe ar bhonn réigiúnach (ar a nglaoitear “grúpaí ensemble bunúsacha”), a sheinneann raon leathan repertoire i gcomhthéacsanna difriúla. Tá réimse i gceist leis na grúpaí ensemble bunúsacha sin ó ochtréad go ceolfhoireann aireagail go banna mór snagcheoil. Fostaíonn siad idir 8 agus 18 seinnteoir an ceann agus cumhdaítear limistéir thíreolaíochta dhifriúla.

Anuas ar an mBanna Mór Klüvers (ceann de na “grúpaí ensemble bunúsacha"), faigheann snagcheol tacaíocht freisin ó Raidió na Danmhairge a choinníonn banna mór lánaimseartha. Tacaíonn an Chomhairle Ealaíon freisin le Ensemble Ealaíne Chóbanhávan a bhíonn ag obair i réimse an tsnagcheoil chomhaimseartha, an cheoil sheiftithe agus an cheoil thrialaigh.

Faigheann dhá shainghrúpa ensemble mhóra do cheol comhaimseartha tacaíocht freisin ar bhonn páirtaimseartha, grúpaí ensemble Athelas agus Esbjerg, a bhfuil cuntas teiste láidir bainte amach acu go hidirnáisiúnta. Is sain‑cheolfhoireann ré‑uirlise é Coinséartó Chóbanhávan a fhaigheann maoiniú ar bhonn tionscadail.

Ag glacadh leis na ceolfhoirne, na grúpaí ensemble bunúsacha agus grúpaí snagcheoil le chéile, tá gar do 700 duine fostaithe go lánaimseartha i dtaibhiú ceoil sa Danmhairg.

3.4.2 Ceolfhoirne na Danmhairge
Is í Ceolfhoireann Ríoga na Danmhairge an phríomh‑cheolfhoireann a fhreastalaíonn ar an Amharclann Ríoga ina léiriúcháin cheoldrámaíochta agus bhailé, agus bíonn formhór na dtaibhithe ar siúl sa cheoláras nua den scoth, cé go mbíonn roinnt taibhithe níos lú ar siúl i gcónaí san Amharclann Ríoga stairiúil. Is é an stiúrthóir Michael Schønwandt as an Danmhairg príomh‑stiúrthóir na ceolfhoirne. Cuireann an Amharclann Ríoga gar do 200 taibhiú ceoldrámaíochta chun stáitse gach bliain (18 léiriúchán dhifriúla) agus os cionn 100 taibhiú bailé (11 léiriúchán). Seinneann Ceolfhoireann Fhiolarmónach Chóbanhávan, Ceolfhoireann Aireagail Náisiúnta na Danmhairge agus Coinséartó Chóbanhávan (ensemble ré‑uirlise) do roinnt taibhithe freisin. Cuireann Ceolfhoireann Ríoga na Danmhairge ceolchoirmeacha siansacha, aireagail agus ensemble aireagail, ceolchoirmeacha leanaí, imeachtaí teaghlaigh, srl. i láthair gach bliain, agus déantar é sin i gcomhar le Cór Ríoga na Danmhairge uaireanta. Nuair a théann an Amharclann Ríoga ar camchuairt le léiriúcháin cheoldrámaí, úsáidtear na ceolfhoirne réigiúnacha.

Bhunaigh Raidió na Danmhairge Ceolfhoireann Shiansach Náisiúnta na Danmhairge / DR mar cheolfhoireann raidió i 1925, timpeall an ama ar cuireadh an stáisiún raidió féin ar bun. Inniu is í an cheolfhoireann 99 duine ensemble suaitheanta na Danmhairge, ag taibhiú go rialta le go leor de na stiúrthóirí agus aonréadaithe is mó ar domhan. Craoltar a ceolchoirmeacha seachtainiúla gach Déardaoin ar an raidió agus ar an teilifís sa Danmhairg. Rinne sí go leor taifeadtaí a bhfuil clú agus cáil orthu agus bhí sí ar camchuairt idirnáisiúnta go minic. Is é an stiúrthóir Thomas Dusgaard as an Danmhairg an príomh‑stiúrthóir.

Rinne Ceolfhoireann Aireagail Náisiúnta na Danmhairge ceiliúradh in 2009 ar chomóradh 70 bliain. Mar cheolfhoireann raidió atá measartha ó thaobh méide (cosúil ó thaobh raoin de le Ceolfhoireann Choirme RTÉ) seinneann sí repertoire leathan de repertoire clasaiceach agus móréilimh. Tharraing an comhoibriú a bhí aici leis an stiúrthóir Adam Fischer go leor airde, le roinnt taifeadtaí de shiansacha agus de cheoldrámaíocht Mozart a bhfuil clú orthu. Tá sí mórtasach freisin as an obair a dhéanann sí le hionstraimithe mar stiúrthóirí agus le haonréadaithe i measc a cuid seinnteoirí féin. Ach oibríonn sí freisin le grúpaí rac‑cheoil agus le ceoltóirí ó sheánraí eile, i scannáin agus i léiriúcháin teilifíse chomh maith le himeachtaí craolta Nollaig agus na bliana úra do theaghlaigh a chur i láthair. 

Téann bunús Cheolfhoireann Fhiolarmónach Chóbanhávan siar go dtí 1843 tráth ar bunaíodh í le bheith mar cheolfhoireann chónaithe i bpáirc siamsaíochta Tivoli Gardens – ceann de na nithe is mó díol spéise san Eoraip. Tugadh Ceolfhoireann Tivoli uirthi an chéad lá riamh. Rinneadh ceolfhoireann lánaimseartha de i 1965, agus tugadh Ceolfhoireann Shiansach na Séalainne uirthi. Coinníonn an cheolfhoireann a naisc le Tivoli Gardens le séasúr samhraidh i gCeoláras Tivoli agus ag amanna eile, bíonn sraith ceolchoirmeacha i gCóbanhávan agus ar fud na Séalainne. Tugann an cheolfhoireann 115 taibhiú bliantúil faoi láthair, lena n‑áirítear ceolchoirmeacha siansacha, ceolchoirmeacha scoile agus teaghlaigh chomh maith le taibhithe ceoldrámaíochta agus bailé, agus baineann siad lucht éisteachta d'os cionn 85,000 amach gach bliain. Tá eagraíocht ghníomhach ach neamhspleách "cairde" ag an gceolfhoireann, ina bhfuil 1,800 ball.

Is ensemble 62 ball í Ceolfhoireann Shiansach na hIútlainne Theas atá bunaithe san ionad daonra is lú de na ceolfhoirne go léir in Sønderborg (daonra 27,000), atá ar cóimhéid leis an Uaimh (daonra 25,000). Tugann an cúrsa camchuairte an cheolfhoireann timpeall ar an gcuid is deisceartaí den Danmhairg agus isteach i dtuaisceart na Gearmáine. Tá caidreamh rialta aici le 15 ionad dhifriúla laistigh den cheantar sin. Cuireann sí 80 ceolchoirm scoile ar stáitse gach bliain agus í tiomanta go láidir do cheol nua na Danmhairge a choimisiúnú agus a thaibhiú. 

Is mar cheolfhoirne amharclainne a thosaigh Ceolfhoireann Shiansach Aarhus agus Ceolfhoireann Shiansach Odense. Bunaíodh Ceolfhoireann Shiansach Aarhus i 1927 agus thar thréimhse blianta d’fhág sí an log agus bhain sí cáil níos airde amach di féin trí thaibhithe ar fud na cathrach i hallaí ollscoile, i bpictiúrlanna agus i staidiamaí spóirt. I 1982 d'éirigh leis an gceolfhoireann sa deireadh thiar ceoláras a bhaint amach (rinneadh athchóiriú air in 2007 agus cuireann síneadh leis) agus i 1983 thosaigh sí ag feidhmiú faoina hainm reatha. Chomh maith lena príomh‑shéasúr ceolchoirmeacha, soláthraíonn an cheolfhoireann ceolchoirmeacha in aisce gach Satharn, imeachtaí teaghlaigh agus ceolchoirmeacha i gceol aireagail. Tá naisc láidre ag an gceolfhoireann le hinstitiúidí oideachais, seinneann sí do chóir amaitéaracha, do chóir leanaí agus scoileanna, agus ag féilte ceoil. Seinneann sí freisin do Cheolfhoireann Ríoga na Danmhairge nuair a bhíonn sí ar camchuairt go Aarhus. Téann bunús Cheolfhoireann Shiansach Odense siar go dtí 1800 tráth a raibh sí mar bhanna 22 ball. Sa lá atá inniu ann is ceolfhoireann 73 ball í a thugann os cionn 100 ceolchoirm in aghaidh na bliana ar fud a réigiúin, agus is é príomh‑ionad na ceolfhoirne Halla Carl Neilsen in Odense a bhfuil áit ann do 1,200 duine. 

Freastalaíonn Ceolfhoireann Shiansach Aalborg ar an taobh ó thuaidh de Leithinis na hIútlainne, agus cosúil leis na ceolfhoirne réigiúnacha eile cuimsítear ina cuid oibre príomh‑shéasúr ceolfhoirne siansaí, ceolchoirmeacha oideachais agus teaghlaigh, camchuairteanna, taifeadadh agus seinm don Cheoldráma Ríoga ar camchuairt.

Is grúpaí lánaimseartha iad “grúpaí ensemble bunúsacha" na Danmhairge a fhaigheann tacaíocht ón gComhairle Ealaíon chomh maith le rialtais cathrach agus bardais, atá bunaithe in áiteanna difriúla sa tír. Áirítear orthu Ensemble na hIútlainne, grúpa naoi bpíosa lena n‑áirítear cúigréad gaothuirlisí, tríréad téadach agus pianó bunaithe in Skive san Iútlainn (daonra 21,000). Cuireann an grúpa seo idir 50 agus 80 ceolchoirm ar stáitse gach bliain, agus craoltar go leor díobh ar Raidió na Danmhairge. I measc an repertoire tá idir ceol barócach agus comhaimseartha agus bíonn coimisiúin nua acu gach bliain. "Ensemble bunúsach" eile is ea Ceolfhoireann Aireagail Randers, grúpa 14 bhall (a bunaíodh i 1945) atá bunaithe in Randers, an séú cathair is mó sa Danmhairg (daonra 60,000) i lárthuaisceart leithinis na hIútlainne. Naonúr seinnteoirí téaduirlisí agus cúigréad gaothuirlisí atá i gCeolfhoireann Aireagail Randers a chuireann 110 ceolchoirm ar stáitse gach bliain lena n‑áirítear sraith síntiúis de 20 ceolchoirm ceolfhoireann aireagail, ceolchoirmeacha do leanaí, imeachtaí scoile agus taibhithe ceoldrámaíochta (i gcomhar le Ceoldráma Samhraidh Aarhus), chomh maith le camchuairteanna idirnáisiúnta. Tá Ensemble MidtVest bunaithe in Herning (daonra 45,000) san Iútlainn, agus tá deichniúr seinnteoirí ann – ceathairéad téadach, cúigréad gaothuirlisí agus pianó, agus is ochtréad measctha bunaithe ar oileán Lolland (daonra faoi 68,000) atá i Seinnteoirí Aireagail na Danmhairge. Breathnaíonn an ensemble seo ar a ról mar “dhineamó" ceoil dá réigiún. 

3.4.3 Ionaid
Chomh maith le tacaíocht a thabhairt do líonra ceolfhoirne ar fud na tíre agus do ghrúpaí oirfide eile ar fud na tíre, bhí cathracha difriúla sa Danmhairg gnóthach le blianta beaga anuas ag forbairt ceolárais nua dá gceolfhoirne éagsúla.

Sa phríomhchathair, Cóbanhávan, ó tógadh ceoláras nua ansin a bhfuil ailtireacht den scoth le feiceáil ann (a cuireadh i gcrích in 2004) tá saoráidí úrscothacha acu le haghaidh gach duine a bhaineann leis an gceoldrámaíocht. Dearadh log na ceolfhoirne le haghaidh 110 ceoltóir agus tá seomra mór cleachtaidh faoi leith ann don cheolfhoireann. Rinne muintir Møller maoiniú go príobháideach ar an gceoláras seo; is leo cuideachta loingseoireachta agus iompair Maersrk. Cé raibh tógáil an cheolárais maoinithe go príobháideach, bhí sé go hiomlán in‑asbhainteach ó thaobh cánach, mar sin go bunúsach maoiníodh é trí mhodhanna poiblí. 

Osclaíodh Ceoláras Chóbanhávan in Eanáir 2009 tar éis togra tógála a mhair sé bliana. Is ionad uaillmhianach é de cheithre ionad tionóil ar mhéideanna difriúla agus 1,800 suíochán san ionad suite is mó. Rinne Raidió na Danmhairge forbairt air, dream a d'athraigh a gceanncheathrú féin chuig an gcoimpléasc nua foirgneamh seo, suite i gcomharsanacht de Chóbanhávan atá ag teacht ar an saol. Ar chostas os cionn €400 milliún, meastar gurb é an ceoláras seo an ceann is daoire a tógadh riamh. Is foirgneamh thar a bheith nua‑aimseartha é, agus é cheana féin ar cheann de na sócmhainní cultúrtha is tábhachtaí sa Danmhairg. Is ann atá Ceolfhoireann Shiansach Náisiúnta na Danmhairge agus Ceolfhoireann Aireagail Náisiúnta na Danmhairge (an dá cheann á bhfeidhmiú ag Raidió na Danmhairge) lonnaithe.

Baineann Ceolfhoireann Fhiolarmónach Chóbanhávan, an ceann is mó de na cúig Cheolfhoireann shiansacha réigiúnacha, úsáid anois as an sean‑cheoláras a bhí ag Raidió na Danmhairge mar phríomh‑ionad, cé go gcuireann sí go leor ceolchoirmeacha ar siúl lasmuigh de Chóbanhávan agus go mbíonn séasúr samhraidh aici i gCeoláras Tivoli, ionad athchóirithe ó na 1950í suite in ionad Tivoli Gardens i gCóbanhávan a mbíonn an‑tóir air. 

Tá an ceann is lú de na ceolfhoirne réigiúnacha, Ceolfhoireann Shiansach na hIútlainne Theas ina bhfuil 62 ball, bunaithe in Sønderborg; is ann atá Ceoláras Alsion a cuireadh i gcrích in 2007 agus ina bhfuil áit suite do 900 duine. Is campas de chuid Ollscoil Dheisceart na Danmhairge é Alsion, ina nasctar oideachas, taighde agus cultúr in aon láithreán amháin. Tógadh an ceoláras ar chostas €80 milliún agus meastar go bhfuil sé an‑bháúil ó thaobh éisteachta de le haghaidh ceol clasaiceach.

Tá ionad nua freisin ag Ceolfhoireann Shiansach Aarhus. Osclaíodh Musikhuset Aarhus an chéad lá riamh i 1982, ach rinneadh athchóiriú agus síneadh ollmhór air le blianta beaga anuas. Athosclaíodh é in 2007 le fuaimíocht a bhfuil ardchlú uirthi agus saoráidí den scoth. D'éirigh leis an halla nua lucht éisteachta nua a mhealladh le haghaidh ceolchoirmeacha ceolfhoirne, agus imeachtaí eile nach iad. Tá Ceoldrámaíocht Jyske agus an tAcadamh Ríoga Ceoil lonnaithe sa halla freisin.

Is coimpléasc le cúig cheoláras dhifriúla a bheidh i gCeoláras na hIútlainne Thuaidh, atá á thógáil in Aalborg faoi láthair, ina mbeidh Ceolfhoireann Shiansach Aalborg chomh maith le hAcadamh Ceoil Aalborg agus roinn ceoil Ollscoil Aalborg. Tosaíodh ag tógáil an fhoirgnimh in 2005 agus osclófar é in 2012.

Tá an cheolfhoireann deiridh, Ceolfhoireann Shiansach Odense, lonnaithe i gCeoláras Odense ó 1982.
3.4.4 Na Príomhthorthaí – An Danmhairg

	3.5 An Íoslainn


3.5.1 Ceolfhoireann Shiansach na hÍoslainne
Agus daonra 320,000 inti, tá ceolfhoireann ghairmiúil amháin san Íoslainn – Ceolfhoireann Shiansach na hÍoslainne, ensemble lánaimseartha 82 ball atá bunaithe i Réicivíc. Déantar an cheolfhoireann a leathnú go tréimhsiúil go dtí 100 ball le haghaidh ceolchoirmeacha faoi leith lena mbaineann repertoire níos mó.

Bunaíodh Ceolfhoireann Shiansach na hÍoslainne i 1950 agus seinneann sí idir 60 agus 65 ceolfhoireann in aghaidh na bliana faoi láthair, 55 sa phríomhchathair, agus líon níos lú in ionaid eile. Tá bonn maith lucht éisteachta idir 650 agus 700 aici ag bhformhór na gceolchoirmeacha, cuireann an cheolfhoireann béim mhéadaithe, áfach, ar cheolchoirmeacha scoile agus seinneann sí do 35,000 scoláire go bliantúil. Tá roinnt acmhainní nuálacha forbartha aici do scoileanna chomh maith chun buneolas a thabhairt dóibh ar uirlisí na ceolfhoirne. Seinneann an cheolfhoireann do Cheoldrámaíocht na hÍoslainne, ag seinm trí léiriúchán in aghaidh na bliana.

I rith bhlianta bhorradh an gheilleagair san Íoslainn, d’fhorbair Ceolfhoireann Shiansach na hÍoslainne láithreacht láidir idirnáisiúnta le suas le trí chamchuairt eachtracha in aghaidh na bliana, ag díriú ar thíortha Nordacha eile, ar mhórthír na hEorpa agus ar na Stáit Aontaithe agus ar an gCianoirthear. Thug bainc infheistíochta idirnáisiúnta a bhí ag feidhmiú san Íoslainn urraíocht i gcomhair a lán de na camchuairteanna sin. 

Tá raon taifeadtaí a bhfuil moladh faighte acu ó léirmheastóirí déanta ag Ceolfhoireann Shiansach na hÍoslainne freisin, agus chuir siad sin go mór le próifíl na ceolfhoirne.

Táthar ag déanamh pleananna san Íoslainn le 40 bliain anuas maidir le ceoláras nua, agus tá an aisling sin á réadú anois agus Lárionad Comhdhála agus Ceolchoirme Náisiúnta na hÍoslainne á thógáil. Beartaíodh ar dtús é le haghaidh 2009, ach osclófar i dtús 2011 é anois. Cuimseofar lárionad comhdhála, ceoláras agus spás ceadail níos lú ann agus beidh sé suite i dtimpeallacht chalafoirt lárnach sa phríomhchathair Réicivíc. 

Tá an chuid is mó dá maoiniú faighte ag Ceolfhoireann Shiansach na hÍoslainne ó rialtas na hÍoslainne, ach tá urraíocht chorparáideach shuntasach faighte aici i gcomhair camchuairteanna idirnáisiúnta chomh maith. Níl traidisiún láidir maidir le daonchairdeas aonair san Íoslainn. 

I ngeall ar na deacrachtaí geilleagracha le déanaí, tá laghdú suntasach tagtha ar an urraíocht chorparáideach, agus tá méadú suntasach tagtha ar chostais idirnáisiúnta (ealaíontóirí ceoil a fhostú srl.) i ngeall ar dhímheas airgeadra na hÍoslainne. Mar sin féin bhí an cheolfhoireann seiftiúil maidir leis an gcás seo a láimhseáil, trí chostais a chiorrú agus gnó a chuíchóiriú. In ainneoin na ndeacrachtaí geilleagracha, leanadh de mhéadú ar an tacaíocht ó rialtas na hÍoslainne agus ó chathair Réicivíce, cé gur laghdaigh luach iarbhír na ndeontas sin má bhreathnaítear air ina choibhéis in euro.

Tugann rialtas na hÍoslainn 82% de dheontas iomlán na Ceolfhoirne Siansaí agus íocann cathair Réicivíce 18% de. Tá sonraí faoin tacaíocht sin léirithe sa tábla thíos:

Fíor 19: Maoiniú poiblí i gcomhair Cheolfhoireann Shiansach na hÍoslainne:

	Bliain
	2008
	2009
	2010

	Rialtas Láir (kroná)
	571,600,000
	652,200,000
	655,600,000

	(Coibhéis Euro)
	6,351,000
	3,836,000
	3,642,000

	Cathair Réicivíce (kroná)
	125,500,000
	143,200,000
	143,900,000

	(Coibhéis Euro)
	1,394,000
	842,000
	799,000

	Iomlán (kroná)
	697,100,000
	795,400,000
	799,500,000

	(Coibhéis Euro)
	7,745,000
	4,678,000
	4,441,000


Bheadh an chuid is mó de chostais na ceolfhoirne in airgeadra na hÍoslainne, ní i gcoibhéis an euro, áfach ach mar sin féin, rinneadh na dálaí oibriúcháin deacair. Le blianta beaga anuas, áfach, mhair an lucht éisteachta láidir agus níor tháinig laghdú ar uaillmhian ealaíne na ceolfhoirne. Glacfaidh an stiúrthóir Rúiseach mór le rá Gennady Rozhdestvensky ceannas mar phríomh‑aoi‑stiúrthóir ó 2011 i leith, agus beidh oscailt an cheolárais nua ina chloch mhíle thábhachtach don cheolfhoireann.

3.5.2 Na Príomhthorthaí – An Íoslainn

	3.6 Stáit Aontaithe Mheiriceá


3.6.1 Réamhrá
Tá an t‑éiceachóras ceolfhoirneach i SAM mór, éagsúil agus ilchasta. Tá sé difriúil ar bhealaí suntasacha ó go leor ionaid Eorpacha, de bharr na staire ar an gcaoi ar bunaíodh é, agus toisc go bhfuil sé i dtimpeallacht maoinithe an‑difriúil chomh maith. 

I mórthír na hEorpa, d’fhás a lán ceolfhoirne as cúirteanna ríoga stairiúla na huaisleachta, agus thar na céadta bliain thosaigh rialtais baile agus cathrach ag breathnú ar sholáthar na ceolfhoirne mar sheirbhís phoiblí thábhachtach agus mar sheoid sa choróin shibhialta go minic. Rinne tionscnamh an raidió an ghníomhaíocht cheolfhoirneach a threisiú go suntasach sna 1920í agus 1930í nuair a bunaíodh a lán ceolfhoirne raidió san Eoraip agus in ionaid eile chomh maith.

Níor tháinig an tsochaí i SAM, áfach, chun cinn mar a tháinig sí san Eoraip, agus d'fhorbair an saol ceolfhoirneach trí iarrachtaí ceoltóirí tiomanta agus daoine aonair tacúla, seachas trí bheartais náisiúnta nó réigiúnacha a ghlacadh. Fuair ceolfhoirne tacaíocht ó stáisiúin raidió i SAM corruair – go sonrach Ceolfhoireann Shiansach NCB idir 1937 agus 1954 – ach ní dhéantar foráil i samhail maoinithe raidió phoiblí SAM (bunaithe ar thabhartais éisteoirí seachas ar tháille cheadúnais) do thacaíocht ceolfhoirne raidió ar bith sa lá inniu. 

Ó bunaíodh an chéad cheolfhoireann i SAM, Ceolfhoireann Fhiolarmónach Nua‑Eabhrac, in 1842, tháinig fás agus forbairt ar an saol ceolfhoirneach ar a lán bealaí éagsúla. Sa lá atá inniu ann meastar go bhfuil 1,800 ceolfhoireann i SAM lena n‑áirítear:

· Thart ar 50 ceolfhoireann ghairmiúil lánaimseartha ina bhfostaítear seinnteoirí ar bhonn lánaimseartha agus seinneann an cheolfhoireann i rith na bliana.

· Thart ar 300 ceolfhoireann pháirtaimseartha “bunaithe ar sheirbhís”, ina n‑íoctar baill “bunaithe ar sheirbhís” – .i. in aghaidh an chleachtaidh, na ceardlainne nó na ceolchoirme. Soláthraíonn na ceolfhoirne sin líon níos lú clár le linn na bliana.

· 150 go 200 ceolfhoireann coláiste nó ollscoile ina bhfuil seinnteoirí atá i mbun oiliúna chun dul isteach sa ghairm cheoil agus seinnteoirí atá rannpháirteach iontu mar chaitheamh aimsire.

· 400 go 500 ceolfhoireann óige ina bhfuil seinnteoirí ar leibhéil réamh‑ollscoile den chuid is mó

· 800 go 900 ceolfhoireann dheonach, amaitéarach nó phobail ina bhfuil seinnteoirí neamhghairmiúla.

Tá raon na gcineálacha éagsúla eagraíochtaí anseo an‑leathan, agus is ionann láimhdeachas na n‑eagraíochtaí éagsúla agus $12,000 (€8,500) go dtí $77,000,000 (€55,000,000). Meastar go bhfostaítear 150,000 ceoltóir agus 8,000 ball foirne tacaíochta in earnáil na gceolfhoirne gach bliain.

Tá formhór na gceolfhoirne sna Stáit Aontaithe cleamhnaithe do Chonradh Cheolfhoirne Mheiriceá. Is acmhainn í an eagraíocht seo le haghaidh gach cineál ceolfhoirne, a sholáthraíonn seirbhísí amhail cláir cheannaireachta, cláir oiliúna stiúrthóirí, cláir oideachas ceolfhoirne, dámhachtainí le haghaidh clársceidealú eachtraíochta, cláir féinmheasúnaithe boird, cláir oiliúna do chomhaltaí boird, comhaltachtaí forbartha agus margaíochta, dámhachtainí do rannpháirtíocht an phobail, cláir forbartha físe, acmhainní do bhanstiúrthóirí, cláir do chomhairle dheonacha, cláir forbartha do cheolfhoirne óige agus tionscnaimh eile. Tá rannóg taighde fhairsing ag an gConradh agus óstálann sé comhdháil náisiúnta bhliantúil chomh maith. Is gníomhaire fíor‑riachtanach é an Conradh chomh maith maidir le tacaíocht a thabhairt agus brústocaireacht a dhéanamh ar leibhéal náisiúnta. Imríonn sé ról tábhachtach i gcaomhnú an chórais chánach ina ndreasaítear leibhéal mór daonchairdis aonair i dtreo ceolfhoirne ar fad SAM.

Tá raon leathan staitisticí tugtha ag Conradh Cheolfhoirne Mheiriceá ina léirítear staid reatha na gceolfhoirne i SAM. Áirítear ar na samplaí ábhartha:

· Maoiniú: Léirítear i léargas ilchodach maidir leis na príomh‑cheolfhoirne gairmiúla sna Stáit Aontaithe go bhfaigheann siad formhór a maoiniúcháin ó thabhartais ó dhaoine aonair (39%) agus díolacháin ticéad (37%), agus faightear suimeanna níos lú ó thuilleamh dearlaice (12%), ó ioncam tuillte eile (8%) agus an iarmhéid (4%) ó thacaíocht rialtais. Tá dearlaicí ag formhór na gceolfhoirne; fiú úsáideann ceolfhoirne óige agus ceolfhoirne amaitéaracha an modh sin maoiniúcháin dá n‑oibríochtaí.

· Lucht éisteachta: Tá sé follasach go bhfuil laghdú tagtha ar líon an lucht éisteachta beo le haghaidh ceolfhoirne ceolfhoirneacha agus go bhfuil an lucht éisteachta ag dul in aois. Idir 2002 agus 2008 laghdaigh líon an lucht éisteachta ó 24.6 go 21.3 milliún. Tá an laghdú seo, áfach, le feiceáil i réimsí eile ealaíne agus sa spórt agus sa tionscal siamsaíochta i gcoitinne. Ba é 40 meánaois an lucht éisteacht i 1982, ach faoi 2008 mhéadaigh sé sin go dtí 49. Chaill na deich gceolfhoireann is fearr i SAM 15% dá lucht éisteachta ó shéasúr 1995/6 i leith, agus meastar gur ionann sin agus $107 gach bliain in ioncaim chaillte. Ag an am céanna tá méadú 60% os cionn an bhoilscithe tagtha ar dhíolacháin ticéad.

· Ceolfhoirne Ar Líne: Tá sciar i bhfad níos airde den margadh íoslódála ar líne faighte ag an gceol clasaiceach ná mar atá faighte aige i ndíolacháin na mórshráide. Feictear fás an mhargaidh ar líne mar dheis do cheolfhoirne agus don cheol clasaiceach go ginearálta.

· Repertoire: Le linn an tséasúir 2007‑8, sheinn ceolfhoirne i SAM ceol Meiriceánach mar 24% dá repertoire. Scríobhadh 6.5% de na saothair a taibhiú sa 25 bliain a chuaigh thart. Taibhíodh os cionn 100 céad taibhiú le linn an tséasúir sin.

Léirítear difríocht shuimiúil i scrúdú ar cheolfhoirne i SAM sa diminic eatarthu féin agus a lán comhpháirteanna Eorpacha eile. Go ginearálta déantar ceolfhoirne Eorpacha a mhaoiniú le príomh‑mhaoiniú poiblí (ó rialtais láir, réigiúnacha nó áitiúla, ó eagraíochtaí craolacháin arna maoiniú go poiblí nó ó mheascán de na foinsí sin). I mórán cásanna feidhmíonn ceolfhoirne Eorpacha i dtimpeallacht atá saibhir sa traidisiún, ag seinm do lucht éisteachta a tógadh i gcultúr oideachas ceoil láidir. Níl na struchtúir mhaoiniúcháin agus na traidisiúin lucht éisteachta sin mar an gcéanna sna Stáit Aontaithe. Tá struchtúir daonchairdis aonair agus chorparáidigh sna Stáit Aontaithe, áfach, atá níos fearr ná an Eoraip cé nach bhfuil maoiniú ón rialtas chomh coitianta céanna. D’fhéadfadh daoine aonair sna Stáit Aontaithe an rogha a dhéanamh tabhartas a thabhairt d’eagraíochtaí cultúrtha, agus an tabhartas sin a úsáid chun a n‑ioncam incháinithe a laghdú. Go hiarbhír seachligeann an rialtas an cháin in aonad fóirdheontas a chur ar fáil le haghaidh cánacha a bailíodh. Tá an dualgas, dá bhrí sin, ar cheolfhoirne (agus ar chomhlachtaí cultúrtha eile) a n‑ábharthacht dá bpobail a chruthú ar mhodh leanúnach. Ní mór do cheolfhoirne na Stát Aontaithe oibriú go crua chun lucht éisteachta a bhunú agus a choinneáil, ní mór dóibh caidrimh a fhorbairt le raon leathan bronntóirí.

Ar cheann de thorthaí an chórais seo tá go dtugann ceolfhoirne na Stát Aontaithe fuinneamh suntasach do chláir oideachais agus for‑rochtana, go háirithe i gcás ceolfhoirne lasmuigh de mhórlimistéir uirbeacha. Go ginearálta ceaptar na cláir sin chun na haidhmeanna seo a leanas a bhaint amach:

· Lucht éisteachta a fhorbairt agus a choinneáil, díriú ar lucht éisteachta nua, fáil réidh le bacainní a bhaineann le freastal ar cheolchoirmeacha, deireadh a chur leis an mistéir a bhaineann le heispéireas ceolchoirmeacha

· Oiliúint agus meantóireacht a chur ar fáil do cheoltóirí, aonréadaithe, stiúrthóirí, cumadóirí agus foireann riaracháin ceolfhoirne gairmiúla atá ag teacht chun cinn

· An ceol a chur chun cinn i measc leanaí scoile nó réamhscoile laistigh d’earnáil an oideachais fhoirmiúil agus i dtimpeallachtaí pobail araon

· Próifíl agus infheictheacht a ghineadh don cheolfhoireann d’fhonn tacaíocht don eagraíocht ar fud an phobail a uasmhéadú

D’fhéadfadh sé nach mbeadh i gceist sna cláir oideachais agus for‑rochtana ach 3 nó 4% d’am agus d’acmhainní na gceolfhoirne, ach i gcásanna eile d’fhéadfadh an figiúr sin a bheith chomh hard le 35 nó 40%. Cuireann formhór cheolfhoirne na Stát Aontaithe oiliúint ar fáil dá mbaill maidir le hobair oideachais agus for‑rochtana a dhéanamh. Déantar an obair sin uaireanta mar chuid de phríomhchonradh na seinnteoirí agus i gcásanna eile breathnaítear uirthi mar obair bhreise. Feictear oideachas agus for‑rochtain mar réimse fáis agus tá sé ríofa go seinneann ceolfhoirne na Stát Aontaithe 18,000 ceolchoirm gach bliain do dhaltaí scoile.

Feidhmíonn a lán ceolfhoirne dearlaicí tiomanta agus bíonn foinsí maoiniúcháin chorparáidigh ar leithligh acu le haghaidh obair oideachais agus for‑rochtana. Tugann a lán fondúireachtaí daonchairdiúla agus deontas tacaíocht don réimse seo, agus dírítear tacaíocht ón rialtas ar an obair seo chomh maith go minic.

3.6.2 Ceolfhoirne “Bunaithe ar Sheirbhís"
Ní féidir iarracht a dhéanamh sa tuarascáil seo léiriú a thabhairt ar an raon iomlán de shaol ceolfhoirneach na Stát Aontaithe, ná ní féidir na comhpháirteanna go léir a bhaineann leis a chur san áireamh ná an réimse leathan gníomhaíochtaí a dtugtar fúthu. Ina ionad sin, áfach, díreofar ar ghné amháin faoi leith de shaol ceolfhoirneach na Stát Aontaithe, nach bhfuil an oiread sin aithne againn air i gcomhthéacs Eorpach.

Cuirtear formhór na gceolfhoirne gairmiúla i SAM i gcatagóir ar a dtugtar ceolfhoirne "bunaithe ar sheirbhís". Ciallaíonn sé sin nach bhfostaítear seinnteoirí ar chonradh lánaimseartha, ach go n‑íoctar iad as gach "seirbhís" a thugann siad. D'fhéadfadh cleachtadh, taibhiú, taifeadadh, ceardlann, seisiún oideachais agus for‑rochtana nó cineál eile imeachta sceidealaithe ag an gceolfhoireann a bheith i gceist anseo. 

Tá na ceolfhoirne "bunaithe ar sheirbhís" difriúil ó shaor‑cheolfhoirne sa mhéid is go mbíonn poist leanúnacha ag seinnteoirí laistigh den cheolfhoireann, poist a d'fhógrófaí agus a n‑eagrófaí éisteacht ina leith de ghnáth. Cheanglódh baill na ceolfhoirne a saothar le taibhithe i gceolfhoirne eile, obair in earnáil an oideachais nó aon ghníomhaíochtaí eile. Tá raon leathan i measc na gceolfhoirne "bunaithe ar sheirbhís”, uathu siúd a dhéanann poiblíocht ar níos lú ná trí nó ceithre chlár in aghaidh na bliana, chucu sin a bhféadfaí féachaint orthu mar chinn níos gníomhaí, agus a bhféadfadh leibhéal suntasach oibre a bheith acu, cé nach obair lánaimseartha a bheadh inti, do ghairmeacha seinnteoirí. 

Freastalaíonn ceolfhoirne "bunaithe ar sheirbhís" i Meiriceá ar réimse leathan pobal sna cathracha, i mbruachbhailte, agus i mbailte, ach bheadh formhór na gceolfhoirne lánaimseartha lonnaithe in ionaid uirbeacha níos mó. D’fhéadfadh beartais ealaíonta láidre a bheith ag na ceolfhoirne "bunaithe ar sheirbhís", d’fhéadfaidís feidhmiú ar leibhéal ealaíonta an‑ard, agus d’fhéadfaidís raon seirbhísí riachtanacha a sholáthar dá lucht éisteacht agus dá lucht tacaíochta. Leagann siad béim láidir ar obair oideachais agus for‑rochtana go minic, agus coinníonn siad naisc láidre lena bpobail. D’fhéadfaidís feidhmiú freisin ar bhuiséid sách measartha. 

In Éirinn, feidhmíonn Ceolfhoireann Aireagail na hÉireann go bunúsach mar cheolfhoireann "bunaithe ar sheirbhís", cé nach n‑úsáidtear an téarma sin anseo. San Eoraip, is minic go mbíonn ceolfhoirne a fheidhmíonn ar an tsamhail seo níos lú, nó is ceolfhoirne aireagail nó sainghrúpaí iad cosúil le Ceolfhoireann Aireagail na hEorpa, The Academy of St Martin’s in the Fields, nó beagnach gach ceann de na ceolfhoirne barócacha agus luathcheoil. I Londain, feidhmíonn na mór‑cheolfhoirne siansacha, cosúil le Ceolfhoireann Fhiolarmónach Londan, Ceolfhoireann Shiansach Londan, an Cheolfhoireann Fhiolarmónach agus an Cheolfhoireann Fhiolarmónach Ríoga, go bunúsach ar an tsamhail "bunaithe ar sheirbhís" ach toisc an méid oibre a dhéanann na ceolfhoirne seo ciallaíonn sé go minic go mbíonn siad ag obair go lánaimseartha, mar sin níl sa mhodh seo chun seinnteoirí a choinneáil ach mionsonra teicniúil ina gconradh. Sna SA, is minic go mbíonn ceolfhoirne "bunaithe ar sheirbhís" ar bun go páirtaimseartha agus is minic go mbíonn siad mar cheolfhoireann mhór shiansach ag bailte agus cathracha – ina n‑oibríonn grúpaí móra 80 nó 90 seinnteoir go minic, agus ag taibhiú saothair mhóra de repertoire siansach. 

Tugtar cuntas sa chuid eile den mhír seo ar shaothar raon ceolfhoirne as an SA atá ag feidhmiú den chuid is mó ar bhonn "bunaithe ar sheirbhís". Roghnaíodh na ceolfhoirne chun raon scálaí agus samhlacha a thairiscint, cé go bhféadfaí cuid mhaith samplaí eile a thairiscint.

Tosaíonn na ceolfhoirne a bhfuil cur síos orthu sna cás‑staidéir thíos le Ceolfhoireann Shiansach Richmond (Virginia), nach ceolfhoireann "bunaithe ar sheirbhís" í amach is amach, ach feidhmíonn sí ar shamhail hibride áit a gcoinnítear leath den cheolfhoireann ar bhonn lánaimseartha agus go gcuirtear an leath eile léi ar bhonn "bunaithe ar sheirbhís". Is samhlacha "bunaithe ar sheirbhís" iad na ceolfhoirne atá fágtha, agus méid dhifriúil i gceist leo ar fad. Ina measc tá Ceolfhoireann Shiansach Hartford (Connecticut), Ceolfhoireann Shiansach Elgin (Illinois), Ceolfhoireann Shiansach Santa Barbara (California), agus Ceolfhoireann Shiansach Fairfax (Virginia).

3.6.3 Cás‑staidéir:
Cás‑Staidéar 1: Ceolfhoireann Shiansach Richmond
Bunaithe in Richmond, príomhchathair Virginia, tá Ceolfhoireann Shiansach Richmond lonnaithe i gcathair ina bhfuil daonra 200,000, cé go bhfuil 1.2 milliún duine ina gcónaí i mórcheantar uirbeach Richmond. Tá daonra 7.8 milliún duine i stát Virginia. 

Is ceolfhoireann atá leagtha amach ar bhealach spéisiúil í Ceolfhoireann Shiansach Richmond toisc go bhfuil sí tógtha ar an tsamhail hibride. Fostaítear 36 ceoltóir sa cheolfhoireann ar bhonn lánaimseartha, agus líontar 40 post eile ar bhonn páirtaimseartha (bunaithe ar sheirbhís).

Taobh istigh de stát Virginia, i dteannta Cheolfhoireann Shiansach Richmond, tá ceolfhoireann shiansach amháin lánaimseartha – Ceolfhoireann Shiansach Virginia – chomh maith le seacht gceolfhoireann ghairmiúla "bunaithe ar sheirbhís":

· Ceolfhoireann Shiansach Alexandria

· Ceolfhoireann Shiansach Arlington

· Ceolfhoireann Shiansach Fairfax

· Ceolfhoireann Shiansach Lynchburg

· Ceolfhoireann Shiansach Prince William

· Ceolfhoireann Shiansach Roanoke

· Ceolfhoireann Shiansach Williamsburg

Is iomaí ceolfhoireann phobail / dheonach, ollscoile agus óige atá le fáil in Virginia freisin.

Bunaíodh Ceolfhoireann Shiansach Virginia i 1957 agus thug sí faoi thrí cheolchoirm in aghaidh na bliana ar dtús. D'fhás sé sin de réir a chéile agus í anois i mbun 200 ceolchoirm in aghaidh na bliana i gcomhthéacsanna éagsúla, agus lucht éisteachta de bhreis agus 125,000 duine aici. 

Cé go bhfaigheann Ceolfhoireann Shiansach Virginia tacaíocht ón Virginia Commission for the Arts, amhail gach eagraíocht ealaíon eile i Meiriceá, níl san fhóirdheontas poiblí seo ach cuid bheag den láimhdeachas foriomlán, agus d'fhonn a cuid gníomhaíochtaí a mhaoiniú caithfidh sí ioncam suntasach a shaothrú ó dhíol ticéad, ó dhaonchairdeas aonair agus ó urraíocht chorparáideach. Tá maoiniú poiblí na n‑ealaíon in Virginia i measc an mhaoinithe phoiblí is lú in aon stát sna SA.

Tá repertoire leathan ag Ceolfhoireann Richmond, agus bíonn imeachtaí in aisce agus imeachtaí a gcaithfear ticéad a cheannach dóibh i measc a cuid ceolchoirmeacha. Cuirtear i láthair iad i gceithre phríomhshnáithe.

· Cuimsítear sa Masterworks Series mórshaothair shiansacha, a chuirtear i láthair thart ar uair amháin in aghaidh na míosa ó Mheán Fómhair go Bealtaine, agus cuirtear gach clár ar stáitse faoi dhó, oíche Shathairn agus tráthnóna Dhomhnaigh (8 gclár in aghaidh na bliana)

· Symphonic Pops ina bhfuil repertoire cosúil le snagcheol, ceol scannáin, siamsaíocht mhóréilimh (4 chlár in aghaidh na bliana)

· Metro Collection lena dtaibhítear cláir aireagail ar scála níos lú in ionaid phobalbhunaithe dhifriúla (4 chlár in aghaidh na bliana, 2 thaibhiú an ceann)

· Lollipops – Ceolchoirmeacha do leanaí agus imeachtaí teaghlaigh (3 chlár in aghaidh na bliana)

Craoltar ceolchoirmeacha Cheolfhoireann Shiansach Richmond ar a clár raidió seachtainiúil féin ar WCVE FM.

De bharr gur gá maoiniú a fháil agus tacaíocht a fháil ó shraith foinsí éagsúla, lena n‑áirítear líon mór daoine aonair agus eagraíochtaí pobalbhunaithe, tá clár oideachais agus for‑rochtana ilghnéitheach ag Ceolfhoireann Shiansach Richmond atá deartha ionas go mbeidh pobail rannpháirteach ann ar leibhéil dhifriúla. Tá siad seo a leanas i measc na gcineálacha gníomhaíochtaí a dtugann an cheolfhoireann fúthu:

· Cainteanna roimh cheolchoirme chun cabhrú leis an tuiscint a fhaigheann lucht éisteachta ar repertoire ceolchoirme

· Réamhchleachtaí Oscailte le haghaidh ceolchoirmeacha sna príomhshéasúir atá deartha chun lucht éisteachta nua a mhealladh agus chun deireadh a chur leis an mistéir dar le lucht éisteachta nua a bhaineann le heispéireas ceolchoirmeacha

· Ceolchoirmeacha Ceolfhoirne do Scoileanna le clár atá ceangailte le curaclam na scoile agus acmhainní oideachais a chuirtear ar fáil roimh ré. Tugann ionadaithe na ceolfhoirne cuairt ar na scoileanna mar bhonn taca leis an obair sin.

· Ceolchoirmeacha i Scoileanna nuair a thugann cúig ensemble aireagail dhifriúla ón gceolfhoireann cuairt ar scoileanna.

· Ranganna ceoil do leanaí óga réamhscoile agus dá gcúramóirí

· Ceolfhoireann Óige a fheidhmítear ar cheithre leibhéal dhifriúla: Ceolfhoireann Oiliúna Téaduirlisí do na seinnteoirí is óige; Téaduirlisí Camerata le haghaidh scoláirí níos forbartha; Ceolfhoireann Ceolchoirme ag seinm repertoire lárnach clasaiceach; Ceolfhoireann Óige Shiansach Richmond ag seinm mór‑repertoire siansach le deiseanna do na seinnteoirí óga leas a bhaint as meantóireacht agus deiseanna “taoibh‑le‑taobh” le seinnteoirí gairmiúla ón gceolfhoireann.

· Campa Samhraidh Ceoil do sheinnteoirí laistigh den cheolfhoireann óige

· Máistir‑ranganna a chuirtear ar fáil le ceoltóirí ón bpríomh‑cheolfhoireann chomh maith le healaíontóirí ar cuairt

· Comórtas Coinséartó Bliantúil do sheinnteoirí óga agus tugtar an deis don bhuaiteoir taibhiú a dhéanamh leis an bpríomh‑cheolfhoireann – go minic i gcomhthéacs shéasúr Lollypops na ceolfhoirne

· Imeacht Tar ag Seinm; lá bliantúil ina féidir le haon duine, daoine fásta nó leanbh, uirlis cheoil a thabhairt leo agus seinm go neamhfhoirmiúil in éineacht leis an gceolfhoireann. Tugtar píosaí ceolfhoirne atá curtha in eagar go speisialta dóibh sin nach bhfuil an oiread taithí acu.

· Cumadóir Cónaithe ag obair leis an gceolfhoireann óige agus ag tabhairt ranganna i gcumadóireacht

· Feidhmíonn an Cór Siansach ar feadh na bliana ar fad le breis agus 100 ball. Bíonn an cór rannpháirteach den chuid is mó i gcláir shiansacha, ach tugann sé freisin faoina chuid imeachtaí féin, mar shampla ceolchoirmeacha le linn na Nollag srl.

Cuireann Conradh Cheolfhoireann Shiansach Richmond bonn faoi obair na ceolfhoirne. Bunaíodh an conradh sna 1950í mar “choiste ban” den cheolfhoireann ach athraíodh an t‑ainm ina dhiaidh sin agus tá 200 ball ag obair go deonach dó faoi láthair. Feidhmíonn an conradh tionscadail tiomsaithe airgid, forbartha lucht éisteachta, oideachais agus fáiltithe thar ceann na ceolfhoirne.

Cás‑Staidéar 2: Ceolfhoireann Shiansach Hartford
Is é Hartford (daonra 125,000) príomhchathair Connecticut, agus é suite thart ar leath bealaigh idir cathracha Nua‑Eabhrac agus Bhostúin. Is ceolfhoireann ghairmiúil pháirtaimseartha “bunaithe ar sheirbhís” í Ceolfhoireann Shiansach Hartford, ach tá sí ar cheann de na cinn is forbartha sa tír, a chuireann os cionn 100 ceolchoirm in aghaidh na bliana ar stáitse, agus a thaibhíonn do lucht éisteachta 160,000 duine chomh maith lena cuid ceolchoirmeacha féin a chraoladh ar Raidió Poiblí Connecticut. Tá clár oideachais aici do 64,000 duine, tá 5,000 síntiúsóir aici lena ceolchoirmeacha siansacha agus bhain sí amach 3,000 deontóir aonair chun a cuid oibríochtaí a choinneáil ag imeacht.

Bunaíodh Ceolfhoireann Shiansach Hartford i 1934 mar thoradh ar chlár rialtais fheidearálaigh chun tacú le ceoltóirí a raibh tionchar ag an spealadh mór orthu. Ní raibh sé éasca ar an gceolfhoireann ag tosú amach di, ach ó dheireadh na 1940í go dtí an lá atá inniu ann, tá sí tar éis fás ó thaobh a seasaimh agus an méid atá bainte amach go healaíonta aici.

Faoi láthair cuireann an cheolfhoireann séasúr bliantúil naoi gclár i láthair – ceann in aghaidh na míosa ó Mheán Fómhair go Bealtaine, agus ceithre nó cúig thaibhiú de gach clár. Cuimsíonn na ceolchoirmeacha seo raon leathan repertoire clasaiceach agus rómánsach ina measc, i séasúr 2009/10, mórshaothar cosúil le Siansa Uimh. 9 le Mahler agus Siansa Uimh. 2 le Rachmaninov.

Anuas ar an tsraith seo, táirgeann an cheolfhoireann séasúr “ceoil mhóréilimh” ina mbíonn sé chlár, gach ceann le taibhiú amháin, ag cuimsiú snagcheoil, repertoire éadrom, ceoil ó Broadway agus ceol móréilimh. Seinneann an cheolfhoireann cúig chlár éadroma / móréilimh ag a Féile Samhraidh féin freisin – Féile Cheoil Talcott Mountain – a bhíonn ar siúl i suíomh neamhfhoirmiúil amuigh faoin spéir.

Ar feadh na bliana, cuireann an cheolfhoireann roinnt clár “Sunday Serenade” de cheol aireagail i láthair i suíomhanna difriúla freisin.

Tá ról lárnach ag oideachas agus ag for‑rochtain do Cheolfhoireann Shiansach Hartford agus tá a gcuid gníomhaíochtaí go léir chuige sin brandáilte faoin teideal Musical Pathways. Tá siad seo a leanas i measc na n‑imeachtaí sin:

· Teagasc uirlise agus máistir‑ranganna i scoileanna

· Cláir mheantóireachta agus taithí “taoibh le taobh” do cheolfhoirne agus do bhannaí scoile. 

· Plean oideachais is féidir a íoslódáil ina dtugtar cúnamh teagaisc do scoileanna chun an cheolfhoireann a chur in aithne do mhic léinn.

· Grúpaí ensemble beaga ón gceolfhoireann ag tabhairt cuairte ar scoileanna go rialta ar son ceoil atá oiriúnach d’aois na ndaltaí Tá seacht ensemble dhifriúla ón gceolfhoireann gníomhach chuige sin. 

· Is féidir le ceolfhoireann aireagail ina bhfuil baill Ceolfhoireann Shiansach Hartford cuairt a thabhairt ar scoileanna le clár a chuireann uirlisí difriúla na ceolfhoirne i láthair. 

· Tugtar faoi cheardlanna déantús uirlisí le leanaí níos óige ag úsáid gnáth‑ábhar a bhíonn agat ó lá go lá chun croiteoirí, trumpaí agus uirlisí eile a dhéanamh. Taispeántar fíoruirlisí freisin mar chuid den chlár.

· “Zú” uirlise, taispeántas taistil d’uirlisí ceoil ar féidir le scoláirí triail a bhaint astu le cúnamh ó “fheighlithe zú”. Téann sé chuig scoileanna, chuig leabharlanna agus chuig ionaid phobail. 

· Banc uirlisí: bíonn achainí bhliantúil ag an gceolfhoireann ag iarraidh uirlisí a fháil mar thabhartas a úsáidfidh leanaí as ceantair bheagdheise.

· Ticéid ar lascaine do scoláirí ag príomh‑cheolchoirmeacha

· Cainteanna roimh cheolchoirme lena n‑áirítear deiseanna taibhithe do scoláirí tallannacha ag imeachtaí roimh cheolchoirmeacha

· Comórtas bliantúil na n‑ealaíontóirí óga do scoláirí ardscoile a fhaigheann deis sparánacht suas le $3,000 a bhuachan chomh maith le deis chun seinm leis an gceolfhoireann. 

· Intéirneachtaí do mhic léinn riarachán ealaíon agus socrúcháin oibre do scoláirí ardscoile

· Imeachtaí speisialta cosúil le Ceolchoirm Ceiliúrtha Martin Luther King

· Taibhithe den bhailé Firebird le Stravinsky le puipéid, atá deartha go speisialta do lucht féachana scoile.
Cás‑Staidéar 3: Ceolfhoireann Shiansach Elgin
Bunaithe in Elgin, 60 km siar ó thuaidh de Chicago (daonra 94,000), freastalaíonn an cheolfhoireann seo ar phobal a chumhdaíonn an bruach‑cheantar is tuaisceartaí timpeall ar Chicago. Ní chuireann sí ceolchoirmeacha ar stáitse in Chicago agus ní dhéanann sí iarracht dul in iomaíocht le Ceolfhoireann Shiansach Chicago atá níos cáiliúla agus a bhfuil sí faoina scáth. Baineann Ceolfhoireann Shiansach Elgin úsáid, áfach, as grúpa mór seinnteoirí gairmiúla ard‑oilte atá bunaithe i mórcheantar Chicago.

Bunaíodh í i 1950 mar cheolfhoireann phobail (amaitéarach), agus tháinig forbairt de réir a chéile ar Cheolfhoireann Shiansach Elgin agus í anois ina ceolfhoireann pháirtaimseartha “bunaithe ar sheirbhís”. Tairgtear conarthaí leanúnacha leis an gceolfhoireann do sheinnteoirí agus tá dualgas orthu de réir an chonartha a bheith ar fáil idir 60 agus 70% de na seachtainí a mbíonn an cheolfhoireann i mbun oibre. 

Gach bliain cuireann an cheolfhoireann séasúr ocht bpríomhchlár shiansacha i láthair, lena n‑áirítear saothar mórscála le cumadóirí ar nó Tchaikovsky, Berlioz agus Richard Strauss. Tugtar cúpla taibhiú de gach clár, go hiondúil is nóinléiriú Aoine, léiriú tráthnóna Aoine, léiriú tráthnóna Shathairn agus nóinléiriú Dhomhnaigh a bhíonn i gceist. Cuireann an cheolfhoireann ceithre cheolchoirm de cheol móréilimh i láthair, ina measc snagcheol, ceol ó na scannáin agus ceol móréilimh, chomh maith le himeachtaí do leanaí agus imeachtaí do na laethanta saoire.

Tugtar ceolchoirmeacha faoi láthair in ionad nach bhfuil cuma rómhaith uirthi, Amharclann Hemmens in Elgin ina bhfuil 1,200 suíochán, cé go bhfuil an cheolfhoireann ag féachaint le háras nua a thógáil le cúnamh ó údaráis na cathrach. Tugtar taibhithe freisin in Schaumburg, cathair chomharsanachta. 
Taobh istigh den séasúr gearr de 8 gceolchoirm shiansacha, éiríonn leis an gceolfhoireann roinnt príomhghnéithe a chuimsiú. Sceidealaítear ceol barócach agus clasaiceach agus oibríonn saincheoltóirí ré‑uirlise leis an gceolfhoireann ar thaibhithe a dtugtar Taibhithe Treoraithe Stairiúla orthu. Is minic go gcuirtear na saothair seo i láthair le píosaí rómánsacha ar scála níos mó. Tá sraith freisin ag an gceolfhoireann dar teideal In Search of the Great American Symphony, ina ndéantar sceidealú ar shiansa Meiriceánach amháin ar a laghad gach séasúr. Comhoibreoidh an cheolfhoireann go minic le cóir chun repertoire córúil a chur ar stáitse.

Craoltar na hocht gclár chlasaiceacha beo ar WFMY, stáisiún tráchtála ceoil chlasaicigh Chicago. Íoctar táillí breise le ceoltóirí as na craoltaí. In 2007 rinne an cheolfhoireann taifeadadh ar dhlúthdhiosca Aaron Copland le haghaidh Naxos, agus rinne bronntanas daonchairdiúil aonair frithghealladh ar chostas na seisiún taifeadta.

Tá roinnt grúpaí aireagail neamhfhoirmiúla freisin ag Ceolfhoireann Shiansach Elgin, chomh maith le téaduirlisí, gaothuirlisí, prásuirlisí agus cnaguirlisí, a thugann faoi thograí oideachais agus for‑rochtana pobail thar ceann na ceolfhoirne chomh maith le tabhairt faoi obair neamhspleách.

Ag deireadh na 1990í, thug an cheolfhoireann faoi mhórfheachtas tiomsaithe airgid chun maoiniú a fháil a thabharfadh deis di pá iomaíoch a thairiscint dá cuid ceoltóirí. Mar gheall air sin is í an cheolfhoireann is fearr a íocann a fostaithe í in Illinois lasmuigh de Chicago. Leis sin tugadh deis don cheolfhoireann an grúpa dílis seinnteoirí lárnacha atá aici a choinneáil, go leor díobh a bhunaíonn a ngairmeacha mar shaorsheinnteoirí ó Elgin anois. 

Coinníonn ceoltóirí a sheinneann i gCeolfhoireann Shiansach Elgin a gcuid gairmeacha ag imeacht go hiondúil trí oibriú i gceolfhoirne eile agus i ngrúpaí taibhithe agus trí bheith ag teagasc. Sheinnfeadh seinnteoirí Elgin freisin leis na ceolfhoirne seo a leanas: Chicago Sinfonietta, Ceolfhoireann Bailé Joffrey, Ceolfhoireann Shiansach Lake Forest, Ceolfhoireann Shiansach Iarthuaisceart Indiana, Ceolfhoireann Fhiolarmónach Illinois, Ceolfhoireann Shiansach Grant Park, Ceolfhoireann Shiansach Milwaukee agus Ceolfhoireann Shiansach Chicago. Is baill foirne freisin iad go leor de na seinnteoirí i scoileanna ceoil agus in ardscoileanna ceoil. 

Feidhmíonn an cheolfhoireann ar láimhdeachas bliantúil thart ar SA $3,000,000.

Cás‑Staidéar 4: Ceolfhoireann Shiansach Santa Barbara
Bunaíodh Ceolfhoireann Shiansach Santa Barbara i 1953 agus is ceolfhoireann eile “bunaithe ar sheirbhís” í a chuireann mórshaothar siansach ar stáitse agus a bhíonn rannpháirteach i réimse obair oideachais agus phobail. Tá Santa Barbara (daonra 200,000 i gceantar uirbeach) suite ar chósta California, 150 km ó thuaidh de Los Angeles. 

Seinneann Ceolfhoireann Shiansach Santa Barbara saothair mhóra den repertoire siansach lena n‑áirítear saothair cheoil le Beethoven, le Rachmaninov agus le Mahler ina séasúr bliantúil 5 chlár, agus tugtar dhá thaibhiú de gach ceann acu – oíche Shathairn agus tráthnóna Dhomhnaigh. Eagraíonn an cheolfhoireann imeachtaí speisialta freisin timpeall aimsir na Nollag agus le haghaidh ceiliúradh an 4 Iúil. Tá roinnt taifeadtaí cáiliúla déanta aici freisin.

Cosúil le ceolfhoirne a bhfuil an struchtúr seo orthu eile, bíonn Ceolfhoireann Shiansach Santa Barbara ag súil le leibhéal áirithe tiomantais ó sheinnteoirí. Sa chás seo, caithfidh ceoltóirí aontú a bheith páirteach i dtaibhiú i 50% ar a laghad de shaothar na ceolfhoirne in aon tréimhse dhá bhliain, agus nach lú ná 30% i mbliain amháin. Tá na rátaí rannpháirtíochta níos airde ná sin i ndáiríre. Tá sé faighte amach ag an gceolfhoireann, áfach, má chuirtear iallach ar sheinnteoirí a bheith rannpháirteach i líon mór imeachtaí go gcuirfidh sé bac ar na seinnteoirí is mó a mbíonn tóir orthu a bheith tiomanta don cheolfhoireann. Dá mbeadh seinnteoir go hiomlán tiomanta don obair ar fad a bhíonn ar fáil ag an gceolfhoireann shaothródh an ceoltóir ioncam bliantúil idir SA $12,000 agus $15,000 (€8,750 – €11,000).

Tagann formhór cheoltóirí na ceolfhoirne ó mhór‑réigiún Los Angeles, agus is beag díobh a chónaíonn in Santa Barbara féin – áit shaibhir agus dhaor le cónaí ann, agus ní bhíonn leibhéal ard oibre ag ceoltóirí ann chun oibriú lasmuigh den cheolfhoireann. Déanann go leor de sheinnteoirí Santa Barbara taibhiú le Ceolfhoireann Pasadena, Siansa New West, Siansa Orange County, Ceoldrámaíocht Los Angeles nó Ceolfhoireann Fhiolarmónach Los Angeles chomh maith le tabhairt faoi obair scannánaíochta do stiúideonna Hollywood. Tagraítear do na ceoltóirí sin uaireanta mar “Ceoltóirí Saorbhealaigh” toisc go n‑oibríonn siad i réimsí éagsúla i ndeisceart California. Glacann go leor de na ceolfhoirne seo a bhíonn ag brath ar an ngrúpa céanna seinnteoirí cur chuige comhordaithe maidir le pleanáil chun iarracht a dhéanamh gan a bheith ag teacht salach ar choinní a chéile.

Feiceann Ceolfhoireann Shiansach Santa Barbara buntáistí tábhachtacha le bheith ag obair laistigh den tsamhail “bunaithe ar sheirbhís”: Faigheann lucht éisteachta Santa Barbara cleachtadh ar imeachtaí siansacha iomlána ar ardchaighdeán, gan gá ceolfhoireann lánaimseartha a chothú; tá gníomhaíochtaí na ceolfhoirne saincheaptha chun teacht le héileamh an phobail; tugann ceoltóirí, nach n‑oibríonn le chéile ó lá go lá, faoina gcuid oibre le tiomantas agus le húire; agus is féidir gach ceolchoirm a phleanáil mar mhór‑imeacht, seachas mar rud éigin a tharlaíonn ar bhonn seachtainiúil. 

Is gné thábhachtach d’obair Cheolfhoireann Shiansach Santa Barbara obair oideachais agus obair for‑rochtana pobail. Ó 1974 i leith d’fheidhmigh an cheolfhoireann ceolfhoireann shiansach don óige ina mbíonn 70‑80 duine óg páirteach go bliantúil. Cuireann an cheolfhoireann sraith bhliantúil ceolchoirmeacha leanaí ar stáitse freisin, ina gcuirtear saothair arna gcoimisiúnú go speisialta i láthair do lucht éisteachta óg chun uirlisí na ceolfhoirne a chur in aithne dóibh. Baineann 4,000 dalta tairbhe as na ceolchoirmeacha seo gach bliain. Is veain uirlisí ceoil í an “Veain Ceoil” a thugann cuairt ar gach seomra ranga sa tríú grád (daltaí 8‑9 mbliana d’aois) in Santa Barbara gach bliain, ag freastal ar os cionn 2,000 dalta i 40 scoil. Bíonn fáil ar dhlúthdhioscaí d’uirlisí, tugann ceoltóir gairmiúil amháin taispeántais agus is féidir le daltaí triail a bhaint as uirlisí difriúla.

Tairgeann an cheolfhoireann freisin réamhchleachtaí oscailte, cainteanna roimh cheolchoirmeacha agus ticéid in aisce do scoileanna, do spriocghrúpaí pobail agus d’institiúidí neamhbhrabúis, a bhuíochas sin do mhargadh urraíochta nuálach. Bíonn nótaí cláir ar fáil le híoslódáil ar líne roimh thaibhithe. Cuireann grúpaí níos lú ón gceolfhoireann ceolchoirmeacha ar fáil do shaoránaigh aosta laistigh de thithe cúraim.

Tá bonn tacaíochta láidir ag an gceolfhoireann dá saothar i measc an phobail agus ach an oiread le go leor ceolfhoirne eile sna Stáit Aontaithe, feidhmíonn sí Conradh Siansach – grúpa tiomnaithe lucht tacaíochta a oibríonn go deonach agus iad ag tiomsú airgid agus ag soláthar raon tacaíochtaí don cheolfhoireann. Is mar chonradh ban a bunaíodh an Conradh seo sna 1960í, agus rinneadh eagraíocht um chomhdheiseanna de sna 1970í. Tá sé fós ar an bhfoinse is mó óna bhfaigheann an cheolfhoireann ioncam urraíochta, cé go bhfuil ballraíocht an chumainn ag dul in aois faoi láthair agus ní bhíonn an oiread ama ag daoine óga le bheith ag obair dó. 

Faigheann Ceolfhoireann Shiansach Santa Barbara thart ar 50% dá maoiniú ó fhoinsí daonchairdiúla. Faightear thart ar 40% ó dhíol ticéad agus 10% ó ioncam dearlaice (ag éirí as tabhartais dhaonchairdiúla níos túisce). Faigheann sí níos lú ná 1% dá láimhdeachas ó mhaoiniú poiblí. Chuige sin faigheann an cheolfhoireann deontas beag ón County Arts Commission agus ó Rialtas na Cathrach, go minic i bhfoirm ráthaíochta i gcoinne caillteanais dá ceolchoirm ar Lá na Saoirse, an 4 Iúil. Níor éirigh le hiarratais chuig an National Endowment for the Arts ar leibhéal feidearálach, agus ní raibh tacaíocht ar fáil ón stát ach an oiread.

Dá bhrí sin, caitear iarracht mhór a chaitheamh le maoiniú na ceolfhoirne, agus caitear caidreamh láidir leanúnach a chothú léi, ach tá an t‑ádh léi go bhfuil bonn maoinithe éagsúil aici, agus nach bhfuil sí ag brath ar fhoinse aonair dhaonchairdiúil ná rialtais le coinneáil ag imeacht go leanúnach. 

Cás‑Staidéar 5: Ceolfhoireann Shiansach Fairfax
Tá Ceolfhoireann Shiansach Fairfax ar cheann de na ceolfhoirne “bunaithe ar sheirbhís” is lú laistigh de stát Virginia. Tá Fairfax lonnaithe ó thuaidh de Virginia, thart ar 100 km ó Richmond, príomhchathair an stáit, ach gar do phríomhchathair an náisiúin, Washington DC (25 km). Tá daonra 23,000 i gcathair Fairfax, ach tá 1 mhilliún cónaitheoir in Fairfax County, áfach.

Bunaíodh Ceolfhoireann Shiansach Fairfax i 1957 mar ghrúpa amaitéarach, agus feidhmíonn sí anois mar eagraíocht ghairmiúil, ag tairiscint sé phríomhchlár in aghaidh na bliana (taibhiú amháin in aghaidh gach cláir) ag an George Mason University Center for the Arts in Fairfax. Bíonn eachtraíocht ag baint leis an repertoire lena n‑áirítear saothar cosúil le Rite of Spring le Stravinsky, Siansa Uimh. 1 le Sibelius agus saothar le Ginastera agus le de Falla chomh maith le saothair chomhaimseartha as Meiriceá.

Tugann an cheolfhoireann ceolchoirmeacha faoin spéir freisin agus seinneann sí le haghaidh imeachtaí tiomsaithe airgid. Bíonn baill den cheolfhoireann ag seinm i ngrúpaí níos lú i gcomhthéacsanna pobail, trí thart ar thríocha ceolchoirm a thabhairt gach bliain sa samhradh i ngrúpaí ensemble níos lú i bpáirceanna ar fud Fairfax. Bíonn cónaitheacht bhliantúil freisin ag an gceolfhoireann ag Féile Cheoil Shenandoah Valley gach bliain.

Ach an oiread le ceolfhoirne eile sna Stáit Aontaithe, tá cláir oideachais agus for‑rochtana tábhachtach do Cheolfhoireann Shiansach Fairfax. Déanann grúpaí aireagail ón gceolfhoireann – mar shampla dísreach cnagtha, téadcheathairéad, cúigréid phráis nó cúigréad gaothuirlisí – taibhithe go rialta i mbunscoileanna. I gcás leanaí níos sine cuireann an cheolfhoireann Club Clasaiceach do Leanaí ar fáil, a léiríonn an curaclam scoile. I gcás meánscoileanna agus ardscoileanna, tairgeann an cheolfhoireann dian‑mháistir‑ranganna, réamhchleachtaí de réir uirlisí agus deiseanna “taoibh le taobh” do scoláirí atá i mbun staidéir ar thaibhiú ceoil cheana féin. Trí mheantóirí ón gceolfhoireann a phéireáil le scoileanna áirithe, tugann an cheolfhoireann tacaíocht do mhúinteoirí agus tugtar oiliúint do stiúrthóirí bannaí scoile agus ceolfhoirne scoile. Ar an leibhéal is airde, seinneann ceoltóirí Cheolfhoireann Shiansach Fairfax i dteannta ceolfhoirne scoile i saothair atá chomh deacair leis an Unfinished Symphony le Schubert agus New World Symphony le Dvořák. 
Bíonn baill Cheolfhoireann Shiansach Fairfax gníomhach freisin mar theagascóirí príobháideacha ceoil, agus tá bunachar sonraí forleathan de shonraí teagmhála acu do sheinnteoirí atá ar fáil ar shuíomh Gréasáin na ceolfhoirne. Bíonn an cheolfhoireann i mbun comórtas téaduirlisí do sheinnteoirí ardleibhéil agus tairgtear sparánacht don bhuaiteoir chun tuilleadh staidéir a dhéanamh nó chun uirlis a cheannach. Tugann aonréadaithe a bhíonn i láthair leis an gceolfhoireann máistir‑ranganna uirlise go minic do sheinnteoirí óga atá ag teacht chun cinn in Fairfax fad is atá siad ag obair leis an gceolfhoireann.

Feidhmíonn an cheolfhoireann ar láimhdeachas bliantúil thart ar $1,000,000 (€700,000).

3.6.4 Nuálaíochtaí ar thug ceolfhoirne i SAM fúthu
Mar iarscríbhinn leis na cás‑staidéir thuas, tugtar cuntas sa mhír seo ar raon tionscnaimh agus nuálaíochtaí eile ar thug ceolfhoirne i SAM fúthu ar díol suntais iad.

Leis na dúshláin go léir a bhí os a gcomhair, b’éigean do go leor cheolfhoirne bealaí nua a aimsiú chun caighdeáin arda ealaíonta a chinntiú, chun nascadh le lucht éisteachta nua nó chun breisluach a chur ar fáil d’obair atá ar bun cheana féin. Seo roinnt samplaí de na nuálaíochtaí sin:

· Mar iarracht chun dul i ngleic le próifíl aoise atá ag dul i méid i measc lucht éisteachta, d’fhorbair roinnt ceolfhoirne tionscnaimh le haghaidh na ndaoine óga a bhíonn i measc a lucht éisteachta. Chuir Ceolfhoireann Shiansach St Louis (Missouri) tús le club do lucht éisteachta ina gcuid 20í agus 30í a bhfuil ticéid ar lascaine acu, ócáidí fáiltithe speisialta i ndiaidh ceolfhoirne le deochanna agus sneaiceanna chomh maith leis an deis do bhaill óga sa lucht éisteachta dul chun cainte le ceoltóirí na ceolfhoirne – go háirithe roinnt de na ceoltóirí óga a fhreastalaíonn ar na himeachtaí seo. Tá clár Ovation den chineál céanna ag Ceolfhoireann Shiansach Orlando (Florida) ina ndírítear ar ghairmithe óga ina gcuid 20í, 30í agus 40í. Tá sé seo deartha ionas go mbeidh rannpháirtithe páirteach ní amháin ó thaobh freastail ar cheolchoirmeacha ach freisin ó thaobh airgead a thiomsú don cheolfhoireann. Tugtar fáil speisialta ar an gceolfhoireann do bhaill an chláir, bíonn deis acu labhairt leis na stiúrthóirí agus leis an bhfoireann agus bíonn fáil acu freisin ar fháiltithe agus ar imeachtaí speisialta.

· Ar an taobh eile den scála déimeagrafach, rinne Ceolfhoireann Shiansach Roswell (New Mexico) gaisce le clár “Send a Senior” áit a ndéanann gnó áitiúil urraíocht ar an gcostas a bhaineann le saoránaigh aosta a chur chuig ceolchoirmeacha. Mar gheall air sin tháinig méadú 100 duine ar an meán ar líon na ndaoine a théann chuig ceolchoirmeacha.

· Mar iarracht chun glúin nua scríbhneoireachta criticiúla a chothú maidir le ceol agus mar iarracht chun dul i gcion ar lucht éisteachta a fhaigheann rochtain ar a gcuid meán ar líne, chuir Ceolfhoireann Shiansach San Francisco (California) tús le turgnamh iriseoireachta saoránaigh inar thug sí cuireadh do raon blagálaithe mór le rá as an áit freastal ar cheolchoirm in aisce, tairbhe a bhaint as an ngnáth‑fháilte a chuirtear roimh an bpreas le sneaiceanna, deochanna in aisce, srl. agus mar mhalairt air sin scríobh na blagálaithe faoin rud ar fad ar líne. Ba bhealach a bhí an‑éifeachtúil ó thaobh costais de é seo chun próifíl na ceolfhoirne a mhéadú i raon leathan réimsí nua. Scríobhadh os cionn 30 blag agus phioc suíomhanna eile ina scórtha suas na blaganna sin. 

· Mar iarracht chun deireadh a chur leis an mistéir dar le lucht éisteachta nua a bhaineann le heispéireas ceolchoirmeacha, feidhmíonn Ceolfhoireann Shiansach Atlanta (Georgia) clár ar a dtugtar Symphony 360º. Dírítear leis na himeachtaí sin ar phíosa amháin ceoil siansaigh a bhfuil cáil air, cuirtear píosa scannáin i láthair de réamhchleachtaí agus den mhéid a tharlaíonn cúl stáitse, eagraítear seisiúin ceisteanna agus freagraí, tugtar deiseanna do lucht éisteachta dul ar stáitse agus eagraítear bealaí eile chun taibhithe ceolfhoirne a scrúdú.
· Thug Ceolfhoireann Shiansach Springfield (Missouri) bealach nua isteach chun tacaíocht a lucht éisteachta a fháil, trí iarraidh ar an lucht éisteachta a bheith rannpháirteach go díreach i roghanna repertoire le haghaidh ceolchoirmeacha. Cuirtear iarratais speisialta ar shaothair áirithe isteach mar chuid de phleanáil an tséasúir, agus tugtar aitheantas do na hiarratasóirí in ábhar poiblíochta agus i gcláir.

· Toisc líon na dticéad a bhí á ndíol a bheith ag titim, roghnaigh Ceolfhoireann Aireagail St Paul (Minnesota) praghas na dticéad a ísliú le haghaidh imeachtaí a bhí ar bun in ionaid chamchuairte níos lú lasmuigh dá bpríomh‑bhonn taibhithe. Bhí praghas na dticéad suas le $47 (€33) roimhe seo ach leis an straitéis nua tháinig titim ar phraghsanna go dtí idir $10 (€7) agus $25 (€17.50) agus gearradh $5 (€3.50) ar leanaí faoi seacht mbliana déag d’aois. Thug an cheolfhoireann rogha freisin don lucht éisteachta an difríocht idir praghas na seanticéad agus na dticéad nua a thabhairt mar thabhartas. Tháinig méadú 100% ar fhreastal agus méadú 20% ar ioncaim ag na ceolchoirmeacha seo mar gheall ar an mbeartas sin.

· Ina bunáit in Sioux Falls, feidhmíonn Ceolfhoireann Shiansach South Dakota i gcathair sách iargúlta, i bhfad ó ghrúpaí ceoltóirí ceolfhoirne eile ar ardchaighdeán. Bhí deacrachtaí ag an gceolfhoireann seo atá bunaithe ar sheirbhís ceoltóirí a mhealladh chun an turas fada a dhéanamh ó ionaid eile. Chuir sí próiseas comhoibrithe ar bun le soláthraithe oideachas ceoil as an áit chun ceoltóirí a mhealladh chun iad féin a lonnú in Sioux Falls ar chonarthaí teagaisc agus taibhithe a thairgtear le chéile.

· Nuair ab éigean do Cheolfhoireann Shiansach North Carolina spás oifige a athlonnú, roghnaigh sí na hoifigí (lena n‑áirítear saoráidí ticéad agus earraí ar díol) a chur i mál a bhfuil an‑tóir air – an North Hills Shopping Centre in Raleigh. Mar gheall air sin cuireadh an cheolfhoireann féin os comhair cuid an‑leathan den tsochaí.

3.6.5 Príomhthorthaí – Stáit Aontaithe Mheiriceá

	3.7 An Astráil


3.7.1 Forbhreathnú
Tá ceolfhoirne siansacha gairmiúla lánaimseartha i sé cinn de phríomhchathracha na hAstráile, agus iad ar mhéideanna éagsúla. Áirítear leis na sé chathair na cúig cinn is mó ar mhórthír na hAstráile – Sydney, Melbourne, Brisbane, Perth agus Adelaide chomh maith le Hobart – príomhchathair oileán na Tasmáine.

Is mórionaid dhaonra iad na cúig chathair ar an mórthír ina bhfuil os cionn 1 milliún duine ina gcónaí, ach tá thart ar 200,000 duine ina gcónaí in Hobart. Cónaíonn 60% de dhaonra na hAstráile (21.8 milliún) sna cúig phríomhchathair, in ainneoin go bhfuil achar talún na hAstráile níos mó ná Iarthar na hEorpa. Toisc go bhfuil an oiread sin ina gcónaí i mórionaid bhí deis ann pleanáil chultúrtha a fhorbairt ar bhealach thar a bheith eagraithe. Tá ceolfhoireann i ngach ceann de na cúig chathair mhóra, chomh maith le ceoláras, compántas ceoldrámaíochta, ardscoil cheoil agus féile idirnáisiúnta chomh maith le go leor sócmhainní cultúrtha agus ealaíonta eile. Tá an t‑achar geografach atá idir cathracha, áfach, ar scála mór‑roinne, mar sin ní thugtar camchuairteanna idir cathracha sa ghnáthchúrsa. Tá 1,000 km ó Sydney go Brisbane nó go Melbourne agus tá t‑achar céanna idir Sydney agus Perth agus atá idir Éire agus an Chasacstáin. 

Anuas ar na sé phríomh‑cheolfhoireann shiansacha, tá dhá cheolfhoireann “loig” lánaimseartha san Astráil freisin. Tá Ceolfhoireann Ceoldrámaíochta agus Bailé na hAstráile ar cheann acu, a sheinneann go heisiach do thaibhithe ag Áras Ceoldrámaíochta Sydney, agus is í Ceolfhoireann Victoria, bunaithe in Melbourne, an ceann eile, a sheinneann do léiriúcháin cheoldrámaíochta agus bhailé in Melbourne chomh maith le tabhairt faoi raon ceolchoirmeacha, camchuairteanna agus tograí eile.

Is ensemble téaduirlisí amháin í Ceolfhoireann Aireagail na hAstráile atá bunaithe in Sydney ach a thugann camchuairteanna ar fud na tíre. Feidhmíonn sí ar bhonn coinnithe, cosúil le Ceolfhoireann Aireagail na hÉireann, ag tairiscint ceolchoirmeacha ar feadh na bliana ar fad, ach coinnítear a seinnteoirí ar bhonn páirtaimseartha.

Tugtar léargas sa tábla seo a leanas ar sholáthar ceolfhoirne san Astráil a bhaineann le ceolfhoirne gairmiúla ar thuarastal.

Fíor 20: Soláthar Ceolfhoirne na hAstráile
	Soláthar Ceolfhoirne na hAstráile

	Ceolfhoireann
	Seinnteoirí
	Stádas
	Bunáit

	Ceolfhoireann Shiansach Sydney
	110
	Lánaimseartha
	Sydney

	Ceolfhoireann Ceoldrámaíochta agus Bailé na hAstráile
	75
	Lánaimseartha
	Sydney

	Ceolfhoireann Aireagail na hAstráile
	17
	Páirtaimseartha
	Sydney

	Ceolfhoireann Shiansach Melbourne
	100
	Lánaimseartha
	Melbourne

	Ceolfhoireann Victoria
	69
	Lánaimseartha
	Melbourne

	Ceolfhoireann Shiansach Adelaide
	75
	Lánaimseartha
	Adelaide

	Ceolfhoireann Shiansach Queensland
	88
	Lánaimseartha
	Brisbane

	Ceolfhoireann Shiansach Iarthar na hAstráile
	75
	Lánaimseartha
	Perth

	Ceolfhoireann Shiansach na Tasmáine
	47
	Lánaimseartha
	Hobart


Fostaíonn dhá cheolfhoireann eile ceoltóirí gairmiúla. Tairgeann Ceolfhoireann Shiansach Canberra séasúr sé phríomhchlár in aghaidh na bliana (dhá thaibhiú in aghaidh an chláir de ghnáth) ina bhfostaítear ceoltóirí gairmiúla mar shaorcheoltóirí. Is ceolfhoireann amaitéarach agus ghairmiúil hibride (pháirtaimseartha) í Ceolfhoireann Shiansach Darwin ina bhfuil ceoltóirí gairmiúla fostaithe chun uirlisí éagsúla den cheolfhoireann a stiúradh, ach is seinnteoirí deonacha atá i móramh na ceolfhoirne ina measc ceoltóirí atá bunaithe go háitiúil, chomh maith le múinteoirí ceoil agus roinnt mic léinn ardleibhéil.

Tá ceann de na ceolfhoirne óige is fearr ar domhan san Astráil freisin. Is í Ceolfhoireann Óige na hAstráile (AYO) an oibríocht is mó dá cuid ar domhan, agus soláthraíonn sí raon leathan gníomhaíochtaí do cheoltóirí óga atá ag teacht chun cinn. Ina measc siúd tá ceolchoirmeacha ina bhfuil repertoire dúshlánach le healaíontóirí idirnáisiúnta dírithe i gcathracha difriúla ar fud na hAstráile chomh maith le bheith i láthair ag féilte móra ealaíon. Tugann an AYO camchuairteanna idirnáisiúnta freisin go rialta.

Meastar idir na ceoltóirí, lucht riaracháin agus an fhoireann theicniúil ar fad, go bhfostaíonn earnáil na gceolfhoirne san Astráil thart ar 850 duine. 

3.7.2 Dul chun cinn 
Tá a mbunús ag gach ceann de na sé phríomh‑cheolfhoireann Shiansacha san Astráil san Australian Broadcasting Organisation (ABC) a bhunaigh na ceolfhoirne go léir ag tosú ina luathbhlianta feidhmíochta féin sna 1930í. D’fhorbair an ABC na grúpaí ensemble mar cheolfhoirne raidió, agus d’fheidhmigh sí iad go lárnach faoi struchtúr riaracháin amháin. Cruthaíodh éifeachtúlachtaí áirithe leis an tsamhail fheidhmithe seo agus leagadh síos léi traidisiún comhoibrithe idir na ceolfhoirne, ach chonacthas de réir a chéile go raibh sé teoranta, toisc nach raibh an timpeallacht chéanna os comhair na gceolfhoirne go léir agus nach raibh an tsolúbthacht agus an fhreagairt a bhí ag teastáil ag struchtúr aonair riaracháin. Idir na 1990í agus 2000í tugadh faoi phróiseas chun corparáid a dhéanamh de na ceolfhoirne nuair a scaradh na ceolfhoirne ón ABC; rialaigh fochuideachta iad go sealadach, ach sa deireadh thiar bunaíodh iad mar chuideachtaí neamhspleácha teoranta. Rinneadh maoiniú na gceolfhoirne seo, a bhí de chúram ar an ABC roimhe sin, ar an mbealach céanna leis na ceolfhoirne trí struchtúir rialachais a bhí ag forbairt. Sa lá atá inniu ann déantar na ceolfhoirne a mhaoiniú faoi chomhaontuithe trí bliana ar bhonn atrátha le Comhairle na hAstráile – mar chuid dá Mór‑Bhord Taibhealaíon, agus faigheann siad maoiniú chomh maith ó rialtais stáit.

Tá sé mar oidhreacht ag an bhforbairt sin agus ag an stair chomhroinnte gur leanadh den chomhoibriú idir ceolfhoirne trí Symphony Australia – comhlacht a thairgeann seirbhísí do na sé cheolfhoireann shiansacha ar bhonn comhroinnte. Áirítear leis na seirbhísí sin oiliúint agus deiseanna do thaibhithe óga, do chumadóirí, do stiúrthóirí agus do riarthóirí ceolfhoirne, bainistíocht ealaíontóirí idirnáisiúnta lena n‑áirítear ealaíontóirí ar cuairt, a fhreastalaíonn ar níos mó ná ceolfhoireann amháin, a chur ar conradh agus a bhainistiú, leabharlann cheoil náisiúnta, bunachar sonraí náisiúnta de nótaí cláir agus gléasanna feabhsaithe fuaimíochta. Toisc chomh fada óna chéile agus atá na ceolfhoirne, is beag iomaíochta a bhíonn eatarthu le haghaidh lucht éisteachta, agus toisc chomh fada agus atá an Astráil ón Eoraip agus SAM, tá ciall mhór ag baint le comhoibriú a dhéanamh le healaíontóirí conarthachta ar cuairt.

3.7.3 Gníomhaíochtaí na gCeolfhoirne
Táirgeann gach ceann de na sé phríomh‑cheolfhoireann ghairmiúla séasúr bliantúil ceolchoirmeacha siansacha mar chnámh droma a gcuid gníomhaíochtaí. Bíonn clár nua sna ceolchoirmeacha seo gach seachtain de ghnáth, ach sna cathracha móra, tugann roinnt ceolfhoirne dhá nó fiú amháin trí thaibhiú den chlár céanna in aghaidh na seachtaine. Cuireann roinnt ceolfhoirne raon imeachtaí lae chun cinn le haghaidh lucht éisteachta difriúla – teaghlaigh agus lucht leanúna níos sine go minic. Bíonn ceolchoirmeacha maidin Déardaoin Cheolfhoireann Shiansach Iarthar na hAstráile in Perth, agus ceolchoirmeacha Cheolfhoireann Shiansach Queensland maidin Dhomhnaigh in Brisbane ag mealladh lucht éisteachta.

Anuas ar na príomhshéasúir, tairgeann gach ceolfhoireann séasúr níos éadroime de repertoire móréilimh, go minic i gcomhar le healaíontóirí idirnáisiúnta mór le rá nó grúpaí ensemble ó shaol ceoil difriúil. Cuireann ceolfhoirne imeachtaí faoin spéir atá cosúil le himeacht promanáide samhraidh ar an sceideal go minic agus iad dírithe ar dhul i gcion ar lucht éisteachta leathan. I roinnt cásanna, tairgeann na ceolfhoirne sainsraith freisin ina ndírítear ar réimsí áirithe repertoire, saothar clasaiceach nó barócach mar shampla, nó uaireanta repertoire comhaimseartha níos eachtraí. Tá tiomantas láidir ag gach ceolfhoireann do chúrsaí cumadóireachta na hAstráile a fhorbairt agus cuireann gach ceann acu raon de shaothair na hAstráile ar a gclár gach séasúr.

Caitheann Ceolfhoireann Shiansach Queensland, Ceolfhoireann Shiansach Adelaide agus Ceolfhoireann Shiansach Iarthar na hAstráile am chun ceoldrámaíocht agus bailé a thaibhiú i gcomhar le compántais cheoldrámaíochta agus bhailé in Brisbane, in Adelaide agus in Perth. Feidhmítear struchtúr difriúil ar fad in Sydney agus in Melbourne. Freastalaíonn léiriúcháin ó Opera Australia, agus The Australian Ballet ar an dá chathair, ach úsáidtear ceolfhoirne difriúla i ngach ionad. Seinneann Ceolfhoireann Ceoldrámaíochta agus Bailé na hAstráile in Áras Ceoldrámaíochta Sydney, ach seinneann Ceolfhoireann Victoria do thaibhithe in Melbourne. Dá bhrí sin, ní sheinneann Ceolfhoireann Shiansach Sydney agus Ceolfhoireann Shiansach Melbourne, ag taibhithe ceoldrámaíochta ná bailé go rialta. Níl compántas ceoldrámaíochta ná bailé cónaithe sa Tasmáin, mar sin ní sheinneann Ceolfhoireann Shiansach na Tasmáine ag ceoldrámaí ná bailé ar bhonn rialta ach an oiread. Sa líon céanna seachtainí a mbíonn a comh‑cheolfhoirne sa log, rinne Ceolfhoireann Shiansach na Tasmáin a dua a chaitheamh le taifeadtaí, agus thar lear mór blianta tá dioscagrafaíocht mhór agus éagsúil táirgthe aici.

Tá caidreamh ag formhór cheolfhoirne na hAstráile le cóir. I roinnt cásanna cosúil le Ceolfhoireann Shiansach Melbourne agus Ceolfhoireann Shiansach Iarthar na hAstráile, feidhmíonn an cheolfhoireann féin an cór (cór mór amaitéarach). I gcásanna eile cosúil le Sydney, tugann an cheolfhoireann taibhithe in éineacht le cóir neamhspleácha (in Sydney is é seo Cór Fiolarmónach Sydney).

3.7.4 Camchuairteanna
Cé gurb annamh a dhéantar camchuairteanna idir cathracha, tugann go leor de na ceolfhoirne camchuairteanna laistigh dá stát féin a bheag nó a mhór. I roinnt cásanna úsáideann ceolfhoirne a gcuid seachtainí ceoldrámaíochta agus bailé chun tionscadail chamchuairte a leagan amach le grúpaí ensemble níos lú nach mbíonn de dhíth sa log. Is féidir leis an ensemble níos lú seo dul ar camchuairt agus taibhiú ar bhonn níos solúbtha ná mar a dhéanfadh ceolfhoireann iomlán. 

I gcás formhór na gceolfhoirne, feictear tiomantas maidir le taibhiú lasmuigh de phríomhchathair an stáit mar cheanglas dá gcuid comhaontuithe maoinithe, cibé an luaitear go sainráite é sin nó nach luaitear. Braitheann roinnt ceolfhoirne go bhfuil sé níos tábhachtaí ná sin agus gur cuid dá misean lárnach féin, go háirithe iad sin cosúil le Ceolfhoireann Shiansach Queensland, a úsáideann ainm an stáit seachas ainm na cathrach ina teideal. I gcuid mhaith cásanna, bíonn ceolfhoirne in ann urraitheoirí a mhealladh le haghaidh camchuairteanna stáit, agus is é an éifeacht iomlán a bhí aige sin uaireanta gur féidir le camchuairteanna ioncam a ghiniúint i ndáiríre don cheolfhoireann.

I roinnt cásanna gníomhaíonn údaráis áitiúla mar chomhpháirtithe, cé go bhfuil teorainn lena gcumas airgeadais torthaí a chur ar fáil. Toisc gur gearradh siar ar chúrsaí airgid in 2009, mhol roinnt ceolfhoirne camchuairteanna stáit a ghiorrú, ach d’éirigh leo tacaithe áitiúla breise a bhaint amach ó phobail réigiúnacha agus ó údaráis áitiúla a d’fhág gur coinníodh an gnáthphatrún camchuairte.

Tugann Ceolfhoireann Shiansach Melbourne taibhithe go príomha sa chathair, agus bíonn roinnt ceolchoirmeacha i suíomhanna in aice láimhe. Seinneann Ceolfhoireann Victoria, áfach, atá bunaithe in Melbourne freisin do cheoldrámaí agus do bhailé den chuid is mó sa chathair, agus i gcomhar leis sin, tugann sí faoi shaol ceolchoirme gníomhach in go leor bailte eile ar fud Victoria.

Tugann Ceolfhoireann Shiansach Sydney agus Ceolfhoireann Aireagail na hAstráile camchuairteanna go hidirnáisiúnta nuair a thagann deiseanna chun cinn, níl mar sin féin próifíl taibhithe idirnáisiúnta shuntasach ag na ceolfhoirne gairmiúla eile.

Cuireann gach ceann de na sé cheolfhoireann shiansacha séasúr seachtainiúil ceolchoirmeacha i láthair agus feidhmíonn siad clár síntiúis. Is síntiúsóirí idir 40 agus 50% den lucht éisteachta i gcuid mhaith cásanna agus is díolacháin ticéad aonair iad an chuid eile. Cé go bhfuil an figiúr tite ar leibhéil roimhe seo, léiríonn sé fós tiomantas láidir an lucht éisteachta do na ceolfhoirne. Tá 9.7 síntiús do gach 1,000 daonra in Hobart ag Ceolfhoireann Shiansach na Tasmáine, bonn tacaíochta thar cuimse – agus dá mbeifí chun aithris a dhéanamh air sin i gcathair cosúil le Baile Átha Cliath bheadh 11,000 síntiúsóir ag sraith ceolfhoirne.

Déanann bunús na gceolfhoirne cur síos ar leibhéil lucht éisteachta mar rud cobhsaí, ach go bhfuil ar a gcumas fás a dhéanamh. Meastar go bhfuil tionchar mór ag repertoire ar lucht éisteachta agus nach maith leo dul sa tseans. Tá Sydney agus Melbourne sách mór chun lucht éisteachta a mhealladh le haghaidh cúpla taibhiú le chéile den chlár céanna (uaireanta suas le ceithre thaibhiú in Sydney). Tugann bunáit Cheolfhoireann Shiansach Sydney in Áras Ceoldrámaíochta Sydney buntáiste breise ó thaobh líon na dturasóirí a fhreastalaíonn ar cheolchoirmeacha, a mheastar ar ionann é agus suas le 15% de lucht éisteachta na ceolfhoirne.

3.7.5 Ceolfhoireann Aireagail na hAstráile
Níl an tsamhail chéanna ag Ceolfhoireann Aireagail na hAstráile (ACO) is atá ag na ceolfhoirne eile níos mó. Ní fheidhmíonn sí ar bhonn lánaimseartha, ach tugann sí thart ar chlár amháin in aghaidh na míosa ar feadh na bliana ar fad. Coinnítear a cuid seinnteoirí ar bhonn páirtaimseartha. Is ceolfhoireann téaduirlisí amháin í ACO, arna stiúradh ag an veidhleadóir Richard Tognetti. Téann go leor de chláir na ceolfhoirne ar camchuairt chuig na cathracha móra laistigh den Astráil, ach tugann an cheolfhoireann freisin faoi imeachtaí aonuaire chomh maith le camchuairteanna idirnáisiúnta. 

In 2010 tabharfaidh ACO 28 ceolchoirm in Sydney (seacht gclár a dhéanfar a thaibhiú ceithre huaire an ceann), 14 cheolchoirm in Melbourne (7 gclár a dhéanfar a thaibhiú faoi dhó), 6 thaibhiú in Brisbane, in Adelaide agus in Canberra, 5 cinn in Perth, agus 4 cinn in Newcastle agus in Wollongong. Tá lucht leanúna láidir ag ACO ar fud na seacht ionad atá aici san Astráil agus 10,000 síntiúsóir. In 2008 thug an cheolfhoireann 73 taibhiú agus d’fhreastail os cionn 1,300 duine ar an meán ar gach ceolfhoireann. Tá catalóg taifeadta faoi leith ag an gceolfhoireann freisin.

3.7.6 Oideachas agus For‑rochtain
Glacann gach ceann de cheolfhoirne na hAstráile cur chuige gníomhach maidir lena obair oideachais agus for‑rochtana. Tá dhá aidhm i gceist leis seo go minic; ar an gcéad dul síos deiseanna a chur ar fáil do thaibhithe, do chumadóirí agus do stiúrthóirí gairmiúla atá ag teacht chun cinn agus freisin chun cur le rannpháirtíocht lucht éisteachta nua agus feasacht phoiblí a fhorbairt maidir leis na ceolfhoirne agus tacú leo.

Tugann ceolfhoirne na hAstráile faoina gcúram go freagrach maidir le healaíontóirí atá ag teacht chun cinn a chur faoi oiliúint agus a fhorbairt ar bhonn gairmiúil. Tuigeann ceoltóirí go rímhaith cén t‑achar geografach atá eatarthu féin agus go leor ionad ceoil chlasaicigh eile – an Eoraip agus na Stáit Aontaithe go príomha. Bíonn sé níos deacra ar cheoltóirí atá ag teacht chun cinn san Astráil bogadh thart mar mhic léinn agus deiseanna a fháil chun meascadh le healaíontóirí móra idirnáisiúnta. Dá bhrí sin, is cosúil go ndéanann an earnáil ghairmiúil iarracht mhór chun na deiseanna forbartha atá laistigh den Astráil a uasmhéadú ionas go dtugtar gach uile dheis d’ealaíontóirí atá ag teacht chun cinn. Bíonn sé mar uaillmhian ag formhór cheoltóirí óga na hAstráile dul i mbun staidéir agus oibre thar lear, téann go leor go dtí an Eoraip, go háirithe an Ghearmáin, chomh maith leis na Stáit Aontaithe.

Cosúil le ceolfhoirne i gcuid mhaith tíortha eile, tairgeann ceolfhoirne na hAstráile raon clár chun cur le rannpháirtíocht spriocghrúpaí difriúla ó leanaí scoile go dtí daoine atá eisiata go sóisialta agus saoránaigh aosta. Cuireann rannóga oideachais agus for‑rochtana tiomnaithe gach ceann de na cláir sin ar fáil. Bíonn éagsúlachtaí sna cláir ó cheolfhoireann go chéile, ach i measc na dtionscnamh oideachais agus for‑rochtana a thairgeann ceolfhoirne na hAstráile tá siad seo a leanas:

Foirmiú Gairmiúil
· Poist mar stiúrthóirí cúnta

· Cláir chomhaltachta agus mheantóireachta, taithí oibre agus deiseanna oibriú “taoibh le taobh" do sheinnteoirí gairmiúla atá ag teacht chun cinn

· Feidhmiú ceolfhoirne agus grúpaí ensemble oiliúna

· An ABC Symphony Australia Young Performers Award, comórtas le haghaidh ceoltóirí ardtallainne faoi 30 bliain d’aois i gcomhar le roinnt ceolfhoirne lena n‑áirítear deiseanna le bheith ag seinm ceoil leis na ceolfhoirne sin.

· Deiseanna meantóireachta, ceardlainne, réamhchleachtaidh agus taibhithe do chumadóirí

· Taithí oibre do riarthóirí agus do bhainisteoirí ceolfhoirne faoi oiliúint

Cláir Scoileanna & Réamhscoile
· Ceolchoirmeacha ceaptha go sonrach i gcomhair grúpaí scoile, atá curtha in oiriúint do ghrúpaí d’aoiseanna éagsúla agus ina mínítear na leibhéil éagsúla maidir le castacht an cheoil. Ceolchoirmeacha curtha i láthair in ionaid lárnacha agus in ionaid réigiúnacha chomh maith

· Grúpaí ensemble aonair agus grúpaí ensemble beaga ó cheolfhoirne ag obair le scoileanna, le grúpaí pobail agus le heagraíochtaí eile lena n‑áirítear i gcomhthéacsanna cúram sláinte ina gcuirtear ceardlanna aon‑uaire nó cláir chónaitheachta níos fadtéarmaí ar fáil

· Ceardlanna cumadóireachta i gcomhair cumadóirí atá fós ar aois scoile i gcomhar le ceoltóirí ceolfhoirne

· Ticéid le haghaidh ceolchoirmeacha a dhíol ar lascaine do mhic léinn, do thuismitheoirí agus do mhúinteoirí

· Acmhainní oideachais agus pacáistí oideachais ar líne

· Ceardlanna ceoil agus ceardlanna físealaíon i gcomhair leanaí

· Ceolchoirmeacha i gcomhair leanaí d’aois réamhscoile

Imeachtaí Pobail & Oideachas d’Aosaigh
· Ealaíontóirí i mbun comhrá, cainteanna roimh cheolchoirmeacha

· Ceolchoirmeacha fionnachtana ina mínítear an repertoire agus ina ndéantar anailís air i gcomhar leis an gceolfhoireann

· Taibhithe grúpaí ensemble cnaguirlisí le haghaidh leanaí ó cheantair faoi mhíbhuntáiste nach bhfuair aon oideachas foirmiúil ceoil riamh cheana

· Tobsheisiún inar féidir le duine ar bith ag a bhfuil uirlis cheoil teacht agus ceol a sheinm in éineacht leis an gceolfhoireann (féadfar fíoruirlisí a úsáid nó uirlisí seiftithe)

· Réamhchleachtaí oscailte

· Léirithe i suíomhanna cúram sláinte

· Nótaí cláir agus agallaimh a chur ar phodchraolta

3.7.8 Ceolfhoireann Óige na hAstráile
Léiriú tréan amháin de thiomantas na hAstráile do cheoltóirí atá ag teacht chun cinn í Ceolfhoireann Óige na hAstráile (AYO). Mar chuid d’obair na ceolfhoirne sin glacann breis agus 300 ceoltóir óg páirt in 12 chlár dhifriúla ceoil, agus agus é go léir á riaradh ag 150 de na ceoltóirí agus riarthóirí is fearr sa tír agus iad ar conradh mar fhoireann. 
Tá clú tuilte ag an gCeolfhoireann ar fheabhas a cuid ceoil ar fud na tíre. Tagann na rannpháirtithe ó gach stáit agus críoch sa Astráil agus cuirtear taibhithe ar siúl i ngach ceann acu freisin. Tá cáil ar an AYO de bharr dul ar chamchuairteanna thar lear agus d’éirigh léi mórchuid tacaíochta a fháil ón stát agus ó fhoinsí príobháideacha le haghaidh a cuid oibre. Tá naisc fhoirmiúla ag an gceolfhoireann le go leor de na ceolfhoirne gairmiúla trí bhíthin a coiste comhairleach ealaíne (ar a bhfuil ionadaithe na gceolfhoirne gairmiúla), agus cuireann siad roinnt clár ar fáil i gcomhar leis na ceolfhoirne gairmiúla.

3.7.9 Rialachas agus Maoiniú
Chuir sé cheolfhoireann shiansacha na hAstráile fáilte is fiche roimh an bpróiseas “corpraithe” trínar scaradh iad ón Australian Broadcasting Corporation (ABC). Críochnaíodh an próiseas sin in 2005 nuair a rinneadh athbhreithniú mór rialtais ar earnáil na gceolfhoirne. Tugadh deontas aonuaire Aus $25.4m (€16.25m) dóibh chun an trasdul a éascú.

Tá na sé cheolfhoireann neamhspleách go hiomlán anois agus tá bord stiúrthóirí agus struchtúr dlíthiúil dá gcuid féin ag gach ceann acu. 

Maoinítear na sé cheolfhoireann shiansacha i mbealach atá beagnach mar an gcéanna dóibh ar fad. Bíonn cothromaíocht ann idir an maoiniú a fhaigheann siad ón rialtas feidearálach (lárnach) agus an tacaíocht a fhaigheann siad ó rialtais stáit. Níl an scéal amhlaidh i gcás an dá cheolfhoireann “loig” ná i gcás Cheolfhoireann Aireagail an hAstráile. Comhaontaithe Trípháirteacha Maoinithe a thugtar ar shocruithe maoinithe na sé Cheolfhoireann toisc go mbíonn comhaontú i gceist iontu idir dhá rialtas agus gach ceolfhoireann, agus socraítear céatadán maidir le maoiniú feidearálach agus maoiniú an stáit ar leibhéal inbhuanaithe leanúnach. Is iondúil go socraítear ar choibhneas 70:30 nó 75:25 idir an maoiniú feidearálach agus maoiniú an stáit.

Faigheann an cheolfhoireann loig, Ceolfhoireann Ceoldrámaíochta agus Bailé na hAstráile (AOBO) a maoiniú iomlán, agus faigheann an cheolfhoireann loig eile, Ceolfhoireann Victoria, cuid dá maoiniú óna máthairchuideachtaí, is é sin Opera Australia agus Australian Ballet. Is é an Rialtas Feidearálach amháin a chuireann maoiniú ar fáil do Cheolfhoireann Aireagail na hAstráile.

Fíor 21: Ioncam Cheolfhoirne na hAstráile (tugtar comhluach na suimeanna atá i gceist in Euro €)
	Ceolfhoireann
	Deontas
Ioncaim

	Ioncaim tuillte
	Ioncam Corparáideach & Tabhartais
	Eile
	Iomlán

	Ceolfhoireann Shiansach Sydney
	7,995,796

(36%)
	9,835,748

(45%)
	2,783,158

(13%)
	1,365,407

(6%)
	21,980,109

(100%)

	Ceolfhoireann Shiansach Melbourne
	7,550,106

(50%)
	5,567,886

(36%)
	799,132

(5%)
	1,389,579

(9%)
	15,306,703

(100%)

	Ceolfhoireann Shiansach Iarthar na hAstráile
	5,368,676

(50%)
	2,711,375

(26%)
	2,027,490

(19%)
	511,227

(5%)
	10,618,768

(100%)

	Ceolfhoireann Shiansach Queensland
	5,874,490

(75%)
	1,389,646

(18%)
	353,871

(4%)
	253,779

(3%)
	7,871,786

(100%)

	Ceolfhoireann Aireagail na hAstráile
	1,301,356

(17%)
	3,508,367

(45%)
	2,487,368

(32%)
	455,674

(6%)
	7,752,765

(100%)

	Ceolfhoireann Shiansach Adelaide
	4,682,941

(65%)
	1,530,744

(21%)
	492,988

(7%)
	478,519

(7%)
	7,185,192

(100%)

	Ceolfhoireann Shiansach na Tasmáine
	5,202,501

(77%)
	746,166

(11%)
	367,327

(6%)
	431,482

(6%)
	6,747,476

(100%)

	Ceolfhoireann Victoria, Melbourne
	3,922,022

(74%)
	207,697

(4%)
	750,369

(14%)
	402,294

(8%)
	5,282,382

(100%)

	Iomlán
	41,897,888
(51%)

	25,497,629
(31%)

	10,061,703
(12%)

	5,287,961
(6%)

	82,745,181
(100%)



Níl figiúir a bhaineann le Ceolfhoireann Ceoldrámaíochta agus Bailé na hAstráile (AOBO) san áireamh sa tábla thuas óir tá na figiúir sin san áireamh i mbuiséid fhoriomlána Opera Australia agus ní féidir iad a fháil go réidh. D’fhéadfaí a rá, áfach, go dtugtar idir €6 mhilliún agus €7 milliún mar thacaíocht don cheolfhoireann seo ina bhfuil 75 ceoltóir. Nuair a chuirtear an méid sin san áireamh in éineacht leis an €1.27 milliún a thugtar do Cheolfhoireann Óige na hAstráile agus an €250,000 a thugann Rialtas an Northern Territory agus Rialtas Capital Territory na hAstráile araon do Cheolfhoirne Siansacha Canberra agus Darwin, is cosúil ó fhigiúir na bliana 2008 go dtugtar thart ar €50 milliún mar thacaíocht stáit do na ceolfhoirne san Astráil. Áirítear sna figiúir sin tacaíocht fheidearálach, tacaíocht stáit agus tacaíocht ó na críocha. Chun críocha tagartha, is fiú cuimhneamh gurbh é €106,426,000 an méid iomlán a fuair Comhairle na hAstráile mar dheontas i gcabhair ón Rialtas Feidearálach in 2008 agus gur infheistíodh thart faoi 30% den mhéid sin in earnáil na gceolfhoirne. 

Tá roinnt torthaí spéisiúla le feiceáil sa tábla seo:

· Ar an mheán is ionann tacaíocht an stáit agus 50% den láimhdeachas. Is mór an difríocht a bhíonn le sonrú sa tacaíocht seo. Is ionann é agus 77% d’ioncam Cheolfhoireann na Tasmáine agus 17% d’ioncam Ceolfhoirne Aireagail na hAstráile.

· Bíonn deiseanna níos fearr ag ceolfhoirne atá bunaithe sna cathracha níos mó (Sydney agus Melbourne) chun ioncam a thuilleamh agus chun urraíocht agus tabhartais a fháil, sa chaoi gur céatadán níos mó dá n‑ioncam bliantúil iad sin.

· Is iomaí tabhartas aonair a fhaigheann Ceolfhoireann Aireagail na hAstráile áfach agus tá lucht éisteachta aici a thacaíonn léi i ngach ionad san Astráil.

· Ní féidir a ghlacadh leis ó mhéid an daonra go dtuillfear ioncam ó lucht éisteachta ná go bhfaighfear airgead ó lucht urraíochta. Tá 1.6 milliún duine ag cur fúthu in Perth agus faigheann Ceolfhoireann Shiansach Iarthar na hAstráile beagnach a dhá oiread ó dhíol ticéad agus beagnach sé huaire níos mó ó urraíocht agus mar thabhartais ná mar a fhaigheann Ceolfhoireann Shiansach Queensland atá bunaithe in Brisbane, áit a bhfuil 1.9 milliún duine ina gcónaí.

Caitheann Ceolfhoirne na hAstráile thart faoi 50% dá n‑ioncam ar thuarastail. Áirítear ar na costais eile na costais a bhaineann le haoi‑ealaíontóirí, stiúrthóirí, agus ceoltóirí breise (23%). Caitear an t‑iarmhéid ar chostais léiriúcháin, margaíochta agus caidrimh phoiblí, seirbhísí líonraithe ceolfhoirneacha agus riaracháin. Caitheann ceolfhoirne na hAstráile idir 11% agus 16% dá mbuiséid fhoriomlána ar chúrsaí riaracháin.

Is iomaí dúshlán a bheidh le sárú ag lucht riartha na gceolfhoirne sa Astráil sna blianta atá romhainn. Meastar go dtiocfaidh laghdú ar an lucht éisteachta agus go rachaidh siad in aois. Tá sé ag éirí níos deacra urraíocht chorparáideach agus airgead ó dhaonchairdeas príobháideach a fháil. Tá méadú tagtha ar éilimh mhaorlathacha an rialtais chomh maith le héileamh ar “dhíbhinn éifeachtachta" ón earnáil phoiblí trína dtugtar ordú do gach eagraíocht san earnáil phoiblí a gcostais foirne a laghdú thar thréimhse ama trí leas níos mó a bhaint as éifeachtúlacht agus as teicneolaíocht. Tá siad sin glan contrártha in aghaidh an chaoi a fheidhmíonn ceolfhoirne a mbíonn líon áirithe ceoltóirí riachtanach dóibh i gcónaí. 

3.7.10 Scaradh Ceolfhoirne ón ABC
Faoi mar a luadh níos luaithe, thosaigh gach ceann de na sé cheolfhoirne shiansacha mar aonaid lán‑chomhtháite de chuid an Australian Broadcasting Corporation (ABC) agus tugadh neamhspleáchas dóibh in 2005. B’fhéidir nach raibh aon bhealach eile ann ina bhféadfadh na ceolfhoirne tosú ach amháin mar chuid den ABC, a bhí ina fhórsa ceannródaíoch i soláthar na n‑ealaíon agus an chultúir ar fud na tíre. Cosnaíodh na ceolfhoirne ar chuid de chúrsaí crua an tsaoil. Bhí cuid dá gcleachtais oibre nach raibh inbhuanaithe. 

Tá Comhaontú ilbhliantúil faoi Leibhéal Seirbhíse ag gach ceann de na ceolfhoirne anois leis an ABC trína gcraoltar a gceolchoirmeacha agus trína soláthraíonn an ABC roinnt seirbhísí agus tacaíochtaí dóibh. Bíonn difríochtaí ó cheolfhoireann amháin go ceolfhoireann eile maidir le leibhéal agus nádúr na gcomhaontaithe. I gcás Cheolfhoireann Shiansach Melbourne tá dlúthnasc idir an dá eagraíocht agus tá ceanncheathrú na ceolfhoirne suite i bhfoirgnimh an ABC. Ach ó cuireadh struchtúir nua i bhfeidhm i gcomhair ceolfhoirne tá laghdú tagtha ar an bhfáil atá acu ar ardáin an ABC atá ag méadú i gcónaí agus ar réimse teicneolaíochtaí nua níos leithne.

Scair na ceolfhoirne ón ABC gan aon airgead a bhreith leo ná aon chúlchistí caipitil. Rinne an chuid is mó acu iarracht dearlaicí agus cúlchistí a chur i dtoll a chéile, ach tríd is tríd is beag rath a bhí ar a n‑iarrachtaí toisc go gcuireann costais ó lá go lá bac ar phleanáil don fhadtéarma. Meastar go bhfuil gach ceolfhoireann sách leochaileach ó thaobh timthriallacha geilleagracha de. In ainneoin an mhíbhuntáiste sin, síleadh gurb iontach an deis í a bheith ina n‑eagraíochtaí neamhspleácha mar measann na ceolfhoirne go bhfuil sé níos éasca féiniúlachtaí faoi leith a chruthú dóibh féin, clú a thuilleamh dóibh féin, urraitheoirí agus deontóirí a mhealladh agus baint a bheith acu le pobail leathana.

3.7.11 Na Príomhthorthaí – An Astráil

	Cuid 4 – Anailís ar an Soláthar Ceolfhoirne in Éirinn


Tá Cuid a Ceathair tógtha ar bhonn thaighde Chuid a Dó (Comhthéacs na hÉireann) agus Chuid a Trí (Próifílí Idirnáisiúnta) agus tugtar anailís inti ar chúrsaí ceolfhoirne in Éirinn. Tá an anailís seo tógtha freisin ar bhonn an t‑aiseolas a fuarthas ó réimse leathan páirtithe leasmhara agus cleachtóirí a bhfuil baint acu le hearnáil na gceolfhoirne. (Tá liosta iomlán díobh siúd a thug aiseolas dúinn le fáil in Aguisín 6.3) 

	4.1 Cleachtas Ceolfhoirne Gairmiúla


4.1.1 Réimse na gCeolfhoirne Gairmiúla
Tá cur síos ar réimse cineálacha éagsúla ceolfhoirne gairmiúla sa tuarascáil seo. Tá achoimre i bhFíor 23 thíos ar chuid de na leaganacha amach éagsúla atá ann.

Déanann gach ceann de na cineálacha ceolfhoirne sin freastal ar riachtanais éagsúla i gcomhthéacsanna éagsúla. Is beag ceolfhoireann ghairmiúil atá ag feidhmiú in Éirinn, áfach; níl ach dhá cheolfhoireann ghairmiúla lánaimseartha (RTÉ) agus ensemble páirtaimseartha coinnithe amháin (Ceolfhoireann Aireagail na hÉireann) i gceist. Is saor‑cheolfhoirne iad ceolfhoirne eile na hÉireann agus ballraíocht inathraithe acu. 

Níl aon cheolfhoireann shiansach a rialaítear go neamhspleách in Éirinn, níl aon cheolfhoireann lánaimseartha réigiúnacha anseo ach oiread ná aon cheolfhoireann atá á maoiniú ag údaráis áitiúla. Níl aon cheolfhoireann shiansach bunaithe ar sheirbhís, ná ceolfhoireann mhór aireagail (go páirtaimseartha ná go lánaimseartha) ná aon cheolfhoireann atá tiomanta do cheoldrámaíocht ná bhailé ann.

Ós rud é nach bhfuil réimse ceolfhoirne níos leithne ann bíonn ar dhá cheolfhoireann RTÉ freastal ar beagnach réimse iomlán na riachtanas ó thaobh cúrsaí ceolfhoirne de sa stát, agus tá sé sin cinnte i gcás oibríochtaí meánscála agus mórscála. Níor ullmhaigh fás, bunreacht ná creat reachtaíochta dhá cheolfhoireann RTÉ iad chun gach gné den ról sin a chomhlíonadh. Chruthaigh an tAcht Craolacháin 2009 an creat reachtaíochta do na ceolfhoirne ach tagraíonn sé go heisiach d’obair chraoltóireachta na gceolfhoirne gan taibhithe beo a lua ar chor ar bith.

Is trína sainordú mar eagraíochtaí craolacháin a bunaíodh an dá cheolfhoireann in RTÉ. Cé go bhfuil traidisiún láidir ag an dá cheolfhoireann maidir le seinm ag ceolchoirmeacha is i mBaile Átha Cliath a bhíonn formhór a gcuid taibhithe beo ar siúl acu, agus iad sin go príomha sa Cheoláras Náisiúnta. Níor forbraíodh straitéis camchuairteanna don dá cheolfhoireann ach oiread. Is trí bheith le cloisteáil go leanúnach ar raidió RTÉ a bhfuil baint acu le daonra uile na hÉireann.

Nuair a rinneadh an Cheolfhoireann Shiansach Náisiúnta de Cheolfhoireann Shiansach RTÉ i 1989 cuireadh le méid na ceolfhoirne ach níor tugadh aon obair nua faoi leith di ina sainordú. Déanann an cheolfhoireann go leor de na rudaí a dhéanann cheolfhoireann shiansach náisiúnta de ghnáth; cuireann sí séasúr ceolchoirmeacha seachtainiúla ar fáil a mbíonn cláir leathana, ilghnéitheacha agus uaillmhianacha acu, cuireann sí réimse ealaíontóirí Éireannacha agus idirnáisiúnta i láthair i gcomhthéacsanna éagsúla, coimisiúnaíonn sí oibreacha nua ó chumadóirí Éireannacha agus cuireann sí ceolchoirmeacha scoile ar siúl mar aon le cláir shamhraidh níos éadroime, ceolchoirmeacha lá caille agus bíonn gníomhaíochtaí eile. Níl iomrá ar an gceolfhoireann lasmuigh de Bhaile Átha Cliath áfach, agus is beag an nasc atá aici le go leor grúpaí den phobal agus le go leor réigiún sa tír.

Fíor 22: Na Cineálacha Ceolfhoirne Gairmiúla a bhfuil cur síos orthu sa tuarascáil seo
	Cineálacha Ceolfhoirne Gairmiúla
	Sampla Idirnáisiúnta
	Sampla Éireannach

	Ceolfhoireann Shiansach Náisiúnta Neamhspleách
	Ceolfhoireann Náisiúnta Ríoga na hAlban
	

	Ceolfhoireann Shiansach Réigiúnach nó Stáit
	Ceolfhoireann Shiansach Queensland
	

	Ceolfhoireann Shiansach Cathrach

(Mór 80‑90)
	Ceolfhoireann Shiansach Trondheim (an Iorua)
	

	Ceolfhoireann Shiansach Cathrach

(Méanmhéid 60‑70)
	Sinfonia Lahti (an Fhionlainn)
	

	Ceolfhoireann Shiansach Cathrach

(Beag 40‑50)
	Ceolfhoireann Shiansach Kuopio (an Fhionlainn)
	

	Ceolfhoireann de chuid Eagraíocht Craolacháin (Mór 80‑90)
	Ceolfhoireann Shiansach Náisiúnta na Danmhairge
	Ceolfhoireann Shiansach Náisiúnta RTÉ

	Ceolfhoireann de chuid Eagraíocht Craolacháin

(Méanmhéid 60‑70)
	Ceolfhoireann Shiansach na hAlban BBC
	

	Ceolfhoireann de chuid Eagraíocht Craolacháin

(Beag 40‑50)
	Ceolfhoireann Raidió na hIorua
	Ceolfhoireann Choirme RTÉ

	Ceolfhoireann Hibrideach Lánaimseartha nó Pháirtaimseartha 
	Ceolfhoireann Shiansach Richmond (SAM)
	

	Ceolfhoireann Shiansach Bunaithe ar Sheirbhís
	Ceolfhoireann Shiansach Santa Barbara (SAM)
	

	Ceolfhoireann Aireagail Lánaimseartha

(Mór 30‑40)
	Pori Sinfonietta (an Fhionlainn)
	

	Ceolfhoireann Aireagail Lánaimseartha

(Beag 10‑30)
	Ceolfhoireann Aireagail Ostrobothnian (an Fhionlainn)
	

	Ceolfhoireann Aireagail Choinnithe

(Mór 30‑40)
	Ceolfhoireann Aireagail na hAlban
	

	Ceolfhoireann Aireagail Choinnithe

(Beag 10‑30)
	Ceolfhoireann Aireagail na hAstráile
	Ceolfhoireann Aireagail na hÉireann

	Ceolfhoireann Aireagail Saorcheoltóirí

(Beag 10‑30)
	
	Camerata Ireland

	Ceolfhoireann Ceoldrámaíochta nó Bailé mar chuid de Chompántas Ceoldrámaíochta nó Bailé
	Ceolfhoireann Ceoldrámaíochta Náisiúnta na Fionlainne
	

	Ceolfhoireann Neamhspleách Ceoldrámaíochta nó Bailé a sheinneann ag ceolchoirmeacha freisin
	Ceolfhoireann Victoria, Melbourne
	

	Ceolfhoireann Ceoldrámaíochta nó Bailé

(páirtaimseartha)
	Ceolfhoireann Bhailé na hAlban
	Ceolfhoireann Fhéile Cheoldrámaíochta Loch Garman

	Sain‑Cheolfhoireann Bharócach

(páirtaimseartha)
	Ceolfhoireann Bharócach Heilsincí (an Fhionlainn)
	Ceolfhoireann Bharócach na hÉireann

	Sain‑Cheolfhoireann Ceoil Chomhaimseartha (páirtaimseartha)
	Ceolfhoireann Aireagail Avanti! (an Fhionlainn)
	


Ceolfhoireann mheánmhéide í Ceolfhoireann Choirme RTÉ ag a bhfuil réimse leathan gníomhaíochtaí. Tháinig tuile agus trá ar na gníomhaíochtaí sin i gcaitheamh na mblianta ach gan aon mhisean lárnach a bheith ceaptha don cheolfhoireann. Díríodh le blianta beaga anuas ar cheol éadrom agus ar imeachtaí móréilimh sa Cheoláras Náisiúnta. Díríodh uaireanta eile ar repertoire clasaiceach a d’oir do mhéid na ceolfhoirne. Bíonn sí ag seinm in éineacht le Ceoldráma Éireann freisin ach ní fios cén caidreamh a bheidh aici leis an eagraíocht nua Compántas Náisiúnta Ceoldrámaíochta Éireann.

Bunaíodh an cheolfhoireann i 1995 mar ensemble páirtaimseartha téaduirlisí amháin le 13 sheinnteoir, ach méadaíodh sin go 19 gceoltóir ina dhiaidh sin agus tá Ceolfhoireann Aireagail na hÉireann ag gníomhú i réimse repertoire a bhfuil nideog áirithe ag baint leis. Bíodh is gur athraíodh a tosaíochtaí ó thaobh camchuairteanna de, mar sin féin rinne an cheolfhoireann iarracht ó 1995 i leith acmhainn náisiúnta a dhéanamh di féin, ag seinm i réimse áiteanna éagsúla. Níl Ceolfhoireann Aireagail na hÉireann cosúil le ceolfhoirne RTÉ sa mhéid is nach gcraoltar a ceol go rialta agus gur beag taifead tráchtála atá déanta aici. 

Tá pleananna ag Ceolfhoireann Aireagail na hÉireann a bheith ina ceolfhoireann lánmhéide ina mbeidh ochtar seinnteoirí uirlisí gaoithe, ceathrar seinnteoirí uirlisí práis, duine amháin ag seinm tiompán agus 23 ag seinm téaduirlisí. Bheadh 36 seinnteoir ann ansin a bheadh cosúil le Ceolfhoireann Aireagail na hAlban ag a bhfuil 37 seinnteoir, ach cosúil ó thaobh méide de freisin le Ceolfhoireann Choirme RTÉ ag a bhfuil 45 ball. Is cosúil go mbeidh repertoire an‑éagsúil ag an dá ceolfhoireann, áfach, óir beidh Ceolfhoireann Aireagail na hÉireann ag díriú ar an repertoire lárnach clasaiceach nach mbíonn á sheinm go minic ag Ceolfhoireann Choirme RTÉ.

Tá an chuid is mó dá gníomhaíochtaí leagtha amach ag Ceolfhoireann Bharócach na hÉireann i gcomhair tréimhsí gníomhaíochta atá scaipthe ar feadh na bliana agus a chuirtear i láthair in áiteanna éagsúla. Seinneann an cheolfhoireann go rialta in ionaid réigiúnacha éagsúla agus bíonn clár cumasach aici ó thaobh ealaíne de. Taifead sí CD amháin agus chuaigh sí ar camchuairt uair amháin thar lear. Is ar bhonn tionscnamh a fheidhmíonn ceolfhoirne eile cosúil le Camerata Ireland agus Ceolfhoireann Naomh Síle freisin agus bíonn roinnt snáitheanna leanúnacha oibre acu agus roinnt imeachtaí aonuaire. 

Bíonn líon áirithe seinnteoirí riachtanach i gceolfhoireann ar bith agus bíonn líon áirithe daoine a teastáil le tacaíocht a thabhairt dóibh. Is cuma cén nuálaíocht theicniúil a chuirtear ar fáil bíonn líon áirithe daoine ag teastáil chun repertoire áirithe a sheinm. Tá cur síos sa chaibidil idirnáisiúnta den tuarascáil seo ar éagsúlacht na samhlacha seirbhíse atá ann, lena n‑áirítear ceolfhoirne móra a dtugann aonaid mhóra daonra tacaíocht dóibh (m.sh. san Astráil), ceolfhoirne níos lú a dtugann bailte beaga agus bailte meánmhéide tacaíocht dóibh (m.sh. san Fhionlainn), ceolfhoirne páirtaimseartha móra a bhíonn ag freastal ar phobail éagsúla (m.sh. i SAM), chomh maith le hinstitiúidí móra náisiúnta atá tiomanta do dhul ar camchuairt mhórscála náisiúnta (m.sh. in Albain). Is cuma cibé samhail roghnaítear is léir go bhfuil líon beag ceolfhoirne gairmiúla in Éirinn agus nach bhfuil sé ar a gcumas faoi láthair freastal ar dhaonra iomlán na tíre.

4.1.2 Struchtúir Eagrúcháin agus Rialachas
Tá struchtúir riaracháin ar leith ag dhá cheolfhoireann RTÉ chomh maith le baill foirne a bhíonn ag obair i ngach ceann de na cúig ghrúpa oirfide. Níl aon bhord stiúrthóirí acu, ach tá Stiúrthóir Feidhmiúcháin i gceannas ar Ghrúpaí Oirfide RTÉ atá freagrach do Bhord Feidhmiúcháin RTÉ trí Stiúrthóir Bainistíochta Raidió RTÉ. Cé go bhfuil maoirseacht láidir airgeadais i bhfeidhm in RTÉ, níl Bord Feidhmiúcháin RTÉ ná Bord Stiúrthóirí RTÉ freagrach as maoirsiú beartas ealaíne. 

Tá dúshláin agus láidreachtaí le sonrú i struchtúr corparáideach Ghrúpaí Oirfide RTÉ. Bhí neart le sonrú sna ceolfhoirne le blianta fada agus b’fhéidir nach mbeadh sé sin acu dá mbeidís ag feidhmiú mar aonáin neamhspleácha. Ó ba rud é go raibh siad ina gcuid d’eagraíocht mhór tá struchtúir acu a mbíonn mórchuid ama riachtanach lena n‑athrú agus nach nglacann le nuálaíocht go héasca. Ní féidir leis na ceolfhoirne éalú i gcónaí ó threochtaí a théann i gcionn ar RTÉ ina iomláine. Leagadh béim láidir ar fud RTÉ ó na 1990í i leith ar ghiniúint ioncaim agus ar bhrandáil chorparáideach.

Cé gur choinnigh Grúpaí Oirfide RTÉ an líon seinnteoirí atá riachtanach do gach ceolfhoireann, bhí tionchar suntasach ag an lánchosc atá curtha ar earcú foireann feidhmiúcháin, agus cuireadh srianta leis an méid a d’fhéadfaí a dhéanamh i gcás gníomhaíochtaí agus forbairtí áirithe. Tuigeann foireann feidhmiúcháin Ghrúpaí Oirfide RTÉ go rímhaith gur gá do na ceolfhoirne a gcleachtais oibre a thabhairt cothrom le dáta, gur gá glacadh le bealaí nua oibriúcháin agus freagra a thabhairt ar an timpeallacht atá ag athrú. D’fhéadfadh na srianta reatha buiséadacha a bheith ina mbac maidir le hathruithe a chur i bhfeidhm.

Caitear formhór mór bhuiséad Ghrúpaí Oirfide RTÉ ar chostais sheasta; ar thuarastail na seinnteoirí den chuid is mó. Bíonn éifeacht dhíréireach ag laghduithe sna buiséid fhoriomlána ar chostais eile mar chlársceidealú agus tionscnaimh nua.

Athraíodh conarthaí RTÉ le ceoltóirí sna 1990í déanacha i bpróiseas inar babhtáladh méaduithe tuarastail le níos mó solúbthachta ó thaobh cearta taifeadta maidir le craolacháin, taifeadtaí tráchtála agus aschur ar na meáin dhigiteacha. Ní mór tuilleadh athruithe a dhéanamh ar na conarthaí áfach má tá na ceolfhoirne le bheith in ann dul ar camchuairt ar bhealach solúbtha agus gníomhú i gcomhthéacsanna éagsúla mar obair oideachais agus for‑rochtana. Dá gcuirfí na hathruithe sin i bhfeidhm d’fhéadfadh sainchúram níos leithne náisiúnta a beith ag na ceolfhoirne, d’fhéadfadh naisc níos fearr a bheith acu leis an lucht éisteachta agus d’fhéadfaidís luach níos fearr a thairiscint ar airgead. 

Cé go bhfuil athruithe ag teacht ar fud an domhain ar chonarthaí a bhíonn ag ceolfhoirne lena gceoltóirí sa chaoi go mbíonn siad níos solúbtha, d'fhéadfadh sé a bheith deacair athruithe a dhéanamh ar théarmaí agus coinníollacha oibre in RTÉ gan dreasachtaí airgid. Tá athrú ag teacht de réir a chéile ar aigne ceoltóirí, sa chaoi go dtuigeann siad go bhfuil ról na gceolfhoirne a bhfuil maoiniú poiblí á fháil acu ag athrú i gcónaí agus go gcaithfidh siad a bpatrúin oibre a athrú chomh maith le himeacht aimsire. Caithfidh saorsheinnteoirí agus seinnteoirí ar conradh araon oibriú ar bhealaí níos neamhspleáiche, beidh níos mó oideachais agus for‑rochtana ag teastáil agus caithfidh siad breis inspreagtha a thabhairt dóibh féin agus iad féin a bhainistiú níos mó.

Rud eile ar fad is ea oibriú go lánaimseartha seachas oibriú ar cheolfhoireann choinnithe nó ar shaor‑cheolfhoireann. Bíonn sé deacair inspreagadh, uaillmhian agus tiomantas a choinneáil buan lá i ndiaidh lae ach féadfaidh saorobair nó obair bunaithe ar thionscadail spreagadh agus fuinneamh a thabhairt do dhaoine. Cé go seinneann ceolfhoirne RTÉ go gairmiúil i gcónaí thug a lán daoine a thacaigh leis an taighde seo le fios gur mheas siad go raibh níos mó fuinnimh agus beogachta le sonrú i gCeolfhoireann Aireagail na hÉireann i gcomparáid le stíl cheolfhoirne RTÉ a mheas siad a bheith níos éighníomhaí, go raibh níos lú cumarsáide ag baint léi agus nach raibh sí chomh tarraingteach dar leo. 

Tá sé leagtha síos sna conarthaí atá ag Ceolfhoireann Aireagail na hÉireann leis na seinnteoirí go mbeidh líon áirithe réamhchleachtaí acu. Bíonn sé chleachtadh in aghaidh na míosa, deich mí ina aghaidh na bliana ag téadairí faoi láthair agus níos lú ag seinnteoirí uirlisí gaoithe. Íoctar táillí taibhithe le cois na dtáillí cleachtaidh, ag brath ar líon na dtaibhithe. Tá an cheolfhoireann bunaithe i Luimneach, cé nach ansin atá cónaí ar go leor de na seinnteoirí. Tá a bhformhór ag cur fúthu i mBaile Átha Cliath, sa Ríocht Aontaithe nó in áiteanna eile. Má éiríonn le Ceolfhoireann Aireagail na hÉireann leibhéal a gníomhaíochtaí a mhéadú go 180 lá in aghaidh na bliana mar atá beartaithe, beidh na ceoltóirí ag brath ar an gceolfhoireann mar a bpríomhfhoinse ioncaim. Is dócha go bhféadfadh toradh eile a beith air freisin sa mhéid go saothródh níos mó de na baill a ngairmeacha in Éirinn, agus go bhféadfadh níos mó rannpháirtíochta a bheith acu le pobal ceoil níos leithne na hÉireann. 

Bord neamhspleách stiúrthóirí atá i gceannas ar Cheolfhoireann Aireagail na hÉireann. Bíonn ball amháin den cheolfhoireann ar an mbord agus bíonn réimse leathan ionchuir acu ó réimsí éagsúla saineolais. Is sampla neamhghnách é seo sa mhéid is go mbíonn a gcuid féin le rá ag ceoltóirí faoi rialú agus faoi fheidhmiú na ceolfhoirne. Bíonn a gcion féin le rá go foirmiúil agus go neamhfhoirmiúil ag seinnteoirí cheolfhoirne RTÉ faoi chúrsaí cinnteoireachta trí choistí ealaíne agus ceardchumainn.

Is mar shaorcheoltóirí a fhostaíonn ceolfhoirne gairmiúla eile na hÉireann ceoltóirí agus is iomaí leagan rialachais atá acu. Rinne Ceolfhoireann Bharócach na hÉireann iarracht i rith na tréimhse 2005 go 2007 conarthaí coinneála faoi mar atá ag Ceolfhoireann Aireagail na hÉireann a bheith aici lena príomhsheinnteoirí. Ba é a bhí ar intinn acu ná ensemble beag aireagail – Aonréadaithe Barócacha Aireagail na hÉireann – a úsáid ar bhonn rialta, agus an grúpa sin a úsáid mar chroílár na ceolfhoirne níos mó, a bheadh ag seinm fós ar bhonn séasúrach. D’éirigh leis an tionscnamh seo cuid mhaith ach b’éigean éirí as de bharr cúrsaí airgid agus oibriúcháin. Dá thoradh sin tá Ceolfhoireann Bharócach na hÉireann tar éis filleadh ar an seanchóras trína bhfostaítear seinnteoirí mar shaorsheinnteoirí amháin agus go dtagann a bhformhór siúd ó thar lear, áit a bhfuil a ngairmeacha acu in ionaid luathcheoil.

Tá an struchtúr corparáideach atá beartaithe do Camerata Ireland bunaithe ar an struchtúr a bheidh ag a chomhchuideachtaí atá á moladh i dTuaisceart Éireann agus sa Phoblacht. Tá ról uile‑Éireann ceaptha ag an gceolfhoireann trí fhorbairt na straitéise nua seo. Fostaíonn an cheolfhoireann saorsheinnteoirí agus dírítear ar shaorcheoltóirí Éireannacha agus orthu siúd atá gníomhach i gceolfhoirne ar fud na hÉireann thuaidh agus theas agus sa Ríocht Aontaithe. Cuireann sé go mór le rath ealaíne má bhailítear seinnteoirí díchosúla le chéile, ach bíonn sé an‑chostasach agus bíonn dúshláin mhóra le sárú lena gcur i gcrích óir bíonn a lán de na seinnteoirí ag obair le ceolfhoirne eile nó tiomanta do bhloic eile oibre a chur i gcrích. Bheadh an baol ann nach mbeadh Camerata Ireland inbhuanaithe dá leanfaí ar aghaidh ag forbairt an leagain amach sin. 
Tá Ceolfhoireann Fhiolarmónach Bhaile Átha Cliath cláraithe mar eagraíocht charthanach Éireannach cé gur beag a bhí ar siúl aici in Éirinn go dtí seo. Is cosúil go bhfuil an cheolfhoireann ag iarraidh a hainm a fhorbairt mar bhranda a d’fhéadfaí a úsáid i dtíortha thar lear. Chuige sin bíonn an cheolfhoireann ag brath ar sheinnteoirí ón mBulgáir uaireanta ar féidir leo oibriú le haghaidh táillí níos ísle ná táillí a mbeadh ceoltóirí na hÉireann agus ceoltóirí Iarthar na hEorpa sásta leo. Éireannaigh iad na stiúrthóirí agus na haonréadaithe. Tá sé d’aidhm ag an gceolfhoireann seo níos mó ceoil a sheinm in Éirinn ach is deacair a rá cén chaoi a n‑éireoidh leis seo.

4.1.3 Repertoire agus Beartais Ealaíne
Bíonn réimsí faoi leith repertoire ag an gcuid is mó de cheolfhoirne gairmiúla na hÉireann. Is í Ceolfhoireann Shiansach Náisiúnta RTÉ an t‑aon cheolfhoireann a dhíríonn ar repertoire siansach de scála níos mó a chuimsíonn saothair ón 19ú haois agus ón 20ú haois den chuid is mó. Seinneann an cheolfhoireann roinnt ceoil ó thréimhsí níos luaithe freisin, cé nach n‑oireann sé sin chomh maith dá stíl taibhithe. Dírítear le linn shéasúr na gceolchoirmeacha seachtainiúla síntiúis ag an gCeoláras Náisiúnta ar shaothair shiansacha mhóra ag a mbíonn aonréadaigh d’ardchaighdeán ag seinm (eachtrannaigh iad sin den chuid is mó) arna stiúradh ag stiúrthóirí na ceolfhoirne ar conradh nó ag aoi‑stiúrthóirí eile (eachtrannaigh freisin den chuid is mó). Is iondúil go mbíonn an repertoire i gcomhair imeachtaí eile mar cheolchoirmeacha lóin agus tráthnóna sa samhradh níos éadroime bíodh is go roghnaítear iad as na príomhshaothair chlasaiceacha fós. 

Tá beartas gníomhach coimisiúnaithe ag Ceolfhoireann Shiansach Náisiúnta RTÉ, ag seinm trí nó ceithre shaothar choimisiúnaithe gach séasúr, ó chumadóirí Éireannacha i gcónaí. Le blianta beaga anuas chuir an cheolfhoireann sraith ceithre cheolchoirm de cheol comhaimseartha dar teideal Horizons i láthair inar tugadh cuireadh do chumadóirí a roghnaíodh cláir a bhainistiú mórthimpeall a gcuid saothair. Lena chois sin coimisiúnaigh an cheolfhoireann a lán saothair chomhaimseartha mar chuid den Living Music Festival (2002‑2008). 

Tá caidreamh na ceolfhoirne leis na cumadóirí ábhairín éadomhain. Níl ann ach go ndámhtar coimisiúin agus go seinntear an ceol ag taibhithe. Ní dhearna an cheolfhoireann éascú ar cheardlanna go dtí seo, agus ní raibh réamhchleachtaí oscailte ná seisiúin léitheoireachta repertoire ná gníomhaíochtaí den chineál céanna ann a d’fhéadfadh caidreamh níos caolchúisí a fhorbairt le cumadóirí, cibé acu an mbeadh sé seo ina bhealach le daoine óga a aithint atá ag teacht chun cinn nó chun caidreamh oibre níos dlúithe a fhorbairt le cumadóirí níos aitheanta.

In ainneoin an teist atá ar an gceolfhoireann maidir le coimisiúnú saothar nua, is annamh a sheinneann Ceolfhoireann Shiansach Náisiúnta RTÉ an athuair iad, agus is annamh a sheinneann sí cláir de chumadóireacht Éireannach atá ann cheana féin. Ciallaíonn sé sin nach dtugtar aon bhreith ar shaothair a coimisiúnaíodh agus go dtugtar an freagra céanna i ndáiríre ar shaothair chumasacha agus ar shaothair nach bhfuil an rath céanna orthu. Ní bheidh ceachtar acu ina gcuid de repertoire leanúnach agus ní bheidh deis ag an gcumadóir, ag an gceolfhoireann ná ag an lucht éisteachta saothair a mheas arís. Ar an ábhar sin is beag tuiscint atá ann gur cruthaíodh repertoire Éireannach faoi leith in ainneoin go bhfuil ceol á choimisiúnú le fada.

B’fhéidir go mbeidh tionchar suntasach ag na forbairtí atá beartaithe sa Cheoláras Náisiúnta ar bheartais ealaíne Cheolfhoireann Shiansach Náisiúnta RTÉ. Má leantar ar aghaidh leis an bplean coinneofar an halla reatha fad a bheidh halla níos mó i gcomhair thart faoi 2,000 duine á thógáil. Ní bheidh ach an halla nua sin ar fáil ar feadh tamaill ina dhiaidh sin nuair a bheidh athchóiriú á dhéanamh ar an halla reatha. Beidh dúshláin shealadacha agus fhadtéarmacha le sárú ag Ceolfhoireann Shiansach Náisiúnta RTÉ dá bharr sin. Idir an dá linn bainfidh an cheolfhoireann leas as an halla níos mó ar bhonn seachtainiúil, agus thar oíche beidh a dhá oiread daoine beagnach in ann freastal ar cheolchoirmeacha mar lucht éisteachta. D’fhéadfadh sé sin dul i gcion ar an mbeartas clársceidealaithe óir bheadh éileamh ar chláir mhóréilimh agus ní bheidís sásta dul sa seans. Ag breathnú ar aghaidh dúinn san fhadtéarma, agus más féidir an dá halla a úsáid, beidh ceolfhoirne RTÉ in ann imeachtaí éagsúla a chur in oiriúint do na hallaí difriúla. Is cosúil go dtiocfaidh méadú suntasach ar an iomaíocht, áfach. Beidh sé i bhfad níos inmharthana ó thaobh airgid de do cheolfhoirne idirnáisiúnta teacht ar camchuairt go hÉirinn agus is dócha go mbeidh imeachtaí ceolfhoirneacha níos éagsúla ar siúl sa Cheoláras Náisiúnta. Beidh dúshlán le sárú ag RTÉ le dul san iomaíocht agus a chinntiú go mbeidh clár cumasach acu gach seachtain a mheallfaidh lucht tacaíochta in ainneoin na n‑imeachtaí eile go léir.

Is deacair sainmhíniú a thabhairt ar bheartas ealaíne Cheolfhoireann Choirme RTÉ agus tá an oiread sin éagsúlachta ag baint lena repertoire go gcuirfeadh sé mearbhall ar dhuine. Bhí beartas ag an gceolfhoireann san am atá thart cláir chlasaiceacha a sheinm chomh maith le ceolchoirmeacha “móréilimh”. Ar feadh roinnt blianta i ndiaidh oscailt halla ceolchoirme The Helix i mBaile Átha Cliath, sheinn an cheolfhoireann sraith ceolchoirmeacha clasaiceacha a d’oir do mhéid na ceolfhoirne agus inar baineadh tairbhe as éisteacht iontach Halla Mahony. Cé go raibh an‑rath ar na ceolchoirmeacha ó thaobh ealaíne de ba beag lucht éisteachta ar éirigh leo a mhealladh chucu. Éiríodh as iarrachtaí ina dhiaidh sin chun cláir chlasaiceacha a chur ar siúl i gCeoláras an RDS. Is cosúil gur príomhghné de bheartas reatha Cheolfhoireann Choirme RTÉ is ea deimhin a dhéanamh de gan aon rud a sheinm a d’fhéadfaí a rá go seinneann Ceolfhoireann Shiansach Náisiúnta RTÉ é. Tá droim láimhe tugtha an gceolfhoireann beagnach go hiomlán dá bharr le haon chlársceidealú chlasaiceach atá á dhíriú ag cúrsaí ealaíne. 

Caitheann Ceolfhoireann Choirme RTÉ an chuid is mó dá dúthracht le clársceidealú ábhar mar cheoldrámaíocht éadrom agus amharclannaíocht cheoil, ealaíontóirí trasacha a bhfuil clú agus cáil orthu, ceol scannán, ceol móréilimh, meascadh stíle le healaíontóirí traidisiúnta (lena n‑áirítear ceol na hÉireann agus an domhain) agus imeachtaí siamsaíochta. Bíonn a bhformhór mór ar siúl sa Cheoláras Náisiúnta.

Oibríonn an cheolfhoireann i gcomhar le tríú páirtithe i réimsí córúla, ceoldrámaíochta agus oideachais, chomh maith le líon beag taifeadtaí stiúideo a dhéanamh. Áirítear le hobair chórúil comhoibriú le cóir éagsúla agus is le Ceoldráma Éireann a cuireadh saothar ceoldrámaíochta i gcrích go dtí seo. Ní bhíonn aon rud le rá ag Ceolfhoireann Choirme RTÉ maidir leis na ceoldrámaí a roghnaíonn Ceoldráma Éireann agus is minic a sheinneann sí do cheoldrámaí a d’oirfeadh níos fearr do cheolfhoireann níos mó ná an Ceolfhoireann Choirme.

Tá obair shuntasach déanta ag Ceolfhoireann Choirme RTÉ ó bunaíodh í maidir le taibhiú agus taifeadadh ceoil chomhaimseartha le cumadóirí Éireannacha. Is minic a rinneadh taifeadtaí go sonrach lena gcraoladh ar an raidió. Is tríd an Living Music Festival ba mhó a bhíodh an cheolfhoireann páirteach i gceol comhaimseartha le blianta beaga anuas. Ós rud é nach cuid de ghníomhaíochtaí reatha RTÉ an fhéile seo a thuilleadh is ar éigin a bhfuil baint ar bith ag Ceolfhoireann Choirme RTÉ le cumadóireacht reatha.

Bíonn feidhmeanna éagsúla ag ceolfhoirne ar fud an domhain atá ina gcuid de stáisiúin raidió. Tá ról ag Ceolfhoireann Shiansach Náisiúnta na Danmhairge (atá á feidhmiú ag Raidió na Danmhairge) atá cosúil le ról Cheolfhoireann Shiansach Náisiúnta RTÉ; is iad araon na príomh‑cheolfhoirne siansacha ina bpríomhchathracha. Samplaí de chineál eile iad Ceolfhoireann Shiansach Raidió na Fionlainne agus Ceolfhoireann Shiansach na hAlban BBC a bhfuil an dá cheann acu ag feidhmiú i gcathracha ina bhfuil Ceolfhoirne Siansacha neamhspleácha eile. Sna cásanna sin is minic a dhíríonn na ceolfhoirne atá ina gcuid de stáisiún raidió ar réimsí éagsúla repertoire ar nós saothar nach bhfuil an cháil chéanna orthu nó ceol comhaimseartha agus is minic a bhíonn siad tiomanta go mór do cheol cumadóirí beo. Samplaí eile fós de cheolfhoirne stáisiún raidió iad Ceolfhoireann Raidió na hIorua agus Ceolfhoireann Aireagail Náisiúnta na Danmhairge (atá á feidhmiú ag Raidió na Danmhairge). Tá na ceolfhoirne sin cosúil le Ceolfhoireann Choirme RTÉ sa mhéid is gur grúpaí ensemble meánmhéide iad (idir 40 agus 55 seinnteoir) agus bíonn siad ag seinm i bpríomhchathracha in éineacht le ceolfhoirne siansacha eile. Déanann gach ceann acu iarracht chun ról neamhspleách éagsúil a fháil di féin agus bíonn na róil sin éagsúil óna chéile. Bíonn meascán d’imeachtaí siamsaíochta acu araon ina seinntear ceol éadrom clasaiceach agus cláir uaillmhianacha ón repertoire clasaiceach (saothair le cumadóirí Ioruacha nó Danmhargacha go minic). Tá Ceolfhoireann Aireagail Náisiúnta na Danmhairge ag taifead sraith iomlán siansaí Mozart faoi láthair faoi stiúir a sain‑phríomhstiúrthóra Ádám Fischer. 

Bíonn clársceidealú ag na ceolfhoirne seo in mbíonn meascán de chláir cheoil mhóréilimh agus de chláir ealaíne a bhíonn leagtha amach chun dúshlán agus spreagadh a thabhairt don cheolfhoireann agus don lucht éisteachta. Níl droim láimhe tugtha ag aon cheolfhoireann leis an repertoire clasaiceach an oiread is atá déanta ag Ceolfhoireann Choirme RTÉ. Ní féidir a rá an éireoidh le beartas reatha na ceolfhoirne ardleibhéal ealaíne a chinntiú go fadtéarmach.

Nuair a atheagraíodh Ceolfhoireann Aireagail na hÉireann i 1995 díríodh ar repertoire do théaduirlisí amháin ar feadh seala, cuireadh réimse saibhir saothar ar fáil agus cuireadh leis an repertoire sin trí shaothair nua a choimisiúnú go rialta ó chumadóirí Éireannacha. Ceolfhoireann uathúil ab ea í sa mhéid is gur sheinn sí go leor de na saothair sin cúpla uair, agus gur fhorbair sí an tuiscint go raibh repertoire ar leith aici a d'fhéadfaí a úsáid le linn camchuairteanna thar lear agus ar ócáidí eile. Nuair a tháinig stiúrthóir ealaíne nua i gceannas in 2003 thosaigh an cheolfhoireann de réir a chéile ag coimisiúnú níos lú is níos lú saothar agus ag seinm níos lú taibhithe de shaothair na hÉireann. Ba léir ina dhiaidh sin go mb’fhéidir go raibh tréimhse rófhada caite ag an cheolfhoireann mar ensemble téaduirlisí óir bhí sé ag éirí níos deacra i gcónaí cláir shochreidte a cheapadh ón repertoire a bhí ar fáil di. De réir a chéile bhí cóirithe iomlána de shaothair aireagail do cheolfhoirne téadacha iomlána (téadcheathairéada srl.) ina míreanna rialta de chláir na ceolfhoirne, cé gur beag a chuir na cóirithe sin leis na saothair aireagail bhunaidh. Chaill clársceidealú na ceolfhoirne a threoir agus theip air dul i gcionn ar dhaoine. 

Ó ba rud é go raibh an tuiscint láidir caillte acu ar chuspóir bunaidh an clársceidealaithe, thosaigh an cheolfhoireann ag brath ar cháil a stiúrthóra ealaíne agus ar aoi‑aonréadaithe agus ar aoi‑stiúrthóirí chun lucht éisteachta a mhealladh chuig ceolchoirmeacha. Bhí rath ar an bplean sin go pointe áirithe, ach fágadh gach clár mar a bheadh sé ina oileán leis féin agus gan aon bhaint aige le saothair eile de chuid na ceolfhoirne. Toisc gurb é chloch choirnéil bheartas na ceolfhoirne a bheith ag brath ar ealaíontóirí ó thíortha thar lear bhí toradh aige sin, a mb'fhéidir nach rabhthas ag súil leis, go ndearnadh neamhaird d’aonréadaithe agus de stiúrthóirí na hÉireann a raibh ról sách beag acu le blianta fada ó thaobh chlársceidealú Cheolfhoireann Aireagail na hÉireann. Tá sé sin amhlaidh in ainneoin go bhfuil tiomantas d’ealaíontóirí na hÉireann ina chuid de phlean gnó 2006 na ceolfhoirne.

Cé gur éirigh le ceolfhoirne aireagail eile, mar Cheolfhoireann Aireagail Ostrobothnian san Fhionlainn agus Ceolfhoireann Aireagail na hAstráile próifílí láidre ealaíne a bheith acu agus iad ag feidhmiú mar grúpaí ensemble téaduirlisí, beidh an‑tionchar go deo ag plean Cheolfhoireann Aireagail na hÉireann faoi láthair chun gaothuirlisí a fhorbairt sa cheolfhoireann ar an réimse clár a mbeifear in ann a chur ar fáil. Nuair a bheidh seinnteoirí na ngaothuirlisí fostaithe ní bheidh teorainn leis an réimse ceoil ardcháilíochta a bheidh an cheolfhoireann in ann a sheinm. Mar sin féin ní mór beartas clársceidealaithe níos treise a fhorbairt.

Le linn céimeanna éagsúla an chlársceidealaithe, bhí caighdeán an‑ard taibhithe ag ceoltóirí Cheolfhoireann Aireagail na hÉireann agus bhí siad tiomanta go daingean dá raibh ar siúl acu sa chaoi go bhfuil ardmheas ag daoine orthu agus go n‑éiríonn leo lucht éisteachta agus tacaíochta a fháil.

Is é Stiúrthóir Ealaíne Camerata Ireland, Barry Douglas, is mó a chinneann beartas ealaíne na ceolfhoirne agus is eisean a stiúrann gach ceolchoirm a sheinneann an cheolfhoireann. Dírítear saothar na ceolfhoirne ar an tréimhse lárnach chlasaiceach ag cuimsiú cumadóirí mar Mozart agus Beethoven. Tá roinnt beag saothair chomhaimseartha seinnte ag an gceolfhoireann ach ní choimisiúnaíonn sí saothair nua. Chomhoibrigh an cheolfhoireann leis an gcumadóir Krzysztof Penderecki in 2010 agus ba é sin an chéad uair a raibh baint aici lena leithéid de chumadóir céimiúil.

Tá Barry Douglas ar dhuine de na taibheoirí is iomráití in Éirinn agus ós rud é go stiúrann sé an cheolfhoireann cruthaíonn sé deiseanna uathúla, go mór mór ó thaobh cúrsaí idirnáisiúnta de. Spreagann sé na ceoltóirí agus meallann sé lucht éisteachta chuige. Tá naisc mhaithe aige le daoine a bhíonn ag plé le cúrsaí ealaíne agus le réimsí eile. Mar sin féin ós rud é go bhfuil baint aige le gach gné d’obair na ceolfhoirne cuireann sé srian léi sa mhéid is go léiríonn na cláir na rudaí ar spéis leis féin iad agus a thaitníonn leis, agus níor léirigh an cheolfhoireann an cumas pleananna ealaíne a cheapadh lasmuigh de réim tionchair an duine lárnaigh seo go fóill. Ní fadhb é seo faoi láthair i gcomhthéacs an méid a dhéanann an cheolfhoireann, ach dá mba mhian léi a ról a fhorbairt ar bhealaí éagsúla amach anseo bheadh uirthi fís ealaíne níos iomláine a fhorbairt.

Le cois an tionscadail 10 mbliana atá ag Ceolfhoireann Naomh Síle chun Cantáidí uile Bach a chur i láthair leagann sí amach cláir i réimsí atá cosúil le réimsí Camerata Ireland .i. luathshaothair rómánsacha agus chlasaiceacha. D’aithin sí nach bhfuil Ceolfhoireann Aireagail na hÉireann, nach raibh seinnteoirí gaothuirlisí ar conradh aici go dtí le déanaí, ná ceolfhoirne RTÉ a bhíonn ag seinm ceoil ó réimsí eile de ghnáth, ag freastal ar an réimse seo den repertoire. 

Tá naisc láidre ag an gcuid is mó de cheolfhoirne gairmiúla na hÉireann le healaíontóirí ó thíortha thar lear, go háirithe le haonréadaithe agus le stiúrthóirí. Ó thaobh cúrsaí ceannaireachta ealaíne de, is iondúil go ndéanann ceolfhoirne mar Cheolfhoireann Shiansach Náisiúnta RTÉ agus mar Cheolfhoireann Aireagail na hÉireann iarracht daoine mór le rá ó thíortha thar lear a fháil toisc nach féidir teacht ar dhaoine oiriúnacha in Éirinn. Cé go bhfuil ionaid ríthábhachtach ag na daoine iasachta sin i saol ealaíne na tíre seo tá an baol ann gur beag an bhaint atá acu le cúrsaí ceoil níos leithne sa tír. Níl aon chur chuige comhordaithe ag ceolfhoirne ná ag páirtithe leasmhara na hÉireann chun stiúrthóirí nó ceannairí ceoil de chuid na tíre seo a fhorbairt ar bhealach a chinnteodh go mbeadh ceannairí níos oiriúnaí ar fáil do na glúine atá le teacht.

4.1.4 Áiteanna ar fud na Tíre ina bhfuil Ceolfhoirne
Tá dhá cheolfhoireann RTÉ bunaithe i mBaile Átha Cliath agus úsáideann siad araon an Ceoláras Náisiúnta mar phríomhionad taibhithe. Ní bhaineann ceachtar acu leas as ionaid eile i mBaile Átha Cliath a d’fhéadfadh freastal ar lucht éisteachta atá scaipthe in áiteanna eile ar fud na cathrach.

Tá Ceolfhoireann Aireagail na hÉireann bunaithe i Luimneach. Tá naisc láidre bunaithe ag an gceolfhoireann leis an gcathair ó chéad chuaigh sí ansin i 1995, trí cheolchoirmeacha rialta a chur ar fáil, trí fhéile a chruthú don chathair, thrí thionscadail oideachais agus for‑rochtana a cheapadh, trí nascadh le Dámh Chruinne Éireann Rince agus Ceol ag Ollscoil Luimnigh agus trína saoráidí réamhchleachtaí agus oifige a thógáil ar thailte na hollscoile. 

Ní raibh aon cheolfhoireann ghairmiúil eile a fhaigheann maoiniú ón stát ag cur fúthu riamh in aon bhaile ná in aon chathair i bPoblacht na hÉireann.

4.1.5 Camchuairteanna in Éirinn
Téann Ceolfhoireann Aireagail na hÉireann ar camchuairt go rialta in Éirinn. Sheinn an cheolfhoireann a cláir go léir i Luimneach agus i mBaile Átha Cliath ó 1995 i leith. Bhí athruithe ann le himeacht aimsire ar chamchuairteanna go hionaid eile. Leagadh béim in 2010 ar theagmháil a dhéanamh an athuair le réimse níos leithne de bhailte meánmhéide ach fós leanúint ar aghaidh ag freastal ar Bhaile Átha Cliath, ar Chorcaigh agus ar Luimneach. 

Is é aidhm na ceolfhoirne gach clár a chur ar fáil sna ceithre mhórchathair, Baile Átha Cliath, Corcaigh, Luimneach, agus Gaillimh agus go mbeadh roinnt camchuairteanna réigiúnacha gach bliain chuig limistéir éagsúla ar fud na tíre. Is annamh a sheinn an cheolfhoireann i nGaillimh, áfach, agus ar an ábhar sin bheadh roinnt maith oibre ag teastáil chun an coincheap a fhorbairt sa chathair maidir le séasúr iomlán ceolchoirmeacha le Ceolfhoireann Aireagail na hÉireann. 

Tá an Ceolfhoireann Shiansach Náisiúnta ag dul ar camchuairt le fada an lá ina sheinntear i nGaillimh, i Luimneach, i gCorcaigh agus i bPort Láirge laistigh de thréimhse de cheithre lá. Bhíodh an cheolfhoireann ag seinm suas le sé huaire in aghaidh na bliana i gCorcaigh i rith na 1970í. Bhíodh sí ag dul ann dhá uair in aghaidh na bliana le blianta beaga anuas ach laghdaíodh é sin go cuairt amháin in aghaidh na bliana in 2009. Níor sheinn an cheolfhoireann i gCathair Chorcaí ó Mhárta 2008 go Márta 2010 de bharr deacrachtaí a bhí ann Halla na Cathrach a fháil mar ionad. Chuaigh an cheolfhoireann go Sligeach agus go Trá Lí le linn chamchuairt na bliana 2009. Is cuma cén slat tomhais a úsáidtear ach is suarach an rud é nuair nach mbíonn ach taibhiú amháin nó dhó ar siúl i gcathracha réigiúnacha in aghaidh na bliana, agus ní féidir caidreamh bríoch leanúnach a choinneáil le lucht éisteachta ar an mbunús sin.

Is i gcomhair le tionscnóirí comhpháirtí (Music for Galway, Cumann Ceolfhoirneach Chorcaí agus Club Siansach Phort Láirge) a chuirtear ceolchoirmeacha Cheolfhoireann Shiansach Náisiúnta RTÉ i láthair agus déantar é go díreach freisin i gcás Cheoláras na hOllscoile, Luimneach. Tá socrú déanta leis na heagraíochtaí sin trína dtabhaíonn an tionscnóir nó an t‑ionad costais aontaithe áirithe (costais a bhaineann le cíos an ionaid, foireann fáiltithe, margaíocht, riarachán, srl.). Déantar iad sin ar fad a bhaint as fáltais oifig na dticéad sula dtarchuirtear cistí chuig Grúpaí Oirfide RTÉ. Is éard a tharlaíonn i ndáiríre mar sin ná go nglacann RTÉ le rioscaí iomlána na gceolchoirmeacha agus go gcuireann na comhpháirtithe comhaontú sainithe seirbhíse i bhfeidhm. Mar shampla den chaoi a n‑oibríonn an córas seo, bhí 644 pátrún i láthair mar lucht éisteachta ag ceolchoirm leis an gCeolfhoireann Shiansach Náisiúnta i Halla na Cathrach i gCorcaigh i Márta 2008. D'íoc siad €9,144 ar thicéid agus ar chláir. B’fhiú €7,565 na costais dhíreacha iomlána a bhain leis an gceolchoirm lena n‑áirítear cíos an ionaid, an fhoireann fáiltithe, costais oifig na dticéad agus na bainistíochta áitiúla. Tugadh an t‑iarmhéid, €1,579, don cheolfhoireann. Beidh gach costas maidir le tuarastail na gceoltóirí, costais taistil agus lóistín chomh maith le táillí agus costais an aonréadaí agus an stiúrthóra, mar aon le cíos ar cheol clóite, costas priontála na gclár, forchostais riaracháin agus costais eile clúdaithe ag RTÉ.

I gcomhaontuithe a rinneadh le déanaí le heagraíochtaí tionscanta, rinne RTÉ iarracht socrú a chinntiú trína nglacfadh na tionscnóirí áitiúla le cuid den riosca agus le freagracht níos mó maidir le lucht éisteachta a mhealladh chuig na ceolchoirmeacha.

Bíonn sé i gceist maidir leis an repertoire ag ceolchoirmeacha camchuairte Cheolfhoireann Shiansach Náisiúnta RTÉ go seinnfí an athuair an ceol a seinneadh ag ceann de na ceolchoirmeacha ó shraith síntiúis Bhaile Átha Cliath. Ós rud é go bhfuil a laghad sin clár camchuairte ann, ní féidir téamaí móra ó shéasúr ceolchoirmeacha a athchruthú in ionaid réigiúnacha, téamaí ar nós béim faoi leith a leagadh ar chumadóir roghnaithe nó ar shraith áirithe ceoil. Is minic nach mbíonn an repertoire a roghnaítear i gcomhair ceolchoirmeacha camchuairte curtha in oiriúint do lucht éisteachta réigiúnach nach féidir leo teacht ar an oiread sin ceoil shiansaigh. Tá sé curtha in iúil ag na tionscnóirí réigiúnacha go léir lena mbíonn Ceolfhoireann Shiansach Náisiúnta RTÉ ag comhoibriú gur mian leo baint níos mó a bheith acu le beartas clársceidealaithe na gceolchoirmeacha camchuairte, ach measann siad nár éisteadh leo go dtí seo. 

Bíonn leagan amach daingean ar phatrún camchuairte Cheolfhoireann Shiansach Náisiúnta RTÉ ag cuimsiú taisteal go ceithre ionad i gceithre lá. Leis an méid ama is gá a chaitheamh ag taisteal, ní féidir leis an gceolfhoireann dul i mbun aon imeachtaí gaolmhara eile agus í ar camchuairt, rudaí mar cheardlanna a thabhairt do cheolfhoirne mac léinn, óige agus amaitéaracha na háite, réamhchleachtaí oscailte a bheith ann, nó máistir‑ranganna nó imeachtaí oideachais agus for‑rochtana a reáchtáil. 

I rith na tréimhse 2001‑2008, áfach, bhí scéimeanna cónaitheacha réigiúnacha ag an gceolfhoireann in áiteanna éagsúla ar fud na tíre; i gCiarraí, i nDún na nGall (faoi dhó), i nGaillimh / Maigh Eo, i gCorcaigh, sa Chlár agus i Laois. Is éard a bhí sna scéimeanna cónaitheacha sin ná iarracht chun caidreamh nua a bhunú le lucht éisteachta i gcomhthéacsanna nua. Tá 89 ball sa cheolfhoireann, agus chuir siad cumraíochtaí éagsúla orthu féin agus sheinn siad ag an am céanna ina ngrúpaí éagsúla. Ba mhinic a sheinn Ceolfhoireann Shiansach Náisiúnta RTÉ ceol do idir ceithre mhíle agus cúig mhíle duine in aon seachtain amháin. 
Cé go raibh réimse leathan idirghníomhaíochtaí leis an bpobal i gceist i scéimeanna cónaitheacha Cheolfhoireann Shiansach Náisiúnta RTÉ, dearadh na cláir agus cuireadh i gcrích iad gan aon sainfhoireann oideachais agus for‑rochtana acu. Cé go raibh roinnt deacrachtaí maidir leis na scéimeanna cónaitheacha sna blianta tosaigh meastar gur réitíodh na fadhbanna agus gur baineadh torthaí fónta amach ina dhiaidh sin.

Bhí roinnt tionchair fhadtéarmacha ag ceann de na scéimeanna cónaitheacha a bhí ar siúl níos déanaí i Laois in 2006. D’oibrigh Scoil Cheoil Laoise (atá á reáchtáil ag roinn ealaíon Chomhairle Chontae Laoise) i gcomhair le hIonad Ealaíon Dhún Másc chun an chónaitheacht sin a óstáil agus fuair siad urraíocht ó cheithre ghnólacht áitiúla: Blue Sky Mortgages, Lismard Autoworld, Portlaoise Heritage Hotel agus Midland Legal Solicitors. Bhuaigh an urraíocht dámhachtain Business to Arts in 2007 de bharr an leas ab éifeachtaí a bhaint as urraíocht, agus úsáideadh an ciste duaise €4,000 chun tús a chur le forbairt banc uirlisí a bheidh faoi chomhúinéireacht Scoil Cheoil Laoise agus Ionad Ealaíon Dhún Másc. Thug gach ceann de na ceithre urraitheoir áitiúla bunaidh €2,000 breise le tacú le forbairt an bhainc uirlisí seo. Fuarthas 40 veidhlín, 8 ndordveidhil agus óbó amháin, agus úsáideadh iad ar fad chun spéis a mhúscailt sa cheol i mbunscoileanna Laoise áit nach raibh aon traidisiún láidir maidir le seinm ceoil iontu cheana féin. Scoil Cheoil Loise a chuireann na múinteoirí ceoil ar fáil agus maoinítear iad trí Scéim LEADER Laoise. Is sampla cumasach é sin den chaoi ar féidir le cónaitheacht iomráiteach tionchar fadtéarmach a bheith aici a chuireann go mór le forbairt an cheoil sa cheantar.

Ba mhór an obair é scéimeanna cónaitheacha ar an scála sin a chur i gcrích áfach. Cosnaíonn cónaitheacht seachtaine €120,000 sa bhreis ar ghnáthchostais tuarastail na ceolfhoirne. Íocann tionscnóirí comhpháirtí, eagraíochtaí agus údaráis áitiúla idir 25% agus 40% de na costais sin de ghnáth. B’éigean do Ghrúpaí Oirfide RTÉ infheistíocht mhór a dhéanamh agus bhí ar na comhpháirtithe áitiúla a sciar suntasach féin a dhéanamh. Bhí na costais sin ró‑ard do gach grúpa in 2009 de bharr cúrsaí maoinithe, agus cuireadh na scéimeanna cónaitheacha sin ar fionraí. 

Níl patrún camchuairte bunaithe ag Ceolfhoireann Choirme RTÉ. Roimh 2009 rinne an cheolfhoireann camchuairteanna de chlársceidealú clasaiceach ó am go chéile chuig chathracha réigiúnacha níos lú, ach tá laghdú tagtha ar an ngníomhaíocht sin le gairid. Déantar comhoibriú uaireanta le tríú páirtithe amhail féilte (go sonrach Féile Ealaíon Chill Chainnigh agus Féile Ealaíon Ráth Gharbháin) agus cóir (Amhránaithe Barócacha na Gaillimhe go minic), ach níl féidir le go leor de na heagraíochtaí an costas a bhaineann le ceolfhoireann a fhruiliú le haghaidh imeachtaí mar sin lasmuigh de Bhaile Átha Cliath a íoc. Amhail Ceolfhoireann Shiansach Náisiúnta RTÉ, tá an líon taibhithe poiblí a dhéanann an cheolfhoireann lasmuigh de Bhaile Átha Cliath measartha íseal.

Baineann costas suntasach leis an am a chaitear i gcleachtaí chun ceolchoirmeacha a léiriú. Ní gá gurb é modh reatha cheolfhoirne RTÉ maidir le ceolchoirmeacha aonuaire den chuid is mó a léiriú an modh oibriúcháin is éifeachtaí. Bheadh cás malartach trína ndéanfaí ceolchoirmeacha a athléiriú go rialta i mbailte éagsúla i bhfad níos fiúntaí maidir leis an infheistíocht sa tréimhse chleachtaidh. Chun ceolchoirmeacha a thaibhiú cosnaíonn sé airgead i gcostais “os cionn na líne” (costais os cionn thuarastail na seinnteoirí lena n‑áirítear táillí stiúrthóirí & aonréadaithe, costais taistil, ceoltóirí breise, fruiliú aonad, srl.), ach fós tá a lán bailte ann atá gar go leor do Bhaile Átha Cliath go bhféadfaí taisteal chucu agus ar ais go Baile Átha Cliath i lá amháin, agus is beag taibhithe de chuid cheolfhoireann shiansach RTÉ a dhéantar iontu má dhéantar iad in aon chor iontu. Tá Droichead Átha, Dún Dealgan, Bré, an Uaimh, Ceatharlach agus an Nás thart ar 1 uair ag tiomáint ar shiúl ó Bhaile Átha Cliath, agus tá daonra de os cionn 20,000 iontu go léir. D’fhéadfadh ceolchoirmeacha a bheith in go leor de na ceantair fhorimeallacha de Chathair Bhaile Átha Cliath ó am go chéile chomh maith. Ní fhéadfadh go gcuirfeadh na costais taistil a bhaineann leis na suíomhanna cosc orthu. Cé go mb’fhéidir nach mbeadh ionad in go leor de na suíomhanna sin a bheadh mór go leor do Cheolfhoireann Shiansach Náisiúnta RTÉ, de bharr go bhfuil Ceolfhoireann Choirme RTÉ níos solúbtha agus níos lú, bheadh an cheolchoirm sin in ann taibhiú rialta a dhéanamh sna suíomhanna sin.

Cé go bhfuil na figiúirí maidir le camchuairteanna cheolfhoirne RTÉ in 2009 níos ísle ná na blianta roimhe sin, thug Ceolfhoireann Choirme RTÉ 14% dá taibhithe poiblí lasmuigh de Bhaile Átha Cliath i mbliana, agus thug Ceolfhoireann Shiansach Náisiúnta RTÉ 7% díobh. In Albain, i gcodarsnacht leis sin, sa séasúr 2009‑2010, thug Ceolfhoireann Náisiúnta Ríoga na hAlban 55% dá taibhithe laistigh d’Albain, ach lasmuigh dá cathair baile, agus is iad na figiúirí maidir leis na ceolfhoirne eile 27.5% (Ceolfhoireann Shiansach na hAlban BBC), 57.5% (Ceolfhoireann Aireagail na hAlban) agus 81% (Ensemble na hAlban). Léiríonn na figiúirí sin beartas maidir le camchuairteanna atá go hiomlán difriúil ón mbeartas atá i réim in Éirinn.

Ag tabhairt aghaidhe ar an todhchaí, tá a fhios ag ceolfhoirne RTÉ go bhfuil gá le beartas níos solúbtha agus níos freagrúla maidir le camchuairteanna a fhorbairt ina gcomhcheanglófar taibhithe foirmiúla agus neamhfhoirmiúla le hobair oideachais agus for‑rochtana, agus ba cheart go mbeifí ábalta iad a dhéanamh i suíomhanna éagsúla ar bhonn costas inbhuanaithe. D’fhonn na haidhmeanna sin a bhaint amach, tá roinnt solúbthachta léirithe ag ceoltóirí RTÉ sna cleachtais oibre cheana féin, ach is cosúil go mbeidh gá le tuilleadh athruithe a dhéanamh ar chonarthaí na gceoltóirí. Ba cheart go gcuideoidh an feabhas a cuireadh ar an líonra bóithre, trínar méadaíodh an inrochtainteacht ar go leor ionaid réigiúnacha, leis sin. 

Braithfidh cáilíocht obair chamchuairte cheolfhoirne RTÉ chomh maith ar leibhéal níos airde idirghníomhaíochta le tionscnóirí áitiúla, clársceidealú níos saincheaptha, níos mó rannpháirtíochta comhsheasmhaí agus ilghnéithí leis an lucht éisteachta, infheistíocht níos mó i dtionscnaimh oideachais agus for‑rochtana in ionaid réigiúnacha agus próifíl phoiblí níos airde trí shíothlú pobail díreach agus trí mhéadú ar mhargaíocht agus ar phoiblíocht. Bhainfeadh RTÉ tairbhe freisin as cumas níos mó a fhorbairt idir tionscnóirí áitiúla ar fud na tíre. 

Bheadh sé úsáideach do RTÉ machnamh a dhéanamh ar a choincheap maidir le camchuairteanna, a réasúnaíocht ar cén fáth a ndéanann sé a bhfuil á dhéanamh aige, céard a bhfuil sé ag súil lena bhaint amach agus an dóigh a dtomhaiseann sé rath. Ba cheart diancheistiú a dhéanamh ar an misean ealaíne atá i lár a ghníomhaíochtaí camchuairte, mar aon leis an modh eagrúcháin agus gnó ina ndéantar camchuairteanna. Ba cheart breathnú ar dhálaí na gceisteanna soláthair agus éilimh, lena n‑áirítear an chaoi a bhforbrófaí lucht éisteachta go fadtéarmach. Is é an dóigh is fearr leis an bpróiseas seo a dhéanamh ná é a dhéanamh i gcomhar le páirtithe leasmhara réigiúnacha lena n‑áirítear tionscnóirí ceoil, ionaid, údaráis áitiúla, comhlachais tráchtála, gníomhaireachtaí forbartha cathrach agus contae agus institiúidí oideachais. Tá cumas measartha teoranta ag na húdaráis áitiúla in Éirinn faoi láthair maidir le tionscnaimh cheolfhoirneacha a mhaoiniú. Ina lán de na tíortha eile dá dtugadh próifíl, déanann údaráis áitiúla agus cathrach mórfheidhm trí cheolfhoirne a mhaoiniú go díreach, nó trí ranníocaíocht a thabhairt i gcomhair camchuairteanna isteach ceolfhoirne náisiúnta nó stáit.

Thug an Chomhairle Ealaíon aird shuntasach ar chamchuairteanna le blianta beaga anuas, agus tá beartas maidir le camchuairteanna foilsithe aici le haghaidh 2010‑2015. Cé nach bhfuil naisc fhoirmiúla ar bith aici le ceolfhoirne RTÉ, tugann an Chomhairle Ealaíon maoiniú do mhórán de na tionscnóirí réigiúnacha a oibríonn le ceolfhoirne RTÉ, agus tá caidreamh aici chomh maith le rannóga ealaíne na n‑údarás áitiúil ar fad. Rachadh cur chuige comhroinnte maidir le ceist chamchuairteanna cheolfhoirne RTÉ chun sochair na bpáirtithe leasmhara go léir. 

Le taobh Cheolfhoirne RTÉ, le blianta beaga anuas bhunaigh Camerata Ireland cónaitheacht ghairid i dTeach Bhaile an Chaisleáin, Co. Chill Dara. Bhíodh trí lá de cheolchoirmeacha i gceist leis seo (ina mbíodh an cheolfhoireann bainteach le cuid díobh) mar aon le máistir‑ranganna agus cleachtaí oscailte. Dírítear sna himeachtaí seo ar an taobh uachtarach den mhargadh lena mbaineann ticéid chostasacha agus eispéireas ceolfhoirne eisiach. In ainneoin na n‑ardchaighdeán ealaíne atá bainte amach sa tsraith seo, ní choinníonn an t‑ionad ach os cionn 100 duine. Dá bhrí sin, tá tionchar poiblí na gceolchoirmeacha sin measartha teoranta. Cé go bhfuil an cheolfhoireann i gcomhpháirtíocht le hOifig na nOibreacha Poiblí, a chuireann an t‑ionad ar fáil saor in aisce, níl tacaíocht ar bith i bhfeidhm ó Oifig Ealaíon Chomhairle Contae Chill Dara. 

Sheinn Ceolfhoireann Uladh sraith sa Cheoláras Náisiúnta i mBaile Átha Cliath ina raibh trí cheolchoirm in aghaidh na bliana i gceist de ghnáth ó 2007 go 2009. Cé go raibh sé deacair lucht éisteachta a fháil i gcomhair na gceolfhoirne sin ar dtús, thosaigh siad ag éirí níos mó de réir a chéile. Bhí aonréadaithe agus stiúrthóirí d’ardchaighdeán iontu de ghnáth agus tá moladh faighte acu ó na léirmheastóirí. Ba é an réasúnaíocht a bhain leis na ceolchoirmeacha seo a dhéanamh breisluach a chur leis na cláir a bhí á dtaibhiú ag an gceolfhoireann cheana i mBéal Feirste, agus lucht éisteachta nua a shroicheadh. D’urraigh Banc Uladh na ceolchoirmeacha.

Fuair Ceolfhoireann Uladh bealaí eile chun taibhiú i bPoblacht na hÉireann ar a lán ócáidí eile roimh an tréimhse seo agus ina diaidh. Ghlac sí páirt i dTurgnamh na Camchuairte de chuid na Comhairle Ealaíon in 2007 chomh maith, le ceolchoirmeacha i nDún Dealgan, i mBaile na Lorgan agus i Leitir Ceanainn.

Cé go bhfuil caidreamh démhaoiniúcháin forbartha ag roinnt eagraíochtaí ealaíon le Comhairle Ealaíon Thuaisceart Éireann agus leis an gComhairle Ealaíon i bPoblacht na hÉireann, níl caidreamh ar bith forbartha ag ceann ar bith de na ceolfhoirne atá bunaithe sa deisceart le comhlachtaí maoiniúcháin sa Tuaisceart. Tá Camerata Ireland ceaptha le feidhmiú sa dá dhlínse, agus tá maoiniú faighte aige ón dá chomhairle ealaíon. Mar sin féin, ní raibh feidhm ag maoiniú trasteorann le ceolfhoirne RTÉ, le Ceolfhoireann Aireagail na hÉireann ná le Ceolfhoireann Bharócach na hÉireann, agus dá bhrí sin tá a bpróifíl laistigh de Thuaisceart Éireann íseal.

4.1.6 Camchuairteanna Idirnáisiúnta
Tá taibhithe idirnáisiúnta an‑inmhianaithe ar fad d’fhormhór na gceolfhoirne. Is comhartha sásaimh na hócáidí sin do cheolfhoirne agus tugtar deis iontu dul i bhfeidhm ar an lucht éisteachta thar lear. D’fhéadfadh siad deiseanna luachmhara a chur ar fáil le repertoire na hÉireann agus ealaíontóirí ceoil Éireannacha a chur chun cinn. 

Tugann Camerata Ireland faoi leibhéil shuntasacha camchuairteanna idirnáisiúnta, ag freagairt do dheiseanna a chruthaítear de bharr phróifíl an Stiúrthóra Ealaíne, Barry Douglas, mar phianódóir aonréadach. Ó bunaíodh an cheolfhoireann i 1999 chuaigh sí ar camchuairt ar fud an domhain lena n‑áirítear an Eoraip, Meiriceá Thuaidh agus Theas, agus an tSín. Tá sraith idirnáisiúnta á déanamh aici faoi láthair ina bhfuil ceolchoirmeacha bliantúla i mBaile Átha Cliath, i bPáras agus i Maidrid i gceist. De ghnáth bíonn Barry Douglas sna cláir cheolchoirmeacha camchuairte mar phianódóir / stiúrthóir agus repertoire lárnach clasaiceach á sheinm iontu go minic.

Amhail Camerata Ireland, is ensemble ilchumasach í Ceolfhoireann Aireagail na hÉireann chomh maith, agus chuaigh sí ar leibhéil shuntasacha camchuairteanna idirnáisiúnta chomh maith. Áiríodh orthu seo camchuairteanna go dtí SAM, an Ríocht Aontaithe, Mór‑roinn na hEorpa, an Astráil, an Chóire agus an tSín. Cuimsíonn Ceolfhoireann Aireagail na hÉireann repertoire na hÉireann ina clársceidealú idirnáisiúnta go minic. In ainneoin stiúrthóir ealaíne ar a bhfuil cáil idirnáisiúnta a bheith ag Ceolfhoireann Bharócach na hÉireann, níor sheinn sí thar lear ach uair amháin. 

Cé gur beag an aithne atá ar Cheolfhoireann Fhiolarmónach Bhaile Átha Cliath in Éirinn, chuaigh sí ar dhá chamchuairt shuntasacha idirnáisiúnta. In 2009, sheinn sí camchuairt 49 ceolchoirm i SAM (ag úsáid seinnteoirí as an mBulgáir amháin beagnach) agus in 2010 sheinn sí trí cheolchoirm sa tSín (le ceoltóirí Éireannacha). Ina camchuairteanna thug an cheolfhoireann sárthaispeántas ar raon leathan repertoire Éireannacha agus ealaíontóirí ceoil aonréadacha (ceol clasaiceach agus traidisiúnta). Beirt stiúrthóirí Éireannacha a stiúir an chamchuairt i SAM; Derek Gleeson agus Colman Pearse.

Chuaigh an dá Cheolfhoireann de chuid RTÉ ar camchuairt thar lear, ach níor dhearna siad mórán taibhithe thar lear. Tá pleananna á bhforbairt, áfach, le haghaidh camchuairteanna idirnáisiúnta a dhéanfaidh Ceolfhoireann Shiansach Náisiúnta RTÉ sna blianta amach romhainn, lena n‑áirítear camchuairt ar an nGearmáin agus ar an Astráil in 2013. Ní láithreacht bunaithe ag ceachtar de cheolfhoirne RTÉ ag mórshraith féilte nó ceolchoirmeacha idirnáisiúnta, ach is cosúil nach raibh sé sin mar chuid de phríomh‑mhisean na gceolfhoirne. 

Is próiseas casta agus costasach é próiseas na gcamchuairteanna ceolfhoirne, ach tugadh cúnamh suntasach i gcomhair taibhithe idirnáisiúnta le Camerata Ireland agus Ceolfhoireann Aireagail na hÉireann trí thacaíocht ó Chultúr Éireann.

4.1.7 Oideachas agus For‑rochtain
Ar bhonn idirnáisiúnta, tá gníomhaíochtaí oideachais agus for‑rochtana cuimsitheacha, marthanacha agus a stiúrtar go gairmiúil forbartha ag a lán ceolfhoirne. Go ginearálta, cé go bhfuil na gníomhaíochtaí sin leathan, ceapadh iad chun trí aidhm leathana a bhaint amach:

· Chun tuiscint agus léirthuiscint ar an gceol ceolfhoirneach a chothú i measc réimsí den phobal nach n‑éisteann leis de ghnáth

· Chun luach a chur le hoideachas foirmiúil ceoil, go hairithe ar an leibhéal forbartha gairmiúla, ach trí idirghníomhaíochtaí le daltaí scoile chomh maith

· Leibhéal na rannpháirtíochta leis an lucht éisteachta reatha a threisiú agus lucht éisteachta a fhorbairt le haghaidh na todhchaí

Bhí raon leathan cineálacha cur chuige maidir leis an réimse seo ag na ceolfhoirne idirnáisiúnta ar a ndearnadh suirbhé sa tuarascáil seo. Feidhmíonn roinnt ceolfhoirne i dtíortha ina bhfuil oideachas foirmiúil ceoil an‑fhorbartha cheana, ina bhfuil aithne de shaghas éigin ag formhór an daonra ar cheol ceolfhoirneach agus ina go bhfuil lucht éisteachta forbartha cheana. In áiteanna mar sin, na tíortha Nordacha mar shampla, cuireann na ceolfhoirne béim níos ísle ar obair oideachais agus for‑rochtana. 

Seinneann ceolfhoirne Nordacha raon leathan ceolchoirmeacha scoile, agus comhoibríonn a lán díobh le hardscoileanna ceoil i réimse na meantóireachta gairmiúla, ach go ginearálta, níl obair for‑rochtana ina cuid mhór dá bpróifíl phoiblí mar atá sé do cheolfhoirne sa Ríocht Aontaithe, san Astráil agus i SAM. 

I mórán cásanna, meastar gur freagairt riachtanach í an obair oideachais agus for‑rochtana d’ardleibhéal maoinithe phoiblí. 

I SAM, feidhmíonn a lán de na ceolfhoirne dá dtugadh próifíl sa tuarascáil seo i gcathracha beaga, agus ní fhaigheann siad mórán maoinithe phoiblí má fhaigheann siad maoiniú poiblí ar bith. Anseo imríonn na ceolfhoirne ról tábhachtach go minic laistigh d’earnáil an oideachais cheoil agus baineann siad feidhm ghníomhach as an tacaíocht ó thrasghearradh leathan den phobal. Tá an t‑oideachas agus an fhor‑rochtain, da bhrí sin, ina gcuid mhór dá n‑obair maidir le naisc a chruthú leis an bpobal.

Meallann tionscadail oideachais agus for‑rochtana raon níos leithne urraithe tráchtála freisin agus d’fhéadfadh suim a bheith ag níos mó urraithe in imeachtaí pobail ná i bpríomhghníomhaíochtaí ceolchoirmeacha ceolfhoirneacha. Feidhmíonn raon fondúireachtaí agus comhlachtaí daonchairdiúla sa réimse oideachais agus for‑rochtana chomh maith.

In Éirinn, ní raibh an obair oideachais agus an for‑rochtana ach ina tosaíocht measartha íseal do cheolfhoirne go ginearálta. I measc na samplaí níos ceannasaí tá tionscadail reatha Cheolfhoireann Aireagail na hÉireann maidir le comhoibriú le hAthghiniúint Luimnigh lena n‑áirítear tionscadal amhránaíochta agus clár oiliúna téaduirlisí i scoileanna faoi mhíbhuntáiste sa chathair. Déanann an cheolfhoireann meantóireacht ar ealaíontóirí gairmiúla ardleibhéil atá ag teacht chun cinn chomh maith trí chaidreamh le Dámh Chruinne Éireann Rince agus Ceol ag Ollscoil Luimnigh mar aon le Ceol‑Scoil Chorcaí.

Tá rath faoi leith ar Camerata Ireland ag oibriú le healaíontóirí gairmiúla ardleibhéil atá ag teacht chun cinn, agus bhí buntáistí tábhachtacha ag Ceoltóir Óg Chlann Aodha Buí na Bliana dá gcuid d’ealaíontóirí ceoil óga ón tuaisceart agus ón deisceart araon a bhfuil nochtadh suntasach faighte acu leis an gceolfhoireann. Cuireadh tionscadail for‑rochtana pobail ina ndírítear ar cheoltóirí óga nó ar scoileanna i bhfeidhm ar mhodh ad‑hoc, agus níor éirigh chomh maith leo agus a d’éirigh le clár na ceolfhoirne maidir le forbairt ghairmiúil do scoláirí ceoil ardleibhéil.

Dhírigh Ceolfhoireann Bharócach na hÉireann ar fhorbairt oideachas tríú leibhéal agus bhunaigh sí caidreamh cónaitheachta le hArdscoil an Cheoil agus na Drámaíochta de chuid Institiúid Teicneolaíochta Bhaile Átha Cliath, agus bhí roinnt imeachtaí teaghlaigh agus seisiún “cuir aithne ar na huirlisí” mar chuid de Fhéile Bharócach Bhaile Átha Fhirdhia.

Tá níos lú cláir oideachais agus for‑rochtana forbartha ag Ceolfhoirne RTÉ ná a lán de na ceolfhoirne lánaimseartha idirnáisiúnta ar a ndearnadh suirbhé sa tuarascáil seo. Mórchuid dá gcuid oibre maidir leis seo an tionscnamh Music in the Classrooms, a dhéantar i gcomhar le The Irish Times. Seinnteoir thart ar 36 ceolchoirm sa tsraith seo (2 cheolchoirm in aghaidh an lae ar feadh 18 lá) roinnte idir dhá cheolfhoireann RTÉ agus sroicheann siad 30,000 leanbh gach bliain. Cuirtear na ceolchoirmeacha chun cinn do scoileanna agus áirítear leis an tsraith raon ábhair thacaíochta, cuid díobh a fhoilsítear saor in aisce le forlíontaí speisialta in The Irish Times, agus bíonn cuid díobh ar fáil le ceannach. Tá an tsraith á feidhmiú ar an modh céanna le breis agus 20 bliana anuas agus tá aithne curtha ag daltaí scoile ar an gceol ceolfhoirneach gach bliain dá bharr. Déantar Music in the Classrooms a sheachadadh le hionchur bainistíochta measartha ísle ó cheolfhoirne RTÉ. Níl na cuspóirí oideachais ach measartha agus tá ról níos lú ag breithnithe ealaíne i gcomparáid le cuspóirí siamsaíochta. Measann a lán tráchtairí gur deis chaillte é seo maidir le hidirghníomhaíocht níos bríche a dhéanamh le leanaí. Bhainfeadh an tsraith tairbhe as cur chuige úrnua ina mbeadh cuspóirí soiléire oideachais agus ealaíne agus ina mbreathnófaí ar an dea‑chleachtas idirnáisiúnta sa réimse seo.

Baineann an tionscnamh suntasach eile de chuid cheolfhoirne RTÉ leis an réimse um fhorbairt ghairmiúil ealaíontóirí ceoil atá ag teacht chun cinn, toisc go bhfeidhmíonn an dá cheolfhoireann scéim “taoibh le taobh” do scoláirí uirlise ardleibhéil; oibríonn Ceolfhoireann Shiansach Náisiúnta RTÉ le hAcadamh Ríoga Ceoil na hÉireann agus tá Ceolfhoireann Choirme RTÉ i gcomhpháirtíocht le hArdscoil an Cheoil agus na Drámaíochta de chuid Institiúid Teicneolaíochta Bhaile Átha Cliath. Tá na deiseanna sin ar fáil do scoláirí i mBaile Átha Cliath amháin faoi láthair. 

In 2009 chomhoibrigh Ceolfhoireann Shiansach Náisiúnta RTÉ le rannóg oideachais agus for‑rochtana an Cheolárais Náisiúnta maidir le cláir éisteacha threoraithe a chur i láthair do dhaltaí iar‑bhunscoile arna stiúradh ag Paul Rissmann, speisialtóir sa réimse seo as an Ríocht Aontaithe. Dá réir sin ceapadh Rissmann mar Chomhairleoir Cruthaitheach ar an gceolfhoireann agus stiúrfaidh sé tionscadail nua sa réimse seo.

Cé nach bhfuil siad brandáilte mar chláir oideachais agus for‑rochtana, feidhmíonn grúpa oirfide RTÉ dhá chór chomh maith – cór mór amaitéarach, Cór Fiolarmónach RTÉ, agus cór leanaí, Cór na nÓg RTÉ. Comhlíonann na cóir sin a lán de na cuspóirí sna cláir oideachais agus for‑rochtana – agus déantar naisc cheolfhoirneacha le hearnálacha éagsúla den tsochaí a leathnú. 

Le linn scéimeanna cónaitheacha Cheolfhoireann Shiansach Náisiúnta RTÉ a tionóladh sa réigiún idir 2001 agus 2007, tionóladh roinnt imeachtaí for‑rochtana inar ghlac grúpaí uirlise ón gceolfhoireann páirt i gcuairteanna agus i dtaibhithe i scoileanna agus i gcomhthéacsanna pobail eile. Ar dtús measadh nach raibh treoir ar bith san obair seo, ach i scéimeanna cónaitheachta níos déanaí measadh go raibh an obair seo éifeachtach. Bhí comhoibriú taibhithe idir baill Cheolfhoireann Shiansach Náisiúnta RTÉ agus Cheolfhoireann Óige Dhún na nGall in 2008 ina spreagadh iontach do gach duine lenar bhain. Chuir RTÉ tús le cláir oideachais freisin mar chuid de chuid dá Living Music Festival idir 2002 agus 2008. Tugann Ceolfhoireann Shiansach Náisiúnta RTÉ cainteanna roimh na ceolchoirmeacha faoi láthair le haghaidh fhormhór na n‑imeachtaí.

In ainneoin raon na ngníomhaíochtaí atá tugtha anseo, go dtí seo tá próifíl measartha íseal ag an obair oideachais agus for‑rochtana ceolfhoirne in Éirinn, gan príomhpháirt i bpleanáil ceolfhoirne agus déantar í a sheachadadh go minic gan cuspóirí beartais atá sainithe go soiléir. 

Tá raon cineálacha eile obair oideachais agus for‑rochtana atá déanta ag ceolfhoirne go hidirnáisiúnta curtha i láthair sa tuarascáil seo. Níl na cásanna seo uileghabhálach iontu féin, ach áirítear leo cuid de na gnéithe seo a leanas atá in easnamh den chuid is mó i ngníomhaíocht cheolfhoirneach na hÉireann.

Forbairt Ghairmiúil
· Poist mar Stiúrthóirí Cúnta

· Ceardlanna cumadóireachta, seisiúin chun léamh trí repertoire do chumadóirí nó comhoibriú le ranna cumadóireachta ag institiúidí tríú leibhéal

· Feidhmiú ceolfhoirne óige, ceolfhoirne / grúpaí ensemble oiliúna nó naisc fhoirmiúla le Ceolfhoireann Náisiúnta na hÓige nó ceolfhoirne oiliúna tríú leibhéal

· Máistir‑ranganna le haonréadaithe agus stiúrthóirí ar cuairt

Cláir Scoileanna & Réamhscoile
· Tionscadail nó tionscnaimh atá ceaptha do dhaltaí réamhscoile

· Clubanna leanaí, cláir chun buneolas a thabhairt ar uirlisí ceoil nó ceardlanna déanta uirlisí

· Ceolchoirmeacha i scoileanna nó tionscadail phobal le grúpaí beaga as an gceolfhoireann

· Naisc mheantóireachta fhoirmiúla le ceolfhoirne óige nó scoile

· Tionscadail chumadóireachta do chumadóirí aois scoile

· Forbairt nó coimisiúnú repertoire i gcomhair ceolchoirmeacha scoile agus cláir oideachais

· Acmhainní oideachais ar líne do scoileanna

· Tionscadal taibhithe ina ndírítear ar leanaí nach bhfuil mórán taithí nó taithí ar bith acu

Pobal
· Coimisiúnú na hEalaíne Poiblí nó cruthú nó taibhiú saothar nua ina mbaintear leas as rannpháirtíocht agus cruthaitheacht an phobail ar bhealaí nua agus nuálacha

· Ceolfhoirne amaitéaracha nó laethanta léitheoireachta pobail a fhorbairt

· Tionscnaimh maidir le teiripe cheoil agus an ceol sa chúram sláinte

Forbairt Lucht Éisteacha
· Cláir d’fhorbairt lucht éisteachta ina ndírítear ar ghairmithe óga nó clubanna lucht éisteachta do dhaoine atá 18‑30 bliain d’aois

· Clár do Thinreamh Seanóirí

· Cláir d’iriseoirí sráide

· Ticéid lascainithe do lucht freastail céaduaire ag ceolchoirm cheolfhoirneach

· Ceolchoirmeacha fionnachtana a bhaineann le repertoire nua a dhíthógáil

· Nótaí cláir, agallaimh nó taibhithe a phodchraoladh

Toisc nár tugadh tús áite don obair oideachais agus for‑rochtana in Éirinn, tá na leibhéil saineolais sa réimse seo íseal dá réir sin. Is iad cumadóirí, stiúrthóirí agus sain‑éascaitheoirí a cheapann agus a sheachadann tionscadail a n‑éiríonn leo go minic. Tá ceoltóirí ceolfhoirne ag glacadh páirte san obair sin níos mó agus níos mó agus cé go bhfuil oiliúint agus taithí ag a lán acu maidir leis sin, ní bhíonn an chuid eile acu feistithe nó ar a suaimhneas chun é seo a dhéanamh nó ní bhíonn an phearsantacht acu chun tabhairt faoi. Déantar ceoltóirí ceolfhoirneacha a earcú faoi láthair bunaithe ar a gcumas seanma amháin. D’fhéadfadh sé nach mbeadh baint ar bith le hobair oideachais agus for‑rochtana lena sraith scileanna. Ní dhírítear go hidéalach sna conarthaí fostaíochta reatha laistigh de na ceolfhoirne ar cheoltóirí a thugann faoi chláir oideachais agus for‑rochtana níos solúbtha. D’fhormhór na gcleachtóirí, tá gá le tuilleadh forbartha gairmiúla sa réimse sin. 

Cé gur mór‑acmhainn iad seinnteoirí maidir le hobair oideachais agus for‑rochtana, ní bhaintear an leas iomlán as an gcuid is mó acu. Níl cuid de na seinnteoirí ar an eolas faoi na tairbhí atá ann dá bhforbairt ealaíne phearsanta féin óna bheith rannpháirteach i gcláir oideachais agus for‑rochtana agus dá bhrí sin ní chuireann siad luach ard air mar a chuireann siad ar thaibhiú.

Ní mór do cheolfhoirne athsmaoineamh a dhéanamh ar a gcuspóirí straitéiseacha féin chomh maith maidir leis sin, chun anailís a dhéanamh ar cá háit a dtagann an obair seo lena bpríomhghníomhaíochtaí. In go leor ionaid idirnáisiúnta, tá an obair oideachais agus for‑rochtana ag teacht chun cinn; measadh í uair amháin mar fho‑obair nó “obair bhreise” le hais ról taibhithe ceolfhoirne, anois meastar go bhfuil sí ina gnóthas ealaíne cothrom agus ina príomhchuid den mhisean. Feiceann roinnt ceolfhoirne gurb é a ról ceol a fhorbairt agus dul i gcion ar shaolta daoine trí thaibhithe ceolchoirme, trí thionscadail for‑rochtana nó trí mhodhanna eile, agus gach idirghníomhaíocht ar comhchéim. 

4.1.8 Forbairt Lucht Éisteacha
Toisc nach bhfuil sonraí foilsithe soiléire curtha ar fáil thar a lán blianta, ní féidir trácht sonrach a dhéanamh ar threochtaí lucht éisteachta. Go scéalach, meastar go bhfuil an lucht éisteachta ar cheolchoirmeacha measartha seasta in Éirinn le blianta beaga anuas. Tá sraith síntiúis sheachtainiúil cheolchoirmeacha Cheolfhoireann Shiansach Náisiúnta RTÉ ar siúl sa Cheoláras Náisiúnta ó osclaíodh an t‑ionad seo i dtús na 1980í. Seinntear os cionn 30 ceolchoirm sa tsraith seo gach bliain agus tá thart ar 80% leantóirí aici. Méadóidh clársceidealú le téama (amhail sraitheanna iomlána saothar le cumadóirí áirithe), aonréadaithe cáiliúla agus saothair aithnidiúla an lucht éisteachta ag imeachtaí áirithe, d’fhéadfadh go ndéanfadh repertoire nach bhfuil chomh haithnidiúil céanna an tinreamh a laghdú go suntasach, ach ar an iomlán tá an leibhéal tacaíochta seasta, cé nár tháinig méadú sonrach ar bith air sa 30 bliain beagnach ó tógadh an struchtúr reatha ag an gCeoláras Náisiúnta.

Tá eispéiris éagsúla ag Ceolfhoireann Choirme RTÉ le lucht éisteachta de réir na gcineálacha éagsúla saothar a léirítear. Tugadh a lán tacaíochta do chuid díobh, agus níor tugadh do chuid eile. Mheall Sraith Aitheantais na ceolfhoirne ag an gCeoláras Náisiúnta, ina raibh ainmneacha cáiliúla amhail Ute Lemper nó Aled Jones lucht éisteachta láidir. Ní raibh imeachtaí eile chomh hintuartha céanna. 

Faigheann Ceolfhoireann Aireagail na hÉireann lucht éisteachta mór nuair a chomhoibríonn sí ó am go cheile le mórphearsana idirnáisiúnta mór le rá, ag fáil lucht éisteachta d’os cionn 1,000 duine go furasta. Is dócha go mbíonn thart ar 300‑400 duine in aghaidh na ceolchoirme sa phríomh‑lucht éisteachta i gCorcaigh, i Luimneach agus i mBaile Átha Cliath, cé go ndearna an cheolfhoireann iarracht an líon sin a mhéadú i mBaile Átha Cliath trí bhogadh ón gCeoláras Náisiúnta go dtí Ceoláras an RDS, áit a bhfuil níos mó smachta aici ar na dátaí atá ar fáil, agus ar a díoloifig féin.

Ar an taobh eile, chuaigh Ceolfhoireann Choirme RTÉ, ó bheith ag seinm sa Cheoláras Náisiúnta, in The Helix agus san RDS, go dtí a bheith ag seinm i mBaile Átha Cliath sa Cheoláras Náisiúnta amháin beagnach. Amhail tionscnóirí eile, téann liosta poist mór an Cheolárais Náisiúnta agus a saoráidí díoloifige gairmiúla chun tairbhe cheolfhoirne RTÉ. Tá féilire imeachtaí an Cheolárais ar cheann de na treoracha imeachtaí do lucht éisteachta a bhfuil suim acu i gceolchoirmeacha ceolfhoirneacha is mó a scaiptear. 

Cé go bhféachann gach ceolfhoireann Éireannach le lucht freastail ar cheolchoirmeacha a mhéadú, déanann an chuid is mó díobh é seo ar an tseandhóigh; fógraíocht sna meáin chloíte agus chraolta, liostaí poist, treoracha imeachtaí agus póstaeir / bileoigíní. Cé gur thug Ceolfhoireann Shiansach Náisiúnta RTÉ cainteanna isteach roimh na ceolchoirmeacha le haghaidh fhormhór na n‑imeachtaí, go ginearálta níor chuir na ceolfhoirne breisluach leis na himeachtaí atá ann ar na bealaí atá léirithe trí na cás‑staidéir idirnáisiúnta sa tuarascáil seo. Mar shampla ní dhéantar cláir ná tionscnaimh a fhógairt do cheolfhoirne amhail ticéid lascainithe nó clubanna ballraíochta atá ceaptha chun lucht éisteachta óg nó nua a mhealladh, ní thairgeann siad cláir chun seanóirí a spreagadh nó cur ar a gcumas freastal ar cheolchoirmeacha agus go ginearálta níl aitheantais ar líne ghníomhacha forbartha acu maidir le blagáil, bíogaíl, podchraoladh nó modhanna eile chun leantóirí nua a mhealladh.

Má chuirtear athfhorbairt an Cheolárais Náisiúnta i gcrích, tairgfear mórdheis do gach ceolfhoireann chun athsmaoineamh a dhéanamh, de bharr fáil níos mo a bheith ar ionaid agus iomaíocht méadaithe.

4.1.9 Taifeadtaí, Craoladh agus na Meáin Nua
Cé go ndearna an dá cheolfhoireann de chuid RTÉ líon mór taifeadtaí, tá próifíl a gcatalóige measartha íseal agus tá an fheasacht idirnáisiúnta faoi na ceolfhoirne ar dhiosca teoranta. Níl tionchar suntasach fós ag Ceolfhoireann Aireagail na hÉireann trí thaifeadtaí, agus tá sraith Ceolchoirmeacha Pianó Beethoven a bhfuil moladh faighte aige ó na léirmheastóirí eisithe ag Camerata Ireland, cé gur ar mhargadh plódaithe atá siad curtha isteach ina bhfuil taifeadtaí ann cheana den repertoire seo. 

Is forbairt shuntasach é comhchreat‑chomhaontaithe na Chomhairle Ealaíon agus RTÉ maidir le saothair cheolfhoirneacha le cumadóirí Éireannacha a thaifeadadh ina n‑éascaítear foilsiú taifeadtaí saothar le hÉireannaigh shuntasacha. Gan an comhaontú seo, is éadóigh go bhféadfaí na taifeadtaí sin a dhéanamh. Eisítear na taifeadtaí faoi lipéad RTÉ Lyric FM. Tá próifíl RTÉ Lyric FM íseal, áfach, agus níl mórán cumais aige i gcomhair margaíochta agus cur chun cinn agus tá a dháileadh idirnáisiúnta teoranta.

Níl suíomhanna Gréasáin cheolfhoirne RTÉ feistithe chun ceannach taifeadtaí a chur chun cinn. Tá liosta taifeadtaí ar na suíomhanna Gréasáin a rinne na ceolfhoirne, ach níor tugadh na liostaí seo cothrom dáta le fada, agus ní chuimsítear eisiúintí iontu faoi Lipéad RTÉ Lyric FM – lena n‑áirítear na cinn arna maoiniú ag an gComhairle Ealaíon. Níl ach taifeadadh amháin as an liosta iomlán nasctha le siopa ar líne RTÉ (Bitter Tears of Petra von Kant le Gerald Barry). Ag siopa ar líne RTÉ, ní féidir CDanna nua ná cinn níos sine a cheannach. Ní féidir íoslódáil ó shuíomh Gréasáin RTÉ, ná ní nascann an suíomh Gréasáin le suíomhanna íoslódála ina bhfuil taifeadtaí ar fad.

Níl rannán taifeadta i suíomh Gréasáin Cheolfhoireann Aireagail na hÉireann, a léiríonn nach bhfuil mórán taifeadtaí tráchtála déanta ag an gceolfhoireann. Dúirt an cheolfhoireann go bhfuil sé beartaithe a suíomh Gréasáin féin a fhorbairt agus tá an cumas aici freisin a saoráid cleachtaidh a úsáid mar stiúideo taifeadta ardchaighdeáin, ach go dtí seo níor cuireadh ceann ar bith de na féidearthachtaí sin i gcrích.

I rith a lán de na 1990í bhí béim láidir sa tionscal taifeadta ar CDanna a chruthú, ina raibh príomh‑repertoire ceolfhoirneach ar dtús, ach níos déanaí ina raibh saothair nach raibh mórán aithne orthu nó saothair a ndearnadh faillí orthu go minic. Tháinig laghdú suntasach ar chruthú CDanna sna 2000í agus dhún a lán siopaí mórshráide CDanna. Sna seánraí ceoil uile aistríodh an bhéim go dtí díolacháin ar líne, trí cheannach CDanna den chuid is mó, ach trí íoslódálacha digiteacha níos mó agus níos mó freisin. Ag tosú ag 2% de dhíolacháin in 2004, tá méadú tagtha ar íoslódálacha digiteacha bliain i ndiaidh bliana agus meastar go ndíolfar níos mó díobh ná CDanna faoi 2010 i margaí áirithe. Laistigh de na treochtaí sin, díoladh céatadán níos airde de cheol clasaiceach ar líne agus trí íoslódálacha digiteacha ná a díoladh trí CDanna fisiceacha. Dá bhrí sin tá deiseanna nua ann do gach ceolfhoireann chun an deis a bhaineann leis na treochtaí nua sin a thapú.

Níor bhain ceolfhoirne RTÉ leas láidir as raon féidearthachtaí ar líne atá níos neamhfhoirmiúla. Léirigh Ceolfhoireann Fhiolarmónach Bhaile Átha Cliath, agus dhá mhilliún amas aici ar YouTube, gur féidir lucht leanúna láidir a chruthú ar bhealaí atá níos neamhfhoirmiúla. Úsáideann ceolfhoirne eile amhail Ceolfhoireann Shiansach Londan Facebook le taifeadtaí a dhíol ar a leathanach ballraíochta. Ní dhéanann mórán ceolfhoirne idirnáisiúnta taifeadtaí a phodchraoladh; úsáideann a bhformhór podchraoladh mar mhodh chun faisnéis a chur in iúl faoi cheolchoirmeacha, nótaí cláir nó agallaimh le healaíontóirí ceoil. Ní phodchraolann ceolfhoirne ar bith de chuid na hÉireann ar chor ar bith.

Bíonn deacracht le hainm Cheolfhoireann Shiansach Náisiúnta RTÉ a chuardach i mBéarla i roinnt innill chuardaigh idirlín chomh maith. Is féidir taifeadtaí a fháil liostaithe faoi RTÉ Symphony Orchestra nó RTÉSO (seanainm na ceolfhoirne), RTÉ National Symphony Orchestra, RTÉ National Symphony Orchestra of Ireland, National Symphony Orchestra nó Ireland nó National Symphony Orchestra (cé go bhfuil cúpla ceolfhoireann shiansach náisiúnta eile ann).

Agus ceoltóirí ar conradh ar an bhfoireann agus na cearta chun feidhm a bhaint as na taifeadtaí ar fad ceannaithe, d’fhéadfadh ceolfhoirne RTÉ láithreacht ghréasáin ar líne i bhfad níos ilghnéithí a fhorbairt gan ach beagán infheistíochta a dhéanamh i ndaonchumhacht. 

Níl sé furasta an méid buntáistí a bhaineann le láithreacht ghréasáin ghníomhach a chur i dtéarmaí tráchtála amháin, ach is taithí an Metropolitan Opera i Nua‑Eabhrac maidir le teicneolaíochtaí nua a chuimsiú trí thaibhithe ceoldrámaíochta a fhíschraoladh i bpictiúrlanna mar shampla, gur méadaíodh an lucht freastail ag taibhithe beo ina hionad féin in Lincoln Centre.

Tá corpas ceoil taifeadta eile, lena n‑áirítear trasghearradh mór de shaothair cumadóirí Éireannacha, léirithe sa chartlann taifeadtaí le haghaidh craoladh raidió a rinne dhá cheolfhoirne RTÉ. Go ginearálta ní dhearnadh na taifeadtaí sin ar leibhéal a n‑eiseofaí ar CD, mar sin féin, rinneadh iad a chatalógú agus a dhigitiú agus cuireadh ar fáil iad don Ionad Ceoil Chomhaimseartha mar acmhainn luachmhar, agus is féidir le tríú páirtithe rochtain a fháil orthu. Táthar i mbun digitiú a dhéanamh san Ionad Ceoil Chomhaimseartha féin, trína mbeidh a thaifeadtaí agus a scóir ar fad ar fáil ar a shuíomh Gréasáin. 

Ní thaifeadann ceachtar de dhá cheolfhoireann RTÉ taifeadtaí go rialta lena gcraoladh ar an raidió i láthair na huaire. Bíonn ceolchoirmeacha ar sceidil raidió, ach is annamh a léirítear cúlchatalóg taifeadtaí stiúideo agus CD tráchtála a rinne Ceolfhoirne RTE ar an raidió. Dá bhrí sin, is annamh a bhíonn saothar le cumadóirí Éireannacha ar an raidió ach an oiread, cé go raibh traidisiún níos mó ann san am atá thart maidir le saothair chomhaimseartha Éireannacha a chraoladh. 

	4.2 Oiliúint Ghairmiúil


4.2.1 Ceoltóirí Ceolfhoirneacha
Go dtí lár na 1990í, chuaigh beagnach gach ceoltóir Éireannach a raibh sé beartaithe acu gabháil le gairm mar cheoltóir ceolfhoirne thar lear dá n‑oiliúint tríú leibhéal. Chuaigh an chuid is mó díobh go dtí an Ríocht Aontaithe, ach chuaigh cuid díobh go dtí Mór‑roinn na hEorpa agus go SAM chomh maith. Nuair a tugadh cúrsaí taibhithe tríú leibhéal isteach in Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath, i gCeol‑Scoil Chorcaí de chuid Institiúid Teicneolaíochta Chorcaí agus in Acadamh Ríoga Ceoil na hÉireann, cuireadh oiliúint ar líon ionstraimithe atá ag dul i méid in Éirinn ina dhiaidh sin go dtí leibhéal bunchéime, cé go ndéanann cion suntasach staidéar thar lear chomh maith. Déanann a lán céimithe tríú leibhéal ó chúrsaí taibhithe Éireannacha staidéar iarchéime thar lear. 
Is ceist thábhachtach í an mhais chriticiúil do na trí phríomhinstitiúid oiliúna. Cé gurb í Ceol‑Scoil Chorcaí an ceann is mó díobh, níl go leor mic léinn i gceann ar bith de na trí chomhlacht chun saoráid ceoil iomlán a líonadh mar a bheadh ina ghnás i bpríomh‑ardscoil cheoil idirnáisiúnta. Ciallaíonn easpa maise criticiúla nach féidir ardleibhéal oiliúna a thairiscint go haonfhoirmeach i ngach uirlis sna hinstitiúidí uile.

Ní féidir ceolfhoireann shiansach iomlán de mhic léinn tríú leibhéal agus iarchéime a bhunú i gceann ar bith de na trí institiúid. Is féidir grúpaí ensemble níos lú a chur le chéile iontu, nó is féidir daltaí dara leibhéal a bheith páirteach sa cheolfhoireann chun an cheolfhoireann a mhéadú agus bearnaí a líonadh. Is toisc thromchúiseach é a chuireann teorainn ar an méid is féidir a bhaint amach. Níl na hacmhainní ag na hinstitiúidí ach oiread chun aoi‑mhúinteoirí agus aoi‑stiúrthóirí ardleibhéil a thabhairt isteach go rialta.

Tá mic léinn a dhéanann a gcuid oiliúna in Éirinn, dá bhrí sin, faoi mhíbhuntáiste tromchúiseach i gcomparáid lena bpiaraí idirnáisiúnta, ag a bhfuil taithí i bhfad níos leithne agus níos grinne i ceolfhoirne iomlána de chomh‑mhic léinn tríú leibhéal, arna stiúradh go minic ag príomhstiúrthóirí idirnáisiúnta. 

I dtús na 2000í moladh togra a chumascfadh oiliúint ar cheol gairmiúil in Éirinn isteach i gcomhlacht amháin go héifeachtach, Acadamh na hÉireann le haghaidh na nEalaíon Taibhiúcháin. Áiríodh an coincheap seo ar an gclár don rialtas in 2002 laistigh den Roinn Ealaíon, Spóirt agus Turasóireachta. Bhí dearcthaí difriúla, áfach, ag a lán de na páirtithe leasmhara agus na grúpaí leasmhara féideartha faoi dhul chun cinn an togra, agus de bharr na moilleanna a tharla baineadh an tionscadal den chlár oibre polaitiúil. De bharr ciorruithe rialtais ina dhiaidh sin, tréigeadh go foirmiúil é. Creideann a lán daoine, áfach, gurb é an coincheap seo an t‑aon rogha b’fhéidir chun ardscoil cheoil den chéadscoth a chruthú in Éirinn. Fuarthas freagairtí neamhdhíograiseacha i bplé le gairid maidir le hInstitiúid Teicneolaíochta Bhaile Átha Cliath agus Acadamh Ríoga Ceoil na hÉireann a chumascadh ó go leor daoine a bhaineann leis an dá eagraíocht agus níltear ag féachaint go gníomhach le tograí dá leithéidí a dhéanamh i láthair na huaire.

Tá roinnt nasc cruthaithe ag coláistí tríú leibhéal faoi láthair le hearnáil na gceolfhoirne gairmiúla mar a luadh thuas. Mar sin féin, d’fhéadfaí na naisc sin a neartú agus a threisiú go mór. Chomh maith le ceoltóirí ceolfhoirneacha, d’fhéadfadh aoi‑ealaíontóirí aonréadacha agus aoi‑stiúrthóirí a oibríonn leis na ceolfhoirne gairmiúla ról a ghlacadh in oiliúint ceoltóirí atá ag teacht chun cinn.

Is beag comhchlár nó comhthionscadal atá idir na trí institiúid oiliúna ceoil. Ní dhearnadh scrúdú ar an gcoincheap de chomh‑cheolfhoireann a bhainfeadh leas as seinnteoirí gairmiúla atá ag teacht chun cinn as gach foinse. Tá sé d’aidhm ag ceolfhoireann nua arna teacht chun cinn in 2010 – The Phoenix Orchestra – a bhunaigh an stiúrthóir John Finucane, leas a bhaint as ceoltóirí ceoil ó gach réimse atá faoi oiliúint, agus ceoltóirí a nochtadh do repertoire nua. Is tionscnamh neamhspleách é seo, nach bhfuil ailínithe le coláiste ná comhlacht gairmiúil ar bith agus cé go bhféachtar ann le riachtanas tábhachtach a chomhlíonadh, ní fios an mbunófar todhchaí fhadtéarmach leis nó nach mbunófar.

San am atá thart sholáthair Ceolfhoireann Náisiúnta na hÓige deiseanna oiliúna do cheoltóirí Éireannacha i mór‑repertoire siansach le stiúrthóirí idirnáisiúnta. Ar an leibhéal sinsearach, chaill an cheolfhoireann seo líonta móra ball go dtí nach raibh sí ábalta leanúint ar aghaidh mar aonán. Ag an am céanna, cé go bhfuil feabhas suntasach tagtha ar na ceolfhoirne i gcoláistí oiliúna tríú leibhéal, níl an méid ná an scála céanna acu is a bhí ag Ceolfhoireann Náisiúnta Óige na hÉireann roimhe seo. Dá bhrí sin, de bharr na dtreochtaí ó 2007 i leith, tá laghdú tagtha ar infhaighteacht an eispéiris shiansaigh ardleibhéil ar mhórscála do sheinnteoirí gairmiúla atá ag teacht chun cinn.

Is é an toradh ar thimpeallacht foirmithe ghairmiúil atá tearcfhorbartha in Éirinn ná nach n‑éiríonn go minic le hiarratasóirí a chuaigh faoi oiliúint in Éirinn a théann san iomaíocht le haghaidh poist cheolfhoirne i gceolfhoirne Éireannacha i gcoinne comhghleacaithe idirnáisiúnta, ag a bhfuil oiliúint de leibhéal níos airde. Dá réir sin, ní Éireannaigh iad ardleibhéil de bhallraíocht fhormhór na gceolfhoirne gairmiúla. Fós ní bhfuarthas freagairtí ar bith ó na ceolfhoirne gairmiúla, ó earnáil an oideachais ná ó pháirtithe leasmhara ar bith eile chun an éagothroime deise seo a shásamh. 

4.2.2 Aonréadaithe
Ní théann ach fíorbheagán ceoltóirí Éireannacha trí oiliúint le bheith ina n‑aonréadaithe a sheinneann go rialta le ceolfhoirne. Tá gairmeacha idirnáisiúnta cruthaithe ag roinnt amhránaithe Éireannacha, laistigh den réimse ceoldrámaíochta den chuid is mó, ach is annamh a bhíonn aonréadaithe uirlise i gceist. 

Ciallaíonn an easpa teagaisc uirlise in earnáil an oideachais fhoirmiúil nach dtagann go leor ceoltóirí tréitheacha féideartha chun cinn, nó tagann siad chun cinn agus é rómhall. Go minic ní dhéantar iad siúd a bheadh ina n‑aonréadaithe a chothú a ndóthain trí theagasc ardleibhéil agus trí raon deiseanna forbartha gairmiúla laistigh d’earnálacha an oideachais agus de na hearnálacha gairmiúla. I mbeagnach gach cás, cuirfidh aonréadaithe a staidéir i gcrích thar lear.

4.2.3 Stiúrthóirí
Is dócha gurb é oiliúint ghairmiúil do stiúrthóirí an réimse is lú forbairt ar fad. Níl cláir oiliúna lánaimseartha thiomanta ar bith ar fáil in Éirinn agus níl deiseanna gearrthéarmacha ná páirtaimseartha ceaptha chun stiúrthóirí gairmiúla atá ag teacht chun cinn a oiliúint go hiomlán. 

Ó 2001 i leith, thug Ceolfhoireann Shiansach Náisiúnta RTÉ aghaidh ar an mbearna a bhí san oiliúint do stiúrthóirí gairmiúla trí phost trí bliana a thairiscint dhá uair le haghaidh stiúrthóir cúnta. Bhí an oiliúint seo ina forbairt thábhachtach agus tháinig beirt stiúrthóirí suntasacha chun cinn aisti. Níor coimeádadh post an stiúrthóra chúnta, áfach, agus tá an chuma ar an scéal go dtiocfaidh laghdú ar rannchuidiú ríthábhachtach RTÉ d’fhorbairt stiúrthóirí amach anseo. 

Cuireadh líon máistir‑ranganna agus ceardlann ar siúl do stiúrthóirí in Éirinn, feidhmithe go sonrach ag Ceolfhoireann Shiansach Náisiúnta RTÉ agus ag Ceolfhoireann Náisiúnta na hÓige, ach arís níor coimeádadh na forbairtí sin agus níl máistir‑ranganna ar bith ar fáil faoi láthair.

Chomh maith le hoiliúint do stiúrthóirí gairmiúla atá ag teacht chun cinn, tá deiseanna teoranta ann le haghaidh oiliúna do stiúrthóirí a oibríonn i gcomhthéacsanna oideachais, ceolfhoirne óige agus ceolfhoirne amaitéaracha. Tá sé beartaithe ag Cumann Cheolfhoirne na hÓg in Éirinn cúrsa a fhorbairt do stiúrthóirí ceolfhoirne óige, forbairt a bhainfeadh a lán rannpháirtithe féideartha an‑tairbhe aisti. 

Is toisc thromchúiseach theorantach é an easpa oiliúna do stiúrthóirí ar gach leibhéal den obair cheolfhoirne maidir le ceolfhoirne a fhorbairt in Éirinn, go háirithe san earnáil neamhghairmiúil. Rachadh leibhéal níos airde scileanna i measc stiúrthóirí Éireannacha chun tairbhe as cuimse ceolfhoirne scoile, óige agus amaitéaracha. San earnáil ghairmiúil, feidhmíonn a lán ceolfhoirne agus compántais cheoldrámaíochta trí stiúrthóirí a fhostú as thar lear agus b’annamh a d’fhéach siad le tallann dhúchasach a fhorbairt. Ná ní raibh naisc ar bith idir an earnáil ghairmiúil agus earnáil na hoiliúna tríú leibhéal maidir le hiarracht a dhéanamh an bhearna seo a líonadh.

4.2.1 Cumadóirí
Déanann formhór na gcumadóirí staidéar ar chumadóireacht cheolfhoirneach mar chuid dá n‑oiliúint. Is beag díobh, áfach, a fhaigheann na deiseanna saothair ionstraimithe a thriail le fíor‑cheolfhoirne. Déanann formhór na mac léinn cumadóireachta staidéar ag na hinstitiúidí tríú leibhéal ina bhfeidhmítear ceolfhoirne go neamhspleách ar na rannóga ceoil. Cé go n‑oibríonn roinnt de na ceolfhoirne gairmiúla le cumadóirí trí choimisiúin, níl cláir oiliúna struchtúrtha ag ceann ar bith díobh do stiúrthóirí amhail laethanta do léamh repertoire, ceardlanna neamhfhoirmiúla, cláir mheantóireachta nó cláir forbartha scileanna. 

Mar atá i gceist le stiúrthóirí, níl naisc ar bith ann idir earnáil na gceolfhoirne gairmiúla agus earnáil na hoiliúna tríú leibhéal chun deiseanna a chur ar fáil do chumadóirí atá ag teacht chun cinn le fíor‑cheolfhoirne.

	4.3 Na hEarnálacha Óige / an Oideachais / Neamhghairmiúla


4.3.1 Ceolfhoireann Náisiúnta Óige na hÉireann
Is eagraíocht an‑luachmhar í Ceolfhoireann Náisiúnta na hÓige i staid an‑leochaileach. Cé go ndearnadh athbhreithniú straitéiseach bríoch in 2007, níor réitigh an cheolfhoireann a lán de na buncheisteanna a chruthaigh a lán mórfhadhbanna an bhliain sin. In 2011 molann an eagraíocht arís na ceolfhoirne sóisearacha agus sinsearacha a chumasc de bharr laghdú sna leibhéil rannpháirtíochta sa grúpa níos sine. Molann Ceolfhoireann Náisiúnta Óige na hÉireann béim a chur ar an aoisghrúpa faoi bhun 18 mbliana d’aois, áit a bhfuil éileamh láidir uirthi. Sa chás atá beartaithe le haghaidh 2011 agus ina dhiaidh sin, feidhmeoidh ceolfhoireann mhór aonair dhá uair sa bhliain, uair amháin faoi stiúir Ghearóid Grant, agus uair amháin le haoi‑stiúrthóir idirnáisiúnta.

Cé go bhfreastalaíonn ceolfhoirne náisiúnta na hóige eile, go sonrach Ceolfhoireann Náisiúnta na hÓige sa Bhreatain Mhór, ar an daonra faoi bhun 18 mbliana d’aois amháin, feidhmíonn siad i gcomhthéacs ina soláthraíonn a lán ceolfhoirne ardscoil cheoil oiliúint ghairmiúil do mhic léinn tríú leibhéal. Ní soláthar ar bith den sórt sin in Éirinn, agus toisc gur bhog Ceolfhoireann Náisiúnta Óige na hÉireann ar shiúl ón aoisghrúpa os cionn 18 mbliana d’aois tá laghdú tromchúiseach tagtha ar an bhfáil ar repertoire ceolfhoirneach ardchaighdeáin ar mhórscála arna stiúradh ag gairmithe do scoláirí Éireannacha. 

Is í freagairt Cheolfhoireann Náisiúnta Óige na hÉireann ar an staid reatha gur vótáil na daoine os cionn 18 mbliana d’aois as a seasamh agus go bhfuil an t‑éileamh ró‑íseal le bheith inmharthana. Ag an am céanna, áfach, mheall aonán nua, The Phoenix Orchestra, suim láidir ó sheinnteoirí san aoisghrúpa sin (cé nach bhfuil a fhios fós cibé an gcoimeádfar é sin nó nach gcoimeádfar). Is scéal casta é nach bhfuil Ceolfhoireann Náisiúnta Óige na hÉireann ábalta seinnteoirí os cionn 18 mbliana d’aois a mhealladh faoi láthair agus is cosúil go bhfuil a lán cúiseanna leis. Tá raon níos leithne deiseanna ag seinnteoirí óga anois ná a bhíodh acu roimhe seo, gan amhras mar sin tá níos mó iomaíochta ag Ceolfhoireann Náisiúnta Óige na hÉireann maidir le ham, aird agus acmhainní na seinnteoirí ná mar a bhíodh aici roimhe sin.

Tá táillí seinnteoirí ina mórbhac ar rannpháirtíocht, ach ní hé sin an t‑aon bhac. Ní bhíonn táillí ar bith i gceist de ghnáth i dtíortha eile. I gCeolfhoireann Óige an Aontais Eorpaigh ní íocann seinnteoirí táillí ar bith, ach i gcodarsnacht leis sin faigheann siad íocaíocht per diem agus costais taistil. Sa Ríocht Aontaithe, i bprionsabal tá táillí rannpháirtíochta ag Ceolfhoireann Náisiúnta na hÓige, ach i ndáiríre íocann údaráis áitiúla, iontaobhais charthanachta nó foinsí daonchairdiúla eile iad. Tá táillí seinnteoirí in Éirinn de bharr theorainneacha bhonn maoiniúcháin Cheolfhoireann Náisiúnta Óige na hÉireann. Is foinse ríthábhachtach ioncaim iad na táillí don eagraíocht. I ngníomh, áfach, nuair a bhíonn mic léinn ar an tríú leibhéal, bíonn an oiread brúnna airgeadais iomaíocha le sárú acu amhail costais oideachais, speansais chóiríochta agus mhaireachtála, go meastar go tapa go bhfuil táille shuntasach Cheolfhoireann Náisiúnta Óige na hÉireann neamhriachtanach.

Tá beartas ealaíne na ceolfhoirne neamhshoiléir chomh maith agus tá an chosúlacht ann go gcuirfidh sé sin le heaspa tiomantais na seinnteoirí. Is é an Bainisteoir Ginearálta an Stiúrthóir Ealaíne i ndáiríre, a fhaigheann tacaíocht ó fhochoiste an bhoird lena n‑áirítear an stiúrthóir ar an gceolfhoireann ina bhfuil na seinnteoirí faoi bhun 18 mbliana d’aois. Ní dhearna an cheolfhoireann caidreamh foirmiúil ar bith le ceann ar bith de na ceolfhoirne gairmiúla (cé gur oibrigh ceoltóirí gairmiúla aonair ó na ceolfhoirne ar fad mar theagascóirí de chuid Cheolfhoireann Náisiúnta Óige na hÉireann). 

Tá fadhb fós ag baint le bonn maoiniúcháin Cheolfhoireann Náisiúnta Óige na hÉireann. In ainneoin gur sholáthar an Chomhairle Ealaíon maoiniú éigeandála do Cheolfhoireann Náisiúnta Óige na hÉireann in 2009, tá an leibhéal tacaíochta fós íseal mar chéatadán foriomlán de chostais na ceolfhoirne. Bhí Ceolfhoireann Náisiúnta Óige na hÉireann ag súil go gcuirfí feabhas ar an bparaidím maoiniúcháin leanúnach de bharr an athbhreithnithe straitéisigh in 2007 a d’iarr an Chomhairle Ealaíon. Cé gur moladh sa tuarascáil an tacaíocht a mhéadú, ní dhearnadh é sin agus tá fadhbanna maoiniúcháin córasacha ag Ceolfhoireann Náisiúnta Óige na hÉireann fós. Faightear maoiniú ón Roinn Oideachais agus Scileanna gan nósanna imeachta foirmiúla iarratais ná tuairiscithe (seachas cuntais a chur isteach) agus gan caidreamh cliaint leanúnach ar bith. Níl a fhios faoina inbhuanaitheacht fhadthéarmach agus ní féidir talamh shlán a dhéanamh de. Tá bonn leathan tacaíochta le forbairt fós ag an gceolfhoireann i measc údaráis áitiúla, Coistí Gairmoideachais nó gníomhaireachtaí stáit eile. Rinneadh roinnt forbairtí i ndaonchairdeas corparáideach agus aonair le blianta beaga anuas, ach caithfear iad a fhorbairt tuilleadh. Tá fochoiste airgeadais boird ag obair sa réimse sin.

Cinntítear leis an mbonn airgeadais neamhsheasmhach go bhfuil obair luachmhar na ceolfhoirne oscailte dóibh siúd atá in acmhainn na táillí ballraíochta a íoc amháin. Níor cruthaíodh scéim sparánachta beartaithe le haghaidh baill atá faoi mhíbhuntáiste sóisialta, cé gur tharscaoil an cheolfhoireann na táillí ar chúiseanna cruatan airgeadais i líon beag cásanna. 

Rinne an comhrac dóiteáin airgeadais agus eagrúcháin arbh é an gnás é ó 2007 i leith cumas Cheolfhoireann Náisiúnta Óige na hÉireann maidir léi féin a fhorbairt ar mhórán bealaí a laghdú. Tá timpeallacht oibriúcháin níos sláine de dhíth ar an gceolfhoireann ionas go mbeidh sí ábalta freagairt níos cruthaithí agus níos solúbtha a thabhairt don timpeallacht atá ag athrú. Cruthóidh an bogadh ar shiúl ón aoisghrúpa os cionn 18 mbliana d’aoise folamh tromchúiseach nach mbeadh furasta a líonadh. 

4.3.2. Ceolfhoirne Scoile
Mar soláthraí na n‑ealaíon náisiúnta, feiceann an Chomhairle Ealaíon daoine óga mar shaoránaigh ag a bhfuil cearta agus teidlíochtaí ar na cláir ealaíon. Baineann an dóigh a gcomhlíontar na teidlíochtaí sin le hearnáil an oideachais fhoirmiúil agus earnáil na n‑ealaíon i gcoitinne. Tá róil agus freagrachtaí na ranna agus na ngníomhaireachtaí rialtais éagsúla mar aon le bealaí a d’fhéadfaidís oibriú i gcomhpháirtíocht leagtha amach i dtuarascáil 2008 an Choiste Speisialta um na hEalaíona agus an Oideachas de chuid na Comhairle Ealaíon.

I gcomhthéacs níos leithne, tá an Roinn Oideachais agus Scileanna freagrach as curaclam staidéir ar an gceol a sholáthar – a bhféadfadh baint a bheith aige le ceolfhoirne scoile. Tá an Roinn Turasóireachta, Cultúir agus Spóirt, tríd an gComhairle Ealaíon go príomha, freagrach as bonneagar na n‑ealaíon gairmiúil mar aon le healaíona na hóige nach mbaineann leis an gcuraclam. Tá na naisc idir an dá réimse freagrachta sin tábhachtach chomh maith maidir le breathnú ar an gcaoi a bhfuil tionchar ag an dá réimse sin ar a chéile agus ar an gcaoi a n‑idirghníomhaíonn siad lena chéile. 

Faoi láthair, ní héascaíonn an soláthar oideachas foirmiúil ceoil ar an mbunleibhéal agus an iar‑bhunleibhéal an soláthar forleathan de theagasc uirlise agus seinm ceoil ensemble amhail ceolfhoirne scoile. Sa chás go bhfuil samplaí ann, féadann siad maoiniú a fháil ó chistí caipitíochta scoile nó ó chláir ina ndírítear ar scoileanna faoi mhíbhuntáiste amhail DEIS nó Cláir Chríochnaithe Scoile. Sna cásanna sin ar fad ní mór do na cláir cheoil sin a bheith in iomaíocht le tosaíochtaí scoile eile. I bhformhór na gcásanna, sa chás go bhfuil teagaisc uirlise nó ceolfhoirne scoile ann, bíonn sé ar mar thoradh go minic ar thionscnamh múinteoirí ceoil áirithe agus is minic nach mbíonn siad ar fáil ach dóibh siúd a bhíonn ábalta táillí teagaisc phríobháidigh a íoc le haghaidh gníomhaíochtaí seach‑churaclaim. 

Tá aimhrialtacht aisteach ann in Éirinn go bhféadfadh taibhiú ceoil a bheith mar chuid de na scrúduithe stáit, gan an stát a bheith ag cur teagasc uirlise ar fáil riamh.

Cé go bhfuil roinnt samplaí de chláir cheoil d’ardchaighdeán agus nuálacha inscoile ann, go ginearálta bíonn na cláir sin mar thoradh ar smaointe múinteoirí nó príomhoidí scoile an‑tiomanta a thugann a lán dá gcuid ama ar bhonn dea‑thola go minic. Tá na samplaí sin spreagúil, ach ní féidir macasamhail a dhéanamh díobh go héasca agus ní leor iad maidir leis an ngá le beartas náisiúnta agus acmhainní imleora sa réimse sin.

Is ról indíreach atá ag an gComhairle Ealaíon i dtaca le teagasc ceoil agus ceolfhoirne laistigh d’earnáil an oideachais fhoirmiúil. Trí Chumann Ceolfhoirne na nÓg in Éirinn, tá raon seirbhísí ar fáil do na ceolfhoirne óige go léir, lena n‑áirítear ceolfhoirne scoile. Feidhmíonn eagraíochtaí eile arna maoiniú ag an gComhairle Ealaíon amhail Ceolfhoireann Aireagail na hÉireann cláir trína n‑oibrítear go díreach le scoileanna. Mar sin féin tá raon feidhme an chineáil sin oibre ar leibhéal náisiúnta íseal ag cur san áireamh líon na gceolfhoirne agus an líon ard scoileanna. D’fhéadfadh an Chomhairle Ealaíon breathnú ar raon idirghabhálacha eile chomh maith amhail deiseanna sainoiliúna do mhúinteoirí a fheidhmíonn ceolfhoirne scoile nó fáil níos mó ar threoir ghairmiúil agus ar theagasc gairmiúil i scoileanna. 

Ní na tairbhí a bhaineann le ceolfhoirne scoile tábhachtach ar chláir oibre na Roinne Oideachais agus Scileanna, a lán eagraíochtaí oideachais stáit eile, príomheagraíochtaí scoile, cumainn mhúinteoirí, cumainn tuismitheoirí agus comhlachtaí scoláirí. Gan rannpháirtíocht láidir stáit, mairfidh teagasc ceoil agus rannpháirtíocht i gceolfhoirne óige mar chaitheamh aimsire eisiach den chuid is mó.

4.3.3 Ceolfhoirne Óige Eile
Bhí an tacaíocht ón gComhairle Ealaíon do Chumann Ceolfhoirne na nÓg in Éirinn ina forbairt straitéiseach thábhachtach sna 1990í agus 2000í. Chuaigh an eagraíocht seo trí roinnt tréimhsí neamhsheasmhacha, ach tá sí dea‑struchtúrtha anois agus feidhmítear go straitéiseach í chun raon tacaíochta sonraithe a sheachadadh. 

Áirítear ar na seirbhísí is luachmhara do bhaill Chumann Ceolfhoirne na nÓg in Éirinn deiseanna líonraithe, soláthar faisnéise agus féile bhliantúil Chumann Ceolfhoirne na nÓg in Éirinn mar aon le fáil ar bhainc uirlisí. Ní mór feidhmiú Chumann Ceolfhoirne na nÓg in Éirinn de leabharlann ceoil roinnte a fhorbairt. Tá deiseanna nua de dhíth maidir le hoiliúint do stiúrthóirí (sa phróiseas pleanála cheana), seimineáir ar phleanáil cleachtaí agus teicníocht cleachtaí agus cuidiú le rialachas agus tiomsú cistí. Bhain tábhacht le feidhmiú Chumann Ceolfhoirne na nÓg in Éirinn d’Ensemble Gaothuirlisí Óige na hÉireann agus den chúrsa ceoil ConCorda maidir lena gcinntiú go bhfuil na heagraíochtaí sin á reáchtáil go héifeachtúil.

D’fhorbair féile bhliantúil Chumann Ceolfhoirne na nÓg in Éirinn go láidir le blianta beaga anuas agus deiseanna méadaithe á dtabhairt inti maidir le líonrú, sárthaispeáint agus comhoibriú. In 2010 sheinn ceolfhoirne óige san fhéile atá bainteach i gComhpháirtíocht Oideachas Ceoil Choistí Ghairmoideachais Bhaile Átha Cliath agus Dhún na nGall, a chuidigh le rath na gceolfhoirne sin ag tráth ina bhfuil sé beartaithe an tsamhail seo a chur i bhfeidhm i réimsí eile.

Leis an bhfógra in 2009 go dtosóidh U2 agus The Ireland Funds ag maoiniú comhpháirtíochtaí oideachas ceoil bunaithe sa chontae mar a beartaíodh i staidéar féidearthachta Music Network maidir le hoideachas ceol in 2003, tairgtear dóchas do chaibidil nua i seirbhísí oideachas ceoil, mar aon leis an deis fhéideartha samhail a mbeadh cuimsiú sóisialta níos mó ag baint léi a fhorbairt, cé nach eol cuspóirí beachta beartais an tionscnaimh fós. Meastar, áfach, go dtabharfar maoiniú do suas le 12 chomhpháirtíocht oideachas ceoil áitiúla thar thréimhse cúig bliana ó 2010‑2015 agus go ndéanfaidh an Roinn Oideachais agus Scileanna an maoiniú a phríomhshruthú a luaithe is a éagfaidh an tabhartas daonchairdiúil. Is cosúil go n‑áireofar ceolfhoirne óige orthu sin ar fad, trí cheolfhoirne óige atá ann cheana a fhorbairt nó trí eagraíocht nua. 

D’fhéadfadh a lán de na ceolfhoirne óige atá ann cheana tairbhe a bhaint as comhairle ealaíne i réimse beartais, clársceidealú agus pleanáil ealaíne. Ní choimisiúnaíonn mórán ceolfhoirne óige saothair nua agus feidhmíonn a lán díobh gan a bheith feasach ar an raon deiseanna a d’fhéadfadh a bheith ábhartha díobh. Is annamh a bhíonn naisc fhoirmiúla idir ceolfhoirne óige agus earnáil na gceolfhoirne gairmiúla, cé go bhfuil a lán ceoltóirí gairmiúla bainteach le ceolfhoirne óige a theagasc agus a stiúradh ar bhonn neamhfhoirmiúil. D’fhéadfadh Cumann Ceolfhoirne na nÓg in Éirinn naisc a fhorbairt idir ceolfhoirne gairmiúla agus óige ar a chonláin féin. 

Braitheann ceolfhoirne óige den chuid is mó ar shamhail mhaoiniúcháin ina n‑íocann baill táillí le páirt a ghlacadh sa cheolfhoireann. Oibríonn sé sin in aghaidh rannpháirtíocht shóisialta leathain, ach is beag deis atá ann le haghaidh ceolfhoirne óige chun bunmhaoiniú a fháil ar mhodhanna eile. Bíonn a lán ceolfhoirne óige ábalta maoiniú agus tacaíocht a fháil le haghaidh tionscadal speisialta amhail camchuairteanna idirnáisiúnta, ach ní féidir leo tacaíocht leanúnach a fháil dá bpríomhghníomhaíochtaí ar aon chor. Dá mbeadh go leor acmhainní ann, d’fhéadfadh Cumann Ceolfhoirne na nÓg in Éirinn ról níos láidre a imirt mar aighní leis na húdaráis áitiúla, Coistí Gairmoideachais, gníomhaireachtaí stáit eile mar aon le hearnáil na hóige i gcoitinne chun tuilleadh tacaíochta agus maoinithe a fháil do cheolfhoirne óige.

4.3.4 Ceolfhoirne Neamhghairmiúla
Cé go bhfuil formhór na gceolfhoirne óige cleamhnaithe le Cumann Ceolfhoirne na nÓg in Éirinn (lena n‑áirítear ceolfhoirne oideachais tríú leibhéal), tá raon ceolfhoirne eile ann nach bhfuil cleamhnacht ar bith acu i láthair na huaire. Áirítear orthu siúd ceolfhoirne amaitéaracha agus pobail, ceolfhoirne ina bhfuil meascán de cheolfhoireann óige agus ceolfhoireann amaitéarach, ceolfhoirne ina bhfuil roinnt seinnteoirí gairmiúla agus roinnt seinnteoirí amaitéaracha mar aon le ceolfhoirne ina bhfuil seinnteoirí gairmiúla nó seinnteoirí gairmiúla atá ag teacht chun cinn a sheinneann i gcumas deonach. 

I bhformhór na gcásanna feidhmíonn na ceolfhoirne sin ar leithlis óna chéile agus gan acmhainní ná saineolas a roinnt go suntasach lena chéile. Ní fhaigheann na heagraíochtaí sin bunmhaoiniú ar bith de ghnáth, ach déantar iad a choimeád le táillí na mball. Bhainfeadh an chuid is mó díobh an‑tairbhe as méadú ar acmhainní maidir le teagasc, forbairt stiúrthóirí nó costais cláir ealaíne eile. 

Tá na dúshláin chéanna le sárú ag ceolfhoirne. Bíonn fáil ar ionaid taibhithe ardchaighdeáin róchostasach go minic. D’fhéadfadh costais fruilithe pianó a bheith ina fhadhb eile. Féadfaidh sé a bheith deacair iarracht dheonach sa riarachán a choimeád. Bíonn sé dúshlánach i gcónaí lucht éisteachta a ghiniúint agus a choinneáil. Tá an t‑eolas maidir leis an tacaíocht atá ar fáil íseal. D’fhéadfadh an cumas tacaíocht a lorg a bheith teoranta. D’fhéadfadh sé a bheith mar thoradh ar na tosca sin go bhfeidhmíonn ceolfhoirne amaitéaracha bliain i ndiaidh bliana de réir patrúin dhea‑bhunaithe go minic, agus d’fhéadfadh sé nach bhforbróidh siad chomh maith agus a d’fhéadfaidís.

Amhail ceolfhoirne óige, bhainfeadh ceolfhoirne amaitéaracha agus ceolfhoirne eile an‑tairbhe as faisnéis, deiseanna líonraithe, pleanáil chomhroinnte, bainc uirlisí, acmhainní leabharlainne comhchoiteanna mar aon le naisc le hearnáil na gceolfhoirne gairmiúla. Bhainfeadh na ceolfhoirne sin tairbhe as eolas a fháil faoi dheiseanna maoiniúcháin agus comhpháirtíochta freisin.

Le ceannaireacht ealaíne agus riaracháin níos dírithe, d’fhéadfadh sé go bhforbródh a lán ceolfhoirne amaitéaracha go suntasach agus d’fhéadfaidís feidhmiú ar ardleibhéal suntasach, agus dá bhrí sin chuirfeadh siad ar bhealaí níos láidre leis an leibhéal agus cáilíocht rannpháirtíochta i seinm cheolfhoirneach, a sholáthródh deiseanna feabhsaithe do sheinnteoirí, stiúrthóirí, aonréadaithe agus cumadóirí gairmiúla le hoibriú san earnáil seo agus raon níos mó ceolchoirmeacha a chur ar fáil do lucht éisteachta. 

	4.4 Gairmeacha laistigh d’Earnáil na gCeolfhoirne


4.4.1 Ceoltóirí Ceolfhoirneacha
Tá 134 post ceolfhoirne lánaimseartha i bPoblacht na hÉireann, iad ar fad laistigh de RTÉ. I gcomparáid leis sin tá 218 post in Albain, 607 sa Danmhairg, 612 san Iorua agus 948 san Fhionlainn (tá daonra idir 4.6 agus 5.5 milliún sna tíortha sin go léir; 4.2 milliún in Éirinn). 

Níor cruthaíodh poist lánaimseartha do cheoltóirí ceolfhoirne in Éirinn lasmuigh de RTÉ riamh.

Coinníonn Ceolfhoireann Aireagail na hÉireann seinnteoirí le haghaidh 60 lá ar a laghad in aghaidh na bliana faoi láthair; níos lú ná post páirtaimseartha do sheinnteoirí. Is é uaillmhian na ceolfhoirne, áfach, 180 lá ar conradh a bheith ann in aghaidh na bliana, arb ionann é sin agus níos mó ná 75% de choibhéis lánaimseartha. 

I láthair na huaire líonann seinnteoirí Cheolfhoireann Aireagail na hÉireann a ndialanna gairmiúla le hobair eile; saorthaibhiú, ceol aireagail, teagasc agus tionscadail eile. 

Ní Éireannaigh iad beagnach 50% de na ceoltóirí ceolfhoirne in Éirinn a bhfuil tuarastal á fháil acu nó atá coinnithe. Meastar go bhfuil ceoltóirí a fuair a gcuid oiliúna in Éirinn agus a dhéanann éisteachtaí do cheolfhoirne faoi mhíbhuntáiste i gcomparáid leis na hiarrthóirí a fuair a gcuid oiliúna thar lear, toisc nach bhfuil a leibhéal taithí gairmiúla chomh hard agus gach ní san áireamh. 

Tá meascán i gCeolfhoireann Bharócach na hÉireann idir iad siúd atá bunaithe in Éirinn agus bunaithe thar lear. Ní mór do sheinnteoirí atá ag sainfheidhmiú ar bhonn lánaimseartha i gceol barócach a bheith bunaithe thar lear, áfach, toisc nach bhfuil go leor oibre in Éirinn.

Faigheann ionstraimithe a oibríonn mar shaorcheoltóirí obair go minic trí chonarthaí sealadacha le ceolfhoirne RTÉ agus i raon gníomhaíochta ceolfhoirne eile. Is mórfhórsa é RTÉ maidir leis sin, a úsáideann líon mór saorsheinnteoirí, go háirithe nuair a mhéadaítear líon Cheolfhoireann Choirme RTÉ i gcomhair tionscadail speisialta. In eagraíocht den scála sin bíonn conarthaí gearrthéarmacha ar fáil go minic sa chás go mbíonn seinnteoirí ar conradh ar saoire, nó gur éirigh siad as. Lasmuigh de RTÉ, fostaítear seinnteoirí i gceolfhoirne ad‑hoc, do léiriúcháin cheoldrámaí, d’imeachtaí tráchtála agus do thaibhithe cumann córúil. Is é buaic shaol na saorsheinnteoirí Féile Cheoldrámaíochta Loch Garman, sa chás go bhfuil conradh sínithe os cionn míosa á thairiscint i gcomhthéacs de chaighdeán an‑ard.

Tosaíodh ag baint leasa as saor‑cheolfhoireann Éireannach i Loch Garman i ndiaidh cúig bliana de cheolfhoirne ó Oirthear na hEorpa (2001 go 2006). Bhí conspóid ag baint le beartas Fhéile Cheoldrámaíochta Loch Garman maidir le ceolfhoirne eachtracha a iompórtáil ag rátaí níos ísle pá ná ceolfhoirne Éireannacha agus mheall sé a lán criticeoirí. Chuir Ceardchumann na gCeoltóirí agus an Chomhairle Ealaíon ina éadan go háirithe. I láthair na huaire, áfach, fostaíonn Féile Loch Garman céatadán níos airde de cheoltóirí Éireannacha ná a fhostaíonn formhór na gceolfhoirne gairmiúla Éireannacha.

Chruthaigh Ceolfhoireann Fhiolarmónach Bhaile Átha Cliath, a bhain leas as seinnteoirí as an Bulgáir amháin beagnach dá camchuairt ar na Stát Aontaithe in 2009, tráchtanna míshásta ó cheoltóirí Éireannacha chomh maith a mheasann go bhfuil an beartas sin ina bheartas beartach. 

Faigheann formhór na saorsheinnteoirí mura bhfaigheann na saorsheinnteoirí ar fad an chuid eile dá n‑ioncaim trí fhoinsí eile, ag teagasc go minic. Is príomhdhúshlán í an inbhuanaitheacht fostaíochta le haghaidh saor‑ealaíontóirí ceoil atá bunaithe in Éirinn. Téann saorsheinnteoirí san iomaíocht freisin le haghaidh oibre i gcoinne cheoltóirí RTÉ a bhfuil tuarastal á fháil acu, a tugann faoi obair eile go minic nuair a bhíonn an t‑am acu chuige. Go minic glacann seinnteoirí RTÉ páirt i saorobair d’imeachtaí a théann san iomaíocht go díreach le tionscnaimh RTÉ féin. 

Ar feadh mórán blianta, d’fhan ionstraimithe Éireannacha a chuaigh thar lear le haghaidh oiliúna thar lear go minic de bharr na heaspa deiseanna in Éirinn agus tharla imirce daoine oilte mar iarmhairt thromchúiseach air sin. Féachann Camerata Ireland le fostaíocht a thabhairt do chuid mhór de na seinnteoirí sin ina ghníomhaíochtaí. Thug Camerata London Irish (nach bhfuil aon bhaint aige le Camerata Ireland), mic léinn óga Éireannacha agus céimithe úrnua ó choláistí i Londain le chéile agus chuaigh siad ar camchuairt arna maoiniú ag an gComhairle Ealaíon in Éirinn in 2007 agus 2008. Tá tionscnaimh mar sin tábhachtach chun a léiriú d’ealaíontóirí ceoil atá ina gcónaí thar lear go bhfuil an raon feidhme agus an cumas ann i gcomhair cuid dá ngairmeacha ar a laghad in Éirinn. 

4.4.2 Aonréadaithe
Tá an méid oibre atá ar fáil d’aonréadaithe in Éirinn an‑bheag. D’fhéadfadh sé nach mbeadh ach deis nó dhó ag ealaíontóirí ceoil a bhfuil ardmholadh faighte acu fiú taibhiú le ceolfhoirne in Éirinn gach bliain.

Cothromaíonn Ceolfhoireann Shiansach Náisiúnta RTÉ aoi‑ealaíontóirí ceoil idirnáisiúnta le tiomantas d’aonréadaithe Éireannacha. Is iad ealaíontóirí ceoil cáiliúla idirnáisiúnta is mó a bhíonn páirteach i dtionscnaimh Cheolfhoireann Choirme RTÉ ach amháin ina sraith lón samhraidh sa chás go mbíonn aonréadaithe Éireannacha páirteach iontu. Úsáideann Ceolfhoireann Aireagail na hÉireann ealaíontóirí ceoil idirnáisiúnta den chuid is mó; le blianta beaga anuas léirigh sí séasúir iomlána ceolchoirmeacha nach raibh aonréadaithe Éireannacha ar bith iontu nach mór. Déanann Camerata Ireland an Stiúrthóir Ealaíne Barry Douglas a shárthaispeáint go treascrach mar aonréadaí, cé go bhfuil deiseanna tugtha aige d’ealaíontóirí ceoil óga atá ag teacht chun cinn chomh maith. 

Comhcheanglaíonn formhór na n‑ealaíontóirí ceoil Éireannacha a oibríonn mar aonréadaí le ceolfhoirne na hócáidí fostaíochta sin le hobair eile amhail ceol aireagail agus teagasc mar aon le taibhiú thar lear. 

In 2010 glacfaidh an pianódóir Finghin Collins ról an Ealaíontóra Chomhlaigh le Ceolfhoireann Shiansach Náisiúnta RTÉ. Is post nua é sin a mhairfidh trí bliana ina mbeidh Collins ag seinm ceoil i roinnt ceolchoirmeacha leis an gceolfhoirne i gcaidreamh marthanach. Is forbairt uathúil í sin ina dtairgtear infheistíocht bhríoch i bpríomh‑ealaíontóir ceoil Éireannach. 

4.4.3 Stiúrthóirí
Tá stiúrthóirí na hÉireann cosúil leis na haonréadaithe sa mhéid is gurb annamh a bhíonn gairm acu ag obair le ceolfhoirne na hÉireann. Fostaíonn Ceolfhoireann Choirme RTÉ Príomhstiúrthóir Éireannach ach cé go bhfuil Ceolfhoireann Shiansach Náisiúnta RTÉ ar an saol le 60 bliain níor fhostaigh sí Éireannach mar Phríomhstiúrthóir ach uair amháin agus é sin ar feadh tréimhse trí bliana. Bhí beirt stiúrthóirí cúnta Éireannacha ag an gceolfhoireann le blianta beaga anuas áfach agus ba mhó an fhorbairt a rinne sé sin ar a ngairmeacha.

Is fíorannamh go deo a bhíonn stiúrthóir Éireannach le feiceáil ag stiúradh Cheolfhoireann Aireagail na hÉireann. 

Is féidir le saorstiúrthóirí atá ag iarraidh gairm a bheith acu in Éirinn a bheith ag súil le ceolchoirmeacha RTÉ a stiúradh ó am go céile, obair a fháil ó roinnt compántais cheoldrámaíochta (bíonn stiúrthóirí Éireannacha ag an Opera Theatre Company go minic, is annamh a bhíonn siad ag Ceoldráma Éireann agus is ar éigin a bhíonn siad ar chor ar bith ag Féile Cheoldrámaíochta Loch Garman). Iarrann cumainn chórúla agus cóir eile ar stiúrthóirí Éireannacha iad a stiúradh, mar a dhéanann ceolfhoirne óige agus amaitéaracha freisin. Bíonn siad ag teastáil freisin i gcomhair léiriúchán amharclannaíocht cheoil, imeachtaí tráchtála agus tionscadal eile. 

Tá líon beag stiúrthóirí Éireannacha gníomhach ag saothrú a ngairme in áiteanna éagsúla thar lear.

4.4.4 Cumadóirí
Tá cás na gcumadóirí cosúil le cás na stiúrthóirí agus na n‑aonréadaithe sa mhéid is gur beag deis ghairmiúil a bhíonn acu le bheith ag obair le ceolfhoirne in Éirinn. Cibé caidreamh atá ann níl siad chomh bríoch is a d'fhéadfadh siad a bheith.

Choimisiúnaigh Ceolfhoireann Aireagail na hÉireann corpas saothar do cheolfhoireann téaduirlisí. Sheinn sí a lán de na saothair nua ina taibhithe cúpla uair. Tá sí fós tiomanta don réimse sin ceoil ach le blianta beaga anuas níl béim chomh trom á leagadh aici ar shaothair nua a choimisiúnú agus a sheinm.

Coimisiúnaíonn Ceolfhoireann Shiansach Náisiúnta RTÉ 3 nó 4 shaothar in aghaidh an tséasúir agus ní sheinntear iad ach uair amháin de gnáth. Fiú amháin i gcás cumadóirí rathúla, má fhaigheann siad coimisiún ó Cheolfhoireann Shiansach Náisiúnta RTÉ bíonn orthu fanacht blianta fada sula bhfaigheann siad coimisiún eile. Tá Ceolfhoireann Choirme RTÉ tar éis éirí, diaidh ar ndiaidh, as a bheith ag coimisiúnú nó ag seinm saothar le cumadóirí comhaimseartha Éireannacha, bíodh is go mbíonn sí ag obair le go leor ealaíontóirí i seánraí níos mó éilimh.

Tríd is tríd is féidir a rá nach cosúil go bhfuil beartas soiléir coimisiúnaithe ná clársceidealaithe á chur i bhfeidhm ag aon cheolfhoireann acu maidir le saothair cumadóirí na hÉireann. Níl aon cheann ag obair le cumadóirí ar aon bhealach eile ach oiread. Is iomaí gné den chaidreamh idir cumadóir agus ceolfhoireann nach ndéantar a iniúchadh. 

Cé go bhfuil deiseanna ag cumadóirí a bheith ag obair leis an earnáil neamhghairmiúil, lena n‑áirítear ceolfhoirne óige, amaitéaracha agus mic léinn, is deiseanna fánacha iad go minic. D'fhéadfaí smaoineamh ar dhreasachtaí chun caidrimh oibre níos dlúithe a chur chun cinn sa réimse seo. 

Ceapadh Elaine Agnew mar an chéad chumadóir cónaithe le RTÉ Lyric FM i gcomhar le Ceolfhoireann Shiansach Náisiúnta RTÉ in 2008 ar feadh tréimhse dhá bhliain. Mar chuid den phost sin scríobh sí ceol le haghaidh na ceolfhoirne agus i gcomhair cór agus grúpaí ensemble eile. Tacaíonn sí freisin le clár oideachais agus for‑rochtana RTÉ Lyric FM agus bíonn sí ag obair ar shuíomh gréasáin agus ar acmhainní ar líne an stáisiúin. Post nua ab ea é sin in 2008 agus ní raibh a leithéid ann in aon áit eile in Éirinn. 

Ós rud é gur beag an caidreamh atá idir cumadóirí agus ceolfhoirne le chéile ní bhacann a lán cumadóirí le rud ar bith a scríobh do cheolfhoirne. 

	4.5 Ionaid, Tionscnóirí agus Féilte


4.5.1 Ionaid
Toisc gurb é Baile Átha Cliath príomhchathair na tíre tá roinnt ionad ann i gcomhair ceolchoirmeacha ceolfhoirne. Is é an Ceoláras Náisiúnta an príomhcheann. Is ann atá Ceolfhoireann Shiansach Náisiúnta RTÉ bunaithe agus seinneann a lán ceolfhoirne eile ann freisin. Nuair a bheidh an fhorbairt atá beartaithe i gcomhair an Cheolárais Náisiúnta curtha i gcrích beidh níos mó deiseanna ann fós le haghaidh ceolchoirmeacha ceolfhoirne, lena n‑áirítear taibhithe ar scálaí éagsúla. Tabharfaidh an t‑ionad níos mó (ina mbeidh thart faoi 2,000 suíochán) dúshlán gach ceolfhoirne sa tír, cé go mb’fhéidir go mbeidh sé níos fusa do cheolfhoirne ó thíortha thar lear seinm ann agus iad ar camchuairt. Beidh thart ar 1,000 suíochán sa halla meánmhéide agus is cosúil go mbeidh a lán ceolchoirmeacha ceolfhoirne ann fós agus d’fhéadfaí imeachtaí ceolfhoirne aireagail a chur ar siúl sa halla níos lú ina mbeidh thar ar 400 suíochán.

D’oibrigh ranna clársceidealaithe agus pleanála an Cheolárais Náisiúnta agus RTÉ go neamhspleách ar a chéile go dtí seo, agus measadh go raibh sraith ceolfhoirne idirnáisiúnta an Cheolárais Náisiúnta san iomaíocht go díreach le RTÉ. Beidh leagan amach nua clársceidealaithe ag teastáil má tá sé ar intinn ag ceolfhoirne RTÉ an halla is mó sa choimpléasc a úsáid. Má bhíonn dlúth‑chomhpháirtíocht acu leis an gCeoláras Náisiúnta ó thaobh pleanála agus margaíochta de cinnteoidh sé sin go mbeidh rath orthu. Má tharlaíonn sé go mbeidh an halla is mó agus na hallaí reatha in úsáid tá gach seans ann go mbeidh ceolfhoirne RTÉ ag seinm sa dá halla de réir mar a oirfidh siad don chlár.

Ós rud é go mbeidh spásanna éagsúla ar fáil beidh fonn ar an gCeoláras Náisiúnta ceolfhoirne eile mar Cheolfhoireann Aireagail na hÉireann agus Ceolfhoireann Bharócach na hÉireann a mhealladh le teacht agus taibhithe a bheith acu sa choimpléasc. Nuair a bheidh an athfhorbairt déanta bheadh níos mó deiseanna ann le haghaidh scéimeanna cónaitheacha ceolfhoirneacha agus caidreamh de chineálacha éagsúla a chruthú leis na ceolfhoirne éagsúla. Tá an cosúlacht ann go ndéanfaidh an Ceoláras Náisiúnta an tsraith cheolfhoirneach idirnáisiúnta a mhéadú faoi dhó ar a laghad agus b’fhéidir go mbeidh siad ag iarradh ceolfhoirne aireagail agus sain‑cheolfhoirne a mhealladh chun na háite le cois na n‑eagraíochtaí móra siansacha. 

Cuirfear bailchríoch ar fhorbairt an Cheolárais Náisiúnta in 2010 tar éis oscailt Amharclann na Canálach Móire agus Ionad Comhdhála Bhaile Átha Cliath agus cuirfear imeachtaí ar stáitse iontu araon a bheidh san iomaíocht leis an gCeoláras Náisiúnta. Beidh ar an gCeoláras Náisiúnta oibriú níos déine le tionscnóirí agus le ceolfhoirne chun na trí ionad a líonadh, agus d’fhéadfaidís féilte agus sraitheanna ceolchoirmeacha a chur ar fáil in éineacht leo. Tá gach aon seans ann go spreagfar na tionscnóirí atá ann chun ceolchoirmeacha de chineálacha éagsúla a chur ar fáil. 

Tá eagraíocht margaíochta atá an‑fhorbartha cheana féin ag an gCeoláras Náisiúnta agus beidh orthu í sin a fhorbairt tuilleadh amach anseo. Níl amhras ar bith ann go cuireann ainm an Cheolárais Náisiúnta leis an rath a bhíonn ar na ceolchoirmeacha a bhíonn ar siúl ansin. Beidh sé riachtanach lucht éisteachta nua a mhealladh ós rud é go mbeidh níos mó suíochán le líonadh. B’fhéidir go mbeidh sé ar a gcumas a bheith níos solúbtha maidir le lacáistí a thairiscint do mhic léinn, do phinsinéirí seanaoise agus d’aicmí faoi mhíbhuntáiste sa tsochaí. 

Faoi mar atá cúrsaí faoi láthair, meastar gurb é Halla Mahony in The Helix an t‑ionad is fearr in Éirinn ó thaobh éisteachta do cheolchoirmeacha ceolfhoirne. Bhí sé deacair lucht éisteachta a mhealladh chuig imeachtaí ina raibh ceolfhoirne ag seinm san ionad sin agus ní sheinneann aon cheolfhoireann go rialta ansin faoi láthair. 

Níl mórán áiteanna lasmuigh de Bhaile Átha Cliath atá oiriúnach do cheolfhoirne agus is mór an bac é sin. Foirgneamh mór cumasach is ea Halla na Cathrach i gCorcaigh ach tá sé deacair thíos staighre an stáitse a fheiceáil agus bíonn fadhbanna éisteachta ann freisin. Is í Comhairle Cathrach Chorcaí a reáchtálann Halla na Cathrach go díreach agus níl lucht bainistíochta tiomnaithe ann, ná foireann theicniúil, saoráid oifig ticéad, lucht caidrimh phoiblí ná margaíochta, foireann fáiltithe, beár ná bialann. Tá stáitse measartha beag i Halla Curtis a tógadh le déanaí ag Ceol‑Scoil Chorcaí agus níl áit go leor ann do na ceolfhoirne níos mó. Tá go leor de na gnéithe atá in easnamh i Halla Cathrach Chorcaí ar fáil i gCeoláras Ollscoil Luimnigh. Tá lucht bainistíochta dá chuid féin aige, mar aon le lucht caidrimh phoiblí agus margaíochta, oifig ticéad, foireann fáiltithe agus siopa caife. Is éard atá i Leisureland na Gaillimhe ná ionad i gcomhair imeachtaí atá ina chuid de choimpléasc linn snámha, agus bíodh is go bhfuil éisteacht measartha maith ann, ba dheacair ionad a shamhlú ba lú a spreagfadh daoine le dul chuig ceolchoirmeacha ceolfhoirne ann. Níl struchtúr ann le haghaidh gníomhaíochtaí gairmiúla a bheadh ag ceoláras tiomnaithe. Bhíodh ceolchoirmeacha siansacha i bPort Láirge ar siúl i ngiomnáisiam ach aistríodh iad chuig séipéal athchóirithe ar thailte Institiúid Teicneolaíochta Phort Láirge le déanaí. Ní oireann ceachtar ionad do dhaoine ar mhaith leo taitneamh iomlán a bhaint as ceolchoirm cheolfhoirneach. 

Is minic a bhíonn ionaid níos lú i mbailte beaga na hÉireann a bheadh oiriúnach do cheolfhoirne níos lú. Maidir leis na hionaid ildisciplíneacha ealaíon a tógadh sna 1990í agus i dtús an chéid seo, dearadh iad níos mó i gcomhair taibhithe amharclainne ná aon rud eile agus níl fuaimíocht mhaith nádúrtha iontu i gcomhair ceol beo gan méadú fuaime. Is beag caidreamh atá bunaithe ag na hionaid sin le ceolfhoirne gairmiúla agus ar an ábhar sin ní féidir a insint an bhféadfaí ceolchoirmeacha ceolfhoirne a chur ar fáil iontu nó an mbeadh éileamh uirthi.

Nuair a thugann Ceolfhoireann Shiansach Náisiúnta RTÉ cuairt ar bhailte beaga bíonn na ceolchoirmeacha i séipéil nó in ardeaglaisí, agus cé go mb’fhéidir gur ionaid dheasa iad bíonn sé riachtanach comhréitithe móra a dhéanamh go minic. Tá stáitse mór in Áras Ceoldrámaíochta Loch Garman agus tá éisteacht den scoth ann. B’fhéidir gurb ionad den scoth é freisin le haghaidh ceolchoirmeacha ceolfhoirneacha ach is beag imeacht den sórt sin a cuireadh ar stáitse go dtí seo.

4.5.2 Tionscnóirí
Feidhmíonn na heagraíochtaí tionscnaimh ceoil a chomhoibríonn go rialta le Ceolfhoireann Shiansach Náisiúnta RTÉ (Music for Galway, Cumann Ceolfhoirneach Chorcaí, Club Siansach Phort Láirge agus Ceoláras na hOllscoile, Luimneach) mar soláthraithe seirbhíse seachas mar chomhthionscnóirí dáiríre. De thoradh an leagain amach atá ar chamchuairteanna faoi láthair níl sé ar chumas na dtionscnóirí caidreamh níos leithne a chruthú idir Ceolfhoireann Shiansach Náisiúnta RTÉ agus an lucht éisteachta trí imeachtaí breise a eagrú ná trí thionscnaimh oideachais agus for‑rochtana. Níl suíomhanna Gréasáin cheolfhoirne RTÉ curtha in oiriúint do dhul i ngleic le lucht éisteachta nach mbíonn ag freastal orthu go rialta. Ní obair Cheolfhoireann Shiansach Náisiúnta RTÉ leabaithe ar aon bhealach bríoch sa chlársceidealú ealaíne níos leithne atá ag tionscnóirí ná ag ionaid. Measann na tionscnóirí agus na hionaid go léir nach bhfuil aon nasc dáiríre acu le Ceolfhoireann Shiansach Náisiúnta RTÉ agus ní mheasann ceachtar grúpa go bhfuil ag éirí leis an gcóras reatha dul i ngleic leis an lucht éisteachta an oiread agus a d’fhéadfaí a dhéanamh.

Eagraíocht ballraíochta is ea Cumann Ceolfhoirneach Chorcaí atá á reáchtáil go hiomlán ag coiste deonach. Cuireann siad réimse ceolchoirmeacha chun cinn nach imeachtaí ceolfhoirneacha amháin iad. I gcomhpháirt le West Cork Music reáchtálann siad ceolchoirmeacha i gCorcaigh a sheinneann Ceolfhoireann Shiansach Náisiúnta RTÉ. Thug Cumann Ceolfhoirneach Chorcaí Ceolfhoireann Fhiolarmónach ó Londain agus Ceolfhoireann Fhiolarmónach Vín go Corcaigh sna 1950í ach ní thugann siad faoi imeachtaí chomh mór sin faoi láthair. Tá saindualgas leathan clársceidealaithe ar Music for Galway agus tá ball foirne páirtaimseartha amháin acu a thuairiscíonn don choiste deonach. Díríonn Club Siansach Phort Láirge ar cheolchoirmeacha ceolfhoirne amháin agus fágann siad imeachtaí aireagail, imeachtaí córúla agus imeachtaí aonair faoi thionscnóirí eile. Níl aon tionscnóir ag cur ceolchoirmeacha ceolfhoirne chun cinn i Luimneach.

D’fhonn cur lenar féidir a dhéanamh maidir le ceolchoirmeacha ceolfhoirne in Éirinn ní mór cumas na dtionscnóirí sin agus tionscnóirí eile a fhorbairt. Chomh maith le ceolchoirmeacha a eagrú le ceolfhoirne gairmiúla, d’fhéadfadh tionscnóirí caidreamh a bhunú le heagraíochtaí áitiúla ceoil, le ceolfhoirne óige, agus le scoileanna ceoil. Lena chois sin d’fhéadfaidís ceardlanna, máistir‑ranganna, réamhchleachtaí oscailte agus cuairteanna scoile agus pobail a eagrú. D’fhéadfaí ceolchoirmeacha a chur i láthair mar chuid de chlársceidealú ealaíne níos leithne. Chomh maith leis sin d’fhéadfadh na tionscnóirí na ceolchoirmeacha sin a thugann ceolfhoirne gairmiúla na hÉireann a nascadh le taibhithe eile a thabharfadh ceolfhoirne a bheadh ar chuairt, ceolfhoirne óige, ceolfhoirne oideachais tríú leibhéal nó ceolfhoirne amaitéaracha. Measann formhór na dtionscnóirí go bhfeadfadh ceolfhoirne gairmiúla na hÉireann dul ar níos mó camchuairteanna ach go mbeadh plean fadtéarmach riachtanach maidir le forbairt an lucht éisteachta agus méadú cumais.

4.5.3 Féilte
Seachas dhá fhéile “búitíc" a reáchtálann Ceolfhoireann Aireagail na hÉireann (Féile Cheoil Idirnáisiúnta MBNA Luimnigh) agus Ceolfhoireann Bharócach na hÉireann (Féile Bharócach Bhaile Átha Fhirdhia i gcomhar le Comhairle Chontae Lú), níl aon féile cheoil in Éirinn arb iad ceolfhoirne na príomhsheinnteoirí ar an gclár. Tá ceolchoirmeacha ceolfhoirne curtha chun cinn acu seo go léir: Féile Cheoldrámaíochta Loch Garman, Féile Cheoil Aireagail Chorcaí Thiar, Féile Ealaíon an Chlocháin agus Féile Ealaíon Chill Chainnigh. Is annamh a bhíonn ceolfhoirne páirteach i bhféilte ildisciplíneacha in Éirinn áfach.

B’fhéidir gurb iad ceisteanna soláthair agus éilimh chomh maith le ceisteanna costais is cúis leis sin. Níl a lán ceolfhoirne ar fáil le dul ar camchuairt. Bíonn patrúin socruithe camchuairteanna leagtha amach ag a bhformhór. B’fhéidir nach mbeidh an lucht éisteachta ag éileamh ceolchoirmeacha ceolfhoirne mura mbíonn a leithéid cloiste acu.

	4.6 Ceoldrámaíocht, Bailé & Cóir


4.6.1 Ceoldrámaíochta
Tá an‑chuid déanta ag ceolfhoirne RTÉ ar mhaithe le léirithe ceoldrámaíochta in Éirinn. Thacaigh siad le Féile Cheoldrámaíochta Loch Garman ó bunaíodh í go dtí an bhliain 2000 agus tá siad ag tacú i gcónaí le Ceoldráma Éireann. Chuirtí ceolfhoirne ar fáil ar dtús trí shocrú “pro bono” agus d’íocadh na compántais cheoldrámaíochta as na speansais agus as na ceoltóirí breise. Le himeacht aimsire, áfach, rinne Grúpaí Oirfide RTÉ iarracht cuid de na costais a bhain le tuarastail na seinnteoirí a fháil mar chúiteamh ar an am a bhí á chaitheamh le ceoldrámaíocht agus le comhoibrithe eile. Ba é sin ba chúis leis an deighilt idir RTÉ agus Féile Cheoldrámaíochta Loch Garman in 2001. Lean Ceoldráma Éireann ar aghaidh lena chaidreamh le Ceolfhoireann Choirme RTÉ bíodh is go gcosnaíonn sé an méid céanna is a chosnódh sé ceolfhoireann neamhspleách nó saor‑cheolfhoireann a fhostú. Measann Ceoldráma Éireann go mbíonn taibhithe Cheolfhoireann Choirme RTÉ sásúil, gur eagraíocht chobhsaí an cheolfhoireann ó thaobh cúrsaí riaracháin de agus go bhfuil aithne mhaith uirthi. 

Fostaíodh ceolfhoirne ó Oirthear na hEorpa i Loch Garman ar feadh cúig bliana. Fostaíodh Ceolfhoireann Fhiolarmónach Náisiúnta na Bealarúise ó 2001 go 2003 agus Ceolfhoireann Fhiolarmónach Cracow ó 2004 go 2005 agus bhí taibhithe den scoth acu nuair a fostaíodh saor‑cheolfhoireann – rud a chur ionadh ar a lán a raibh baint acu leis an bhféile. Measann lucht na féile go bhfuil costas na saor‑ceolfhoirne Éireannaí seo ard i gcomórtas le costas na ceolfhoirne a bhí ann roimhe sin ó Oirthear na hEorpa. Measann muintir Loch Garman áfach gur éiligh an Chomhairle Ealaíon go dian orthu ceolfhoireann de chuid na hÉireann a fhostú ach nár thug siad oiread maoinithe breise dóibh is a d’íocfadh as an táille ceolfhoirne níos airde, cé go bhfuil an maoiniú ardaithe i ndáiríre ó €950,000 in 2005 go €1,389,000 in 2008 agus gur fhan sé ar an leibhéal sin in ainneoin an choir chun donais atá tagtha ar chúrsaí airgeadas poiblí. Coinníonn Féile Loch Garman an ceart acu féin ceolfhoireann coigríche a fhostú arís, cé go meastar nach dócha go dtarlóidh sé sin.

Sheinn saor‑ceolfhoirne na hÉireann chomh maith le linn Fhéile Idirnáisiúnta Ceoldrámaíochta Anna Livia i mBaile Átha Cliath agus le linn Fhéile Ceoldrámaíochta Chorcaí in 2005 ach níl ceachtar den dá fhéile sin á reáchtáil a thuilleadh. Baineann Lyric Opera Productions leas as saor‑cheolfhoireann i gcomhair trí léiriúchán in aghaidh na bliana sa Cheoláras Náisiúnta, agus bhíodh maoiniú á fháil acu ar feadh tamall beag ón gComhairle Ealaíon chun síneadh a chur le tréimhse réamhchleachtaí na ceolfhoirne. D’éirigh an Chomhairle Ealaíon as an gcleachtas sin de thoradh na n‑athruithe atá tagtha ar na dálaí geilleagracha.

Tá an bonneagar fisiceach tábhachtach do cheolfhoirne. Tá log ceolfhoirne in Áras Ceoldrámaíochta Loch Garman a bhfuil éisteacht den scoth ag baint leis agus atá chomh fairsing sin gur féidir le ceolfhoireann mhór seinm ann chun ceoldráma a thionlacan. A mhalairt ar fad atá fíor i gcás Amharclann an Gaiety i mBaile Átha Cliath ina seinneann Ceoldráma Éireann. In ainneoin gur cuireadh le log na ceolfhoirne le blianta beaga anuas tá sé cúng fós agus ní oireann sé do cheolfhoirne níos mó. Tá fuaimíocht nádúrtha na hamharclainne lag agus má bhíonn ceolfhoireann níos lú ag seinm ná mar a éilíonn an scór ní go rómhaith a chloistear iad. Ionad níos oiriúnaí le haghaidh ceoldrámaí is ea Amharclann nua na Canálach Móire i mBaile Átha Cliath, agus d'óstáil siad a gcéad léirithe ceoldrámaíochta le Ceoldrámaíocht na hAlban i Meitheamh na bliana 2010.

D’fhógair an tAire Ealaíon, Spóirt agus Turasóireachta pleananna in 2010 chun Compántas Náisiúnta Ceoldrámaíochta na hÉireann a bhunú in 2011. Táthar ag súil go nglacfaidh an compántas nua seo áit Cheoldráma Éireann agus an Opera Theatre Company. Tá bord eatramhach ceaptha don chompántas nua agus an tuarascáil seo á scríobh, ach níl sé soiléir cén leagan amach a bheidh ar an gcompántas ná cén maoiniú a gheobhaidh sé. Ní léir fós ach oiread cén tionchar a bheidh aige seo ar soláthar ceolfhoirne. D’fhéadfadh an compántas leanúint ar aghaidh leis an gcaidreamh a bhí ag Ceoldráma Éireann le Ceolfhoireann Choirme RTÉ ach d’fhéadfaí saor‑cheolfhoireann a fhostú freisin. Ní dócha go mbainfear leas san fhadtéarma as an gceolfhoireann chéanna is a fhostaítear le haghaidh Fhéile Cheoldrámaíochta Loch Garman, mar d’fhéadfadh Deireadh Fómhair a bheith ina thréimhse thábhachtach freisin i gcomhair léiriúcháin cheoldrámaí i mBaile Átha Cliath. 

4.6.2 Bailé 

Leagann Ballet Ireland béim ar shraith fhada léiriúchán a chur ar fáil agus dul ar camchuairt fhada leo agus ní bheadh sé indéanta ceolfhoireann a sholáthar le seinm dóibh ar dhá phríomhchúis. Ar an gcéad dul síos bheadh sé i bhfad róchostasach ceolfhoireann a fhostú agus dul ar camchuairt ar an scála atá i gceist ag Ballet Ireland. Ar an dara dul síos níl log ceolfhoirne mór go leor i bhformhór na n‑ionad sin a dtéann Ballet Ireland ar camchuairt chucu le go mbeadh spás iontu don cineál ceolfhoirne a bheadh ag teastáil. Ar an ábhar sin úsáideann an compántas ceol réamhthaifeadta.

Tá cúpla rogha ann áfach a d’fhéadfaí a chíoradh maidir le ceol beo a sholáthar. D’fhéadfadh Ballet Ireland dul ar camchuairt le ceolfhoireann níos lú agus níos lú ceolfhoirniú a bheith á dhéanamh ar an gceol faoi mar atá déanta ag an Opera Theatre Company le blianta fada sa réimse ceoldrámaíochta. D’fhéadfaidís smaoineamh freisin ar chuid dá léiriúcháin a leagadh amach sa chaoi go rachaidís ar camchuairt chuig níos lú áiteanna agus gur áiteanna níos mó a bheadh iontu agus ceolfhoireann bheo a bheith acu sna hamharclanna sin a mbeadh spás iontu dóibh. Bheadh orthu leagan amach nua a chur ar a gcleachtais oibre reatha agus níl siad ag smaoineamh air sin faoi láthair.

Bíonn níos lú taibhithe ag Cork City Ballet ach is minic a bhíonn siad in amharclanna nó in ionaid níos mó. Ní bheadh sé chomh deacair céanna ceolfhoireann bheo a sholáthar d’obair a bheadh leagtha amach mar sin. Ós rud é nach bhfuil ach líon beag ceolfhoirne in Éirinn agus nach bhfuil fáil orthu lasmuigh de Bhaile Átha Cliath níl líonra ceolfhoirne ag compántais bhailé a bhféadfaidís comhoibriú leo faoi mar tharlaíonn de ghnáth i dtíortha eile. 

D’fhéadfadh Ballet Ireland agus Cork City Ballet féachaint ar an rogha maidir le ceolfhoireann bheo a bheith acu mar chéim mhór chun tosaigh ó thaobh a bhforbartha féin de agus spreagfadh sé na damhsóirí agus an lucht féachana araon. 

Dá gcuirfí taispeántas bailé ar siúl agus ceolfhoireann iomlán mar thionlacan acu bheadh gach aon seans ann go músclófaí spéis an lucht féachana agus go ndíolfaí níos mó ticéad. Ní dócha go n‑íocfadh sé sin as an gcostas a bheadh ann de bharr ceolfhoireann bheo a bheith acu agus bheadh tuilleadh cabhrach ón gComhairle Ealaíon ag teastáil chun an uaillmhian sin a bhaint amach. Tugann an Chomhairle Ealaíon beagán níos lú ná 10% den mhéid a thugann sí do cheoldrámaíocht do bhailé agus tá an méid a thugann sí don cheoldrámaíocht féin i bhfad ró‑íseal.

D’fhonn freagra níos straitéisí a thabhairt ar riachtanais earnáil an bhailé, d'fhoilsigh an Chomhairle Ealaíon doiciméad beartais i leith bailé in 2007 bunaithe ar thaighde a rinne Derek Purnell in 2006.
 D’fhoilsigh an chomhairle straitéis i leith damhsa níos déanaí.
 Tugadh aghaidh sa dá dhoiciméad ar an réimse riachtanas atá ar fud earnáil an bhailé ach níor pléadh tionlacan ceolfhoirne i gceachtar acu. B’fhéidir go léiríonn sé sin an chaoi go meastar go gcaithfear tús áite a thabhairt do shaincheisteanna forbartha eile na gcompántas bailé agus go bhfuil an leibhéal infheistíochta san earnáil i bhfad ró‑íseal le go bhféadfaí smaoineamh ar íoc as tionlacan ceolfhoirne beo a sholáthar dóibh.

4.6.3 Cóir
Maidir le formhór na gcór mór agus meánscála in Éirinn a chuireann saothair ar fáil le tionlacan ceolfhoirne ní féidir leo teacht ar aon cheann de na ceolfhoirne aitheanta gairmiúla chuige sin. Mar mhalairt ar sin is minic a fhostaíonn siad ceolfhoirne go díreach iad féin nó iarrann siad ar fhostaitheoir ceolfhoirne ceann a fháil dóibh.

Léirigh tuarascáil na Comhairle Ealaíon in 2008 faoi earnáil na gcór
 go bhféadfadh costas an‑ard a bheith i gceist dá bhfostófaí saor‑cheolfhoireann, fiú amháin i gcás na gcompántas córúla níos mó. Is minic a chuireann na costais sin teorainn leis na roghanna is féidir a dhéanamh faoin repertoire; ar an gcéad dul síos ní mór lucht éisteachta a bheith mór go leor chun go ndíolfar a lán ticéad agus dá bhrí sin, ní mór ábhar móréilimh a roghnú; ar an dara dul síos ní féidir mórchuid ama a chaitheamh ar réamhchleachtaí agus mar sin tá sé dodhéanta go minic ábhar níos eachtraí a roghnú. Dúradh sa tuarascáil gur cheart don Chomhairle Ealaíon smaoineamh ar idirghabhálacha a bheadh dírithe ar na cóir féin nó smaoineamh ar cheolfhoireann choinnithe a sheinnfeadh leis na cóir le linn a dtaibhithe. Is é an toradh a bheadh air ná go gceannófaí roinnt ama agus go laghdófaí an brú airgeadais sa chaoi go bhféadfadh cóir tabhairt go rathúil faoi repertoire níos éagsúla agus níos dúshlánaí.

	4.7 Páirtithe Leasmhara


Tá ceithre roinn rialtais in Éirinn atá freagrach go príomha as earnáil na gceolfhoirne: an Roinn Cumarsáide, Fuinnimh agus Acmhainní Nádúrtha (atá freagrach as RTÉ); an Roinn Turasóireachta, Cultúir agus Spóirt (atá freagrach as an gComhairle Ealaíon, Cultúr Éireann agus an Ceoláras Náisiúnta); an Roinn Oideachas agus Scileanna (a thugann maoiniú go díreach do Cheolfhoireann Náisiúnta Óige na hÉireann chomh maith le tacú le ceolfhoirne sna scoileanna, in ollscoileanna agus in institiúidí oiliúna tríú leibhéal); agus an Roinn Comhshaoil , Oidhreachta agus Rialtais Áitiúil (atá freagrach as na húdaráis áitiúla). Léirítear an caidreamh idir na páirtithe leasmhara agus na heagraíochtaí éagsúla sa léaráid i bhfíor 24 thíos.

Tá roinnt gnéithe den chaidreamh le páirtithe leasmhara in Éirinn ar fiú aird a thabhairt orthu. D’fhéadfaí a bheith ag súil leis i bhformhór de thíortha an domhain gurb í an roinn ealaíon nó cultúir an phríomhfhoinse mhaoinithe le haghaidh ceolfhoirne gairmiúla. Ní amhlaidh atá an scéal in Éirinn agus is do Ghrúpaí Oirfide RTÉ, atá faoi choimirce na Roinne Cumarsáide, Fuinnimh agus Acmhainní Nádúrtha sa deireadh thiar, a thugtar an fóirdheontas is mó a thugtar d’aon eagraíocht ealaíne. Is í an Chomhairle Ealaíon faoi choimirce na Roinne Turasóireachta, Cultúir agus Spóirt príomhghníomhaireacht an stáit i gcomhair fhorbairt na n‑ealaíon agus tá sí freagrach freisin as comhairle a chur ar an rialtas faoi rudaí a bhaineann leis na healaíona. Ach níl aon bhaint dhíreach ag an gComhairle Ealaíon leis an roinn rialtais a bhreathnaíonn i ndiaidh an chuid is mó den mhaoiniú poiblí a thugtar d’earnáil na gceolfhoirne. 

Nuair a ceapadh an chéad roinn Ealaíon in Éirinn le linn na Dála 1993‑1997 bhí an Roinn Ealaíon, Cultúir agus na Gaeltachta freagrach as cúrsaí cumarsáide freisin, agus mar sin ar feadh na tréimhse sin amháin i saol poiblí na hÉireann, bhí RTÉ agus an Chomhairle Ealaíon faoin roinn chéanna rialtais. Chuir sé sin ar chumas an aire a bhí i gceannas ag an am, Micheál D. Ó hUiginn, The Piano Report a choimisiúnú,
 inar scrúdaíodh struchtúir rialachais cheolfhoirne RTÉ. Bíodh is gur moladh go scarfaí an Cheolfhoireann Shiansach Náisiúnta ó RTÉ agus í a bhunú mar eagraíocht neamhspleách ní dhearnadh é sin. Ba dheacair smaoineamh ar a leithéid de bheart inniu, fiú dá measfaí go mba inmhianaithe an rud é, agus na struchtúir rialtais atá ann faoi láthair. 

Ó ba rud é go raibh dhá cheolfhoireann á reáchtáil ag RTÉ sular bunaíodh an Chomhairle Ealaíon ar chor ar bith is cosúil nár mheas an Chomhairle formhór an ama gur gá di aon bhaint rómhór a bheith aici le ceolfhoirne. Bhí an tacaíocht a thug sí do cheolfhoirne mar Cheolfhoireann Aireagail na hÉireann agus Ceolfhoireann Bharócach na hÉireann, go mór mór ó lár na 1990í an‑tábhachtach ar fad, ach ní raibh ann ach sciar beag den mhéid a chaitheann comhairlí ealaíon i ndlínsí eile ar cheolfhoirne. Tugann Comhairle Ealaíon na hAstráile, mar shampla, 30% dá buiséad d’earnáil na gceolfhoirne sa tír sin (ní áirítear sa chéatadán sin na deontais eile ceoil – níl ann ach maoiniú ioncaim na gceolfhoirne).

Ós rud é gur beag an bhaint atá ag an gComhairle Ealaíon le hearnáil na gceolfhoirne is beag atá ar eolas ag a lán ceoltóirí faoin gComhairle. Measann a lán acu gur beag éifeacht atá ag an gComhairle Ealaíon ó thaobh an cheoil de agus measann siad gur beartais imeallacha iad a beartais cheoil. 

Fíor 23: Léarscáil ina léirítear an caidreamh idir na príomhpháirtithe leasmhara agus earnáil na gceolfhoirne


Ní amháin go bhfuil na ranna rialtais scartha ó chéile ach ní raibh aon chaidreamh fhoirmiúil riamh ann idir an Chomhairle Ealaíon agus RTÉ. Ba bheag bealach a bhí acu chun an taithí a bhí acu a roinnt le chéile, ní raibh aon chomhphleanáil ann agus ba bheag an tuiscint a bhí acu faoi chlár coitianta a bheith acu maidir le forbairt ceolfhoirne ar bonn náisiúnta. D’oibrigh siad i gcomhpháirtíocht le chéile le déanaí chun sraith saothar le cumadóirí na hÉireann a thaifead ar CD ach is annamh a bhí a leithéid de chomhthionscnamh ag an dá eagraíocht. 

Níor léirigh aon pháirtí leasmhar de chuid na hÉireann aon bheartas i leith earnáil na gceolfhoirne. Léirítear beartas RTÉ go soiléir sa chaoi a n‑oibríonn sé. Tá dhá cheolfhoireann á bhfeidhmiú aige agus is beag athrú atá tagtha orthu ó bunaíodh iad 60 bliain ó shin. Mar sin féin tá a lán gnéithe de bheartas RTÉ nach bhfuil soiléir. Céard is brí leis an bhfocal “Náisiúnta” sa teideal “Ceolfhoireann Shiansach Náisiúnta RTÉ” más rud é gur i mBaile Átha Cliath a dhéanann an cheolfhoireann formhór mór a cuid oibre? Céard iad beartais RTÉ maidir le ceoltóirí, aonréadaithe, stiúrthóirí agus cumadóirí Éireannacha a chothú agus a fhostú? Cén ráiteas misin ealaíne atá ag Ceolfhoireann Choirme RTÉ? Céard a dhéanann ceolfhoirne RTÉ le lucht éisteachta nua a fháil agus baint a bheith acu leo? Cé chomh tábhachtach dar leis na ceolfhoirne atá obair oideachais agus for‑rochtana? Cé mhéid a bhfuil sé ar intinn ag na ceolfhoirne leanúint ar aghaidh ag comhoibriú le compántais cheoldrámaíochta, le cóir agus le tríú páirtithe eile. Tá a lán de na réimsí sin faoi athbhreithniú agus á bhforbairt laistigh de Ghrúpaí Oirfide RTÉ faoi láthair agus ní féidir a rá roimh ré an méid a bheidh na ceolfhoirne in ann a réim a leathnú agus a fhorbairt sna blianta atá amach romhainn.

Tá beartas na Comhairle Ealaíon i leith ceolfhoirne níos doiléire fiú ná beartas RTÉ. Lean an Chomhairle uirthi ag tabhairt tacaíochta do Cheolfhoireann Aireagail na hÉireann ó atheagraíodh í i lár na 1990í. Ach ní léir cén tacaíocht a thabharfaidh an Chomhairle Ealaíon don cheolfhoireann má éiríonn léi a sprioc straitéiseach a bhaint amach agus go mbeidh 36 ceoltóir ag obair 180 lá in aghaidh na bliana. Méadaítear nó laghdaítear an tacaíocht a thugann an Chomhairle Ealaíon do cheolfhoirne, lena n‑áirítear Ceolfhoireann Bharócach na hÉireann, Ceolfhoireann Náisiúnta Óige na hÉireann agus Ceolfhoireann Aireagail na hÉireann, faoi chéatadán áirithe de réir mar a mhéadaítear nó mar a laghdaítear buiséad na Comhairle féin. Tá an chosúlacht ar an scéal nach bhfuil sé ar chumas na comhairle, nó nach mian léi, an pharaidím mhaoinithe i gcomhair ceolfhoirne a athshamhlú fiú nuair a chuir Ceolfhoireann Aireagail na hÉireann agus Ceolfhoireann Náisiúnta Óige na hÉireann pleananna straitéise agus gnó go háititheach os a comhair in 2006 agus in 2007 faoi seach. 

Má bhreathnaítear an an scéal ar bhealach níos leithne ní léir an bhfuil aon dearcadh faoi leith ag an gComhairle Ealaíon faoi go leor de na ceisteanna níos leithne a aibhsíodh sa tuarascáil seo agus a bhfuil tionchar acu ar earnáil na gceolfhoirne. Níor ghlac an chomhairle aon phríomhról maidir le formhór na réimsí sin a bhfuil tionchar acu ar cheolfhoirne. Táthar ag súil go nglacfaidh an chomhairle ról níos gníomhaí in go leor de na réimsí a aibhsíodh de thoradh na tuarascála seo.

Tá tacaíocht curtha ar fáil ag Cultúr Éireann do réimse leathan ceolfhoirne éagsúla lena n‑áirítear ceolfhoirne gairmiúla, ceolfhoirne in institiúidí oiliúna tríú leibhéal, ceolfhoirne óige agus ceolfhoirne amaitéaracha. Níl aon bheartas sonrach a fógraíodh go poiblí ag an eagraíocht sin maidir le ceolfhoirne ach an oiread, ach is cosúil go bhfuil cur chuige aici atá cuimsitheach agus leathan.

Ar cheann de na difríochtaí is mó atá le sonrú idir Éire agus ionaid idirnáisiúnta eile tá ról agus cumas na n‑údarás áitiúil maidir le soláthar ceolfhoirne. In go leor de na samplaí idirnáisiúnta a ndearnadh suirbhé orthu sa tuarascáil seo, tugann údaráis áitiúla, lena n‑áirítear údaráis cathrach agus rialtais réigiúnacha, maoiniú iomlán nó maoiniú páirteach d’fheidhmiú na gceolfhoirne ina gceantar, chomh maith le maoiniú a sholáthar go minic d’ionaid d’ardchaighdeán. Tugann na húdaráis áitiúla i roinnt príomhchathracha maoiniú do cheolfhoireann fiú má tá ceolfhoireann a bhfuil maoiniú náisiúnta á fháil aici sa chathair freisin. Tá naisc ag ceolfhoirne in Éirinn le roinnt údaráis áitiúla agus tá breac‑chuntas orthu i mír 2.2.6 thuas. Baineann na naisc sin le ceolfhoirne gairmiúla, le ceolfhoirne amaitéaracha, le ceolfhoirne óige agus le tionscnaimh oideachais a bhfuil baint acu le ceolfhoirne. Is beag atá ar a gcumas a dhéanamh, áfach, agus is beag a thugann na húdaráis áitiúla d’earnáil na gceolfhoirne gairmiúla. 

Is beag smaointeoireacht chomhleanúnach atá le sonrú idir tionscnaimh na Comhairle Ealaíon agus na nÚdarás Áitiúil in earnáil na gceolfhoirne. Cuirtear cláir i bhfeidhm ar an leibhéal áitiúil agus ar an leibhéal náisiúnta gan aon phróiseas comhairliúcháin idir na húdaráis áitiúla agus an Chomhairle Ealaíon. Níl aon iniúchadh á dhéanamh faoi láthair faoin gcaoi a bhféadfadh ceolchoirmeacha nó scéimeanna cónaitheacha gairmiúla ceolfhoirne a bheith ina gcuid de sholáthar áitiúil níos leithne maidir le ceolfhoirne amaitéaracha nó óige, seirbhísí oideachas ceoil, cur chun cinn ceolchoirmeacha, clársceidealú ionad, pleanáil féilte nó saincheisteanna níos leithne maidir le forbairt pobail.

	4.8 Maoiniú


Is iad Grúpaí Oirfide RTÉ a fhaigheann an sciar is mó den mhaoiniú poiblí i gcomhair ceolfhoirne faoi láthair agus is ó ioncam táillí ceadúnais a fhaigheann siad é. Léiríonn na figiúirí is déanaí (2008) gur caitheadh beagnach €15.5 milliún ar na grúpaí oirfide an bhliain sin (lena n‑áirítear dhá chór agus ceathairéad téadach freisin). Thug an Chomhairle Ealaíon beagnach €1.8 milliún do cheolfhoirne an bhliain chéanna, arb ionann é agus 12% den infheistíocht a rinneadh trí RTÉ. Thug Cultúr Éireann €191,000 breise dóibh. Thug an Roinn Oideachais agus Eolaíochta €127,000 do Cheolfhoireann Náisiúnta Óige na hÉireann. Rinne údaráis áitiúla ranníocaíochtaí chomh maith, ach ní féidir a rianú go cruinn an méid a thugadh.

Chomh maith le maoiniú poiblí faigheann ceolfhoirne ioncam ó dhíol ticéad, ó urraíocht chorparáideach, ó dhaonchairde aonair agus ó tháillí seinnte. Níl figiúirí mionsonraithe le fáil ag an bpobal i gcoitinne faoin ioncam sin i gcás na gceolfhoirne go léir. Mar sin féin is féidir a mheas, go bhfuil urraíocht tráchtála agus daonchairdeas aonair réasúnta íseal i roinnt cásanna. Sa bhliain 2008 fuair Grúpaí Oirfide RTÉ €274,000 (nó 1.5% dá n‑ioncam) ó urraíocht. B’ionann fáltais ó dhíol ticéad an bhliain sin agus 11% dá n‑ioncam. Níl tionscnaimh i leith cairde ná cláir dhaonchairdis daoine aonair ag ceolfhoirne RTÉ. D’fhéadfadh RTÉ féin a bheith ina bhac maidir le hurraíocht chorparáideach a fháil agus níor éirigh leis na ceolfhoirne maoiniú mór a fháil ó fhoinsí tráchtála riamh. Ar an ábhar sin níl cuntas teiste ná saineolas forbartha ag an eagraíocht sa réimse sin.

Má bhreathnaítear ar an scéal ar bhealach amháin, is cosúil go bhfuil ceolfhoirne RTÉ maoinithe go maith agus fóirdheontas de bheagnach €15.5 milliún faighte acu in 2008. (Is dócha go mbeidh laghdú tagtha ar an bhfigiúr sin do 2009 agus 2010.) Cé go gclúdaíonn an figiúr seo an dá cheolfhoireann agus na grúpaí oirfide eile, baineann formhór mór an airgid sin leis an dá cheolfhoireann. Is féidir comparáid a dhéanamh le Ceolfhoireann Uladh ag a bhfuil 63 ball. Faigheann sí €3,210,000 san iomlán ó Chomhairle Ealaíon Thuaisceart Éireann, ó BBC Thuaisceart Éireann agus ó Chomhairle Cathrach Bhéal Feirste.

Sa Ríocht Aontaithe agus in ionaid eile, faigheann ceolfhoirne ioncaim suntasach ó na húdaráis áitiúla mar mhaoiniú ioncaim mar aon le hairgead ó ionaid agus ó fhéilte agus ó tháillí a thuilleann siad de bharr a bheith ag seinm (agus is minic a bhíonn tacaíocht acu ó údaráis áitiúla chuige sin). Ní bhaineann na tosca sin le cúrsaí in Éirinn. Is beag ionaid nó féile a fhostaíonn ceolfhoirne Éireannacha agus tríd is tríd ní thugann na húdaráis áitiúla maoiniú ioncaim do cheolfhoirne gairmiúla. 

Tá figiúirí RTÉ níos cosúla le figiúirí na dtíortha Nordacha áfach, áit a bhfuil an tacaíocht airgid a thugtar do cheolfhoirne ar aon leibhéal le tacaíocht RTÉ. Tríd is tríd tá an fóirdheontas poiblí mar chéatadán den ioncam iomlán (84.5% i gcás RTÉ) ag teacht leis an bhfóirdheontas Nordach, cé go bhfuil sé ard i gcomparáid le hAlbain, leis an Astráil agus le Stáit Aontaithe Mheiriceá.

Tá cur síos sa tuarascáil seo ar an bpróiseas rathúil trínar scaradh sé Cheolfhoireann Shiansacha na hAstráile ón ABC. Léiríodh freisin an chaoi a bhfuil samhlacha eile mar Cheolfhoireann Uladh ann chomh maith agus struchtúr hibrideach maoinithe aici ó Chomhairle Ealaíon Thuaisceart Éireann mar aon le tacaíocht ón BBC. Moladh in The Piano Report i 1996 go scarfaí an Cheolfhoireann Shiansach Náisiúnta ó RTÉ agus go mbunófaí í mar aonán neamhspleách a mbeadh a bord stiúrthóirí féin aici. Cé gur tugadh le fios sa tuarascáil go bhfuil go leor bealaí ina bhféadfaí obair cheolfhoirne RTÉ a fhorbairt, is beag fianaise atá ann go mbeidís níos sláine mar eagraíochtaí neamhspleácha. Chomh maith céanna, ba bheag samplaí rathúla a bhí le fáil i bPoblacht na hÉireann le tacú leis an smaoineamh maidir le samhail hibrideach tacaíochta a chur ar fáil faoi mar atá i gcás Cheolfhoireann Uladh. Is éard a tharlaíonn i ndáiríre i gcás eagraíochtaí i réimse an cheoil a bhfuil maoiniú á fháil acu ó dhá eagraíocht (mar shampla West Cork Music a fhaigheann maoiniú ón gComhairle Ealaíon agus ó RTÉ, nó an Cór Aireagail Náisiúnta a fhaigheann maoiniú ón gComhairle Ealaíon agus ó RTÉ freisin, nó Ceolfhoireann Náisiúnta Óige na hÉireann a fhaigheann maoiniú ón Roinn Oideachais agus Scileanna agus ón gComhairle Ealaíon) ná go mbíonn deacrachtaí acu de bharr easpa comhordaithe idir an dá pháirtí maoinithe, agus measann na heagraíochtaí maoinithe i gcásanna áirithe nach mbaineann na heagraíochtaí ceoil leo féin go hiomlán.

Feidhmíonn Ceolfhoireann Aireagail na hÉireann ar bhealach eile seachas an chaoi a bhfeidhmíonn ceolfhoirne RTÉ. Aonán neamhspleách is ea í a bhfuil a bord stiúrthóirí féin aici agus tá leagan amach eile aici ó thaoibh foinsí ioncaim. Cé go bhféadfadh na paraiméadair athrú ó bhliain go bliain, bíonn an cheolfhoireann ag brath 60% go 70% ar mhaoiniú ón stát agus faigheann sí an chuid eile ó mheascán de ioncam tuillte (díol ticéad agus táillí a thuilltear de bharr bheith ag seinm) agus de thiomsú airgid (urraíocht chorparáideach, bronntanais ó dhaonchairde agus foinsí eile). D’éirigh leis an gceolfhoireann beagnach €500,000 a shaothrú ó thiomsú, ó urraíocht, agus ó fhoinsí daonchairdiúla in 2008. Tá scéim cairde aici a bhfuil rath uirthi agus d’éirigh léi naisc a chruthú le go leor comhlachtaí corparáideacha. Faigheann an cheolfhoireann beagán os cionn €1 mhilliún in aghaidh na bliana ón gComhairle Ealaíon agus tá sé mar aidhm aici €2.5 milliún a fháil mar mhaoiniú poiblí le go mbeidh sé ar a cumas an cheolfhoireann a mhéadú sa chaoi is go mbeidh 36 seinnteoir ag obair 180 lá in aghaidh na bliana. Bheadh sí ar comhchéim ansin le Ceolfhoireann Aireagail na hAlban a bhfuil 37 ceoltóir aici agus ar thug Feidhmeannas na hAlban deontas €2.4 milliún di sa bhliain airgeadais 2009‑10.

Cé nach dtugann an Chomhairle Ealaíon an oiread maoinithe do cheolfhoirne eile agus a thugann sí do Cheolfhoireann Aireagail na hÉireann, mar sin féin is maoiniú tábhachtach é. Tá sé ríthábhachtach i gcás Cheolfhoireann Náisiúnta na hÓige go gcuirfear deireadh leis an éiginnteacht maidir le cúrsaí maoinithe agus oibriúcháin. Cé go raibh Ceolfhoireann Bharócach na hÉireann ag strácáil le deacrachtaí airgeadais le blianta fada, tá tábhacht chórasach ag baint léi agus ní mór í a choinneáil. D’fhéadfadh maoiniú a thabharfar do cheolfhoirne eile mar Camerata Ireland, Ceolfhoireann Naomh Síle, Ceolfhoireann Uladh agus d’iarratasóirí eile amach anseo cur le saibhreas an cheoil cheolfhoirnigh in Éirinn. Is féidir na deontais sin a bheith éifeachtach ó thaobh costais de agus torthaí ardchaighdeáin a bhaint amach. Bealaí is ea iad inar féidir leis an gComhairle Ealaíon a cuspóirí beartais a bhaint amach go héifeachtúil.

	Cuid 5 – Conclúidí agus Moltaí


	5.1 Conclúidí


Is féidir na conclúidí leathana seo a leanas a bhaint as an taighde a rinneadh don tuarascáil seo:

5.1.1 Ceolfhoirne Gairmiúla
Dúradh i dtuarascáil bhliantúil na Comhairle Ealaíona i 1979: “The provision of orchestras in Ireland is inadequate both to the needs of the audience and to the ends of talented musicians seeking employment”. D'ainneoin an fhorbairt a rinneadh ar ról agus ar struchtúr Cheolfhoireann Aireagail na hÉireann agus bunú Cheolfhoireann Bharócach na hÉireann ó shin, is beag athrú atá tagtha ar an scéal. 

Comhlíonann Ceolfhoireann Shiansach Náisiúnta RTÉ feidhm ríthábhachtach leanúnach i saol an cheoil, cé nach bhfuil sé ar a cumas faoi láthair a bheith ina ceolfhoireann "náisiúnta" faoi mar a luaitear ina saindualgas. Is i mBaile Átha Cliath a thugtar formhór mór a taibhithe agus ina ndéanann sí a hobair oideachais agus for‑rochtana, cé go gcraoltar ceolchoirmeacha na ceolfhoirne ar fud na tíre gach seachtain ar RTÉ Lyric FM.

Is i mBaile Átha Cliath atá Ceolfhoireann Choirme RTÉ bunaithe den chuid is mó freisin, cé go mbíodh sí in ann dul ar níos mó camchuairteanna san am atá thart. Is beag dá cuid dtaibhithe a chraoltar, agus dá bhrí sin is é an lucht éisteachta i mBaile Átha Cliath amháin atá in ann iad a chloisteáil. Tá an cheolfhoireann ag úsáid ealaíontóirí cáiliúla idirnáisiúnta ó chúlraí éagsúla chun sárthaispeántais a thabhairt níos minice anois. Níl aon bheartas soiléir clársceidealaithe aici faoi láthair.

In ainneoin go dtéann Ceolfhoireann Aireagail na hÉireann agus Ceolfhoireann Bharócach na hÉireann ar camchuairt, ní bhíonn mórán ceolchoirmeacha ceolfhoirne gairmiúla ar siúl lasmuigh de Bhaile Átha Cliath, go mór mór ceolchoirmeacha mórscála.

Leis na hathruithe atá déanta ar Cheolfhoireann Aireagail na hÉireann níl go leor ceoltóirí inti faoi láthair agus ba mhór an tairbhe é dá dtabharfaí acmhainní di chun 36 seinnteoir a bheith aici a d’oibreodh 180 lá in aghaidh na bliana faoi mar a leagadh amach ina plean gnó in 2006.

Tá an chuid is mó de na socruithe maidir le camchuairteanna ceolfhoirne atá in úsáid in Éirinn as dáta agus ní chuireann siad na torthaí is fearr is féidir ar fáil. Chomh maith le ceolchoirmeacha a thabhairt ní mór do cheolfhoirne tabhairt faoi raon imeachtaí eile chun naisc a chruthú le hearnáil an cheoil níos leithne agus leis an lucht éisteachta in ionaid éagsúla ar fud na hÉireann.

Léiríonn Ceolfhoireann Fhéile Cheoldrámaíochta Loch Garman go rímhaith an cumas atá ag saorcheoltóirí in Éirinn. Is féidir mar sin ceolfhoirne móra a thógáil chun tabhairt faoi thionscadail eile in Éirinn agus é sin a dhéanamh ar bhonn saorcheoltóirí nó iad a choinneáil faoi shocrú "bunaithe ar sheirbhís" faoi mar a tharlaíonn i Stáit Aontaithe Mheiriceá. 

Ní chuireann ceolfhoirne na hÉireann i bhfeidhm ach sciar beag den réimse clár oideachais agus for‑rochtana a bhíonn ar siúl ag ceolfhoirne i dtíortha eile. Is féidir a rá go ginearálta nach meastar gur cuid lárnach d’obair na gceolfhoirne an obair seo agus is annamh a dhéantar dlúthchuid d’oibríochtaí na gceolfhoirne di.

Cé nárbh fhéidir figiúirí beachta a fháil faoi lucht éisteachta ag ceolchoirmeacha le ceolfhoirne gairmiúla na hÉireann i gcomhair na tuarascála seo, meastar nach dtugtar an méid céanna tacaíochta do cheolfhoirne na tíre seo is a thugtar do cheolfhoirne idirnáisiúnta inchomparáide. Taobh amuigh de chláir Cheolfhoireann Aireagail na hÉireann i Luimneach agus i gCorcaigh, níl go leor ceolchoirmeacha lasmuigh de Bhaile Átha Cliath agus bíonn siad rófhánach nó róthreallach le go bhféadfadh na ceolfhoirne caidreamh inbhuanaithe a chruthú le lucht éisteachta.

Is beag deis atá ann do chumadóirí a bheith ag obair le ceolfhoirne, bíodh sé ar leibhéal foirmithe ghairmiúil nó mar ealaíontóirí aitheanta. Coimisiúnaíonn roinnt ceolfhoirne ceol ach is annamh a sheinntear faoi dhó an ceol a choimisiúnaítear ach amháin i gcás Cheolfhoireann Aireagail na hÉireann. Tá tiomantas leanúnach ag ceolfhoirne RTÉ maidir le saothair nua a choimisiúnú, ach níl repertoire bunaithe Éireannach acu go fóill.

Cé go bhfuil a lán taifeadtaí déanta ag ceolfhoirne RTÉ, níl mórán taifeadtaí déanta ag ceolfhoirne eile na hÉireann. Ní chuirtear na taifeadtaí atá ann chun cinn go fuinniúil. Seachas na craoltaí rialta a bhíonn ag Ceolfhoireann Shiansach Náisiúnta RTÉ oíche Aoine, ní chraoltar ceolfhoirne eile na hÉireann go rialta. Ní bhaineann aon cheolfhoireann leas as réimse iomlán na n‑acmhainní atá ar fáil ar líne. Ní dhéanann na ceolfhoirne podchraoltaí. Is beag láithreacht atá ag bunús na gceolfhoirne Éireannacha ar YouTube, Facebook, Twitter ná ar na láithreáin líonraithe shóisialta.

5.1.2 Oiliúint agus Foirmiú Gairmiúil, Ceolfhoirne san Oideachas, Ceolfhoirne Óige, Ceolfhoirne Amaitéaracha agus Eile
Tá oiliúint ghairmiúil in Éirinn á cur ar fáil go príomha ag trí institiúid tríú leibhéal. Cé go bhfuil go leor teagaisc d’ardchaighdeán á chur ar ar fáil sna heagraíochtaí sin, níl an mhais chriticiúil in aon cheann acu le bheith inchurtha leis na hardscoileanna móra idirnáisiúnta ceoil. Is beag an comhoibriú a bhíonn ar siúl idir na hinstitiúidí sin agus ní bhíonn ceolfhoirne na n‑institiúidí ag comhoibriú le chéile ach oiread.

Tá rún ag Ceolfhoireann Náisiúnta Óige na hÉireann díriú sna blianta atá romhainn ar dhaoine faoi bhun 18 mbliana d’aois. Beidh easpa thromchúiseach ann ansin i gcás seinnteoirí os cionn na haoise sin maidir le deiseanna chun saothair shiansacha mhórscála a sheinm.

Níl aon chúrsa tiomnaithe oiliúna do stiúrthóirí gairmiúla atá ag teacht chun cinn in Éirinn ná aon chláir, meantóireachtaí ná scéimeanna cónaitheacha chun gairmeacha stiúrthóireachta a chothú. Dá bhrí sin is beag stiúrthóir rathúil atá tagtha chun cinn in Éirinn agus tá ganntanas ceannaireacht dúchais in earnáil na gceolfhoirne dá bharr sin. 

Is beag deiseanna oiliúna atá in Éirinn i gcomhair stiúrthóirí ceolfhoirne óige nó scoile. Dá bhforbrófaí tallann stiúrthóirí na gceolfhoirne sin dhéanfadh sé difríocht as cuimse do cháilíocht na taithí foriomlán a fhaigheann daoine ó cheolfhoireann óige.

Ní chuireann an stát tacaíocht ar fáil do chláir theagaisc ceoil sna scoileanna in Éirinn cé gur féidir taibhithe ar uirlisí ceoil a bheith mar chuid de na scrúduithe stáit. Tugann an stát tacaíocht ar bhealaí éagsúla do roinnt seirbhísí oideachas ceoil lasmuigh de na scoileanna, ach is go príobháideach a fhaightear an chuid is mó den teagasc ceoil. Ní chuirtear acmhainní ar fáil go díreach i gcomhair ceolfhoirne scoile agus ní mór dóibh dul san iomaíocht i ngach scoil chun acmhainní a fháil. Is iad siúd, den chuid is mó, ar féidir leo íoc as táillí teagaisc phríobháidigh a fhaigheann teagasc ceoil agus a bhíonn rannpháirteach i gceolfhoirne scoile agus óige.

Is annamh a bhíonn caidreamh maoinithe ag ceolfhoirne amaitéaracha nó ceolfhoirne eile le páirtí leasmhar ar bith. Tríd is tríd is féidir a rá nach dtapaíonn siad deiseanna líonraithe agus nach mbíonn siad ar an eolas faoi na deiseanna atá ann. Níl aon eagraíocht acmhainne ag déanamh ionadaíochta ar a son. 

5.1.3 Gairmeacha in Earnáil na gCeolfhoirne
Níl aon ghairmeacha lánaimseartha ceolfhoirne le fáil i bPoblacht na hÉireann seachas in dá cheolfhoireann RTÉ. Bíonn réimse oibreacha eile ar siúl freisin ag na daoine go léir a bhíonn ag seinm i gceolfhoirne eile mar Cheolfhoireann Aireagail na hÉireann, Ceolfhoireann Bharócach na hÉireann, Camerata Ireland agus ceolfhoirneacha eile. 

Ní bhíonn ach líon teoranta deiseanna ardchaighdeáin le tapú ag saorcheoltóirí agus is minic a mbíonn siad ag múineadh nó i mbun obair eile chomh maith le bheith ag taibhiú. 

Is fíorbheag an líon ceoltóirí de chuid na hÉireann a d’fhorbair gairmeacha dóibh féin mar aonréadaithe nó stiúrthóirí. Níl na struchtúir ann le tacú le gairmeacha den sórt sin. 

5.1.4 Ionaid, Tionscnóirí agus Féilte
Is é an Ceoláras Náisiúnta an príomhionad i gcomhair ceolchoirmeacha ceolfhoirne in Éirinn. Áit mhaith é Halla Ceolchoirme na hOllscoile i Luimneach le haghaidh ceolchoirmeacha ceolfhoirne freisin. Tá ionaid i gCorcaigh, i nGaillimh agus i bPort Láirge atá níos mí‑oiriúnaí ar leibhéil dhifriúla. Is dócha go bhfuil an easpa líonra ionad d’ardchaighdeán le haghaidh ceolchoirmeacha ceolfhoirne ina bac tromchúiseach maidir le forbairt lucht éisteachta.

Is annamh a bhíonn ionaid oiriúnacha do cheolchoirmeacha móra ceolfhoirne sna cathracha agus sna bailte níos lú, cé gur féidir imeachtaí ceolfhoirne a chur ar siúl in eaglaisí agus in ardeaglaisí, agus is féidir le ceolfhoirne níos lú seinm in ionaid ealaíon. Is beag ionad ealaíon atá maoinithe go poiblí a bhfuil baint acu le hearnáil na gceolfhoirne gairmiúla ar bhealach ar bith.

Tá gréasán tionscnóirí atá bunaithe go háitiúil in Éirinn a chuireann ceolchoirmeacha ceolfhoirne ar stáitse i gcomhar leis na ceolfhoirne gairmiúla. Cé go bhfuil obair thábhachtach ar siúl ag go leor acu, níl sé de chumas ag an gcuid is mó acu acmhainní ceolfhoirne a fhorbairt laistigh dá limistéir féin an oiread is a d’fhéadfaí a dhéanamh.

Is annamh a chuireann na féilte ealaíon a bhfuil maoiniú poiblí á fháil acu ceolchoirmeacha ceolfhoirne ar siúl. 

5.1.6 Ceoldrámaíocht, Bailé agus Cóir
Is cosúil go leanfaidh Féile Cheoldrámaíochta Loch Garman ar aghaidh ag fostú saor‑ceolfhoirne amach anseo. Cuirfear compántas nua, Compántas Náisiúnta Ceoldrámaíochta Éireann, ar fáil in áit Cheoldráma Éireann agus an Opera Theatre Company. Tá sé róluath le rá fós cén cineál ceolfhoirne a bheidh ag teastáil ón gcompántas nua seo ná cé a bheidh ag seinm dó. 

Cuireann Ballet Ireland go leor dá léiriúcháin ar siúl go minic in amharclanna beaga nó meánmhéide nach bhfuil áit do cheolfhoireann iontu. D'fhéadfaí machnamh a dhéanamh ar cheolfhoireann a bheith aige le haghaidh roinnt dá léiriúchán agus le haghaidh roinnt de léiriúcháin Cork City Ballet, ach bheadh ar Ballet Ireland a struchtúr oibre a atheagrú beagán chun an fhorbairt sin a chur i gcrích.

Bíonn cóir mhóra ag sracadh ag iarraidh acmhainní a fháil i gcomhair ceolfhoirne gairmiúla do ceolchoirmeacha. Cuireann sé sin srian leis an repertoire ar féidir leo a roghnú agus plúchann sé na huaillmhianta atá acu. Ba mhór an tairbhe dá dtabharfaí tacaíocht dóibh i gcomhair roinnt de na costais atá i gceist, agus d’fhéadfaí é sin a dhéanamh go díreach nó trí cheolfhoirne reatha nó trí cheolfhoirne nua a sholáthar.

5.1.7 Páirtithe Leasmhara
Tá ról i bhfad níos lú glactha ag an gComhairle Ealaíon i dtacaíocht ceolfhoirne ná atá ag RTÉ. Is iad grúpaí oirfide RTÉ an eagraíocht ealaíon is mó a bhfuil maoiniú á fháil acu ón stát sa tír. Níl baint fhoirmiúil ag an gComhairle Ealaíon, gníomhaireacht an stáit i gcomhair fhorbairt na n‑ealaíon, le tacaíocht phoiblí do cheolfhoirne RTÉ. 

Ghlac Cultúr Éireann cur chuige tacúil agus cuimsitheach maidir le ceolfhoirne Éireannacha a mhaoiniú i gcomhthéacsanna idirnáisiúnta. 

Tá raon rannpháirtíochta ag na hÚdaráis Áitiúla in earnáil na gceolfhoirne ach ar leibhéal measartha íseal den chuid is mó. Seachas leibhéil mheasartha bheag tacaíochta ó Chomhairlí Contae agus Cathrach Luimnigh do Cheolfhoireann Aireagail na hÉireann, ní sholáthraíonn údarás áitiúil maoiniú ioncaim leanúnach ar bith d’aon cheolfhoireann ghairmiúil in Éirinn ar an mbealach atá coitianta ina lán ionad eile.

5.1.8 Maoiniú agus Rialachas
Bhí ceolfhoirne RTÉ á maoiniú ón táille ceadúnais ar leibhéal an‑ard (is iad figiúirí 2008 na figiúirí is déanaí atá ar fáil, is cinnte gur tháinig laghdú ar an leibhéal maoiniúcháin ó shin). D’fhéadfaí ioncam breise a ghiniúint trí urraíocht tráchtála agus daonchairdeas aonair, a bhfuil an péire acu ar leibhéal íseal. Is cosúil go mbeidh na ceolfhoirne ábalta níos mó a bhaint amach ar acmhainní atá ann cheana trí mhodhnuithe a dhéanamh ar chleachtais oibre. Tá acmhainn reatha tionscnóirí ceolchoirme, ionad agus údarás áitiúil maidir le tacú le hobair na gceolfhoirne teoranta.

I ndáiríre, trí struchtúr rialachais cheolfhoirne RTÉ laistigh de Grúpaí Oirfide RTÉ, Rannán Comhtháite Gnó de chuid RTÉ, cé nach raibh sé gan a chuid dúshlán le mórán blianta anuas, tá sláine leanúnach neartaithe faighte ag na ceolfhoirne. Ní dóchúil go dtáirfeadh tograí malartacha maidir leis na ceolfhoirne a struchtúrú timpeallacht níos seasmhaí.

Le haghaidh sprioc straitéiseach Cheolfhoireann Aireagail na hÉireann maidir leis an gceolfhoirne a fhorleathnú go dtí 36 seinnteoir ag obair 180 lá in aghaidh na bliana bheadh méadú ar riachtanais mhaoiniúcháin ó os cionn milliún €1 mhilliún go €2.5 milliún gach bliain de dhíth. Tá ciall láidre ealaíne leis an sprioc eagrúcháin sin don cheolfhoireann, toisc go n‑osclófar réimsí móra repertoire agus go dtairgfear féidearthachtaí an‑leathana don cheolfhoireann ar a lán bealaí. Léirigh Ceolfhoireann Aireagail na hÉireann uaillmhian, gnóthachtáil agus sármhaitheas ina cuid oibre. Tá cás an‑láidir déanta aici maidir le hinfheistíocht bhreise.

Tá Ceolfhoireann Náisiúnta Óige na hÉireann tearcmhaoinithe go córasach, go méid criticiúil. Bhí táillí arda do bhaill ina bpríomhthoisc maidir le rátaí rannpháirtíochta a bheith ag laghdú le blianta beaga anuas, go háirithe i measc an aoisghrúpa níos sine. Is beag solúbthacht atá ag an gceolfhoireann le freagairt do na cúinsí atá ag athrú, ní féidir léi mórán dá haidhmeanna a bhaint amháin agus caitheann sí barraíocht fuinnimh ar ghéarchéimeanna a bhainistiú. Tá cuntas teiste fada ag Ceolfhoireann Náisiúnta Óige na hÉireann, áfach, maidir le rath ar fheabhas agus bhí sí ina príomhghné de shaol ceoil na hÉireann ó bunaíodh í i 1970. 

5.1.9 Mórthosca Timpeallachta
Tá sláine leanúnach cheolfhoirne RTÉ laistigh de RTÉ ina mórbhreithniú d’earnáil na gceolfhoirne. Tá an dá cheolfhoireann ina suí ar bhun‑éasclíne idir a mbeifí ag súil leis ó cheolfhoirne laistigh d’earnáil an chraolacháin agus a mbeifear ag súil leis ó na forais ealaíon náisiúnta. Cé go bhfuil a gcreat reachtach agus eagrúcháin sa chéad cheann díobh sin thuas, tá ionchas móréilimh sa cheann deireanach. Tá a lán contrárthachta ann dá bharr sin agus tagann ionchais as nach bhfuiltear ábalta a chomhlíonadh i gcónaí. Ní féidir talamh shlán a dhéanamh de shláine na gceolfhoirne amach anseo, ach ní staid chúltacaíochta sa tír i láthair na huaire. Is é ról reachtúil na Comhairle Ealaíona soláthar náisiúnta de na healaíona a chinntiú, ach fós níor tugadh mórán airde ar an réimse seo roimhe seo.

Má chuirtear athfhorbairt mholta an Cheolárais Náisiúnta i gcrích tarlóidh bunathrú mór ar na féidearthachtaí maidir le soláthar ceolfhoirne sa phríomhchathair. Cuirfidh sé dúshláin nua i láthair do cheolfhoirne atá ann cheana, is dócha go dtarlóidh athrú i mbeartais clársceidealaithe dá bharr, ginfidh sé deiseanna nua maidir le ceoldrámaíocht, bailé, ceol córúil, amharclannaíocht cheoil agus eagraíochtaí siamsaíochta, méadóidh sé na deiseanna do lucht éisteachta. D’fhéadfadh raon iarmhairtí gan choinne tarlú dá bharr. Is dócha go n‑éileofar ilghnéitheacht freagairtí ón gComhairle Ealaíon de bharr éifeachtaí an athraithe.

Rinne na húdaráis áitiúla ról nua a shainiú sna healaíona ó lár na 1980í i leith; ról atá cuimsithe sa dlí anois. Seachadann na húdaráis áitiúla raon leathan cláir ealaíne, agus baineann earnáil na gceolfhoirne le cuid díobh. Ach fós níl húdaráis áitiúla ag an gcéim ina mbeidh siad ina bpríomh‑pháirtithe leasmhara do na ceolfhoirne gairmiúla mar atá coitianta i dtíortha eile. Rinne a lán údaráis áitiúla mór‑infheistíocht i mbonneagar tógtha na n‑ealaíon. Ba cheart don Chomhairle Ealaíon a n‑ullmhacht chun tacú le soláthar ceolfhoirneach gairmiúil leanúnach a spreagadh.
	5.2 Moltaí


Tugtar breac‑chuntas sa mhír seo maidir le raon moltaí beartais agus gníomhartha molta mar aon le réimsí a thabhairt chun suntais inar féidir leis an gComhairle Ealaíon a guth a úsáid mar aighní agus mar cheannaire laistigh d’earnáil na gceolfhoirne.

5.2.1 Moltaí beartais
Moltar don Chomhairle Ealaíon na hocht bpointe seo a ghlacadh mar threoirlínte beartais dá tacaíocht d’earnáil na gceolfhoirne.

· Féachaint le hearnáil na gceolfhoirne gairmiúla a fhorbairt, go háirithe ina cuid gníomhaíochtaí lasmuigh de Bhaile Átha Cliath. Oibriú chun réimse níos leithne de ghníomhaíocht ceolfhoirne a sholáthar ar fud na tíre.

· Ceolfhoirne a spreagadh agus a éascú chun caidreamh níos bríche agus níos iltoisí a ghlacadh le réimse níos leithne lucht éisteachta trí obair oideachais agus for‑rochtana.

· Forbairt iomrá mhéadaithe le haghaidh cheolfhoirne na hÉireann a chur chun cinn trí thaifeadtaí tráchtála, closíoslódáil, craoltóireacht, deiseanna craolta ghréasáin agus podchraoltaí, sruthú gréasáin, láithreáin físeán ar líne, líonrú sóisialta agus fóraim eile ghréasán‑bhunaithe.

· Oibriú i dtreo saoráidí oideachais agus oiliúna den scoth a fhorbairt in Éirinn laistigh den chóras scoile agus ar leibhéil ardoideachais agus oiliúna araon.

· Tús áite a thabhairt d’fhorbairt deiseanna oiliúna agus meantóireachta le haghaidh stiúrthóirí gairmiúla ceolfhoirne atá ag teacht chun cinn. Tacaíocht a thabhairt d’oiliúint stiúrthóirí ceolfhoirne scoile, óige agus amaitéaracha chomh maith.

· Tacú le forbairt repertoire ceolfhoirne na hÉireann trí thionscnaimh do chumadóirí, coimisiúin, agus dreasachtaí le haghaidh taibhithe leanúnacha agus tionscadail taifeadta.

· Oibriú le páirtithe leasmhara agus le comhpháirtithe eile chun leas a bhaint as acmhainní atá ann cheana, chun sineirgí a chruthú agus chun éifeacht na n‑idirghabhálacha beartais a uasmhéadú

· Ról ceannaireachta a ghlacadh maidir le mórthosca timpeallachta a théann i gcion ar earnáil na gceolfhoirne
5.2.2. Gníomhartha Molta
Baineann gach ceann den ocht gceannteideal beartais a moladh le sraith gníomhartha molta mar atá leagtha amach thíos. Baineann cuid de na gníomhartha le maoiniú agus baineann an chuid eile díobh le sainréimsí tacaíochta. Beifear ábalta cuid díobh a bhaint amach sa ghearrthéarmach, ach glacfaidh sé níos mó ama chun cuid eile díobh a chur i gcrích.

Féachaint le hearnáil na gceolfhoirne gairmiúla a fhorbairt, go háirithe ina cuid gníomhaíochtaí lasmuigh de Bhaile Átha Cliath. Oibriú chun réimse níos leithne de ghníomhaíocht ceolfhoirne a sholáthar ar fud na tíre.
· Forbairt Cheolfhoireann Aireagail na hÉireann ar cuireadh tús léi i lár na 1990í a chur i gcrích. Is éard a bheidh i gceist leis sin acmhainní a fháil ionas go mbeifear ábalta an cheolfhoireann a mhaoiniú go dtí leibhéal €2.5 milliún in aghaidh na bliana, agus ceolfhoireann de 36 ceoltóir a dhéanamh di a oibríonn ar feadh 180 lá in aghaidh na bliana.

· Ceolfhoireann Bharócach na hÉireann a choimeád agus a fhorbairt mar aitheantas dá hardghnóthachtálacha ealaíonta. Cuidiú léi dul ar camchuairt chuig níos mó ionad agus leanúint de thabhairt faoi thionscadail uaillmhianacha.

· Oibriú le Grúpaí Oirfide RTÉ, le hionaid, le tionscnóirí, le húdaráis áitiúla agus le heagraíochtaí eile chun láithreacht ceolfhoirne lasmuigh de Bhaile Átha Cliath a mhéadú. Níl maoiniú díreach ón gComhairle Ealaíon do Cheolfhoirne RTÉ beartaithe, ach rachadh forbairt cumas tionscnóirí, ionad, féilte agus údaráis áitiúla a d’fhéadfadh na ceolchoirmeacha ceolfhoirneacha a léiriú i gcomhthéacsanna réigiúnacha chun tairbhe na Comhairle Ealaíon agus RTÉ araon. Rachadh sé chun tairbhe chamchuairteanna Cheolfhoireann Shiansach Náisiúnta RTÉ agus Cheolfhoirne Choirme RTÉ dá nglacfadh an dá cheolfhoireann cleachtais oibre níos solúbtha ionas go mbeifí ábalta cuairt a thabhairt ar raon ionad éagsúil, ní sna mórchathracha amháin, ar bhonn rialta i gcomhair taibhithe agus tionscadail for‑rochtana.

· D’fhéadfaí breathnú ar mhodh “bunaithe ar sheirbhís” maidir le soláthar ceolfhoirne a fhorbairt a bhainfeadh le saor‑cheolfhoirne d’ardchaighdeán a bheith ag seinm mór‑repertoire siansach in ionaid ar fud na tíre. D’fhéadfaí forbairt den sórt sin a dhéanamh i gcomhpháirtíochtaí le húdaráis áitiúla agus le comhpháirtithe eile.

· Infhaighteacht ceolfhoirne le haghaidh tionscadail chórúla, taibhithe ceoldrámaíochta agus imeachtaí eile a chinntiú. Oibriú i dtreo tionlacan ceolfhoirne beo do chompántais bhailé arna maoiniú ag an gComhairle Ealaíon.

· Ionaid agus féilte a mhaoinítear go poiblí a spreagadh ar fud na hÉireann le bheith rannpháirteach le hearnáil na gceolfhoirne gairmiúla agus a bhfáil ar cheolfhoirne a éascú.

Ceolfhoirne a spreagadh agus a éascú chun caidreamh níos bríche agus níos iltoiseacha a ghlacadh le lucht éisteachta trí obair oideachais agus for‑rochtana
· D’fhéadfaí ionaid, tionscnóirí agus féilte a spreagadh chun oibriú le hearnáil na gceolfhoirne gairmiúla ar raon tionscnaimh forbartha lucht éisteachta lena n‑áirítear obair oideachais agus for‑rochtana, a bhaineann le go leor de na samplaí atá tugtha i mír 4.1.5 den tuarascáil seo.

· Moltar don Chomhairle Ealaíon breathnú ar fhreagairt dheimhneach a thabhairt ar thograí a bhaineann le raon leathan obair oideachais agus for‑rochtana mar chuid d’iarratais na gceolfhoirne ar mhaoiniú. 

· Moltar do cheolfhoirne cláir oideachais agus for‑rochtana a phríomhshruthú laistigh dá ngníomhaíochtaí leanúnacha.

Forbairt iomrá mhéadaithe le haghaidh cheolfhoirne na hÉireann a chur chun cinn trí thaifeadtaí tráchtála, closíoslódáil, craoltóireacht, deiseanna craolta ghréasáin agus podchraoltaí, sruthú gréasáin, láithreáin físeán ar líne, líonrú sóisialta agus fóraim eile ghréasán‑bhunaithe.
· Beartas a fhorbairt maidir le tacú le taifeadtaí ceolfhoirne Éireannacha agus maidir le cur chun cinn agus scaipeadh taifeadtaí nua agus taifeadtaí atá ann cheana. 

· Tacú le láithreacht níos mó de cheolfhoirne Éireannacha ar na meáin chraolta. 

· Ceolfhoirne a spreagadh chun féachaint ar acmhainní ar líne amhail podchraoladh, sruthú gréasáin, íoslódálacha mp3, fothú RSS, Twitter, Facebook agus suíomhanna líonraithe shóisialta eile mar phríomhghné gníomhaíochta. Is féidir na hacmhainní sin a úsáid chun margaíocht a dhéanamh, faisnéis a sholáthar, an caidreamh a neartú le lucht éisteachta agus infheictheacht agus próifíl na gceolfhoirne a mhéadú mar aon le haschur ealaíne a sholáthar. 

Oibriú i dtreo saoráidí oideachais agus oiliúna den scoth a fhorbairt in Éirinn laistigh den chóras scoile agus ar leibhéil ardoideachais agus oiliúna araon.
· Tacú le béim níos mó agus acmhainní níos mó maidir le teagasc ceoil agus ceolfhoirne scoile laistigh d’earnáil an oideachais fhoirmiúil. Chuideoidh ról na Comhairle Ealaíon ar bhord na Comhairle Náisiúnta Curaclaim agus Measúnachta arna mholadh sa tuarascáil Pointí Ailíniúcháin 2008 leis an aidhm sin.
· Tacú le cur i bhfeidhm na gComhpháirtíochtaí Oideachas Ceoil de chuid Music Network a bheidh bunaithe go háitiúil mar fhreagairt ar bhronntanas daonchairdiúil U2 / The Ireland Funds. Anailís a dhéanamh ar dhóigheanna ina rachadh soláthar ceolfhoirneach níos leithe chun tairbhe na forbartha sin agus an chaoi a bhfónfadh an fhorbairt don soláthar sin in Éirinn. Moladh a dhéanamh maidir le príomhshruthú na dtionscnamh sin i ndiaidh thréimhse an bhronntanais.

· Ar leibhéil ardoideachais agus oiliúna, is é an rogha is follasaí maidir le saoráid den scoth a fhorbairt ardscoil cheoil aonair níos mó a chruthú a chuirfí in ionad a lán den soláthar atá ann cheana. Moladh an coincheap sin roimhe seo agus tréigeadh é ina diaidh sin (Acadamh na hÉireann le haghaidh na nEalaíon Taibhiúcháin), ach is dócha fós gurb í seo an tsamhail a úsáidfear chun ardscoil cheoil ar leibhéal idirnáisiúnta a bhaint amach.

· D’fhéadfadh breathnú ar thionscnaimh eile nach gcomhlíontar ardscoil cheoil iontu. D’fhéadfadh malgamú acmhainní ceolfhoirneacha Acadamh Ríoga Ceoil na hÉireann, Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath agus Cheol‑Scoil Chorcaí de chuid Institiúid Teicneolaíochta Chorcaí raon eispéireas thar na bearta a chur ar fáil do cheoltóirí óga atá ag teacht chun cinn atá faoi oiliúint in Éirinn. D’fhéadfadh grúpaí oirfide RTÉ a bheith i gceist le tionscnamh dá leithéid chomh maith agus d’fhéadfadh siadsan oiliúint de réir uirlisí a thairiscint mar aon le seirbhísí stiúrthóra ar a bhfuil cáil idirnáisiúnta a chur ar fáil. Go teoiriciúil, d’fhéadfadh Ceolfhoireann Náisiúnta na hÓige forbairt mar sin a stiúradh.

· Moltar tacaíocht i gcomhair comhoibrithe níos dlúithe idir earnáil na gceolfhoirne gairmiúla agus comhlachtaí oiliúna tríú leibhéal.

· Sraith cuspóirí sainithe a chomhaontú do Cheolfhoireann Náisiúnta Óige na hÉireann. Mura n‑áirítear mór‑repertoire siansach leis seo do sheinnteoirí os cionn 18 mbliana d’aois, cinntigh go dtugtar an deis seo áit éigin eile. Bonn airgeadais na ceolfhoirne a fháil i gcoibhneas lena gníomhaíochtaí comhaontaithe. Féach lena chinntiú nach gcuireann táillí seinnteoirí bac ar rannpháirtíocht.

Tús áite a thabhairt d’fhorbairt deiseanna oiliúna agus meantóireachta le haghaidh stiúrthóirí gairmiúla ceolfhoirne atá ag teacht chun cinn. Tacaíocht a thabhairt d’oiliúint stiúrthóirí ceolfhoirne scoile, óige agus amaitéaracha chomh maith.
· Comhaltacht stiúrthóra trí bliana arna stiúradh ag an gComhairle Ealaíon a fhorbairt ina bhféadfadh deiseanna oiliúna in Éirinn nó thar lear a bheith i gceist, chomh maith le hobair do stiúrthóirí cúnta le ceolfhoirne RTÉ, le Ceolfhoireann Aireagail na hÉireann, le Ceolfhoireann Náisiúnta na hÓige agus le cuid de na compántais cheoldrámaíochta nó iad ar fad. Leibhéil shuntasacha taithí meantóireachta agus gairmiúla a shníomh isteach sa chomhaltacht sin.

· Tacú le pleananna Chumann Cheolfhoirne na nÓg in Éirinn maidir le máistir‑ranganna stiúrthóireachta a fhorbairt ina ndíreofar ar stiúrthóirí cheolfhoirne óige. 

· Trí dhámhachtainí d’ealaíontóirí, tacaíocht a thabhairt do stiúrthóirí ceolfhoirne óige, amaitéaracha, mic léinn agus ceolfhoirne eile ina bhfoirmiú gairmiúil agus ina bhforbairt leanúnach. 

Tacú le forbairt repertoire ceolfhoirne na hÉireann trí thionscnaimh do chumadóirí, coimisiúin, agus dreasachtaí le haghaidh taibhithe leanúnacha agus tionscadail taifeadta.
· Tacú le forbairt scéimeanna cónaitheacha cumadóirí le ceolfhoirne gairmiúla agus neamhghairmiúla araon. Tionscnaimh a spreagadh amhail laethanta do léamh repertoire, réamhchleachtaí oscailte, ceardlanna agus fóraim eile inár féidir saothair nua a thástáil agus a leasú sula dtaibheofar iad.

· Naisc a spreagadh idir mic léinn cumadóireachta agus earnáil na gceolfhoirne.

· Coimisiúnú saothar nua ag ceolfhoirne a chur chun cinn. Tacaíocht a chur ar fáil don dara taibhiú agus taibhithe ina dhiaidh sin de repertoire Éireannach.

· Infhaighteacht saothair cheoil Éireannacha a chinntiú ar thaifeadtaí agus ar acmhainní ar líne. Tacú le cur chun cinn repertoire Éireannach tríd an Ionad Ceoil Chomhaimseartha agus eagraíochtaí eile. 

Oibriú le páirtithe leasmhara agus le comhpháirtithe eile chun leas a bhaint as acmhainní atá ann cheana, chun sineirgí a chruthú agus chun éifeacht na n‑idirghabhálacha beartais a uasmhéadú
· Machnamh a dhéanamh ar fhorbairt fóram ceolfhoirne le haghaidh líonrú, faisnéise agus forbairt comhpháirtíochtaí.

· Oibriú i gcomhpháirt leis na húdaráis áitiúla agus le hearnáil an oideachais maidir le forbairtí ceolfhoirne lasmuigh de Bhaile Átha Cliath. Scrúdú a dhéanamh ar naisc fhéideartha leis na Comhpháirtíochtaí Oideachas Ceoil nua atá le forbairt i gcomhar le Music Network in 2010‑2015. Scrúdú a dhéanamh ar shineirgí ag a bhfuil tosaíochtaí agus beartais áitiúla eile. Forbairtí nua a nascadh le hionaid, le féilte, le scoileanna ceoil agus le heagraíochtaí ceoil atá ann cheana ar leibhéal áitiúil.

· Tacú le hidirghníomhaíocht níos struchtúrtha idir earnáil na gceolfhoirne gairmiúla agus earnálacha na mac léinn, na hóige agus neamhghairmiúla. Modhanna líonraithe a bhunú laistigh de gach gné d’earnáil na gceolfhoirne. Cur ar chumas Chumann Ceolfhoirne na nÓg in Éirinn ról níos láidre a ghlacadh maidir le beartais agus uaillmhianta ealaíne na gceolfhoirne óige a fhorbairt.

· Chomh maith le croí‑chliaint cheolfhoirneacha na Comhairle Ealaíon (Ceolfhoireann Aireagail na hÉireann, Ceolfhoireann Bharócach na hÉireann agus Ceolfhoireann Náisiúnta na hÓige), tograí maoiniúcháin ó cheolfhoirne eile a bhreathnú de réir mar a thacaítear iontu leis na cuspóirí beartais arna moladh sa tuarascáil seo. 

· Ba cheart breathnú ar chomhpháirtíocht leanúnach a fhorbairt le Ceolfhoireann Uladh le tacú leis na cuspóirí beartais atá cuimsithe sa tuarascáil seo.

· Scrúdú a dhéanamh ar bhealaí ina bhféadfadh ceolfhoirne neamh‑ailínithe (ceolfhoirne amaitéaracha, pobail agus hibrideacha) fáil a bheith acu ar thacaíocht amhail an tacaíocht a chuireann Cumann Ceolfhoirne na nÓg in Éirinn ar fáil d’earnáil na hóige. Breathnú ar an bhféidearthacht go n‑oibreodh Cumann Ceolfhoirne na nÓg in Éirinn le ceolfhoirne neamhghairmiúla lasmuigh d’earnáil na hóige i gcumas éigin. A chinntiú go bhfuil ceolfhoirne neamhghairmiúla agus a stiúrthóirí ar an eolas faoin raon tacaíochtaí atá ar fáil ó na páirtithe leasmhara éagsúla. 

· Breathnú ar na féidearthachtaí soláthar saor‑cheolfhoirne reatha le haghaidh ceoldrámaíochta a chomhcheangal (soláthar a bhféadfaí leathnú a dhéanamh air amach anseo), tacaíocht mholta do shaor‑cheolfhoireann a oibríonn le cumainn chórúla (mar atá molta in Ag Ardú do Ghlóir), rannpháirtíocht fhéideartha le saor‑cheolfhoireann i mbailé mar aon le modh soláthair ceolfhoirne “bunaithe ar sheirbhís” a fhorbairt lasmuigh de Bhaile Átha Cliath i gcomhréir le tosaíochtaí camchuairte na Comhairle Ealaíon. D’fhéadfaí cláir nó tionscnaimh údarás áitiúil, ionad agus féilte a chur leis sin freisin. D’fhéadfaí cuid de na réimsí sin nó na réimsí sin ar fad a chomhcheangal chun éifeachtacht eagrúcháin, méadú ar fhostaíocht do cheoltóirí, leibhéil níos airde de ghnóthachtáil ealaíne agus comhlíonadh a lán réimsí de chuspóirí beartais a chruthú.

Ról ceannaireachta a ghlacadh maidir le mórthosca timpeallachta a théann i gcion ar earnáil na gceolfhoirne
· Ról mar cheannaire a chomhlíonadh, seachas a bheith mar fhéachadóir i mórcheisteanna a théann i gcion ar earnáil na gceolfhoirne; sláine cheolfhoirne RTÉ; athfhorbairt an Cheolárais Náisiúnta agus cumas na n‑údarás áitiúil. Ní mór an ról seo a chuimsiú le fuinneamh méadaithe.

· Féachaint le chur chuige comhordaithe rialtais a fhorbairt maidir le forbairt ceolfhoirne ar fud na gceithre roinn rialtais a thacaíonn leis an earnáil faoi láthair. Comhairle a chur ar an rialtais ar leaganacha amach anseo den Chairt Chraolacháin a chomhaontófar idir an Roinn Cumarsáide, Fuinnimh agus Acmhainní Nádúrtha agus RTÉ i dtaca le hobair cheolfhoirne RTÉ.

· Oibriú leis na hÚdaráis Áitiúla lena mbeartas i dtreo tacaíocht a thabhairt d’earnálacha na gceolfhoirne gairmiúla, na hóige agus earnálacha amaitéaracha a mhúnlú. Moladh a dhéanamh i gcomhair chumas na n‑údarás áitiúil a fhorbairt chun cur go suntasach leis an earnáil ghairmiúil

· Naisc fhoirmiúla a fhorbairt idir na páirtithe leasmhara, go háirithe idir RTÉ agus an Chomhairle Ealaíon 
· Moladh a dhéanamh leis an Roinn Turasóireachta, Cultúir agus Spóirt maidir le tionscadal athfhorbartha an Cheolárais Náisiúnta a chur i gcrích. Beidh ionaid nua nó athfhorbartha de dhíth le haghaidh ceolchoirmeacha ceolfhoirneacha i gCorcaigh, i nGaillimh agus i bPort Láirge go fadtéarmach. D’fhéadfadh an Chomhairle Ealaíon ról a imirt i moladh a dhéanamh leis an Roinn Turasóireachta, Cultúir agus Spóirt chun tionscadail chaipitil a bhreathnú maidir leis seo sa chás go dtiocfadh deiseanna maoinithe chaipitil chun cinn.

	Cuid 6 – Aguisíní


	6.1 Liosta d'Cheolfhoirne Éireannacha



Tá liosta sa tábla seo a leanas den 145 ceolfhoireann Éireannach aitheanta
	Ceolfhoirne Gairmiúla Lánaimseartha (2)

	Ceolfhoireann Shiansach Náisiúnta RTÉ

	Ceolfhoireann Choirme RTÉ

	Ceolfhoirne Gairmiúla Coinnithe (1)

	Ceolfhoireann Aireagail na hÉireann

	Ceolfhoirne Gairmiúla Eile (7)

	Camerata Ireland

	Ceolfhoireann Fhiolarmónach Bhaile Átha Cliath

	Ceolfhoireann Bharócach na hÉireann

	Ceolfhoireann Scannán na hÉireann

	London Irish Camerata

	Ceolfhoireann Naomh Síle

	Ceolfhoireann Uladh


	Fostaitheoirí Ceolfhoirneacha Neamhspleácha (15)

	Sainaithníodh 15 fhostaitheoir ceolfhoirne neamhspleácha le linn an taighde seo, cé go bhféadfadh líon i bhfad níos mó ná sin a bheith ann.

	Ceolfhoirne san Oideachas Tríú Leibhéal
 (11)

	Academos, Dámh Chruinne Éireann Rince agus Ceol, Ollscoil Luimnigh

	Ceol‑Scoil Chorcaí de chuid Institiúid Teicneolaíochta Chorcaí

	Ceolfhoirne Óige Aireagail na hÉireann, Ceol‑Scoil Chorcaí de chuid Institiúid Teicneolaíochta Chorcaí

	Ceolfhoireann Shiansach Ardscoil an Cheoil agus na Drámaíochta de chuid Institiúid Teicneolaíochta Bhaile Átha Cliath

	Ceolfhoireann Choláiste na Tríonóide, Baile Átha Cliath

	Ceolfhoireann Shiansach Acadamh Ríoga Ceoil na hÉireann

	Ceolfhoireann Aireagail Acadamh Ríoga Ceoil na hÉireann

	Ceolfhoireann Shiansach an Choláiste Ollscoile, Baile Átha Cliath

	Ceolfhoireann Aireagail Ollscoil na hÉireann, Gaillimh

	Ceolfhoireann Aireagail Ollscoil na hÉireann, Má Nuad

	Ceolfhoireann Ollscoil Luimnigh

	Ceolfhoirne Óige (92)

	Ceolfhoirne Choláiste Alexandra, Baile Átha Cliath

	Ceolfhoireann Scoil Cheoil Bhaile Átha an Rí, Gaillimh

	Ceolfhoireann Choláiste Bhaile Átha Luain, an Iarmhí

	Ceolfhoireann Choláiste na Carraige Duibhe, Baile Átha Cliath

	Ceolfhoireann Shóisearach Cheatharlach

	Ceolfhoireann Óige Cheatharlach

	Ceolfhoireann Ullmhúcháin Ceol‑Scoil Chorcaí de chuid Institiúid Teicneolaíochta Chorcaí

	Ceolfhoireann Shóisearach Ceol‑Scoil Chorcaí de chuid Institiúid Teicneolaíochta Chorcaí

	Ceolfhoireann Idirmheánach Ceol‑Scoil Chorcaí de chuid Institiúid Teicneolaíochta Chorcaí

	Ceolfhoireann Shinsearach Ceol‑Scoil Chorcaí de chuid Institiúid Teicneolaíochta Chorcaí

	Ensemble Gaothuirlisí Ceol‑Scoil Chorcaí de chuid Institiúid Teicneolaíochta Chorcaí

	Ceol‑Scoil Chorcaí de chuid Institiúid Teicneolaíochta Chorcaí

	Ceolfhoireann Téaduirlisí Shóisearach Clare Music Makers

	Ceolfhoireann Téaduirlisí Idirmheánach Clare Music Makers

Le cois na ndoiciméad thuas, baineadh leas as raon leathan tuarascálacha bliantúla ón gComhairle Ealaíon, ó pháirtithe leasmhara eile agus ó cheolfhoirne dá dtugadh próifíl sa tuarascáil seo chomh maith.

	6.4 Téarmaí Tagartha


Tá comhthéacs an athbhreithnithe seo bunaithe in Comhpháirtíocht ar son na nEalaíon (2005), doiciméad straitéise na Comhairle Ealaíon. Seo a leanas cuid de na gníomhaíochtaí ar thug an doiciméad seo tiomantas ina leith:

· Riachtanais na gceolfhoirne náisiúnta a fhiosrú agus freagraí cuí a fhorbairt. Ceisteanna éagsúla a fhiosrú, lena n‑áirítear gníomhaíochtaí ceolfhoirne sna réigiúin agus féidearthacht ceoldráma / bailé / ceolfhoireann don téatar ceoil;
D’aontaigh an Chomhairle Ealaíon ar an bplean taighde don doiciméad seo go mall in 2007, agus cuireadh tús leis an obair uirthi in 2008. Rinneadh athbhreithniú ar an bplean taighde i nDeireadh Fómhair 2008 agus arís i mBealtaine 2009. Bhí na céimeanna a leanas mar chuid den phlean deiridh:

	1. Taighde Deisce

	Athbhreithniú a dhéanamh ar bheartas agus ar sholáthar ceolfhoirne in cúig ionad idirnáisiúnta éagsúla agus achoimre a scríobh ar na torthaí

	Athbhreithniú a dhéanamh ar shonraí taighde lucht éisteachta reatha cheolfhoirne reatha na hÉireann

	Taighde a dhéanamh maidir le samhlacha rialála roghnacha do cheolfhoirne go hidirnáisiúnta

	2. Taighde Allamuigh


	Taighde a dhéanamh san Fhionlainn, bualadh le hionadaithe ranna rialtais, maoinitheoirí, gníomhaireachtaí stáit, eagraíochtaí acmhainní ceoil, bainistíochta ceolfhoirne, freastal ar cheolchoirmeacha agus ar imeachtaí

	3. Comhairliúchán le Páirtithe Leasmhara


	Sraith cruinnithe a thionól le hionadaithe ó Ghrúpaí Oirfide RTÉ, chun gach gné den tionscadal a phlé ag céimeanna éagsúla dá fhorbairt

	Cruinnithe pearsanta a thionól le ceolfhoirne reatha eile: Ceolfhoireann Aireagail na hÉireann, Ceolfhoireann Uladh, Ceolfhoireann Bharócach na hÉireann, Camerata Ireland, Ceolfhoireann Naomh Síle, Ceolfhoireann Náisiúnta na hÓige

	Cruinnithe pearsanta a thionól le:

· Ionaid agus Tionscnóirí

· Soláthraithe Oiliúint agus Oideachas Ceoil Tríú Leibhéal

· Oifigí Ealaíon na nÚdarás Áitiúil

	Cruinnithe pearsanta a thionól leis an gCeoláras Náisiúnta, le Cultúr Éireann, le Comhairle Ealaíon Thuaisceart Éireann, agus le Ceardchumann na gCeoltóirí

	Cruinniú pearsanta a thionól le hionadaithe ón Roinn Ealaíon, Spóirt agus Turasóireachta

	4. Comhairliúchán Comhpháirtíochta


	Cruinnithe pearsanta le compántais cheoldrámaíochta agus bhailé in Éirinn

	Dul i gcomhairle le:

· Cleachtóirí agus Compántais Damhsa eile

· Cóir agus cumainn chórúla mhóra

· Fostaitheoirí ceolfhoirne Tráchtála agus Neamhspleácha

	5. Comhairliúchán le hEalaíontóirí

	Liosta cuirí a chur le chéile agus cruinnithe fócasghrúpa a thionól le:

· Seinnteoirí Ceolfhoirne

· Stiúrthóirí agus aonréadaithe

· Cumadóirí

	6. Comhairliúchán le Ceolfhoirne Amaitéaracha / Óige / Scoile / Coláiste

	Agallamh pearsanta a thionól le Cumann Ceolfhoirne na nÓg in Éirinn

	Liosta cuirí a chur le chéile agus cruinnithe fócasghrúpa a thionól le:

· Ceolfhoirne amaitéaracha

· Ceolfhoirne Scoile agus Óige

· Ceolfhoirne coláistí 3ú leibhéal

	Anailís a dhéanamh ar thorthaí an chomhairliúcháin le ceolfhoirne amaitéaracha / óige / scoile / coláiste agus ar aighneachtaí scríofa Dréachtchaibidil

	7. Scríobh na Tuarascála

	· Sintéisiú a dhéanamh ar thorthaí na míreanna go léir chun tuarascáil a scríobh ina gcuimseofar moltaí


	6.5 Maidir leis an Údar


Tá Fergus Sheil ina cheoltóir cleachtach agus ina chomhairleoir ealaíon. Rinne sé staidéar ar an gceol i gColáiste na Tríonóide, Baile Átha Cliath áit arbh é a ábhar speisialtóireachta ná cumadóireacht agus bhain sé céim amach i 1992.

Mar chomhairleoir ealaíon d'oibrigh Fergus Sheil mar Sainchomhairleoir Ceoil do na hEalaíona / An Chomhairle Ealaíon ó 2004 go 2007. Ina dhiaidh sin chuir sé comhairle ar fáil do go leor cliant laistigh d’earnáil na n‑ealaíon lena n‑áirítear Cumann Náisiúnta na gCór, an tIonad Ceoil Chomhaimseartha, Comhairle Chontae Loch Garman, Comhairle Chontae Cheatharlach, Comhairle Chontae Ros Comáin, Comhairle Contae Chill Mhantáin, agus Coláiste Phádraig, Droim Conrach. Ba é a bhí ina údar ar thuarascáil na Comhairle Ealaíon sa bhliain 2008 – Ag Ardú do Ghlóir – beartas forbartha do cheol córúil in Éirinn. Tá sé ina chomhalta boird leis an Ionad Ceoil Chomhaimseartha agus le West Cork Music.

Mar stiúrthóir, tá Fergus Sheil tar éis oibriú le go leor d’eagraíochtaí ceoil ceannródaíocha na hÉireann, lena n‑áirítear Ceolfhoireann Shiansach Náisiúnta RTÉ, Ceolfhoireann Uladh, Ceolfhoireann Aireagail na hÉireann, Crash Ensemble, Ceolfhoireann Choirme RTÉ, Ceolfhoireann Naomh Síle, Ceoldráma Éireann, Opera Theatre Company, Lyric Opera Productions.

Tá Fergus Sheil tiomanta freisin do thaithí cheoil ar ardchaighdeán a thabhairt do rannpháirtithe in earnáil na hóige agus san earnáil amaitéarach. D’oibrigh sé le Ceolfhoireann Náisiúnta Óige na hÉireann agus le Ceolfhoireann Óige na hAstráile agus tá sé ina stiúrthóir ar Cheolfhoireann Óige Bhaile Átha Cliath (Ceolfhoireann Shiansach) faoi láthair. Tá tionscadail ceoldrámaíochta don óige stiúrtha aige do Ardscoil an Cheoil agus na Drámaíochta in Institiúid Teicneolaíochta Bhaile Átha Cliath, d’Fhéile Bhéal Feirste agus do Cheoldrámaíocht Náisiúnta na Breataine Bige. Is é stiúrthóir Sinfonia Loch Garman é agus bhí sé ina stiúrthóir bunaidh ar Cheolfhoireann Gateway, Ceolfhoireann na gCloch Liath agus Ceolfhoireann Óige na gCloch Liath. Tá taibhiú déanta aige i gcomhar le Seinnteoirí Ceolfhoirne Bhaile Átha Cliath, le Ceolfhoireann Shiansach Bhaile Átha Cliath agus le Seinnteoirí Barócacha Bhaile Átha Cliath.

Tá taibhithe déanta aige i 102 ionad i 26 contae laistigh d’Éirinn, agus go hidirnáisiúnta d’oibrigh sé sa Ríocht Aontaithe, sa Fhrainc, san Ollainn, san Eastóin, sa Danmhairg, sa tSualainn, i SAM, san Afraic Theas agus san Astráil. 

Chomhoibrigh Fergus Sheil, atá tiomanta don cheol comhaimseartha go háirithe, le mórchumadóirí Éireannacha agus idirnáisiúnta agus stiúir sé an chéad taibhléiriú de 30 saothar nua. Obair shuntasach a rinne sé ná an stiúrthóireacht ar an gcéad taibhléiriú de The Deer's Cry le Arvo Pärt le Cór Stáit na Laitvia i nDroichead Átha in 2008.

Tuarascáil ar Bheartas Ceolfhoirne – Nuashonrú 2012
Réitíodh an tuarascáil ar bheartas ceolfhoirne a cuireadh faoi bhráid na Comhairle Ealaíon i Meán Fómhair 2010 thar thréimhse dhá bliain ó 2008 go dtí 2010. Idir an dá linn tá forbairt nó athrú tagtha ar roinnt tosca sa timpeallacht cheolfhoirne. Cuirtear eolas nuashonraithe maidir leis na hathruithe ar fáil sa doiciméad gairid seo (a scríobhadh i mBealtaine 2012). Ní thagraíonn sé do cheisteanna nach bhfuil aon athrú tagtha orthu, agus mar sin ní féidir é a léamh gan féachaint ar an bpríomhthuarascáil. Níl torthaí ná éirim fhoriomlán na príomhthuarascála ceolfhoirne á n‑athrú go suntasach aige. 

Ceolfhoirne RTÉ
De réir Thuarascáil Bhliantúil 2010 RTÉ (an ceann is déanaí atá le fáil), tá laghdú tagtha ar an maoiniú do Ghrúpaí Oirfide RTÉ ó tháillí ceadúnais teilifíse ó €15.465 milliún (2008) go €12.75 milliún in 2010; laghdú 18% in dhá bhliain. Tá an céatadán den ioncam foriomlán ón táille ceadúnais a théann go Grúpaí Oirfide RTÉ laghdaithe ó 7.7 go 6.5 sa tréimhse seo freisin. Cé nach bhfuil figiúirí níos déanaí foilsithe, tá laghduithe suntasacha eile curtha i bhfeidhm ó 2010 i leith. 

I gcás eagraíochtaí a bhfuil costais shocraithe (tuarastail na seinnteoirí den chuid is mó) mar chéatadán suntasach den bhonn costais, tá na laghduithe sin tubaisteach. Cé nár tháinig athrú suntasach ar chlárú cheolchoirmeacha na gceolfhoirne i mBaile Átha Cliath go dtí seo, beidh athruithe suntasacha le feiceáil i séasúr 2012‑13. Tionchar suntasach amháin atá ag na ciorruithe ná go bhfuil deireadh beagnach curtha le camchuairteanna cheolfhoirne RTÉ laistigh den tír, agus mar thoradh air sin tá an fhadhb a léiríodh sa tuarascáil faoi cheolfhoirne maidir le heaspa ceolchoirmeacha gairmiúla taobh amuigh de Bhaile Átha Cliath tar éis dul in olcas. Tá laghdú suntasach tagtha ar phatrún camchuairte Cheolfhoireann Shiansach Náisiúnta RTÉ, ó dhá chamchuairt bhliantúla go Corcaigh, Luimneach, Gaillimh agus Port Láirge, a laghdaíodh go camchuairt amháin in 2009. Tá laghdú déanta freisin ar imeachtaí oideachais agus for‑rochtana ó bhonn a bhí an‑íseal cheana féin.

Bhí forbairt shuntasach amháin ann le linn 2011, áfach, nuair a chomhoibrigh an Chomhairle Ealaíon agus RTÉ den chéad uair ar chamchuairt de cheann de na ceolfhoirne. Sa deontas camchuairte seo, d’oibrigh Ceolfhoireann Choirme RTÉ i gcomhar le 4 ionad réigiúnacha i gCeatharlach, i bPort Laoise, san Uaimh agus i Loch Garman chomh maith le húdaráis áitiúla agus ceolfhoirne óige agus amaitéaracha i ngach ionad i gcomhair réimse ceolchoirmeacha agus imeachtaí oideachais.

Ceolfhoireann Aireagail na hÉireann
Ar aon dul le móramh chliaint na Comhairle Ealaíon, tá laghdú tagtha ar dheontas lárnach Cheolfhoireann Aireagail na hÉireann ó 2010 i leith. Tá an laghdú sin tar éis leathnú na ceolfhoirne a chosc. Tá deireadh tagtha le taibhiú rialta i gCorcaigh, agus tharla sé ar ócáid amháin ar a laghad nach raibh taibhiú de chlár amháin de chuid na ceolfhoirne ar siúl i mBaile Átha Cliath. Téann an cheolfhoireann ar camchuairt fós go roinnt bailte réigiúnacha, áfach, agus tá caighdeán taibhithe an‑snasta fós aici. Tá an stiúrthóir ealaíne Anthony Marwood tar éis Ceolfhoireann Aireagail na hÉireann a fhágáil, agus tá Jörg Widmann ceaptha mar Príomh‑Aoi‑stiúrthóir. In ainneoin na gcaighdeán ard, tá treo ealaíne fadtéarmach na ceolfhoirne éiginnte is cosúil, ós rud é nach bhfuil aon bhealach soiléir ann chun a huaillmhian a bhaint amach agus líon na seinnteoirí agus raon chonarthaí na seinnteoirí a leathnú. Tá deireadh tagtha le féile samhraidh bhliantúil Cheolfhoireann Aireagail na hÉireann freisin.

Ceolfhoireann Náisiúnta na hÓige
Tá Ceolfhoireann Náisiúnta na hÓige tar éis leanúint ar aghaidh ar an mbealach céanna ón uair a rinneadh athbhreithniú straitéiseach uirthi in 2007. Tá géarghá fós aici le réiteach ar an bhfadhb córasach maidir le ganntanas maoinithe. Tá laghdú suntasach tagtha ar a seasamh laistigh de thírdhreach ceoil na hÉireann le deich mbliana anuas. Ceapadh bainisteoir ginearálta nua le déanaí. Tá an eagraíocht seo ríthábhachtach i saol ceoil na hÉireann, ach tá sí an‑éagobhsaí faoi láthair.

Ceoldrámaíocht agus Bailé
Tráth ar scríobhadh an tuarascáil bunaidh in 2010, bhíothas ag súil go gcruthófaí compántas nua ceoldráma – Compántas Náisiúnta Ceoldrámaíochta Éireann – tar éis foirceannadh Cheoldráma Éireann agus Opera Theatre Company. Ligeadh an tionscnamh sin, a bhí faoi stiúir na Roinne Ealaíon, Oidhreachta agus Gaeltachta, ar lár i mBealtaine 2011 – tá Opera Theatre Company tar éis leanúint ar aghaidh ach níl aon cheoldráma léirithe ag Ceoldráma Éireann ó mhí na Samhna 2010 i leith. Thug an Chomhairle Ealaíon Dámhachtain do Léiriúchán Ceoldráma isteach i mí na Nollag 2011 a bhí dírithe ar thacaíocht a sholáthar do thionscnaimh nua. Tugadh maoiniú do ceithre iarratas éagsúla, agus beidh na léiriúcháin ar siúl in 2012. Cuirfidh Lyric Opera Productions agus Ceoldráma Thuaisceart Éireann léiriúcháin de Aida le Verdi agus de Hansel and Gretal le Humperdinck faoi seach i láthair in Amharclann an Gaiety. Beidh Ceolfhoireann Choirme RTÉ ag seinm leis an dá léiriúchán. Cuirfidh an t‑iontrálaí nua, Wide Open Opera Tristan und Isolde le Wagner i láthair in Amharclann Bord Gáis Energy le Ceolfhoireann Shiansach Náisiúnta RTÉ.
 Bainfidh an ceathrú hiarratas rathúil, ó Everyman Palace Theatre i gCorcaigh, (I Pagliacci le Leoncavallo) úsáid as ceolfhoireann a bheidh comhdhéanta de shaorsheinnteoirí atá bunaithe i gCorcaigh. 
Sheinn Ceolfhoireann Shiansach Náisiúnta RTÉ i gcomhair léiriú Amharclann Bord Gáis Energy ar léiriúchán an Tchaikovsky Perm State Opera de La traviata le Verdi san amharclann i mí na Samhna 2011. Tá ceolfhoirne RTÉ tar éis seinm anois i gcomhair roinnt séasúir bailé ó chompántais a tháinig ar camchuairt go hAmharclann Bord Gáis Energy.

Ní fios cén fhorbairt nó athrú a thiocfaidh ar na patrúin sin sna blianta atá amach romhainn, ach is cosúil go bhfuil comhoibriú dearfach ar siúl ag ceolfhoirne RTÉ le hearnáil na ceoldrámaíochta.

Ionaid
Ní tharlóidh an athfhorbairt bheartaithe ar an gCeoláras Náisiúnta, a cuireadh in iúl go minic sa tuarascáil ar cheolfhoirne, ar an mbealach a bhí i gceist ar dtús. Tá coincheap an ionaid le 2,000 suíochán curtha ar leataobh. Ina ionad sin, leanfar le togra níos lú chun ionad níos lú a fhorbairt (thart ar 500 suíochán) ar an láithreán céanna. Ag an am céanna, tá Coláiste na hOllscoile, Baile Átha Cliath tar éis láithreán ag Ardán an Iarla a fhágáil, agus tá méid suntasach spáis ar fáil ar an láthair. D’éirigh go maith le Baile Átha Cliath Comhaimseartha ann in 2011, agus bhog IMMA ann go sealadach in 2012 freisin. Tá deis fós ann forbairt shuntasach a dhéanamh ar acmhainní ceoil ar an láithreán seo go fadtéarmach.

Fós i mBaile Átha Cliath, tá Amharclann Bord Gáis Energy agus an tIonad Comhdhála, Baile Átha Cliath ag feidhmiú go hiomlán ó 2010 i leith. Cé go gcuireann Amharclann Bord Gáis Energy taibhithe ceoldrámaíochta agus bailé ar siúl, ní raibh aon tionchar suntasach ag ceachtar den dá ionad ar an timpeallacht cheolfhoirneach go dtí seo.

Comhpháirtíochtaí
In 2012, tá Creat‑chomhaontú curtha i gcrích ag RTÉ agus an Chomhairle Ealaíon maidir le taifeadtaí CDanna ceolfhoirneacha le cumadóirí Éireannacha a dhéanamh faoi lipéad RTÉ Lyric FM. Tá an fhorbairt sin an‑tábhachtach ó thaobh réimse leathan repertoire a thaifeadadh, cé go raibh próifíl na dtaifeadtaí íseal go dtí seo. 

Beidh féile nua Ceoil Chomhaimseartha, ar siúl den chéad uair in 2013. Tá an fhéile mar thoradh ar chomhpháirtíocht idir Grúpaí Oirfide RTÉ, an Ceoláras Náisiúnta agus an Chomhairle Ealaíon (leis an Ionad Ceoil Chomhaimseartha ag obair i gcomhar leis an gComhairle Ealaíon). Is tionscnamh an‑dearfach é sin.

Oideachas
Tá forbairt Music Generation tar éis a bheith suntasach ó 2010 i leith, ar leibhéal faoi 18 mbliana d’aois. Go dtí seo, roghnaíodh sé chontae chun tacaíocht a chur ar fáil dóibh; Lú, Maigh Eo, Sligeach, Laois, Cathair Chorcaí agus Cill Mhantáin. Forbróidh go leor acu sin ceolfhoirne óige, agus teagasc ceolfhoirne do dhaoine óga nach mbeadh na deiseanna sin acu murach é. Tá saothar ceolfhoirneach / córúil nua á choimisiúnú ag Sligeach cheana féin trí Céatadán ar son na hEalaíne, a bheidh á thaibhiú ag seinnteoirí óga. Is cosúil go mbeidh an tionscnamh seo níos suntasaí fós in imeacht ama.

Ar an tríú leibhéal, tá an cás mar an gcéanna is a mhínítear é sa tuarascáil, cé go bhfuil pleananna Institiúid Teicneolaíochta Bhaile Átha Cliath a hoibríochtaí a lárnú ar champas amháin i nGráinseach Ghormáin curtha ar athló.

Páirtithe Leasmhara
Tar éis olltoghchán 2011, leis an athrú rialtais, tá athrú tagtha ar leagan amach na ranna rialtais, agus tá na hEalaíona sa Roinn Ealaíon, Oidhreachta agus Gaeltachta anois seachas sa Roinn Turasóireachta, Cultúir agus Spóirt mar a bhí sa rialtas roimhe. Níor tugadh cumarsáid agus na healaíona le chéile go suntasach, áfach, rud a chiallaíonn go bhfuil na ranna rialtais éagsúla agus earnáil na gceolfhoirne fós as alt.

Is cosúil go bhfuil athruithe i ndán do Chultúr Éireann in 2012, tar éis don Phríomhoifigeach Feidhmiúcháin fágáil. Tá torthaí athbhreithnithe inmheánaigh sa Roinn Ealaíon, Oidhreachta agus Gaeltachta ar feitheamh agus is dócha go ndéanfar an eagraíocht a chomhtháthú tuilleadh laistigh den roinn rialtais. Is dócha go ndéanfar laghdú breise ar bhuiséid, agus beidh a thionchar le brath go háirithe ag Camerata Ireland agus Ceolfhoireann Aireagail na hÉireann a bhí ar na tairbhithe ba mhó san earnáil cheolfhoirneach.

Conclúidí agus Moltaí
Níl aon cheann de na conclúidí ná na moltaí sa tuarascáil bunaidh á n‑athrú ag aon rud sa nuashonrú gairid seo. 

Fergus Sheil

14 Bealtaine 2012




Tá tacaíocht á tabhairt do líon mór ceolfhoirne i gcoibhneas leis an daonra, cuirtear repertoire leathan ar fáil don lucht éisteachta agus tá a lán poist ghairmiúla in earnáil na gceolfhoirne.


Cuid lárnach de ghníomhaíocht na gceolfhoirne is ea dul ar camchuairt go hionaid réigiúnacha. Tacaíonn líonra ionad den scoth leis an obair sin.


Dlúthchuid de ghníomhaíochtaí na gceolfhoirne í obair Oideachais agus For�rochtana. Leagann baill proifisiúnta na foirne amach na cláir agus cuireann siad i gcrích iad.


Fuarthas thart ar €15.4 milliún mar mhaoiniú ón Rialtas, ón gComhairle Ealaíon agus ón BBC.











Soláthar an�saibhir ar fad le 30 ceolfhoireann ghairmiúil i dtír ina bhfuil daonra de 5.3 milliún


Tá ceolfhoireann lánaimseartha i ngach baile nó cathair ina bhfuil os cionn 50,000 áititheoir


Coinnítear ceoltóirí gairmiúla i mbailte beaga a oibríonn i ngrúpaí aireagail agus mar bhunús do cheolfhoireann leathghairmiúil níos mó


Tá ionaid den scoth i ngach cathair san Fhionlainn. Táthar ag tógáil ionad ceolárais nua i Heilsincí ina ndéanfar dhá cheolfhoireann shiansacha lánaimseartha agus Acadamh Sibelius a óstáil.


Bíonn líon an lucht éisteachta ag na ceolchoirmeacha ceolfhoirneacha idir 900,000 agus 1,000,000 gach bliain


Déantar maoiniú na gceolfhoirne Fionlannacha a rialú le hacht parlaiminte. Tacaíonn an rialtas láir le 23% de na costais fhoriomlána, údaráis cathrach agus bardais le 62% de na costais, agus is ionann an t�ioncam a thuilltear agus thart ar 15%


Déanann an Fhionlainn infheistíocht mhór in earnáil an oideachais. Tá 86 scoil cheoil áitiúil a fhaigheann maoiniú ón stát, 12 ardscoil cheoil réigiúnacha mar aon le hAcadamh Sibelius i Heilsincí, ceann de na hardscoil is fearr ar domhan.


Stiúrann stiúrthóirí Fionlannacha a lán de na ceolfhoirne Fionlannacha agus bíonn gairmeacha suntasacha idirnáisiúnta ag go leor acu freisin











Le daonra 4.6 milliún, baineann an Iorua tairbhe as ioncam ó ola a chuireann ar a cumas maoiniú suntasach a thabhairt do na healaíona. Infheistíonn an rialtas láir idir €60 agus €70 milliún in earnáil na gceolfhoirne gach bliain.


Cuireann ceolfhoirne na hIorua os cionn 600 post ar fáil do cheoltóirí lánaimseartha


Chomh maith le ceolfhoirne móra sna cathracha móra, thug an Iorua freagairt shamhlaíoch ar chomhpháirtíochtaí cruthaitheacha i measc grúpaí ensemble agus bannaí agus dá bharr sin tá soláthar ceolfhoirne i gceantair níos iargúlta


Faigheann ceolfhoirne na hIorua suas le 90% dá maoiniú ó fhoinsí poiblí. Níl urraíocht chorparáideach ná daonchairdeas fairsing


Níl obair oideachais agus for�rochtana mar ghné chomh suntasach sin d'obair na gceolfhoirne san Iorua is atá i dtíortha eile


Is ceol comhaimseartha é 24% de repertoire cheolfhoirne na hIorua.











Agus daonra de bheagnach 5.5 milliún inti, tacaíonn an Danmhairg le hocht bpríomh�cheolfhoireann agus fostaítear os cionn 600 ceoltóir eatarthu uile.


Is ceolfhoirne réigiúnacha cúig cinn de na ceolfhoirne, is ceolfhoirne raidió sa phríomhchathair dhá cheann acu agus is ceolfhoireann ceoldrámaíochta í an cheolfhoireann is mó.


Lena chois sin, tacaíonn Comhairle Ealaíon na Danmhairge le cúig “ghrúpa ensemble bhunúsacha”, arb ceolfhoirne réigiúnacha iad ar fad, ina bhfuil idir 8 agus 18 seinnteoir iontu.


Tá ceolfhoireann amháin – Ceolfhoireann Shiansach na hIútlainne Theas ina bhfui l62 ball bunaithe i mbaile atá ar an méid céanna leis an Uaimh, ach seinneann sí i 15 ionad éagsúla ar fud an réigiúin.


Feidhmíonn an chuid is mó de cheolfhoirne na Danmhairge i gceolárais saincheaptha nua�aimseartha lena n�áirítear Ceoláras Chóbanhávan 2009 a thóg Raidió na Danmhairge agus ar chostas €400 milliún; meastar gurb é seo an ceoláras is costasaí a tógadh riamh.














In ainneoin bonn daonra cosúil le Cathair Chorcaí agus a bailte máguaird, tacaítear le Ceolfhoireann Shiansach lánaimseartha 82 ball san Íoslainn.


Tá dúshláin san Íoslainn de bharr na ndeacrachtaí geilleagracha, ach ní dhearnadh cineál na ceolfhoirne a athrú go bunúsach.


Tá Ceolfhoireann Shiansach na hÍoslainne uaillmhianach agus tá stiúrthóir idirnáisiúnta a bhfuil an�chlú air ceaptha aici chun í a stiúradh


Osclófar ceoláras nua le freastal ar an gceolfhoireann i Réicivíc in 2011 














Tá ceolfhoirne tagtha chun cinn ar bhealaí difriúla i SAM le hais a gcuid comhghleacaithe san Eoraip


San earnáil ghairmiúil tá 50 ceolfhoireann lánaimseartha agus 300 ceolfhoireann bunaithe ar sheirbhís ann


Cé go bhfuil na ceolfhoirne lánaimseartha ar na hinstitiúidí is fearr aithne go hidirnáisiúnta, tá uaillmhian ealaíonta ag go leor de na ceolfhoirne bunaithe ar sheirbhís agus iad nuálach ó thaobh eagrúcháin de


Ar an meán, faigheann ceolfhoirne gairmiúla a gcuid ioncaim ó thabhartais aonair (39%), ó dhíol ticéad (37%), ó thuilleamh dearlaice (12%) agus ó ioncam eile saothraithe (8%). Ní fhaightear ach 4% i bhfoirm tacaíocht rialtais


Mar atá amhlaidh i réimsí eile ealaíon i SAM, tá an lucht éisteachta a théann chuig ceolchoirmeacha ceolfhoirne ag titim agus ag dul in aois. Tháinig fás i bhfad níos mó ar phraghsanna ticéid do cheolchoirmeacha ná mar a tháinig ar bhoilsciú.


Is ceol Meiriceánach é 24% den repertoire de cheolfhoirne sna SA


Tá Oideachas agus For�Rochtain mar chuid ollmhór de shaothar cheolfhoirne na SA, go háirithe lasmuigh de lárionaid uirbigh mhóra. Ní mór do cheolfhoirne na SA a léiriú go leanúnach go bhfuil siad ábhartha don phobal ar fad, agus tugann cuid mhaith acu faoi thionscadail éagsúla atá leagtha amach do spriocghrúpaí difriúla


Tairgtear solúbthacht shuntasach leis an tsamhail rialachais bunaithe ar sheirbhís, agus glacann go leor ceolfhoirne sna SA le samhlacha difriúla gníomhaíochta.


Tairgeann go leor de na ceolfhoirne bunaithe ar sheirbhís sraith mhíosúil de chláir chlasaicigh (a chuirtear chun stáitse cúpla babhta uaireanta), roinnt ceolchoirmeacha “ceoil mhóréilimh” ina mbíonn repertoire éadrom lena n�áirítear ceol scannáin, ealaíontóirí móréilimh agus amharclannaíocht cheoil, ceolchoirmeacha teaghlaigh agus imeachtaí pobail.


Tairgeann roinnt ceolfhoirne bunaithe ar sheirbhís clár imeachtaí ar feadh na bliana agus iad ag feidhmiú ar láimhdeachas chomh híseal le SA $1 go $3 mhilliún (€700,000 – €2.2 milliún)














Cuireann gach ceann de na cathracha móra san Astráil tacaíocht ar fáil do cheolfhoireann lánaimseartha agus tá halla ceolchoirme, ardscoil cheoil agus féile idirnáisiúnta ealaíon acu freisin.


Seachas Ceolfhoireann Aireagail na hAstráile anseo is annamh a théann ceolfhoirne gairmiúla ar camchuairt idir cathracha agus is annamh a théann ceolfhoirne iasachta ar camchuairt chun na tíre, ach téann formhór na gceolfhoirne ar camchuairt laistigh dá stáit féin. 


Is ag Ceolfhoireann Óige na hAstráile atá an clár is mó dá leithéid ar domhan agus bíonn sraith leathan de chláir ardchaighdeáin ar fáil do na baill


Oibríonn thart ar 850 duine in earnáil na gceolfhoirne san Astráil


Thosaigh gach ceann de na sé phríomh�cheolfhoireann shiansacha mar chuid de chorparáid craoltóireachta an ABC, ach rinneadh eagraíochtaí neamhspleácha díobh agus is iad Comhairle Ealaíon na hAstráile agus rialtais stáit a mhaoiníonn anois iad


Cé go mbíonn ceolfhoirne na hAstráile go léir san iomaíocht le chéile ar bhealach amháin nó ar bhealach eile, de bharr a staire comhoibríonn siad le chéile ar go leor bealaí


Tá ceolfhoirne na hAstráile go léir tiomanta do chumadóireacht na hAstráile


Tá formhór na sé cheolfhoireann an�tiomanta dá sraith síntiúis bhliantúil féin


Bíonn 1,300 duine i láthair ar an meán nuair a bhíonn Ceolfhoireann Aireagail na hAstráile ag seinm


Tá Ceolfhoirne na hAstráile tiomanta go daingean d’fhorbairt ghairmiúil na n�ealaíontóirí atá ag teacht chun cinn


Cuid thábhachtach d’obair na gceolfhoirne iad na cláir Oideachas agus For�rochtana


Tá comhaontuithe maoinithe "trípháirteach" cobhsaí ag na ceolfhoirne – comhaontaithe a shocraítear ar bhonn atrátha idir an Rialtas Feidearálach (trí Chomhairle Ealaíon na hAstráile), na rialtais stáit agus na ceolfhoirne iad féin.


Infheistíonn an rialtas feidearálach, agus na rialtais stáit agus críoch €50 milliún in earnáil na gceolfhoirne in aghaidh na bliana. Is ionann é sin agus thart faoi 50% de láimhdeachas na gceolfhoirne, cé go n�athraíonn an figiúr sin ó 77% i gcás Cheolfhoireann Shiansach na Tasmáine go 17% i gcás Cheolfhoireann Aireagail na hAstráile.


Tugann Comhairle Ealaíon na hAstráile 30% dá buiséad d’earnáil na gceolfhoirne. 


Ba mhór an tairbhe do na ceolfhoirne go léir an chaoi ar scair siad ón ABC. Tá siad in ann próifíl neamhspleách thógáil agus struchtúr a chruthú dá gcuid gníomhaíochtaí féin anois agus tá cúrsaí maoinithe measartha cobhsaí.








Rialtas na hÉireann





Ceolfhoirne amaitéaracha agus ceolfhoirne eile





Ceolfhoirne Ollscoileanna agus ceolfhoirne tríú leibhéal








Ceolfhoirne gairmiúla páirtaimseartha agus coinnithe








Scoileanna





An tÚdarás um Ard�oideachas








An Roinn Oideachais agus Scileanna





An Roinn Turasóireachta, Cultúir agus Spóirt








An Roinn Cumarsáide, Fuinnimh agus Acmhainní Nádúrtha








An Chomhairle Ealaíon








Ollscoileanna agus institiúidí oiliúna tríú leibhéal








Údaráis Áitiúla








Ceolfhoirne RTÉ





Cumann Ceolfhoirne na nÓg in Éirinn











Ceolfhoirne Óige Eile








Ceolfhoireann Náisiúnta Óige na hÉireann








Ceolfhoirne Scoile








An Ceoláras Náisiúnta








Cultúr Éireann








RTÉ 








An Roinn Comhshaoil, Oidhreachta agus Rialtais Áitiúil











� Comhpháirtíocht ar son na nEalaíon: Cleachtais 2006�2008 (An Chomhairle Ealaíon, 2005)


� Fís, Misean, Luachanna (2010) RTÉ 


� Prionsabail Treorach RTÉ – Cur i bhfeidhm na Cairte um Chraolachán Seirbhíse Poiblí (2006) RTÉ 


� Strategic Plan Transition Plan for Year 2009, RTÉ


� A National System of Local Music Education Services (2003) Music Network


� Is éard a bhí i dTurgnamh na Camchuairte ná tionscnamh a reáchtáladh in 2007 ag a raibh buiséad tiomnaithe a chruthaigh an Chomhairle Ealaíon. Dearadh é mar thionscadal taighde gníomhaíochta as a d’eascródh beartas chun clársceidealú d’ardchaighdeán a sholáthar in ionaid réigiúnacha ar fud na tíre.


� D’fhéadfadh sé go n�athródh acmhainní meán nua le himeacht ama. Tá an fhaisnéis atá curtha ar fáil anseo ceart amhail Meán Fómhair 2010.


� Áirítear Heilsincí sa daonra chomh maith le cathracha máguaird Vantaa, Espoo agus Kauniainen. 


� Ní raibh figiúirí beachta ar fáil maidir le Ceolfhoireann Ceoldrámaíochta Náisiúnta na hIorua ná Ceolfhoireann Raidió na hIorua le haghaidh an taighde sin. Is meastacháin atá sna figiúirí sa chló iodálach.


� Is deacair brath ar an bhfaisnéis sa tábla seo, toisc gur luainigh kroná na hÍoslainne go mór ina luach, go háirithe in 2008. Úsáidtear ráta comhshó de 90 kroná in aghaidh an Euro le haghaidh 2008 (an garluach ag tús na bliana), 170 kroná in aghaidh an Euro le haghaidh 2009 (an luach ag tús na bliana) agus 180 kroná in aghaidh an Euro le haghaidh 2010 (figiúirí ó Bhanc Ceannais na hÍoslainne).


� Áirítear mar dheontas ioncaim an t�iomlán a fhaightear ón rialtas feidearálach agus ó rialtais stáit.


� Pointí Ailíniúcháin – Tuarascáil an Choiste Speisialta um na hEalaíona agus an Oideachas (an Chomhairle Ealaíon, 2008)


� I dtreo straitéis tacaíochta don Bhailé Gairmiúil in Éirinn (2007) An Chomhairle Ealaíon


� An Integrated Dance Strategy, 2010�2012 (2010) An Chomhairle Ealaíon


� Ag Ardú do Ghlóir (An Chomhairle Ealaíon, 2008)


� The Piano Report (An Roinn Ealaíon, Oidhreachta agus Gaeltachta 1996)


� Cuimsítear líon ceolfhoirne téaduirlisí agus grúpaí ensemble gaothuirlisí sa liosta seo, cé nach gcuimsítear bannaí ceolfhoirne ná grúpaí ensemble gaothuirlisí eile ann, a lán díobh a fheidhmíonn ceolfhoirne óige agus institiúidí oideachais éagsúla mar aon le cuid díobh a reáchtáiltear ar bhonn neamhspleách.


� Tá Ceolfhoireann Uladh ar an liosta seo toisc gur fheidhmigh sí ar bhonn rialta laistigh de Phoblacht na hÉireann, cé go bhfuil sí bunaithe lasmuigh den stát.


� Tá roinnt ceolfhoirne ceangailte le hinstitiúidí ina dtairgtear teagasc ceoil ar an mbunleibhéal, ar an meánleibhéal agus ar an tríú leibhéal. Ní bhíonn an t�idirdhealú idir cé acu ceolfhoireann a fhónann do cé acu earnáil soiléir i gcónaí. Tá na ceolfhoirne a fhreastalaíonn den chuid is mó ar mhic léinn an tríú leibhéal agus ar mhic léinn iarchéime liostaithe sa mhír seo. Tá ceolfhoirne eile liostaithe sa mhír seo a leanas.


� Áirítear sa chatagóir seo Ceolfhoirne Eile ceolfhoirne ina bhfuil ceoltóirí gairmiúla atá ag obair i gcumas deonach nó ceolfhoirne ina bhfuil roinnt seinnteoirí gairmiúla agus roinnt seinnteoirí amaitéaracha nó mic léinn mar aon le ceolfhoirne le seinnteoirí amaitéaracha amháin.


� Fógra Leasa: Rinne Fergus Sheil – údar an doiciméid seo – an chamchuairt sin a léiriú go neamhspleách.


� Fógra Leasa: Tá Wide Open Opera faoi stiúir Fergus Sheil – údar na tuarascála seo.





